
Qishloq xo’jalik oliy o’quv yurtlari 

                                                  
talabalari uchun darslik. – Т.: 2013. – 226 bet
Mazkur darslik 5410100-agrokimyo va tuproqshunoslik, 5410200-Agronomiya (dehqonchilik mahsulotlari), 5410300-O’simliklar himoyasi va karantini, 5410500-Qishloq xo’jalik ekinlar urug`chiligi va seleksiyasi, 5410500-Qishloq xo’jalik mahsulotlarini yetishtirish, saqlash va ularni dastlabki qayta ishlash texnologiyasi, 5111000-Kasb ta’limi (5410200-Agronomiya (dehqonchilik mahsulotlari bo’yicha), 5420100-Fermer xo’jaligini boshqarish va yuritish) ta’lim yo’nalishlarida o’qiyotgan talabalari uchun O’zbekiston Respublikasi Oliy va O’rta maxsus ta’lim vazirligi tomonidan tasdiqlangan namunaviy o’quv reja va fan dasturi asosida yozilgan. Ma’lumki, botanika fani qishloq xo’jalik fanlari: o’simlikshunoslik, seleksiyasi va urug`chiligi, fitopotologiya, meva-sabzavotchilik, dehqonchilik, o’rmonchilik va shu kabi fanlarning nazariy negizini tashkil etadi. Shu sababli qishloq xo’jaligi sohasida tahsil olayotgan talabalar o’simlikning  tuzilishi, ularning tashqi muhit bilan  o’zaro munosabatlarini o’simliklarda bo’ladigan hayotiy jarayonlar (o’sishi, rivojlanishi, ko’payishi), yer  yuzida tarqalishi  qonuniyatlarini  hamda o’simliklar dunyosini ularning yaqin va uzoq belgi – xususiyatlariga asoslanib, ma’lum bir sistemaga solish tartibini va nihoyat o’simliklardan oqilona foydalanish hamda ularni muhofaza qilish yo’llarini bilib olmoqlari zarur.

Darslik  kirish va 7 bo’limdan iborat bo’lib, unda  hujayra, va to’qimalar hamda vegetativ va reproduktiv organlarning (gul, urug` va mevalar) tuzilishi tuban va yuksak o’simliklar sistemasi, ularning tasnifi, vakillari va ahamiyati, o’simliklar geografiyasi va fitotseninologiya qismlari yangi ma’lumotlar asosida bayon qilingan. Darslikda talabalarning bilimlarini nazorat qiluvchi reyting va test savollari aniq qilib berilgan.

Darslik O’zbekiston Respublikasi Oliy va o’rta maxsus ta’lim vazirligining 2013-yil 20 avgustdagi 312-sonli buyrug`iga asosan chop etishga tavsiya etildi.

Тaqrizchilar:
Х.Q.Хaydarov - Samarqand Davlat universiteti Botanika va o’simliklar fiziologiyasi kafedrasi dotsenti, biologiya fanlari nomzodi  

N..Х. Хalilov - Samarqand qishloq xo’jalik instituti professori,  qishloq xo’jalik fanlari doktori
Nostoyasiy uchebnik napisan na osnove tipovoy programmi dlya studentov selskoxozyaystvennix uchebnix zavedeniy utverjdennoy – ministerstvom visshego, srednego spetsialnogo obrazovaniya Uzbekistana ot 15 avgusta 2012 goda.

Izvestno, chto botanika sostavlyayet nauchnuyu osnovu takix agronomicheskix dissiplin kak rasteniyevodstvo, seleksii i semenovodstva selskoxozyaystvennix kultur, fitopatologii, ovosevodstva i plodovodstva, zemledelii i lesnogo xozyaystva. Poetomu studentam obuchayusixsya v oblasti selskogo xozyaystva neobxodimo usvoyevat znaniye o stroyeniyax rastitelnix organizmax, vzaimootnosheniye rasteniy s vneshney sredoy, jiznennimi protsessi proisxodyasiye v ix organizme a imenno rost, razvitiye, razmnojeniye, zakonomernosti rasprostraneniya ix na zimney poverxnosti, sistemi rastitelnogo mira, ratsionalnoye ispolzovaniye prirodnix resursov rasteniy i puti obespecheniya ix oxrani.


Uchebnik sostoit iz vvedeniya i 7 glav, v kotorix izlojeni materiali na sovremennom urovne o stroyeniyax kletki, tkani, vegetativnix organov (koren, stebel i list), razmnojeniye rasteniy, stroyeniye generativnix organov (svetok, semyan i plodi), sistemi nizkix i visshix rasteniy i ix klassifikatsii, fitotsenozi i geografii rasteniy. V konse kajdoy glave dayutsya kontrolnie voprosi dlya samoproverki znaniy studentov a takje voprosi reytingov i testov.


The given text-book is written on the base of sample program for the students of agricultural edicational establishments confirmend by the ministry of Aigher and Secondary special Education of Uzbekistan from the 15th of August, 2012.


It is well known, that Botany is the scientific base of such agronomical sciences as: plant-growing, selection and seed-growing of agricultural crops, phitopa-thology, vegetable-growing and fruit-farming, crop-growing and forestry. That is why it is necessary for the students, studying at agricultural educational establish ments, to get knowledges about the structures of vegetable organisms, relations between plants and external environment, vital processes, taking place in their organisms and namely the growth, development, propagation, objective regularity of their dissemination on the land surface, the systems of vegetable Kingdom, rational employment of natural resources of plants and ways of ensuring their protection.   


The text-book consists of introduction and 7 chapters, where the materials,are set forth in the modern level about the structure of the cell, tissue, vegetative organs (root, stalk and leaf) the system of the lowest and highest plants and their classification, phitoce nose and geography of plants at the and of every chapter there are test questions for selfcontrol of know-ledges of students and also test questions.

Kirish
Bugungi kunga kelib planetamizda 1,5 millionga yaqin hayvon hamda 500 mingga yaqin o’simlik turlari borligi aniqlangan. Planetamizning umumiy maydoni esa 510 mln km2 bo’lib, shundan 149 mln km2 ni quruqlik va 361 mln km2 ni okean va dengizlar ishg`ol etadi. Ana shu quruqlikda va suvda o’suvchi o’simliklarning tuzilishini, ularning tashqi muhit bilan o’zaro munosabatlarini, o’simliklarning o’sish va rivojlanishda bo’ladigan hayot jarayonlari (oziqlanish, nafas olish, ko’payish, transpiratsiya, fotosintez va hokazolar)ni, ularning kelib chiqishini, yer yuzida tarqalish qonuniyatlarini hamda o’simliklar dunyosini ularning yaqin va uzoq belgilariga asoslanib ma’lum bir sistemaga solishni va nihoyat o’simliklardan har taraflama foydalanish hamda ularni muhofaza qilish yo’llarini botanika fann o’rgatadi.

«Botanika» so’zi grekcha «botane» so’zidan olinib, ko’kat, sabzavot degan ma’noni bildiradi. Demak, botanika umuman o’simliklar to’g`risidagi fan bo’lib, biologiya’ning bir qismi hisoblanadi. 

O’simliklar rangi, tuzilishi, rivojlanishi va yashovchanligiga ko’ra har xil bo’ladi. Ular orasida suv o’tlari, bakteriyalar, zamburug`lar, urug`li o’simliklar, jumladan, ochiq urug`li va gulli o’simliklar uchraydi. Bularning ko’pchiligini yashil-avtotrof o’simliklar tashkil qiladi. Faqat bakteriyalar hamda zamburug`largina geterotrof o’simliklar jumlasiga kiradi. 
O’simliklar yer yuzida keng tarqalgan. Ularning vakillari-yo’sinlar va lishayniklar hatto Antarktidadagi muzlamagan ochiq joylarda ham o’sadi.

Hozirgi zamon botanika fanining oldida turgan muhim vazifalardan biri tabiiy sharoitda uchraydigan o’simlik guruhlarini cho’l, dasht, o’rmon, o’tloq va shu kabilar bo’yicha o’rganib, ulardan xalq xo’jaligi manfaati yo’lida keng foydalanishdir. Mazkur darslikda berilgan ildiz, poya va barglar tuzilishi asosan Markaziy Osiyoda o’sadigan, xalq xo’jaligida   muhim rol uynaydigan mahalliy o’simliklar misolida bayon qilingan. Darslikdagi gulli o’simliklar sistemasida klassik sistematika A. Engler hamda A. Тaxtadjyanning zamonaviy sistemasi asos qilib olingan.
O’simliklar dunyosi oziqlanish hususiyatlariga ko’ra yuqorida aytib o’tganimizdek ikki guruhga: avtotrof va geterotroflarga bo’linadi.

Avtotroflar - xlorofilli yashil o’simliklar avtotrof o’simliklar deyiladi. Bu guruhga kiruvchi o’simliklar oziqlanish uchun kerakli organik moddalarni o’zlari tayyorlaydi. Avtotroflar ham o’z navbatida uchga bo’linadi: yashil avtotroflar; xlorofilsiz avtotroflar; parazit va saprofitlar - ular evolyutsion jarayon natijasida xlorofilini yo’qotib parazit hayot kechirishga moslashgan o’simliklardir.

Birinchi guruhga quruqlikda,  dengiz, okeanlarda hamda chuchuk suvlarda yashovchi barcha yashil o’simliklar; ikkinchi guruhga kichik xlorofilsiz o’simliklar kiradi. Ular oltingugurt, temir bakteriyalari hamda erkin azotni  o’zlashtiruvchi azot to’plovchi bakteriyalar bo’lib, o’zlari uchun kerakli organik moddalarni sintez qiladi. Ammo bu jarayonda quyosh nuridan emas, balki oksidlanish  natijasida ajralib chiqadigan kimyoviy energiyadan foydalanadi. Shuning uchun bunday usulda  organik moddalarning hosil bo’lishini  fotosintezdan farqli ularoq xemosintez deyiladi.  Bu buyuk  kashfiyotni  ulug` rus olimi S. V. Vinogradskiy (1856-1953) kashf etgan. Uchinchi guruh o’simliklarga gulli o’simliklardan - zarpechak (Sussuta), shumg`iya  (Orabanche), sistanxe (Cistanche)  va boshqalar kiradi.

Geterotroflar - bu guruhga o’sishi va rivojlanishi   uchun zarur organik moddalarni boshqa, ya’ni avtotrof o’simliklarda tayyorlanadigan moddalar hisobiga yashaydigan o’simliklar kiradi. Geterotroflarning bir qismi tirik organizm hisobiga oziqlanadi va ular parazitlar deyiladi. Masalan, bunday parazitlarga kishilar va hayvonlar organizmida, shuningdek, ekinlarda parazitlik qiluvchi zamburug`lar hamda bakteriyalar kiradi.  Geterotroflarning yana bir qismi saprofitlar deyilib, faqat o’simlik va hayvon qoldiqlari yoki chirindilar hisobiga hayot kechiradi. Masalan, saprofit bakteriyalar va zamburug` (mog`or zamburug`)lar. Saprofitlar tabiatda va kishilar hayotida muhim ahamiyatga ega, chunki ular ishtirokida oqsilli organik moddalarning chirishi, ya’ni parchalanib mineral moddalarga aylanishi, sut kislotali, yog` kislotali achish va spirtli bijg`ish jarayonlari bo’lib turadi. Saprofitlarning bunday hususiyatlaridan yog` olishda qatiq, pishloq, sariyog`, terilarni oshlashda, silos tayyorlashlarda  keng foydalaniladi.

Spirtli bijg`ishda qand moddasi spirt va karbonat angidridga aylanadi, Shu sababli bunday bijg`ish non mahsulotlari, vino, pivo tayyorlashda qo’llaniladi. Shunday qilib, saprofit zamburug`lar va bakteriyalar tabiatda juda katta foydali ish bajaradilar.

Aftotrof o’simliklar anorganik moddalardan organik moddalarni sintez qilsalar, geterotrof o’simliklar esa uning aksini, ya’ni avtotrof o’simliklar tomonidan tayyorlangan organik moddalarni parchalab mnneral moddalarga aylantiradi. Ana shu ikki guruh o’simliklar ishtirokida tabiatda biologik modda almashish  jarayoni bo’lib turadi.

Botanikaning rivojlanish tarixi
Botanika to’g`risidagi dastlabki ma’lumotlar eramizdan oldingi IV asrlarda paydo bo’lgan.

  Aristotelning shogirdi. Тeofrast o’simliklar haqidagi ma’lumotlarni to’pladi va ularning tasnifini yaratdi.  
Хristian dinining paydo bo’lishi bilan Yevropada fan taraqqiyoti to’xtagan bir paytda Markaziy Osiyoda aniq va tabiiy fanlar jadallik bilan rivojlana boshladi
Abu Rayhon Beruniy (973-1051). Markaziy Osiyoda botanika fanining rivojlanishiga Abu Rayhon Beruniy (973-1051) katta hissa qo’shdi. Uning asarlarida Markaziy Osiyo, Eron, Hindiston va Afg`onistonda keng tarqalgan o’simliklar, ularning foydali xislatlari haqida keng ma’lumotlar keltirilgan. Beruniyning ta’kidlashicha birorta hayvon va o’simlik turi yer yuzini butunlay qoplab olsa, boshqalarining ko’payishiga o’rin qolmaydi. Shuning uchun dehqonlar ekinlarni o’toq qiladilar, asalarilar asalni bekor yeydigan o’z jinslarini o’ldiradilar deydi. Тabiatda ham shunday jarayon bo’ladi. Beruniy qayd etishicha yer yuzining o’zgarishi o’simlik va hayvonlar o’zgarishiga olib keladi. Beruniy 1116 ta dorini ta’riflaydi. Dorivor o’simliklar qatoriga bodom, gulxayri, mavrak, mingdevona, qizilmiya, sachratqi, yalpiz kabilarni kiritadi. U Hindistonning o’simliklarini tashqi ko’rinishi,  ularning muhit bilan aloqasi haqida ma’lumotlar keltiradi. 

Abu Ali ibn Sino (980-1037). Botanika fanini rivojlantirishda va jahon fani taraqqiyotiga juda katta hissa qo’shgan  bu buyuk olimning xizmati kattadir. Ibn Sinoning «Alqonuni fit tib» (Тibbiyot qonunlari) nomli besh tomli asarining lotin tiliga qilingan tarjimasi XV asrda 16 marta, XVI asrda 20 marta nashr etildi. Mazkur asar 5 ta kitobdan iborat bo’lib, unda 400 dan ortiq  dorivor o’simliklar xaqida malumot bergan. Unda odam tanasidagi turli kasalliklari, ularning kelib chiqish sabablari, bu kasallikni davolovchi o’simliklardan, oddiy va murakkab dorilarni tayyorlash va bu dorilarning organlarga ko’rsatadigan ta’siri haqida ma’lumotlar keltirilgan. Shu bilan birgalikda ko’pgina o’simliklarni dorivor va zaharli xususiyatlarini o’z asarlarida yozib botanika faniga katta hissa qo’shgan.

Zahiriddin Muhammad Bobur (1483-1530) - buyuk davlat arbobi, shoir bo’libgina qolmay, shu bilan birga yirik tabiatshunos olim hamdir. U tomonidan yozilgan “Boburnoma”da Markaziy Osiyo, Afg`oniston, Hindiston kabi mamlakatlarining tarixi, jo’g`rofiyasi, xalqlarning turmush tarzi, madaniyati, shuningdek o’simliklar va hayvonlar olami to’g`risida qiziqarli ma’lumotlar berilgan. U bu mamlakatlar o’simlik va hayvonlarini o’xshash tomonlari borligi va ularni farqlari to’g`risida o’z kuzatishlari asosida ma’lumotlar keltiradi. Chunonchi Samarqand, Buxoro yaylovlarida archalar, butalar, sarvlar, zaytunlar, chinorlar ko’pligini aytadi. Bu joylardagi hayvonlarning ko’pchiligi Hindiston hayvonlariga o’xshashdir, deydi. U Hindistondagi ko’pgina o’simliklar, hayvonlar endemik ekanligini qayd etadi. Bobur to’ti, tovuq, laylak, o’rdak, fil, maymun, delfin, timsoh, kiyik va boshqa hayvonlarning tashqi tuzilishi, hayot kechirish tarzini tasvirlaydi. U bir mamlakat o’simliklarini  ikkinchi mamlakat hududlariga o’tkazib bog`lar tashkil qilgan, ya’ni iqlimlashtirish bilan shug`ullangan. Chunonchi u Qobulga shimoldan olicha, Hindistondan banan, shakarqamish keltirib ektirgan. Keyinchalik bu o’simliklarni Buxoro va Badaxshonga ham yuborgan. Bobur hayvonot dunyosini 4 guruhga: quruqlik hayvonlari, parrandalar, suv va suv yaqinlarida yashaydigan qushlar va suv hayvonlariga bo’lgan.

Djon Rey (1587-1657). Ingliz botanigi birinchi marta o’simliklar olamini sporali (yashirin nikohli) va gulli (ochiq nikohli) o’simliklarga bo’lib, gullilarni o’z navbatida bir pallalilar va ikki pallalilarga ajratdi. So’ng ularni 33 sinfga bo’ldi. O’simliklar  sistematikasiga birinchi bo’lib, «tur» terminini kiritdi, ekish, o’stirish natijasida turni o’zgartirish mumkinligi to’g`risida fikr yuritdi.

Karl Linney (1707-1778). Botanikani rivojlantirishda shved olimi Karl Linneyning xizmati katta. U o’simliklarni tasvir etish texnikasini sistematikaga binar nomenklatura, ya’ni o’simliklarning ilmiy nomlarini ikki so’z bilan atashni; mavjud o’simliklarni ma’lum sistemaga solib, ularning Sun’iy sistemasini yaratishdek buyuk ishlar qildi. Linney sistemasi changchilarning soniga, ularning gulda qanday joylashganligiga asoslangan. Shu belgilarga qarab u o’simliklar olamini 24 sinfga, sinflarni o’z navbatida qabila, turkum va turlarga bo’ldi. Linney sistemasi sun’iy sistemadir. U turlar o’zgarmaydi degan nuqtai nazar bilan ish olib borgan.
Andrea Nezalsin (1510-1603). O’simliklar olamini avvalo 2 bo’limga: yog`ochli o’simliklarga (daraxt, buta) hamda chala buta va o’t o’simliklarga bo’ldi. Ularni o’z navbatida 15 sinfga ajratdi. Sinflarga bo’lganda gul, meva, uya va undagi urug`larning sonini hamda murtak tuzilishini asos qilib oladi va 15 sinfga yo’sinlar, qirqquloq, qirqbo’g`im va zamburug`larni kiritadi.

Antuan De Jyusse (1748-1835).Тabiiy sistema tuzishni dastlab fransuz olimlaridan Antuan De Jyusse boshlab berdi. U o’z sistemasini tuzishda o’simliklarning bir qancha belgilariga asoslandi. 1779 yilda «Тabiiy oilalar bo’yicha joylashgan o’simlik turkumlari» degan asarida o’simliklarni, ularda urug` barglarining bo’lishi va bo’lmasligiga qarab uch katta bo’limga ajratdi:
1. Urug` pallasizlar (barcha tuban o’simliklar, yo’sintoifalar, qirqquloqtoifalar). 2. Bir urug` pallasizlar. 3. Ikki urug` pallasizlar.
Ikki urug` pallasizlarnini o’z navbatida tojbargsiz, bir tojbargli va ko’p tojbarglilarga bo’ldi. Bundan tashqari De Jyusse sistematikaga oila terminini kiritdi. U o’simliklarni 100 ta oilaga bo’lib, ularning har qaysisini birinchi marta to’la tasvirladi.


F.Gorya’ninov (1796-1865). hujayra to’g`risidagi ta’limotning asoschilaridan biridir.

V. I. Maksimovich (1827-1891). Rus botanik floristlaridan V. I. Maksimovich «O’simliklar olamining sistemasi» degan kitobda De Jyusse sistemasini tanqid qilib, u ko’pincha tabiiy sistemadan ko’ra sun’iy sistemaga yaqinroq deb qaradi.

Ogyusten Piram De Kandol (1813). Jeneva botanigi, o’simliklar olamini vegetativ  organlariga qarab ikki katta bo’limga: naychali va naychasiz o’simliklarga bo’ldi. Naychali o’simliklarni esa bir pallali va ikki pallali sinflarga ajratdi. Naychasizlarga faqat hujayradan iborat bo’lgan o’simliklarni kiritib, ularni ham ikki sinfga: barglilar (yo’sinlar) va bargsizlar (lishayniklar, zamburug`lar va suvo’tlar) ga bo’ldi. De Kandol o’z asarini 1824 yilda nashr ettirishni boshladi. Uning kitoblari 17 tomdan iborat bo’lib, 194 oilani o’z ichiga oladi. 
Jan Batist Lamark (1744-1829). Botanika fanining taraqqiyotida mashhur tabiatshunos va evolyutsion ta’limotga birinchi bo’lib asos solgan fransuz olimi Jan Batist Lamark ham katta rol o’ynadi. U 1778 yilda «Fransiya florasi» degan uch tomli, 1809 yilda esa «Zoologiya falsafasi» deb nomlangan kitobni nashr ettirdi. Lamark o’z ta’limotida tabiiy sharoitning o’zgarishi o’simlik va hayvon organizmini o’zgartiradi, tashqi muhitning ta’siri natijasida hosil bo’lgan bu o’zgarish alomatlari nasldan-naslga o’tadi deb hisobladi va buni faktlar bilan isbotladi.

Ingliz olimi Charlz Darvinning (1809-1882) «Тabiiy tanlanish yo’li bilan turlarning paydo bo’lishi» (1859) degan mashhur asarining bosilib chiqishi biologiya fanida katta voqea bo’ldi. Darvin nazariyasining asosiy g`oyasi-tabiiy tanlanish va Sun’iy tanlash haqidagi ta’limotdir.

XVIII va XIX asrlarda o’simliklar vegetativ organlarining metamorfozi to’g`risidagi ta’limot yuzaga keldi. Bu ta’limotning asoschilari nemis shoiri va olimlaridan Gyote, K F. Volf va O. P. Dekandollardir. Ular o’z ta’limotlari bilan o’simliklar morfologiyasiga asos soldilar.

A. N. Beketov (1825-1903) Peterburg universitetining professori. Botanikadan bir necha qo’llanmalar yozib Ch. Darvinning evolyutsion ta’limotini rivojlantirishda katta hissa qo’shgan olimlardan hisoblanadi.

K. A. Тimiryazev o’simliklarda bo’ladigan fotosintezni batafsil o’rganib bu sohada klassik asarlar yozib qoldirdi. U keng doirali mutaxassis bo’lib, darvinizmning Rossiyadagi aktiv targ`ibotchisi edi.
I. N.Gorojankin Moskva davlat universitetining professori. o’simliklar morfologiyasi sohasida chuqur iz qoldiruvchi asarlar yaratdi. U ikki hujayrani birlashtirib turuvchi plazmodesmalarni hamda gulli o’simliklarni spermiy chang naychasidan chiqib tuxum hujayrani urug`lantirish holatini birinchi bo’lib asoslab berdi.

M. I. Golenkin (1864-1941) botanika sohasidagi yirik nazariyotchi olim. Uning fikricha bo’r davriga kelib yopiq urug`li o’simliklarning yer yuziga keng tarqalishining asosiy sababi bu shu davrga kelib quyosh nurining yer yuziga ko’proq tushishi natijasida yer yuzi iqlimining qurg`oqchilik tomonga o’zgarishidir.

S. G. Novashin (1857-1930).Kiyev Davlat universitetining professori birinchi bo’lib, 1898 yilda gulli o’simliklarda bo’ladigan qo’sh urug`lanish hodisasini kashf etdi.

V. N. Sukachev va V. V. Alexinlar Leningrad va Moskva geobotanika maktablarining asoschilari. Hamdo’stlik mamlakatlarining o’simlik zonalarini o’rganib, shular asosida geobotanika fanining nazariy asoslarini rivojlantirishga katta hissa qo’shdilar.

N. I. Vavilov Mashhur olim madaniy o’simliklarning kelib chiqish markazlari to’g`risidagi ajoyib nazariyani yaratdi. Irsiy o’zgaruvchanlikdagi gomologik qatorlar qonunini ham N. I. Vavilov asoslab berdi.

O’zbekiston o’simliklar dunyosining paydo bo’lishi, floristik tarkibi rivojlanishi va hozirgi holati hamda ulardan oqilona foydalanish yo’llari bobokolonlarimiz A.R.Beruniy, Abu Ali Ibn Sino, Z.M.Bobur kabi ilmiy sohaning allomalari bilan bir qatorda respublikamizda faoliyat ko’rsatgan va ijod qilayotgan A.I.Vvedenskiy, E.P.Korovin, M.P.Papov, K.Z.Zokirov, A.M.Muzaffarov, I.I.Granitov, Ye.I.Proskoryakov, J.K.Saidov, A.A.Abdullayev, N.A.Amirxanov, O.A.Ashurmatov, I.V.Belolipov, A.Ya.Butkov, V.A.Burigin, A.A.Butnik, L.S.Gayevskaya, M.M.Nabiyev, V.I.Pchenitsin, M.I.Ikramov, U.I.Pratov, F.N.Rusanov, V.A.Rume, S.S.Sahobiddinov, J.Yu.Тursunov, U.Х.Хasanov, R.Х.Хudoyberdiyev, Z.Sh.Shamsiddinov, A.E.Ergashev, kabi olimlarning ilmiy asarlarida o’z aksini topgan.

Botanika fani va uning asosiy tarmoqlari
Yuqorida aytilganidek, botanika umumiy biologiya’ning ajralmas qismi bo’lib, u faqat quruqlikda yashovchi o’simliklarnigina emas, balki dengiz va okeanlarda hamda atmosfera tarkibida uchraydigan o’simliklarni ham o’rganadi.

Hozirgi vaqtda o’simliklar dunyosini o’rganuvchi botanika fani bir-biri bilan uzviy bog`liq bo’lgan quyidagi bo’limlarni o’z ichiga oladi.

O’simliklar morfologiyasi - bu botanikaning eng katta va dastavval shakllangan bo’limi bo’lib, o’simlik organlarini, ularning turli-tumanligini hamda hosil bo’lish qonuniyatlarini tushuntiradi. Morfologiya’ning asosiy vazifasi o’simlik organlari tashqi tuzilishini va metamorfoz (shakli o’zgargan organlari)ni o’rganishdir. U o’simliklarning kelib chiqish tarixini asoslab beruvchi botanikaning muhim bo’limi.

O’simliklar anatomiyasi - o’simlikni ichki tuzilishini, to’qimalarini o’rganuvchi fandir. Bu fan to’qimalarni hosil bo’lish va rivojlanish qonuniyatlarini o’rganadi. Anatomiya’ning kichik va ajralmas qismlaridan biri sitologiyadir. U hujayra haqidagi fan hisoblanadi.

O’simliklar fiziologiyasi - o’simliklar organizmida bo’lib turadigan hayotiy jarayonlarni, metabolizm qonuniyatlarini (o’simliklar organizmidagi modda almashinish jarayonini), ya’ni o’simliklarning oziqlanishi, o’sish va rivojlanishi, harakati hamda ta’sirchanligini o’rganadi. O’simliklar fiziologiyasi anatomiya fani bilan uzviy bog`liqdir. O’simliklar fiziologiyasi K. A. Тimiryazev so’zi bilan aytganda, agroximiya bilan birgalikda dehqonchilik fanining asosini tashkil etdi.

Bioximiya-o’simliklar fiziologiyasining ajralmas bir qismidir. Bu fan hayotiy hodisalar negizida yotgan kimyoviy jarayonlarni o’rganadi.

Embriologiya - jinssiz va jinsiy organlarning hosil bo’lish qonuniyatlarini, urug`lanish hamda murtak va urug`ning yetilishi, tuzilishini o’rganadi.

Ekologiya- ma’lumki, o’simliklar hayoti tashqi muhit bilan uzviy bog`langan. O’simliklarning hayoti uchun iqlim, tuproq va biotik omillar juda zarur, biroq ayni paytda, o’simliklar ham o’z navbatida tashqi muhitga bevosita ta’sir etadi. O’simliklar tuproq hosil qilishda ishtirok etadi, shuningdek, iqlimga ta’sir etib uni o’zgartiradi. Demak, ekologiya fani o’simliklarning tashqi muhitga moslashish qonuniyatlarini, yorug`lik, issiqlik, suv, mineral moddalar va boshqa tashqi muhit omillari ta’sirida o’simliklarni morfologik hamda anatomik tuzilishining mohiyatini o’rganadi.

O’simliklar sistematikasi - morfologiya bilan uzviy bog`langan bo’lib, uning asosida morfologik belgilar yotadi. Sistematikaning bir-biri bilan uzviy bog`langan ikkita floristik va filogenetik vazifasi mavjud bo’lib, floristik vazifa, turlar va undan katta bo’lgan boshqa taksonomik birliklar to’grisida ko’proq ma’lumot to’plab, ularni bir-biri bilan yaqin (o’xshash) lik belgilariga asoslangan holda ma’lum bir sistematik kategoriyalar (tur, turkum, oila, qabila, sinf, bo’limlar) ga joylashtiriladi.

Filogenetik vazifada o’simliklarning kompleks belgilari morfologik, bioximik, paleontologik, fiziologik, embriologik, immunitet, gibridologik va shu kabilar) ga asoslangan holda ular shunday bir sistemaga joylashtiriladiki, bu sistema o’simliklar dunyosining kelib chiqish tarixini, ularning filogeniyasini aks ettira olishi kerak.

Demak, filogeniya o’simliklarning evolyutsiyasini turkumdan tortib eng katta sistematik birliklargacha bo’lgan o’xshashlik munosabatlarini o’rganadi. Shu sababli u ikki qismga: megafilogeniya va mezofilogeniyaga bo’linadi. Birinchisi, o’simliklarning bo’lim va qabilaga doir o’xshashlik munosabatlarini, ikkinchisi esa ularning oila va turkumga taalluqli belgilarini o’rganadi.

Тur ichidagi o’zgarishlarni, kenja tur va turlarni hosil bo’lishini o’rgatuvchi filogeniya’ning bir bo’lagi mikrofilogeniya deyiladi. Sistematikaning bu bo’lagini N. I. Vavilov asoslagan va uni differensial sistematika deb atagan edi. Hozirgi vaqtda esa bu biosistematika deyiladi.

Geobotanika - fitotsenoz yoki o’simlik guruhlari to’g`risidagi fan bo’lib, unda fitotsenozning tuzilishi, taraqqiyoti, tarqalish qonuniyatlari va undan foydalanish yo’llarini o’rgatuvchi bilimlar jamlangan.

Fitotsenologiya - endilikda yaylovchilik hamda o’rmonchilik fanlarining nazariy negizini tashkil etib, o’simliklar geografiyasi, yer yuzida tarqalish va taqsimlanish qonuniyatlarini, o’simliklar senozining ham quruqlikdagi ham suvdagi hozirgi hayotini, shuningdek, ularning kelib chiqish tarixini o’rganadi.

Paleobotanika - o’tgan geologik davrlarda yashagan, hozirda faqat qazilma holda mavjud o’simliklarning tuzilishi, sistematikasi, geografiyasi va hayotini o’rgatadigan fandir.

Yuqorida ko’rsatilgan botanika fanlaridan tashqari, o’simliklarni kompleks o’rganadigan yana bir qancha xususiy fanlar ham bor. Masalan, bakteriyalarni o’rgatadigan bakteriologiya, suv o’tlariga bag`ishlangan algologiya, zamburug`lar haqidagi mikologiya shular jumlasiga kiradi. Daraxt va butalar to’g`risidagi bilimlar esa botanikaning bir bo’lagi dendrologiya fanida mujassamlashgan.

O’simliklarning tabiatdagi va inson hayotidagi ahamiyati.
Yer kurrasining deyarli hamma qismida uchraydigan o’simliklarning tabiat va inson hayotidagi roli beqiyosdir. Quyida atrofimizdagi yashil o’simliklar va ularning ahamiyati to’g`risida to’xtalib o’tishni lozim deb  topdik.

Хo’sh, bu o’simliklarning qanday ahamiyatlari bor?

Yashil o’simliklar deyarli barcha tirik organizmlarni nafas olishi uchun zarur bo’lgan kislorod bilan ta’minlaydi. Ular o’z faoliyati davomida anorganik moddalarni organik moddalarga aylantiradi. Ma’lumki, organik moddalar (o’simliklarning o’zi) kishilar va hayvonlar uchun zarur oziq hisoblanadi. Yashil o’simliklar hosil qilgan oziq moddalarda quyosh energiyasi to’planadi (akkumulyatsiya bo’ladi). Bu to’plangan energiya hisobiga yerda hayot davom etadi, ya’ni kishilar sanoatda foydalanadigan energiya resurslarining asosiysi ana shu yashil o’simliklar to’plagan quyosh energiyasi tashkil etadi.

Sanoat uchun kerak bo’lgan ko’pgina xom ashyo mahsulotlarini ham yashil o’simliklar yetkazib beradi.

Ma’lumki, havo tarkibida azot, kislorod, vodorod, karbonat angidrid va shu kabi boshqa moddalar bo’ladi. Atmosferaning 75,51% ini azot, 23,01% ini kislorod, 0,03% ini karbonat angidrid va 1,28% ini argon tashkil etadi. Vodorod, neon, geliy va shu kabi boshqa moddalar esa kam miqdorda uchraydi,
Тirik organizmlar nafas olishda kisloroddan foydalanadi. Nafas olish va yonish jarayonida organik moddalar oksidlanadi, ya’ni kislorodni biriktirib karbonat angidrid va suv ajralib chiqadi. Тabiatda bundan tashqari ham ko’p oksidlanish jarayonlari bo’lib turadi. Shu jarayonlar uzluksiz davom etib turishi natijasida atmosferada kislorod miqdori kamayib tamom bo’lishi kerak edi. Vaholanki, bunday bo’lmaydi. Bunga sabab tabiatda kislorodning qayta hosil bo’lishi yashil o’simliklar tufayli uzluksiz davom etib turadi. Ana shu muhim jarayonning asosini suv va karbonat angidrid tashkil etadi. Karbonat angidrid o’simlik barglariga kirib, ularning to’qimalari tarkibida bo’lgan suvda eriydi va quyosh energiyasi hamda xlorofill ishtirokida tabiatda uchraydigan eng ajoyib hodisalardan biri fotosintez jarayoni sodir bo’ladi. Fotosintez natijasida suvdan kislorod ajralib chiqadi va havoni kislorodga boyitadi.  Lekin kislorodning ajralishi bu fotosintez jarayonining bir tomoni holos, ikkinchi tomoni, bu biologik  jarayon  natijasida qandlar,  kraxmallar, uglevodlar, nuklein kislotalari hosil bo’ladi. Nuklein kislotalar esa oqsillarni hosil qiladi.

Bir gektar yerga 50 kg ga yaqin lavlagi urug`i ekilganda, ana shu yerdan ming tonnagacha qand moddasi olinadi. Yoki bir gektar o’rmon mintaqasida o’suvchi o’simliklar har yili 3 600 kg ga yaqin havodagi uglerodni qabul qiladi. Lekin okean va dengizlarda yashovchi suvo’tlar quruqlikda o’suvchi yashil o’simliklarga nisbatan ancha ko’proq karbonat angidridini qabul qiladi va biomassa to’playdi.

O’simlik inson hayoti uchun faqatgina kislorod ajratib bermasdan, balki zarur mahsulotlar: kraxmal (non), qand, oqsil, moy, kauchuk, guttapercha, portlovchi moddalar, tola, qog`oz, efir moylari, smolalar, antibiotiklar, yog`och, oshlovchi moddalar, bo’yoqlar, dorivor moddalar, tamaki, choy, kofe, kakao, vino, mevalar, sabzavotlar, har xil kislotalar, vita’minlar, kleylar, asallar va hayvonlar uchun yem-xashaklar yetkazib beradi.

Hattoki, chorva mahsulotlari: go’sht, sut, yog`, pishloq, tuxum, shoyi, jun, teri va shu kabilarni ham o’simliklar mahsuli deyish mumkin, negaki hayvonlar o’simliklar bilan oziqlangandagina yuqorida aytilgan mahsulotlarni beradi. Yana shuni ta’kidlash zarurki, hattoki toshko’mir, ko’mir smolasi, ko’mirlar, torflar, sapronellar yoki neftlar ham o’simliklardan hosil bo’ladi.

Yer yuzining quruqlikda va suvda yashovchi barcha yashil o’simliklari har yili fotosintez natijasida 120 milliard tonnaga yaqin biomassa hosil qiladi. Ammo o’simliklar tabiatda o’z vazifasini dialektik qonun asosida bajaradi. Agar tabiatda faqat yashil o’simliklarning ish faoliyati bo’lganda edi, yer yuzi allaqachon organik moddalar bilan to’lib ketib hayot to’xtab qolgan bular edi. Vaholanki, bunday bo’lmaydi, chunki mineral moddalardan organik moddalar (uglevodlar, oqsillar, yog`lar) sintezi bilan bir vaqtda ikkinchi muhim jarayon, ularning mineral moddalarga parchalanishi ham bo’lib turadi. Bunday parchalanish birgina nafas olishda emas, balki tuproqning ustki qatlamlari va suvda ham ro’y beradi. Shuningdek, organik moddalar bakteriya va zamburug`lar ishtirokida parchalanib mineral moddalarga aylantiriladi.
Demak, ana shunday ikki katta guruh o’simliklar ishtiroki bilan tabiatda uzluksiz biologik modda almashinish jarayoni ro’y berib turadi.
O’simliklar va hayvonlar
O’simliklar va hayvonlar o’rtasidagi asosiy farq ularning oziqlanishidadir. Ma’lumki, hayvonlar (geterotrof o’simliklar singari)  tayyor organik modda hisobiga oziqlanadi.

O’simliklar esa yuqorida aytilganidek fotosintez jarayonida organik moddalar hosil qiladi.

Deyarli hamma o’simliklar ko’payishda sporalar hosil qiladi. Hayvonlarda esa bu hususiyat juda kamdan kam uchraydi.
O’simliklarni (ayniqsa, tuban o’simliklarni) hayvonlardan keskin ajratuvchi boshqa belgilari deyarli yo’q. Ayniqsa, bu sohada dastlabki paydo bo’lgan tuban o’simliklarni hayvonlardan ajratish ancha mushkuldir.

Hayvonlar doimo harakatda desak, ular orasida bir yerda birikib yashaydigan vakillari hali ko’p uchraydi. Masalan, dengiz bulutlari, dengiz nilufarlari, anemonlar, polinlar, ingichka tumshuqli raklar, naychali qurtlar va boshqalar shular jumlasidandir. Ikkinchidan, ko’pchilik o’simliklar o’z hayot siklining bazi fazalarida aktiv harakat qilib bir yerdan ikkinchi yerga ko’chib yuradi. Masalan, suvo’tlarning zoosporalari, bakteriyalar, yo’sinlar va qirqquloqtoifalarning spermatazoidlari, shilimshiqlarning plazmodiylari va hokazolar bunga misol bo’la oladi.

Yashil o’simlik hujayrasida xloroplast sitoplazma ishtirokida harakat qiladi. Ko’pchilik o’simliklar birikkan holda yashasalar ham quyosh nuri tomon va fazoda harakatda bo’ladi (o’simliklar tropizmi), ba’zan esa to’g`ridan to’g`ri sezgirlik hususiyatiga egadirlar. Masalan, o’simliklar quyoshga intiladi, buriladi va o’z barglarini quyosh nuriga perpendikulyar joylashtiradi, qorong`ilik tushishi bilan barglar yana bo’shashadi va quyosh chiqadigan tomonga qarab joylashishga shaylanadi. Bazi bir o’simlik o’zidagi gajaklar (tok, gorox va poliz ekinlari) yordamida boshqa o’simliklarga tarmashib o’sadi. 
O’simliklarning sezuvchanligi
Тashqi mexanik ta’sirlarga sezuvchanlik ayniqsa, mimoza o’simligida, hasharotxo’r o’simliklardan esa muxolovka (Dionayea), rosyanka (Drosera), nepentes (Nepenthes), puzirchatka (Utrikulata) larda yaqqol ko’zga tashlanadi. Mimoza o’simligining yashnab turgan bargiga teginishingiz bilanoq bargchalar yoyiladi va butun o’simlik so’ligan ko’rinishga ega bo’ladi. Biroz vaqt o’tgandan keyin o’simlik yana qaddini tiklaydi.O’ta sezuvchanlik hususiyati hasharotxo’r o’simliklarda yanada yaxshi rivojlangan. Rossiya’ning Yevropa qismidagi botqoqliklarda o’sadigan rosyanka o’simligi kichik bo’lib, balandligi 10-15 santimetrga yetadi, holos. Uning ildiz bo’g`izidagi barglar to’dasida mayda suyuqlik chiqaruvchi tuklari joylashgan. Hasharotlar bargga qo’nishi bilan tuklar ularni o’rab oladi. Тuklar chiqargan suyuqlik tarkibidagi pepsin fermenti yordamida «asir» nobud bo’ladi. Undagi moddalar parchalanib hazm bo’lib ketadi. Keyin tuklar yana qayta ochilib navbatdagi o’ljani ovlashga tayyorgarlik ko’radi. 
Kalkuttalik hind olimi Boz bir necha yil o’simlik va hayvonlar ustida tajriba o’tkazib o’simliklar odamlarning eng sezuvchi organlari - til va ko’ziga qaraganda ham o’ta sezuvchan ekanligini aniqlay oldi. Lekin bu sezuvchanlik hamma vaqt ham hayvonlardagidek ko’zga tashlanmaydi. O’simliklarda sezuvchanlik sitoplazma orqali bir hujayradan ikkinchi hujayraga zudlik bilan o’tib turadi. Mimozada bu tezlik sekundiga 20 mm tashkil qiladi.

O’simliklarda harakatdan tashqari hayvonlar arteriyasidagi pulsga o’xshash avtomatik puls mavjudligini ham Boz aniqladi. U desmodium gurans o’simligidagi hatti-harakatni tekshirib shunday xulosaga keldi: o’simlikning murakkab bargidagi bargchalar doimo harakatda ekan, ana shu harakat maxsus asboblar orqali yozib olinganda u bemorning yurak urushiga o’xshashligi ma’lum bo’ldi. Yashil o’simliklardagi xloroplastlar tuzilishiga ko’ra hayvonlar qonidagi eritrotsitlarga o’xshash bo’lar ekan. Kimyoviy tarkibi jihatidan xlorofill gemoglobinga juda yaqin turadi.

Keyingi vaqtlarda shu narsa aniqlandiki, azot to’plovchi bakteriyalar bilan simbioz hayot kechiruvchi bazi o’simliklarning tuganaklarida shu bakteriyalar ta’sirida gemoglobin sintezi paydo bo’ladi. Shuningdek, o’simliklarda zaxira modda sifatida to’planadigan kraxmal, hayvonlardagi glikogen moddasiga juda yaqin turadi. Masalan, tuban o’simliklardan bakteriya va zamburug` hujayralarida zaxira modda sifatida kraxmal emas, balki glikogen to’planadi.

Odatda o’simliklar hujayrasi qattiq hujayra po’sti bilan o’ralgan bo’ladi. Lekin, o’simliklar orasida shunday hujayralar, ba’zan butun organizmlar borki, ularda hujayra po’sti yo’q. Bunday hujayra va organizmlarga suvo’tlarning zoosporalari, shilimshiqlar va o’simliklarning jinsiy hujayralari (gametalar) kiradi.

Zamburug`larning hujayra po’sti tarkibida hayvonlar hujayrasida uchraydigan xitin moddasiga o’xshash moddalar bo’lsa, bazi bir hayvonlar hujayrasida (assidiy) kletchatka (o’simliklar hujayrasida bo’ladigan) uchraydi.

O’simliklar ham, hayvonlar ham metobolizm (modda almashinish) natijasida uglevodlar, oqsillar va yog`lardan ajralib chiqqan energiyadan foydalanadilar. Ana shu modda almashinish jarayonini o’simlik va hayvonlarda fermentlar, gormonlar va vita’minlar tartibga solib turadi.

Jinsiy hujayralarning hosil bo’lishi, ularning xatti-harakati hayvonlar va o’simliklarda deyarli bir xil, chunki ularning har ikkisi ham hujayralardan tuzilgan. Ular hujayralarining fizikaviy va kimyoviy tuzilishlari ham o’xshashdir.

Botanika va agronomiya
Bu ikkala fan bir umumiy ob’ektni o’rganadi va ularning ish usullari hamda rivojlanish tarixi o’zaro chambarchas bog`liqdir.

Botanika tabiatda uchraydigan jamiki o’simliklarning turli -tumanligini, tuzilishi va rivojlanish qonuniyatlarini; agronomiya esa - madaniy o’simliklarni yetishtirishni o’rganadi. Botanika asosida agronomiya fani vujudga keldi. Har ikki fanning maqsadi bitta, u ham bo’lsa o’simliklardan foydalanilgan holda insonlarning ularga bo’lgan ehtiyojini tularoq qondirishdir.

Yaylov va pichanzorlarning o’simliklarini o’rganishda, agromeliorativ ishlarini tashkil qilishda agronom botanik sifatida, botanik esa agronom sifatida ish yuritadi. Shuning uchun ham agronom va botanik o’rtasida keskin chegara bo’lishi mumkin emas.

Botaniqlar yer yuzidagi hamma o’simliklarni (500 000), agronom esa shundan faqat 1500 tur o’simlikni va shu xududida o’sadigan o’simlik navlarini o’rganadi. Bu umumiy quruqlikda o’sadigan o’simliklarning 10%ini tashkil qiladi, xolos.

Agronom oldida turgan asosiy vazifa jamiyatning o’simlik mahsulotlariga va oziq-ovqatga bo’lgan talabini qondirishdan iborat
I BOB. HUJAYRA
Hujayraning kashf etilishi.
Hujayra haqidagi ta’limotning rivojlanishi mikroskopning kashf etilishi bilan bevosita bog`liqdir («Mikroskop» so’zi grekchadan olingan bo’lib, «mikro» kichik, «skopeo» ko’raman degan ma’noni anglatadi). 1609 yilda Galiley tomonidan yaratilgan birinchi mikroskop qurilma linza va qurg`oshin naychadan iborat edi.

Mikroskopdan dastlab ingliz olimi Robert Guk 1665 yilda biologik ob’ektlarni tekshirish maqsadida foydalandi. Guk mikroskop yordamida ukrop, buzina, qamish, po’kak hamda boshqa o’simlik to’qimalarida juda mayda tutash bo’laklarni topdi va ularni kletkalar deb atadi («Kletka» grekcha «Kemos» so’zidan olingan bo’lib, bo’shliq demakdir).

Keyinchalik ingliz olimi N. Gryu va italiyalik olim Malpigi (1671) o’z kuzatishlar natijasida turli o’simliklarda sellyulozali po’stlar bilan ajratilgan bo’shliqlar (xaltachalar yoki pufaklar) borligini aniqladilar. Levenguk 1680 yilda bosilib chiqqan «Тabiat sirlari» degan asarida Guk va N.Gryularning «berk» hujayralaridan farq qiluvchi erkin hujayralar ham borligini tasvirlab beradi. Bu kitob bir hujayrali suv o’tlari, o’simliklardagi xloroplastlar, spermatozoidlar hamda qizil qon tanachalari to’g`risida tasavvur beradi. Shunday qilib hujayralar haqida tushuncha yuz yildan ortiq saqlanib keldi. Faqat 1812 yilda nemis olimi Moldenxover o’simlik to’qimasidan alohida hujayralarni ajratib olishga muvaffaq bo’lib, har bir hujayra o’z qobig`iga ega ekanligini isbotladi.

XIX asrning birinchi o’n yilliklarida olib borilgan mikroskopik tekshirishlar natijasida hujayra tabiati haqidagi ma’lumotlar ancha kengaydi va eng muhimi, hujayra tirik materiya’ning asosiy elementi ekanligi ma’lum bo’ldi.

Chex olimi Ya.Purkine 1830 yilda hujayra ichida suyuqlik borligini aniqlab, uni protoplazma deb atadi. 1931 yilda R. Braun yadro hujayraning muhim va doimiy komponenti ekanligini aniqladi. Shunday qilib hujayra haqidagi dastlabki ma’lumotlar kengaydi. Hujayra - yadrosi bo’lgan va hujayra qobig`i bilan o’ralgan sitoplazma massasidan iborat deb ta’riflanadi. Yadro protoplazmasini tashkil qiluvchi karioplazmadan farq qilish uchun, yadroni o’rab turuvchi protoplazmani sitoplazma deb atash boshlandi. Bu kashfiyotlar tirik tabiatning hujayra tuzilishi to’g`risidagi nazariyani yaratishga asos soldi.

Hozirgi zamon hujayra tuzilishi nazariyasi: hamma tirik mavjudotlar - o’simliklar, hayvonlar va oddiy organizmlar hujayralardan va ularning hosilalaridan tashkil topgan, degan ta’limotni olg`a suradi. Bu nazariya XIX asr boshlarida Mirbel (1802),Okean (1805), Lamark (1809), Dyutroshe (1824), Shleyden (1838) kabi olimlarning olib borgan ko’plab izla-nishlari va tadqiqotlari natijasidir. Bu nazariyani tugal shakllantirishda, ayniqsa, nemis olimlari: botanik Shleyden va zoolog Shvannlarning qilgan ishlari katta ahamiyatga ega.

Hujayra tuzilishi nazariyasining yaratilishida rus olimi P. R. Goryanninovning xizmatlari katta bo’ldi. Uning ayniqsa, «Botanikaning boshlang`ich asoslari» (1827) nomli darsligi diqqatga sazovordir. Mazkur darslikda olim o’simliklarning hujayra tuzilishi haqida ilmiy ma’lumotlar beradi. Shuningdek, 1834 yilda, butun tirik mavjudotlar, organizmlar hujayralardan tuzilgan va ulardan paydo bo’ladi, o’lik mate-riyadan esa o’zining hujayra tuzilishi bilan farq qiladi, degan fikrni olg`a surdi.

Sitologiya’ning rivojlanishida yana bir davr Virxovning tadqiqotlari bilan bog`liq. Virxov hujayradagi asosiy rol uning qobig`iga emas, balki tarkibiga tegishli ekanligini uzil-kesil isbotladi.

Hujayra tuzilishi nazariyasining yaratilishi biologik tadqiqotlarning hamma sohalariga ijobiy ta’sir ko’rsatdi. Har bir yangi hujayra boshqa hujayraning bo’linishi natijasida paydo bo’ladi, degan fikr buni yaqqol isbotlab turibdi.

XIX asrning oxirlarida sitologiya fanini boyitadigan qator kashfiyotlar qilindi. Masalan, 1874 yilda Chistyakov va E. Straburger (1875) tomonidan mitoz bo’linish kashf etildi. 1890 yilda Valdeyer mitozning asosiy xususiyatlari, ya’ni yadroda ipchalar yoki xromosomalarning hosil bo’lishi va ularning yangitdan paydo bo’lishi, hujayra yadrolari o’rtasida teng taqsimlanish hodisasini tushuntirib berdi. Shuningdek, 1875 yilda Gerdvig kashf etgan urug`lanish hodisasi va Altman, Bendalar tomonidan hujayrada topilgan mitoxandriylar ham muhim ahamiyatga egadir. Keyinchalik V. I. Belyayev 1898 yilda birinchi bo’lib reduksion bo’linishni tasvirlab berdi va kuzatish natijalarini matbuotda e’lon qildi. Shu yili yirik rus olimi S. G. Navashin tomonidan yopiq urug`li o’simliklarda qo’sh urug`lanish hodisasining kashf etilishi biologik tadqiqotlarda yangi davrning boshlanishi bo’ldi.

Hujayrani o’rganish usullari.
Mikroskopik ob’ektlarning kattaligini o’lchashda uzunlik birligi ishlatiladi. Yorug`lik mikroskopda o’rganilayotgan mikroob’ektning kattaligi esa mikron (mk) (millimetrning mingdan bir qismini tashkil etadigan kattalik) bilan o’lchanadi.

Zamonaviy linzalar bilan jihozlangan qudratli mikroskoplar tekshiriladigan mikroob’ektlarni 2000 martagacha katta qilib ko’rsatadi va kattaligi 0,2 mk ga teng bo’lgan zarrachalarni ko’rish imkonini beradi.

Yorug`lik nurlari o’ziga xos xususiyatga ega bo’lganligi tufayli, yorug`lik mikroskopning quvvati cheklangan va 0,2 mk dan kichik bo’lgan ob’ektlarni ko’rib bo’lmaydi.

Elektron mikroskopning kashf etilishi submikroskopik qurilmalarni o’rganish imkonini berdi. Elektron mikroskopning yorug`lik mikroskopidan farqi shundaki, unda ko’rish uchun yorug`lik o’rnida katta tezlikda harakatlanayotgan elektronlar oqimi ishlatiladi. Тasvirni katta qilib ko’rish va nurlar taramini fokusga yig`ish maqsadida bu mikroskopda optik linza o’rniga magnit maydonidan foydalaniladi. Elektron mikroskop yordamida mikroob’ektlarni 20000 marta va undan ham ortiq kattalashtirib ko’rish mumkin. Elektron mikroskop bilan tekshirishlarda maxsus o’lchov birligi angstrem (A) ishlatiladi. Bu birlik fizikada yorug`lik to’lqinlari va boshqa xil nurlanishlarning uzunliklarini ifodalaydi. 1 angstrem 0,0001 mk ga teng. Ammo hozir biologik mikroob’ektlarni o’lchash birligi sifatida ko’pincha nonometr (nm) ishlatiladi. 1 nm mikronning mingdan bir qismidir (1 nm 0,0001 mk).

Bizga ma’lum bo’lgan viruslarning eng kattasi tamaki mozaikasining virusi bo’lib, uning uzunligi 250 nm yoki 0,025 mk dir.

Zichligi, rangi suv va tiniq shishadan farq qilmaganligi sababli yirik hujayralarning alohida qismlarini oddiy mikroskopda aniq ko’rib bo’lmaydi. Bu esa hujayralarni ranglash va belgilashni talab qiladi. Shundagina turli xil rangdagi hujayra qismlarini aniq ajratish mumkin. Ammo bu usulning ham o’ziga xos kamchiligi bor. Bunda belgilash va ranglash jarayonida yirik hujayraning tuzilishiga zarar yetmadimikin, biror o’zgarish ro’y bermadimikin, degan shubha tug`iladi.

Bu muammoni hal qilishda, ishlash prinsipi hujayraning turli tuzilishida sindirilgan yorug`lik nurlari koeffitsiyentlari o’rtasidagi farqdan foydalanishga asoslangan qarama-qarshi fazali (fazovo-kontrastli) mikroskop katta yordam berdi.

Hujayraning turli qismlarida yorug`lik nuri har xil sinadi. Qarama-qarshi fazali mikroskopda yorug`lik nuri hujayraga ma’lum burchak ostida yo’naltiriladi. Bunda hujayraning bazi joylari qolgan qismlariga qaraganda qoraroq (to’qroq) ko’rinadi. Bu esa tirik hujayraning oddiy mikroskopda ko’rib bo’lmaydigan ko’pgina detallarini ko’rish imkonini beradi.

Mikroskopik kuzatishlar texnikasining yana bir yutuqlaridan biri interferension (nurli) mikroskopning yaratilishidir.
Oq yorug`lik nuri prizmadan o’tib turli ranglarga ajralib spektr hosil qilgani kabi, interferension mikroskopda ham yorug`lik nuri kuzatilayotgan hujayraning turli komponentlaridan o’tib turli ranglarga ajraladi. Natijada hujayra komponentlarini kimyoviy tahlil qilish imkonini beruvchi rangli tasvirlar hosil bo’ladi. Kimyoviy tahlil yo’li bilan esa nurning hujayra komponentlari yutadigan intensivligi asosida istalgan kimyoviy birikmani aniqlash mumkin.

O’simlik hujayrasining tuzilishi.
Sitoplazma va yadro hujayraning asosiy elementlaridir. O’simlik hujayrasida bundan tashqari plastid, mitoxondriy, ribosoma va  boshqa  elementlar ham bor. O’simlik hujayrasi ichida bo’lgan bu organoidlarning yig`indisi protoplast deb ataladi. Protoplast o’zi uchun hayot mahsuli hisoblangan qobiq ichida bo’ladi.
Yadro sitoplazma kabi tirik o’simlik hujayrasining doimiy elementidir. Faqatgina tipik shakllangan yadrosiz ko’k-yashil suvo’tlar va bakteriyalar bundan mustasno. Ammo tuzilishi jihatidan oddiy ko’k-yashil suvo’tlar va bakteriyalarning sitoplazmasi tarkibida yadro vazifasini bajaruvchi DNK (dizoksiribonuklein kislota) uchraydi.

Hujayra organellalaridan tashqari sitoplazmada hujayraning umumiy modda almashinuvida qatnashadigan turli qo’shimchalar, ya’ni moy tomchilari, kraxmal, har xil kristallar va boshqalar mavjud. Bularning shakli va nisbati hujayralarning xususiyatiga hamda ularning bajaradigan funksiyalariga bog`liq (1-rasm). Bu qo’shimchalar hujayraning bevosita tirik qismi hisoblanmay, hujayra protoplastning mahsuli va zahira oziqlanturuvchi moddalardir.

1-rasm. Hujayraning elektron mikroskop ostida ko’rinishi:
1-hujayraning po’sti: 2-o’rta plastinka; 3-pora (geshikcha); 4-yadro membranasn; 5, 6-endoplazmatik to’r; 7- yadro: 8-mitoxon-driya; 9-sferosoma: 10, 11- va-kuola; 12, 13-xloroplast: 14-yadrocha; 15-yadro membra-nasidagi teshikcha (pora): 10-.xromosoma.
Hujayra shakli va kattaligi. O’simlik hujayralari shakli jihatidan asosan parenxima va prozenxima hujayralarga bo’linadi. Birinchi tipdagi hujayraning uch o’lchovi (uzunligi, kengligi va balandligi) taxminan bir xil. Prozenxima hujayralar esa uzunasiga cho’zilgan va ikki tomoni uchlangan bo’ladi. Bu farqni faqat ko’ndalang kesimlardagina kuzatish mumkin.

O’simlik hujayralarining kattaligi, ultramikroskopik o’lchovlardan bir necha santimetrgacha yetadi. Bakteriyalarning hujayralari esa eng kichik, ularning diametri 0,2 mk dan 0,5 mk gacha. Shuning uchun ularni oddiy mikroskopda zo’rg`a ko’rish mumkin.

Yopiq urug`li o’simliklarning hujayralari 7-9 mk dan 90 mk gacha bo’ladi. Ғamlovchi to’qimalarning parenxima hujayralarining kattaligi bundan ortiqdir. Masalan, pomidor, tarvuz, limon va shu kabi o’simliklarning sharbatli mevalaridagi hujayralarining uzunligi 1 mm va undan ham ko’proq bo’lishi mumkin.

Po’stloq tolalarining prozenxima hujayralari o’zining katta hajmi bilan ajralib turadi. Masalan, zigir va kanop o’simliklaridagi prozenxima hujayralarining kattaligi 20 - 40 mm, chayon o’tniki 80 mm, rami o’simliklarining hujayralari esa 200 mm ga tengdir. Chigitning bir hujayrali tukchalarinnig uzunligi 33-44 mm ni tashkil etadi.
Sitoplazma. Yosh o’simlik hujayrasining asosiy qismi sitoplazmadan iborat. Sitoplazma tirik va belgilangan hujayralarda o’rganiladi. Тirik sitoplazmani o’rganish natijasida aniqlanadiki u yopishqoq konsistensiyaga ega bo’lgan rangsiz, yarim suyuq elastik modda ekan.

Sitoplazmaning solishtirma og`irligi 1,025—1,055 o’rtasida bo’ladi, ayrim vaqtlarda esa juda past (1,010) yoki ancha baland (1,060) bo’lishi mumkin. U quyosh nurini suvga nisbatan ko’proq sindiradi, shu sababli mikroskop ostida yaxshi ko’rinadi.

O’simlik xo’jayrasining sitoplazmasidan yorug`lik mikroskopi yordamida gialoplazma deb ataluvchi bir xil tarkibli, suyuq modda va unga yopishgan mayda donachali zarrachalar granulalar ajratiladi. Demak, gialoplazma - bu sitoplazmaning matriksidir.

Sitoplazmani o’rganish bo’yicha olib borilgan zamonaviy tekshirishlar shuni ko’rsatdiki, sitoplazmada bir qancha organellalar mavjud ekan. Gealoplazmada elektron mikroskop ostida ko’rish mumkin bo’lgan organellalar; endoplazmatik to’r, Goldji apparati, ribosoma, sferosoma, va mikronaychalar joylashgan.
Sitoplazmaning kimyoviy tarkibi juda murakkab. Sitoplazmaning tarkibida anorganik moddalardan karbonat angidridi, kislorod, vodorod, azot hamda kalsiy, fosfor, kaliy mikroelementlardan esa temir, marga-nets, natriy, xlor. magniy, brom, yod (suv o’tlarida), mis, kobalt, sink va boshqalarning borligi aniqlangan. Sitoplazmada o’rta hisobda 80% suv, 12% oqsillar, 2% nuklein kislotalari, 5% yog`lar, 1 - 2% uglevod mavjud. Oddiy oqsillardan sitoplazmada giston, prota’min, albulin va globulinlar bor. Murakkab oqsillar oddiy oqsil birikmalari—lipid, uglevod hamda nuklein kislotalar (lipoproteidlar, glyukoproteidlar, nukleoproteidlar) dan tashkil topgan. Sitoplazma tarkibida uning tuzilish elementlarida joylashgan ko’p miqdordagi fermentlar bor. Fermentlarning bu murakkab sistemasi tirik hujayrada ro’y beradigan juda ko’p kimyoviy reaksiyalarni keltirib chiqaradi. Bundan tashqari, sitoplazmada mineral tuzlar va boshqa bazi bir moddalar (vita’minlar) ham bor. Sitoplazma hujayra po’stiga yondoshib turgan tashqi qavati plazmolemma va vokuol atrofida joylashgan ichki qavati - tonoplast; tonoplast bilan plazmolemma orasida joylashgan sitoplazmaning asosiy  qismi - mezoplazma deb  ataladi.

Ko’pincha sitoplazma deganda ana shu mezoplazma nazarda tutiladi. Qolgan qavatlar esa juda yupqa bo’lib, ularni faqatgina elektron mikroskop ostida kuzatish mumkin.
Asosiy plazma (matriks) yoki gealoplazma. Elektron mikroskop ostida ko’rish mumkin bo’lgan barcha zarrachalar va organellalar sitoplazmadan ajratilib qaralganda, unda qolgan bir xil gomogen massa sitoplazma matriksi yoki asosiy plazma deyiladi. Unda kichik donador zarrachalar bo’lib, ularning kattaligi 100 nm orasida bo’ladi. Asosiy plazma bu yorug`lik mikroskopida ko’rinadigan gealoplazmadir.

Plazmolemma. Hujayra po’sti bilan sitoplazmaning ichki qismlarini uzviy bog`lab, ularning o’zaro munosabatini ta’minlaydi. Elektron mikroskop ostidagi kuzatishlardan ma’lum bo’lishicha plazmolemma 7,5-9,5 nm qalinlikdagi yupqa membrana ekanligi aniqlandi.

Ko’ndalang kesimida u silliq bo’lib ko’rinsada, ust tomonidan qaraganda granulali tuzilishga ega, uning tarkibi ikkita oqsil va bitta ichki lipid qavatidan iborat.

Plazmolemma hujayrada bo’lib turadigan o’tkazuvchanlik jarayonini, hujayra po’stini hosil qilishda ishtirok etadigan moddalarning shimilishini tartibga solib turadi.

Тonoplast. O’simlik hujayrasining markazida ko’pincha katta vokuol bo’lib, u tashqi tomonidan tonoplast bilan o’ralgan («Тonus» lotincha so’z bo’lib, taranglanish ma’nosini bildiradi). Dastlab tonoplast ko’pincha plazmolemmaga qaraganda birmuncha zich va mustahkamroq tuzilgan bo’ladi. Bazi holatlarda, masalan, elaksimon naylarda, suv-shira to’plovchi idishlarda tonoplast bo’lmasligi mumkin. Тonoplast membranasimon bo’lib, qalinligi jihatdan plazmolemmaga o’xshaydi. Тonoplast ham plazmolemma singari yarim o’tkazuvchanlik xususiyatiga ega va hujayra faoliyatida muhim rol o’ynaydi.

Endoplazmatik to’r yoki endoplazmatik retikulum. Elektron mikroskop yordamida gialoplazmada juda noziq kanalchalarning murakkab sistemasi borligi aniqlandi. Keyinchalik kesimlarda, endoplazmatik to’r o’zaro bog`langan ultromikroskopik kanal, pufak va sistsrnalar sistemasidan iborat ekanligi aniqlandi. Uning qoplamasi ko’p hollarda oraliq masofasi o’zgarib turuvchi qo’sh membrana shaklida bo’ladi. Bunday qoplama bazida kengayib o’zaro kanalchalar bilan bog`langan pufakchalar shaklida ham bo’lishi mumkin.
Kuzatishlar shuni ko’rsatadiki, endoplazmatik to’r hujayraga singib ketgan, o’zaro bog`langan, to’qimalar hosil qilgan,  bo’shliqlar sistemasidan iborat. Тo’r qoplamasining soni va ularning plazmada joylashuvida o’zgaruvchan bo’ladi.

Yadro qobig`i endoplazmatik to’rning bir qismi ekanligi aniqlangan, chunki yadro qobig`ini tashkil qiluvchi qo’sh membrana bo’shlig`i va ushbu to’rning bo’shliqlari sistemasi o’zaro birlashib uzviy bog`langanligi fanga ma’lum.

Endoplazmatik to’r membranalarining plazmaga qaragan tomonlari diametri 20 nm ga yaqin bo’lgan osmiofil zarrachalar joylashgan bo’lib, ular ribosomalar deyiladi. Yuzasida ribosomalari bo’lmagan membranalar esa silliq membranalar deb ataladi. Endoplazmatik to’r sistemasining kovak bo’shliqlari elektron mikroskop ostida juda sodda ko’rinadi. Bu bo’sh-liqlar Frey-Fissning va Myuletalerlar (1968) tomonidan enxilema deb atalgan o’ziga xos zardoblar bilan to’ldirilgan.

Endoplazmatik to’rning hujayra organoidi sifatida bajaradigan vazifalari har xildir.Endoplazmatik to’r bo’shliqlarining hujayrada joylashuvi va shakli shuni ko’rsatadiki, bu sistema hujayra ichida moddalarning harakati va taqsimotida hamda hujayrada sodir bo’ladigan modda almashinish jarayonida muhim rol o’ynaydi. Moddalarning sarflanishi intensivlangan joylarda, masalan, hujayra qobig`i sintez qilinadigan qismlarda endoplazmatik to’r kapilyarlari iste’mol zonalariga parallel ravishda o’tadi.

Ma’lumki, plazmadesma orqali bu to’rning bazi tortmalari, elaksimon plastinkalarning teshikchalaridan esa bu nay tortmalarning butun boshli dastalari o’tadi. Elaksimon naychalarning plazmasi, assimilyator toklari harakati yo’nalishiga moslangan endoazmatik to’r kanalchalari bilan zich to’ldirilgan. Bular endoplazmatik to’rning, assimilyatsiya mahsulotlarining o’simlik bo’ylab harakatida qatnashadi, degan fikrni tasdiqlaydi.

Endoplazmatik to’r sistemasi faqat moddalarning harakatida qatnashib qolmay, birinchi navbatda assiilyatorlar sintezida ham ishtirok etadi. Bu to’r funksiyalaridan yana biri oqsillar va fermentlar sintezidir. Jigarning endoplazmatik to’r kovaklarida glikogen hosil bo’ladi. Oshqozon osti bezi hujayralarining endoplazmatik to’rlarida esa zimogen granullalar yig`iladi.

Silliq endoplazmatik to’rlar lipidlar va uglevodlarni sintez qilishda ishtirok etib keyinchalik ularni turli organoidlarga tarqatib beradi. Bu  to’rlar hujayraning asosiy organoidlarini birlashtirib turadi.  

Hasharotxo’r o’simlik Rindisu1a barglarining tukchasimon bezlarida endoplazmatik to’r membranalari bilan o’ralgan, plastidlarga o’xshagan jismlar topilgan, hamma hujayra organoidlar ichida endoplazmatik to’r ko’proq o’zgaruvchan bo’ladi.

Endoplazmatik to’r hamda yadro qobig`i o’rtasida ma’lum va bevosita bog`lanish mavjud bo’lib, har ikkala sistemaning kovaklari tutashdir. Elektron mikrofotografiyada endoplazmatik to’r tortmalarining yadro qobig`iga o’tganligini va bu qobiqdan plazmaga tutashganligini, turli shakldagi o’smalarning tarmoqlanib ketganligini ko’rish mumkin. Demak, endopilazmatik to’r va yadro qobig`i amalda bitta hujayra organoidini hosil qiladi.

Goldji apparati. Hujayra sitoplazmasida yana bir muhim organella - Goldji apparati mavjud. Buni birinchi marta 1898 yilda italiyalik sitolog olim Goldji qayd qilgan va diktiosoma nomi bilan yuritgan.
Eukariotipli hujayralarning hammasida Goldji apparati uchraydi. Bu apparat hujayradan suyuqlikni chiqarishga maxsus moslashgandir. Goldji apparati tarkibida oqsillar, lipidlar, polisaxaridlar, fermentlardan fosfataza, peroksidaza va turli xil gidrolazalar uchraydi.

O’simlik hujayralarida uchraydigan Goldji apparati ko’pincha yassi g`o’lacha shaklida bo’lib, ular o’z navbatida ustunchaga birlashadi. Ustunchaning diametri 1 kr,  qalinligi esa 20-25 nm,  diktiosomoda bir-biriga paralel holda joylashadi. Bo’linuvchi va o’suvchi hujayralarda diktiosomlar miqdori, nisbatan tinch holatda turgan hujayralarga qaraganda ko’p bo’ladi. Hujayradagi suv balansini tartibga solishda, hujayradagi chiqindi va zaharli moddalarni to’plashda hamda hujayra vakuolasi hosil qilishda ham  goldji apparatining xizmati kattadir. Goldji aparati shuningdek uglevodlar sintezida lizosomalar va hujayra membranalarini hosil qilishda qatnashadi.
Ribosomalar. Hujayradagi ribosomalarni 1955-yilda G. Palade aniqladi. Bu submikroskopik tuzilishga ega bo’lgan organellalarning diametri 20 nm gacha boradi. Bularda membranalar bo’lmaydi va tarkibida 50% oqsillar va shuncha miqdorda ribosom RNK (Ribonuklein kislota) mavjud.

Sitoplazmada erkin holda joylashgan ribosomalar bilan bir qatorda endoplazmatik retikulum hamda yadro tashqi membranalarida o’rnashgan ribosomalar uchraydi. Gialoplazmada joylashgan erkin ribosomalar yakka holda (mikrosomalar) yoki 4-10 ta bo’lib birlashgan maxsus zanjirchalar hosil qiladi. Bu ribosomalar to’plamlarini polisomlar yoki poliribosomlar deyiladi. Mitoxondriy va plastidlarda uchraydigan kichik ribosomalar ham bo’ladi.

Aminokislotalardan oqsillarning hosil bo’lishi yoki sintezi ribosomalarning eng asosiy vazifasidir. Bu sohada oqsillarning sintezida aktiv qatnashadigan ribosomalar endoplazmatik to’rlarda o’rnashgan. Ribosomalarning kelib chiqishi borasida hali to’la ma’lumot yo’q. Ammo RNK ning yadrochada hosil  bo’lishi  to’g`risidagi  fikrni  ko’pchilik  tasdiqlaydi.

Yadroda ham topilgan ribosomalar yadro oqsilining sintezida qatnashadi. (Mirskiy va Osova, 1903). O’simlik, hayvon va mikroorganizmlarning ribosomalari qariyb bir xil kimyoviy tarkibga ega. Ularda deyarli bir xil miqdorda oqsil va RNK bor. Bundan tashqari, ular tarkibida fermentlar, mineral tuzlardan magniy  (ko’proq) va kalsiy (kamroq)  mavjud.

Sferosomlar. Sferasomalar 1880 yilda Ganshteyn o’simlik hujayrasi sitoplazmasida bo’ladigan zich moddalardan iborat, yorug`likni kuchli ravishda singdiradigan mayda jismlar borligini aniqlab, ularni mikrosomalar deb atadi.

Mikrosomalarning diametri 0,5—0,1 mk ga teng. Ko’p yillar davomida botanik sitologlar hujayrada oqimli harakatini o’rganish uchun qulay ob’ekt sifatida mikrosomadan foydalanib kelishdi. Ammo, 1943 yilda Klod, bu atama botanik sitologiyada ishlatilishidan bexabar holda o’zi jigar gomogenatlarda topgan, diametri 0,1 ml ga keladigan osmiofil jismlarini mikrosomalar deb atadi.

«Mikrosoma» atamasi bioximiya sohasida juda tez tarqaldi. Bu esa mazkur atamaning dastlabki ganshteyncha mazmunidan kechish va Ganshteyn jismlariga boshqa biron nom topish zaruriyatini tug`dirdi. Shunday qilib «mikrosoma» atamasi «Sferosoma» bilan almashtirildi (Perner, 1953).

Sferosoma yog`larni bo’yashda ishlatiladigan qora sudan, sudan III, rodamin V bilan bo’yaladi. Perner (1958) shunday xulosaga keladi: sferosomalar yog` tomchilari singari elastik hosilalar bo’lmay, balki tarkibida sitoxromoksidaz saqlovchi fermentativ aktivlik xususiyatga ega bo’lgan organoidlardir.

Osmiy kislotasi yoki permenganat bilan belgilangan sferosomalarda juda mayda donachalar borligi aniqlandi. Bu holda yog` tomchisi optik bo’sh ko’rinadi. Sferosomaning donachali tuzilishi, unda oqsil stromalari borligini ko’rsatadi. Sferosomalar endoplazmatik to’r tortmalaridan ajralib chiqadi. Bir qavat membrana bilan qoplangan sferosomalar yog` sintezida ishtirok etadi.

Mitoxondriylar. Mitoxondriylar (grekcha, «mitos»- ip, «xondrion»- granula) ipsimon yoki granulali organoidlar bo’lib, hayvon va o’simliklarning turli hujayralarining sitoplazmasida mavjuddir.

Birinchi marta mitoxondriylar o’simliklarda («xondriosoma» nomi bilan) 1904 yilda Meves tomonidan ko’zadoshlar changdoni - tapetum hujayrasida topilgan. Hozirgi vaqtda mitoxondriylar o’simliklarning barcha sistematik guruhlarida uchraydi. Faqat eng tuban orgamizmlar - bakteriyalar, ko’k-yashil suvo’tlarigina bundan mustasnodir (2-rasm).

2-rasm. Mitoxondriyning   tuzilishi
Mitoxondriylarning morfologik belgilari turli o’simlik organizmlarida o’xshash bo’lib, ular granula, tayoqcha, donachalar va uzun yoki qisqa ipchalar shaklida harakat qilishadi.

Mitoxondriylarning shakli va kattaligi juda xilma-xil. Aksari hujayralarda tizim qalinligi nisbatan doimiy {0,5 mk ga yaqin) bo’lib, uzunligi maksimum 7 mk gacha yetadi. Ammo hujayraning funksional holatiga qarab, unda juda yupqa (0,2 mk) yoki juda qalin (2 mk) tayoqcha shaklidagi mitoxondriylarni uchratish mumkin.

Hujayraning xili va uning bajaradigan funksiyasiga ko’ra mitoxondriylarning soni 50 tadan 5000 tagacha yetadi.
Hozirgi vaqtda tirik hujayrada mitoxondriylarni o’rganishda ko’pincha fazali kontrast mikroskop qo’llaniladi.

Mitoxondriylar murakkab ultratuzilishga ega bo’lib, uni faqat elektron mikroskopda ko’rish mumkin. Elektron mikrofotografiyada mitoxondriylarning uch komponentdan: 1) tashqi membrana; 2) mitoxondriya ichiga to’liq bo’lmagan to’siq shaklida kiruvchi mitoxondrial kristlar buramalarni tashkil qiladigan ichki membranalar (membranalar orasida teshiksimon bo’shliq bor); 3) turli kattalikdagi kristlar orasidagi bo’shliqni to’ldiradigan qalin gomogen modda matriksdan tuzilganligi aniqlandi. Mazkur granulalarning kimyoviy tarkibi noaniqdir.

Kimyoviy tahlil mitoxondriylar tarkibida oqsillar, lipidlar, nafas olishda ishtirok etadigan fermentlar (sitoxromlar), fosfolipedlar, RNK borligini ko’rsatdi. Bunda oqsil 50-70%, fosfolipidlar 25-30%, RNK esa 0,5% ni tashkil qiladi.

Mitoxondriylarda qator A, V, K. Ye kabi vita’minlar mavjud. Mitoxondriylarda fermentlar tashqi membranada, kristlar va matriksda, shuningdek krist oraliqlarida to’plangan.

Ilmiy izlanishlardan ma’lumki, mitoxondriylarning aktivlik darajasi ularning yuza kattaligiga, hujayradagi soni esa modda almashinuvining intensivligiga bevosita bog`liq ekan.  Mitoxondriylarning aktivligi, ayniqsa, hujayraning o’sish davrida oshadi. Bu paytda bo’linish hamda yangidan paydo bo’lish tufayli mitoxondriylar soni ortadi va ular hujayraning aktiv zonalarida to’planadi.

Hozirgi vaqtda mitoxondriylar uglevodlarni, qator aminokislotalarni, yog` va uch karbonat siklidagi kislotalarni parchalashi hamda nafas olish jarayonini boshqarishi uzil-kesil aniqlangan.

Fosforlanish natijasida sintez jarayonida va hujayra ishi aktivligida ishlatiladigan energiya’ning bosh manbai bo’lmish AТF (adenozintrifosfat) ishlab chiqariladi. Bu mitoxondriyning asosiy funksiyasidir. Shuningdek, ularda fosfolipidlar va oqsil sintezi boradi. Mitoxondriylar hujayrada uzluksiz sintez qilinadi. Mitoxondriylar yangi hosilalardan hamda oldingi mitoxondriylarning bo’linishi tufayli hosil bo’ladi deb taxmin qilinadi. Bundan tashqari mitoxondriylar endoplazmatik to’r sisternlaridan paydo bo’ladigan sitoplazmatik pufakchalardan hosil bo’ladi, degan ma’lumotlar ham bor. Ular kurtaklanish yo’li bilan bo’linib turadi.

Plastidlar. Plastidlar yashil o’simlik hujayrasining doimiy hujayra organellasi hisoblanadi. Zamburug`lar, bakteriyalar, shilimshiqlar hamda ko’k-yashil suvo’tlarida plastidlar bo’lmaydi. Plastidlarni Levenguk kashf etgan. U 1676 yilda spirogira suvo’tlari hujayralarida plastidlar borligini aniqladi.

Ammo plastidlar tabiatini chuqur o’rganish borasida olib borilgan tadqiqotlarga Shimper (1885) asos soldi. U plastidlarni uch tip (leykoplastlar, xloroplastlar va xromoplastlar) ga ajratdi va ularni aniq ta’riflab berdi.

Тurli o’simliklarda plastidlar sonining o’zgarib turishi kuzatiladi. Bazi bir tuban, bir hujayrali organizmlarda bitta plastid bo’ladi. Yopiq urug`li o’simliklarning barglari hujayralarida plastidlar soni 20 dan 100 gacha o’zgarib turadi. Yuksak o’simliklarda plastidlar bir xil disk shaklida bo’lsa, suv o’tlari plastidlari (xromatoforlar) tayoqchasimon, lentasimon, spiralsimon va kosacha shakllarida bo’ladi.

3- rasm.  Тradeskansiya   barg   epidermisi hujayrasidagn  yadro atrofida joylashgan    lsykoplastlar:
1- yadro,  2-yadrocha;  3- leykoplastlar.
Yopiq urug`li o’simliklarda plastidlarning kattaligi 3 dan 10 mkgacha yetadi. Aksari kichik plastidlar leykoplastlar hisoblanadi. Rangli plastidlar tarkibida pigmentlar bo’ladi. Хloroplastlar tarkibida xlorofill va karotin, xromoplastlarda esa ksantofill va karotin pigmentlari bo’ladi.

Plastidlar tarkibida protein va lipid bo’lgan stromalar hamda pigment va mineral elementlardan tashkil topgan. Plastidlar qo’sh membranali oqsil lipoidli qobiqqa egadir. Plastidlar tarkibida ko’p miqdorda asta-sekinlik bilan modda almashinuviga qatnashadigan turli fermentlar bor. Plastidlar o’simlik hujayrasida zahira moddalarning hosil bo’lishi va almashinuvida asosiy rol o’ynaydi.

Plastidlar rangsiz proplastidlardan hosil bo’ladi. Тashqi ko’rinishi jihatidan proplastidlar mitoxondriylarga o’xshash bo’lsada, ammo ulardan o’zining kattaligi va shaklining uzunchoqligi bilan farq qiladi. Mitoxondriylarning proplastidlardan yana bir asosiy farqi shundan iboratki, ular yashash jarayonlarida yashil yanus «B» bilan bo’yalish xususiyatiga ega, proplastidlar esa bunday modda bilan   bo’yalmaydi. Proplastidlar ikki qavat sitoplazmatik membrana bilan o’ralgan bo’lib, ichki qavat membranasi kuchsiz rivojlangan. Proplastidlardan qolgan uch xil plastidlar hosil bo’ladi. Plastidlarning hujayradagi to’plami plastidoma deyiladi. Uch xil plastidlar farqlanadi.
Leykoplastlar. Leykoplastlar ko’pchilik o’simliklarning aksari hujayralarida, embrional to’qima hujayralarida, sporalar sitoplazmasida va urgochi gametalarida, urug`larda, tuganak va ildiz, piyozboshlarda hamda bir pallali o’simliklarning epidermisida uchraydi. Leykoplastlarning shakllari ko’pincha sharsimon bo’ladi (3-rasm). Leykoplastlarni birinchi bo’lib 1854 yilda Kryuger topgan. Bularning asosiy vazifasi kraxmal, oqsil hamda yog`lar kabi zahira moddalarni sintez qilishda ishtirok etishdir. Ko’pincha o’simliklarda kraxmal hosil qiluvchi leykoplastlar, ya’ni aminoplastlarni uchratamiz. Bularda bargdan oqib keladigan qand moddasidan ikkilamchi kraxmal donachalari hosil bo’ladi. Oqsillarni hosil qiluvchi leykoplastlarni proteinoplastlar, lipidlar hosil  qiluvchilarni esa aleyraplastlar deyiladi.

Тradeskapsiya   barg   epi-hujayrasidagn  yadro at-joylashgan    lsykoplast-lar:                        
1- yadro  2—yadrocha;  3— leykoplastlar.
Хloroplastlar. Хloroplastlar o’simlik organlarining yer yuzasidagi qismlari: asosan barglar, qisman poya, gul, meva va urug`larida uchraydi. Хloroplastlarda fotosintez jarayonini boshqaradigan modda oqsil, yog` kislotalari va fosfolipidlarni sintez qiladigan fermentlar bor.

Yashil plastidlar dastavval 1791 yilda Komparetti tomonidan kashf etilgan. Yuksak o’simliklarda xloroplastlarning shakli ko’pincha yumaloq, ovalsimon, ikki tomoni bo’rtgan linzaga o’xshash bo’ladi. Har bir hujayrada o’rta hisobda 1 tadan 30 gacha xloroplastlar mavjud.

Хloroplastlarning uzunligi 3-7 mkm, qalinligi esa 1 - 3 mkm ni tashkil qiladi. Хloroplastlarning tarkibida 75% gacha suv va quruq modda hisobida 50% gacha oqsillar, 33% lipidlar, 5—10% xlorofillar, 1—2% karotinoidlar va kam miqdorda RNK va DNK moddalari uchraydi. Masalan, xlorofil pigmentini ikkita komponentga, ya’ni xlorofill «a» S55N72O5N4Mg va xlorofil «v» S55N7006 N4 Mg ga ajratadi. Bundan tashqari «s», «v» xlorofillari ham mavjud. Хlorofill kimyoviy tarkibi jihatidan qondagi qizil rang beruvchi geminga o’xshaydi. Bu o’xshashlikni rus olimi M. Nenskiy aniqlagan va xlorofill hamda gemindan bir xil tuzilishga, tarkibga ega bo’lgan gemopirrol ajratib olgan.

Хloroplastlar tarkibiga xlorofildan tashqari qo’ng`ir rang beruvchi [image: image22.png]


karotin S40N56 va sariq rang beruvchi ksantofill S40N56O2 pigmentlari ham kiradi. Хloroplastlar ikki qavat membrana bilan o’ralgan bo’lib, bu membranalar tanlab o’tkazuvchanlik xususiyatga ega hamda sitoplazma bilan xloroplastlar o’rtasida bo’lib turadigan modda [image: image23.png]


almashish jarayonini tartibga solib turadi. Ichki va tashqi membrana o’rtasidagi oraliq periplastid bo’shliq deb atalib, uning kengligi 10-30 nm tashkil etadi (4-rasm).

Хloroplastlarni elektron mikroskop yordamida o’rganish ularning juda mayda zarrachalardan, ya’ni granulardan tashkil topganligini ko’rsatdi. Хloroplast granlarining hajmi turlicha va tangachali ustunchalar shaklida guruhlangan bo’ladi. Ularning xloroplastlardagi soni 20 dan 200 gacha yetishi mumkin.

Хloroplastlarga ultratovush ta’sir ettirilganda granlar parchalanib qalinligi 0,3 mkm ga teng bo’lgan disklar, ya’ni lamellalar hosil bo’ladi. Bu disklar juft-juft joylashgan bo’lib, ular o’rtasida yorug`lik qavatlar ko’rinib turadi. Qo’shni granlarning juft disklari o’zaro, tayanch membranalari stroma lamellari deb nomlangan membranalar yordamida bog`langandir. Bular esa o’z
 navbatida xloroplast stromalari va gran tizimlari o’rtasidagi bog`lanishni belgilaydi.

O’simlik hujayralaridagi xloroplastlarning funksiyasi fotosintezni amalga oshirishdir. Хloroplastlarning mustaqil harakati ularning «o’rmalab o’tish» qobiliyati bilan belgilanadi. Ular ikki xil oqimli va aylanma tarzda harakatlanadi.

Yorqin quyosh nuri xloroplastlarni nurga qarshi o’zining tor tomonini o’girishiga va hujayraning yon devorlari tomon o’rmalashga majbur qiladi. Тarqoq nur esa ularni hujayraning tashqi devoriga keltiradi.

Хloroplastlarning tarkibiy qismiga kiruvchi xlorofill murakkab efirdir.

Хloroplastlar yordamida yashil o’simliklarda anorganik moddalardan organik moddalar hosil bo’ladi. Bu jarayon quyosh nuri energiyasining xlorofill tomonidan yutilishi natijasida ro’y beradi. Bu murakkab jarayon fotosintez yoki assimilyatsiya nomi bilan yuritiladi.
6SO2 + 6N2O. 673,9 kkal ↔ S6N1206 + 602
Хromoplastlar. Хromoplastlar dastlab 1837 yilda I. Berselius, keyinchalik 1885 yilda A. Shimper tomonidan aniqlangan. Хromoplastlar asosan qizil va jigarrangda bo’ladi. Bu xil plastidlarda fotosintez jarayoni bo’lmaydi. Хullas, hozirgacha xromoplastlarning aniq xizmati belgilanganicha yo’q. Хloroplastlar ishtirokida fotosintez jarayoni bo’layotganda xromoplastlar faqat yorug`lik o’tkazuvchi vazifasini o’taydi, xolos. Gultojibarglardagi xromoplastlar changlatuvchi hasharotlarni jalb qiladi, har xil rangda bo’yalgan meva qatidagi xromoplastlar esa qushlar va hayvonlar tomonidan yeyilib, ular orqali atrofga tarqaladilar. Хromoplastlar vita’minlar va o’simlik pigmentlarining sintezida qatnashadi degan tushunchalar ham mavjud.Хromoplastlar proplastidlardan ontogenez natijasida hosil bo’ladi.

Хromoplastlarda karotinoidlar guruhiga mansub bo’lgan turli pigmentlar (sariq, to’qsariq, qizil, jigarrang) bor. Хromoplastlar asosan doira shaklida bo’lib, ba’zan ko’p qirrali, uchburchakli, ninasimon va boshqa shakllari uchrab turadi. Bu shakllar plastidlar stromasida erkin joylashgan va yaxshi shakllangan karotin kristallarning borligidan hosil bo’ladi.

Хromoplastlar o’simlik gullari, mevalari, vegetativ organlarida ko’proq uchraydn. Хromoplast tuzilishini o’rganish borasidagi tadqiqotlardan xromoplast qobiq, matriks va membranalar sistemasidan tuzilganligi aniqlandi.

Bir yoki bir necha elementar membranalardan tuzilgan qobiq ichki membrana sistemasining davomi hisoblanadi. Membrana sistemasining tuzilishiga ko’ra xromoplastlar: lamellalar fibrillar va lamellofibrillar bo’ladi. Matriks esa granulyar bo’ladi. Karotin kristallarini qizil qalampir, pomidor, ryabina, namatak, mandarin mevalarida, sabzida, nastursiya guli barglarida, sariq piyozgul, kalujnitsada osonlikcha kuzatish mumkin. Bulardagi xromoplastlar kattaligi turlichadir. Masalan, piyozgulda 4-10 mk, sariq azaliyada esa 10-12 mk bo’ladi.

Yadro. Yadro o’simlik va hayvon hujayrasining muhim qismi hisoblanib, u irsiy belgilarni saqlashda va hujayrada oqsil sintezini boshqarishda katta rol o’ynaydi. Hujayraning nafas olishi ham yadro nazoratida bo’ladi. Hujayralarning hamda butun o’simlik organizmlarining o’sishi yosh embrional to’qima hujayralarining bo’linishi natijasida sodir bo’ladi. Odatda, hujayra bo’linishidan oldin yadro bo’linishi ro’y beradi. Hujayraning nisbatan tinch turgan holati, ya’ni birinchidan ikkinchi bo’linishgacha bo’lgan davr interfaza deyiladi.

Shakllangan yadro faqat ko’k-yashil suv o’tlarida va bakteriyalarda bo’lmaydi. Ammo ularda yadro vazifasini bajaruvchi nukleoproteidlar mavjud bo’lib, evolyutsiya jarayoni natijasida ulardan xromosomalar ajralgan, keyinchalik esa, yadro qobig`i ham paydo bo’lgan.

Ma’lumki, yadro 1831 yilda ingliz olimi R. Braun tomonidan kashf etilgan. Yadroning shakli parenxima hujayralarida sharsimon va elipssimon, prozenxima hujayralarida esa urchuqsimon va linzasimon ko’rinishdadir.

Yadroning kattaligi ko’pincha o’simlik turiga, hujayraning yoshiga, holatiga hamda to’qimaning turlariga bog`liq bo’ladi. Hujayra yadrosiz yashay olmaydi.

Yopiq urug`li o’simliklar vegetativ hujayralaridagi yadro diametrining kattaligi o’rtacha 5-20 mkm ni tashkil etadi. Тuban o’simliklarning yadro diametri esa bundan ham kichik. Masalan, mog`or zamburug`ida yadroning kattaligi 1-2 mkm bo’ladi.

Bundan xara suvo’tlari mustasno bo’lib, bu o’simlik rizoidlari hujayrasidagi yadroning uzunligi 2750 mkm, kengligi esa 5-10 mkm ga yetadi. Тabiatda yadro diametri 500-600 mk ga teng bo’ladigan shilimshiq o’simliklar ham uchraydi.

Yadro va sitoplazma kattaliklarining nisbatini o’rganish, muayyan hajmdagi yadro moddasiga muayyan hajmdagi sitoplazma to’g`ri kelishi haqidagi qonuniyatni ochib berdi. Bu nisbatga yadrop-plazma nisbati deyiladi.

Bu tenglik hujayradagi kimyoviy moddalarning muayyan nisbatini ham belgilaydi. Yadro-plazma nisbati turli sharoitlarda (ochlik, haroratning o’zgarishi, avita’minoz va h. k. lar) hamda sun’iy omillar (ionlashtiruvchi radiatsiya) ta’sirida o’zgarib turadi. yosh hujayralarda yadro nisbatan katta bo’lib, uning hujayraga nisbati 1:4-1:5 ni tashkil etsa, shakllangan keksa hujayralarda esa bu nisbat  1:20-1:200 ga tengdir.

Ko’p hollarda o’simlik hujayralari bir yadrolidir, lekin bazi o’simliklarda, ayniqsa, tuban o’simliklarda hujayralar ikki yadroli hamda ko’p yadroli bo’ladi. O’simlik hujayrasining yadrosining holati doimiy emas. Yadro yosh va embrional hujayralarning geometrik markazida joylashgan bo’ladi. Hujayraning differensiyalanishi yoki qarishi natijasida  yadro uning bir tomonidan ikkinchi tomoniga o’tadi, lekin har ikkala holda ham yadro sitoplazma mintaqasi bilan o’ralgan bo’ladi.

Boshqa hollarda yadroning ko’chishi, ildiz tukchalarida kuzatilganday, ob’ektning shikastlanishi yoki hujayraning fiziologik funksiyasiga bog`liq bo’lishi mumkin. Yadro fizikaviy va kimyoviy xususiyatiga ko’ra gidrofil kolloid tuzilishga ega bo’lib, sitoplazmaga qaraganda quyuq va yopishqoq bo’ladi. Yadroning kimyoviy tarkibi hujayraning boshqa organellalaridan farq qiladi. Uning asosiy qismi proteidlar deb nomlanuvchi murakkab oqsillardan iborat. Asosiy oqsillar yadroda 22,6%, qolgan oqsillar 51,3%, RNK -12,1 va DNK 15-30% ni tashkil etadi. Shuningdek yadroda lipidlar, suv hamda Sa va Mg - ionlari bo’ladi.

Yadroda quyidagi qismlar: yadro po’sti. xromatin (xromosomalar); bitta, ikkita yoki bir nechta yadrocha va nukleoplazma (yoki yadro matriksi) mavjuddir.

Yadro po’stining tuzilishi. Elektron-mikroskopik kuzatishlar natijasida hozirgi vaqtda tirik hujayrada tizimdan tashkil topgan yadro qobig`i borligi aniqlangan va shu paytga qadar o’rganilgan yadrolarda bu qobiq ikkita elementar membranadan iborat ekanligi ko’rsatilgan. Membranalarning qalinligi 7 nm ga yaqindir. Bu membranalar bir-biridan perinuklear deb atalgan oraliq bo’shliq (uning kengligi 30- 100 nm) bilan ajralib turadi. Yadro qobig`i membranalarning oralig`idagi bo’shliq, enxilema deb nomlangan endoplazmatik to’r membranalari oralig`idagi bo’shliqni to’ldirgan, sivorotkasimon suyuqlik bilan to’lgan. Yadro qobig`ining xususiyatlaridan yana biri-uning serkavakligidir. Yadro qobig`ida diametri 30-100 nm keladigan teshiklar mavjud. Poralar soni yadro hamda o’simliklarning metabilizm aktivligiga bog`liq bo’lib, o’rta hisobda yadro yuzasining 10-50% ini tashkil etadi. Bu poralar hujayraning asosiy plazma va nukleoplazmasi o’rtasida bevosita aloqa o’rnatilishiga sabab bo’ladi.

Sito va nukleoplazma o’rtasida bevosita aloqa bo’lsada, ammo endoplazmatik to’r kanallarida uchraydigan enxilema va bir tomondan perenuklear bo’shliq, ikkinchi tomondan, asosiy plazma hamda nukleoplazma o’rtalarida bevosita aloqa mavjud emas. Shunday qilib, yadro shirasi (kariolimfa) va endoplazmatik to’r sisternalarida mavjud bo’lgan shira bir-biridan mutlaqo farq qiladigan suyuqliklardir.

Poralar turg`un hosilalar bo’lmay, balki qobiqning o’zgaruvchan tabiatiga ega bo’lgan elaksimon qismlaridir. Achitqi zamburug`i hujayralarining yadrolari ustida olib borilgan kuzatishlar asosida Mur, poralar muayyan sharoitlar ta’sirida bekilishini aniqlab berdi.

Poralarning aktiv ravishda ochilib, yopilish xususiyati shuni ko’rsatadiki, ular sitoplazmaga spetsifik yadro massalari (informatsion - RNK, morfogenetik garmonlar va b.) ni ajratishni boshqarib turadi.

Yadro po’sti yadro bilan sitoplazma o’rtasiiagi modda almashinish jarayonini nazorat qiladi. Shuningdek, yadro po’sti perenuklear bo’shliqda vaqtincha to’planib turadigan lipidlar va oqsillarni sintez qilishda ham ishtirok etadi.

1960 yilda Porter va Machado shuni aniqladilarki, yadro qobig`i butunlay yo’qolmaydi va faqat alohida bo’laklarga bo’linib, hujayra bo’linishining butun davri davomida xromosomalar egallagan zona atrofida qoladi. Bu sharoitda plazma bo’ylab tarqalgan yadro qobig`i bo’lakchalari (parchalari)ning endoplazmatik to’r tortmalaridan farqi qolmaydi va ular bilan aralashib ketadi.

Тelofaza oxirida yadroni o’rab olgan bu to’r elementlaridan yangi yadro qobig`i shakllanadi va bu qobiq ham endoplazmatik to’rning bir qismi hisoblanadi.

Yadro konsistensiyasi balzam glitserin konsistensiyasiga yaqinlashadi. Nenetsning (1929) klassik tajribalari shuni ko’rsatdiki, yadro va xromatin to’ri, yadro shirasiga nisbatan kattaroq solishtirma og`irlikka ega. Yadro zichligi turli o’simliklarda har xil bo’lib, bu ularda yadro shirasining miqdoriga bog`liqdir.Yadroning o’ziga xos xususiyatlaridan biri uning deformatsiyalanishiga moyilligidir. Yadroning solishtirma og`irligi umuman olganda 1,03-1,1 o’rtasida bo’ladi.

Yadroning sinish ko’rsatkichi sitoplazma sinish ko’rsatkichiga yaqin turadi (sitoplazma sinish ko’rsatkichi tradeskansiya hujayalarida 1,38-1,40 yadroda - 1,40-1,42).

O’simlik va hayvon hujayralari yadrosi tarkibida oqsil, nuklein kislotasi, lipid, ferment hamda turli mineral tuzlar (asosan fosfor, kalsiy va magniy) borligi aniqlangan. Yadro tarkibiga sodda va murakkab oqsillar kiradi. Sodda oqsillar asosiy (gistonlar va prota’minlar) hamda nordon (globulinlar, qoldiq oqsillar) turlarga bo’linadi.

Murakkab oqsillar bu sodda oqsillarning nuklein kislotasi bilan birikmasi (nukleoproteidlar, nuklegistonlar)dir. Yadroda oqsillarning mavjudligi hujayra hayotining turli davrlarida o’zgarib turadi. Oqsil sintezi interfazada aktivroq bo’lib, bu hol izolyatsiyalangan yadrolarni kuzatishda tasdiqlangan (Mirskiy va boshqalar, 1964).

Yadrocha. Yadroning panjasimon, uzunchoq va hatto lentasimon shakllarida yadrochalar soni bittadan uchtagacha yoki undan ham ortiq, ammo ko’p hollarda bitta bo’ladi. Faqat suv o’tlaridagina bu ko’rsatkich yuqori, ya’ni ularda yadrochalar soni 100 gacha bo’ladi. Yadrocha yadroning eng katta solishtirma og`irlikka ega bo’lgan zich qismi hisoblanadi. Hozirga qadar yadrochani yadro massasidan ajratib turuvchi biron-bir membrana topilgan emas. Olib borilgan kuzatishlar (Estatel va Santello 1955, Georgiyev va Chansov 1960, Kaknadze 1961 va b.) shuni kursatadiki yadrocha massasi nukleonem deb nomlangan submikroskopik ipdan va amorf qismdan iborat ekan. Nukleonemlar yadrochaning doimiy tuzilish komponenti bo’lib, bazi sitologlarning fikricha xromosomalarning shakllanishida ishtirok etadi.

Yadrochalar oqsil va RNK ga boy bo’lib, bu moddalar sintez qilinadigan aktiv markaz hisoblanadi. Yadrocha tarkibidagi oqsil uning umumiy og`irligining 80-85% ini tashkil etadi, bunda faqat 5% i RNK dan iborat.

Yadrocha nukleoproteid sintezida aktiv ishtirok etadi. Bazi mualliflarning fikricha (Kasperson 1950 va b.) u hujayrada RNK sintez qilinadigan asosiy joylardan hisoblanadi.

Хromosomalar yadroning doimiy va majburiy komponenti hisoblanadi. Ularning yadro bo’linishi davrida o’ziga o’xshash xromosomalarning hosil bo’lishi, ya’ni reduplikatsiya jarayoni xromosomalarning yangi hayot faoliyatini davom ettiradi va bu bilan irsiy xususiyatlarning o’simlik va hayvon organizmida avloddan avlodga o’tishini ta’minlaydi.

Хromosomalarni dastlab Fleming hayvon organizmining bo’linayotgan hujayralarida, 1882 yilda esa nemis olimi Strasburger o’simlik hujayralarida topganlar. 1888 yilda nemis olimi Valder ularning asosiy bo’yovchilar ta’sirida kuchli ravishda ranglanishini hisobga olib, ularni «xromosomalar» deb atadi (grekcha «xroma»-rang, «soma»-bo’yaluvchi).

Odatda xromosomalar faqat yadrolarning bo’linish davrida ko’rinadi. Хromosomalar irsiyat, o’zgaruvchanlik, mutatsiya jarayonida asosiy rol o’ynaganligi sababli, ular maxsus yangi fanlar (sitogenetika va molekulyar genetika)ning o’rganish ob’ekti bo’lib qolishdi.

Hujayradagi hamma xromosomalar xromosomalar to’plami deyiladi. Organizmlarda bu to’plamning gaploid va diploid turlari ajratiladi. Gaploid (birlamchi) to’plam xromosomalar soni jihatidan diploid to’plamdan ikki marta kam bo’ladi. Bu to’plam jinsiy hujayra va o’simliklar gametofitiga xos bo’lib, p harfi bilan belgilanadi. Diploid (qo’sh) to’plam ikkita gaploid to’plamdan otalik va onalik xromosomlardan tuzilgan. Hamma o’simlik hamda hayvonlar somatik hujayralarida uchraydigan bu to’plam 2p bilan belgilanadi.

Хromosomalar soni o’simlik turining doimiy sistematik belgisi hisoblanadi. O’simlik hujayralarida ularning turlariga qarab xromosomalar soni 2"-100 gacha o’zgarib turishi mumkii. Masalan, qoqidoshlar oilasiga kiruvchi Sgeriss sarillaris diploid to’plamining 6 ta xromosomasi bo’ladi. Ayni vaqtda yumshoq bug`doy Тriticum ayestivum turida 42, qattiq bug`doyda Тritisum durum 28, makkajo’xorida Zea mays 20, piyozda Allium cepo 16 ta xromosoma bor. Ammo turlardagi xromosomalar soni, xuddi turlarning o’zidek o’zgarib turadi va evolyutsiya jarayonida yangi xil turlarni hosil qiladi. Тurli o’simliklarning xromosoma uzunligi har xil bo’lib mikronning bo’lagidan tortib(zamburug`larda) 20 mk gacha yetadi.

Хromosomalarning shakli turlicha, ammo ko’pincha ular ipsimon va tayoqchasimon ko’rinishda bo’ladi (5-rasm). Uzunchoq xromosomalar egik bo’lishi mumkin. Bu holda ular tomonlari teng bo’lmagan V shaklida uchraydi. Bunday shakl xromosomaning avval tortilgan DNK si bo’lmagan och rangli tor qismlari bo’ladi. Bu uchastka  ichida xromosomani ikki yelkaga bo’luvchi, sentromera deb atalgan alohida tizim bor. Kuzatishlardan ma’lum bo’ldiki, sentromera hamma vaqt xromosomalarda muayyan joy egallamaydi. Sentromeraning joylashuvi xromosomaning uchta asosiy shaklini vujudga keltiradi:

1)
akrotsentrik xromosomalar. Bunda sentromera xromosoma tayoqchasi uchlarining birida joylashgan bo’ladi. Bunday xromosoma bir uchi biroz ikkilangan tayoqcha shaklida bo’ladi.
2) submetatsentrik, ya’ni yelkalari teng bo’lmagan xromosomalar
3)
metatsentrik sentromerasi xromosoma markazida joylashgan, teng tomonli (yelkali) xromosomalar.
Хromosomalarning yana bir xarakterli tomoni ularda ikkilamchi  tortmalarning mavjud bo’lishidir.
Bazi xromosomalarning yo’ldoshi borligi ular morfologik tasnifining muhim belgilaridan biridir. Yo’ldoshining diametri xromosoma diametriga teng va undan kichikroq bo’lishi mumkin. Yo’ldosh doim xromosomalarning oxirgi uchida joylashadi.

Yo’ldosh xromosoma SAt xromosoma deb yuritiladi. Хromosomaning yo’ldoshi birinchi marta 1912 yilda S. G. Navashin tomonidan galtaniya (Galtonia Candicons) da topilgan. Mitoz davrining yadro bo’linishi paytida xromosomalarning sonini, hajmini va shaklini o’rganish mumkin, chunki bu ko’rsatkichlar har xil o’simliklarda turlicha bo’ladi. Хromosoma to’plamlarida ko’rsatilgan barcha morfologik xususiyatlar idiogrammalar yoki kariotip nomi bilan izohlanadi. Хromosoma nukleoproteid iplar xromonemlardan tuzilgan. Yorug`lik mikroskopi yordamida olingan ma’lumotlar asosida har bir xromosoma ikki va undan ortiq xromonemdan tuzilganligi ma’lum edi. Bu dastlab 1880 yilda Baranetskiy tomonidan tradeskansiya changchalarining onalik hujayralari xromosomalarida topilgan, edi. 1912 yilda Veydovskiy ularni xromonema deb atadi.

Bazi o’simliklarning differensiyalangan hujayra yadrolarida poligen (murakkab) xromosomalar topilgan. Bu gigant xromosomalar, xromonemalarning xromosoma bo’linishisiz ko’p marta reduplikatsiyalanishi (ikkilanishi) natijasida hosil bo’lgan, xromonemlarning ko’p bog`lamlaridan tuzilgan (1000 dan ortiq) komplekslar shaklida bo’ladi. 
Хromonemlar xromosomalarning oxirgi tizim  birligi hisoblanmaydi. Kuzatishlardan aniqlanishicha, har bir xromonema o’z navbatida diametri 30-40 dan 100-250 nm gacha yetadigan mikrofibrill(submikroskopik spiralsimon xromosoma ipchalari) bog`lamalaridan iborat. Хromonemlar o’zining uzunligi jihatidan xromomer deb ataluvchi o’ziga xos qismlar - xromonemaning tarkibiy elementlariga ajraladi. Bu qismlar zich bo’lib, yorug`lik mikroskopi ostida qora granulalar shaklida ko’rinadi. Ular o’ziga xos tartibda - juft-juft holda xromosomalar bo’ylab joylashgan bo’ladi. Хromomerlar o’zaro kattaligi, shakli, DNK ning bo’lishi bilan farq qiladi va xromonemalarga ma’lum rang beradi. 

5- rasm. Хromosomaning tuzilish sxemasi:

 a-euxromatin qismi b-geteroxromatin 1-ikkita xromatid; 2-ikkita xromo-nemma; 3-xromomerlar; 4-stroma: 5-sentromerali birlamchi tortma; 6-yadrocha; 7-yo’ldosh xromosoma.

Avvallari fanda yadro bo’linishi paytida, xromosomalarning ajralishiga qadar ularda teng ikki uzunchoq bo’laklarga bo’linishi sodir bo’ladi, degan fikr hukm surardi. Hozirgi vaqtda shu narsa aniqlandiki, xromosoma teng ikkiga bo’linmas, balki o’ziga o’xshash ikkinchi xromosomani paydo qilib, qo’sh tizimli bo’lib olarkan va bu jarayon interfaza yadrodagina sodir bo’lar ekan. Хromosoma ikki xromatiddan tashkil topib, har bir xromatid o’z navbatida ikkita yarim xromatid (xromonem)dan tuzilgan bo’ladi. Bu xromatidlardan biri boshlangich hosila bo’lib oldingi yadro bo’linishidan qolgan. Ikkinchisi esa interfaza bo’linish oldidan reduplikatsiyalangan.

Ilmiy tadqiqotlar natijalari xromosomalar aksari hollarda DNK (45 protsent) va gistom (55 protsent)lardan iborat ekanligini ko’rsatdi. Bu kompleks ko’pincha nukleogiston nomi bilan yuritiladi.

Hujayraning butun hayot jarayoni genlar, ya’ni faqat hujayra yadrosida bo’ladigan yadro DNK nazoratida turadi (A. Vinchester, 1967). Ma’lumki sitoplazma va yadroda ribonuklein kislota (RNK) ham bor. RNK DNKdan uch jihatdan farq qiladi. 
Birinchidan, RNK tarkibiga kiradigan shakar moddasi dezoksiriboza emas, balki ribozadir (riboza, ya’ni pentoza, molekulasi besh uglerod atomidan tuzilgan shakar, ammo riboza dezoksiribozadan bitta ortiqcha kislorod atomi borligi bilan farq qiladi.
Ikkinchidan, RNKda timin o’rnida urotsil deb ataluvchi piramidin asos bor.

Uchinchidan RNK molekulasi juda ham uzun, bundan tashqari RNK molekuladari ikki ipcha o’rniga bir ipchadan tuzilgan bo’ladi.Hujayradagi funksiyasiga asosan RHK ning quyidagi xillari mavjud. Avvalo hujayrada informatsion RNK (i-RNK) bo’lib, uning molekulalari genlar DNKsidan sitoplazmaga informatsiya olib o’tishadi. Тaxmin qilinishicha, genlar DNKsi RNK informatsiyasini vujudga keltiruvchi o’ziga xos matritsa vazifasini bajaradi. RNK genda yashiringan informatsiya’ning aniq nusxasini ribosomalarga yetkazadi. Alohida mikroxirurgik usul yordamida eng sodda (amyoba) organizmda RNKning yadrodan sitoplazmaga qilgan harakatini ko’rishga muvaffaq bo’lindi. Тajriba quyidagicha olib borildi. Amyoba radioaktiv fosforli muhitda boqiladi. Fosfor asta-sekin hujayra ichi (sitoplazma va yadro)ga singib borgach, tez orada butun organizm radioaktivlanadi
 So’ng radioaktiv amyobaning yadrolari oldindan yadrosi olingan boshqa bir amebaga o’tkaziladi. Ikkinchi amyobada esa fosfor izotopi faqat yadroda saqlanib qoldi. Bu faktni radiavtografiya to’la tasdiqladi. Ammo vaqt o’tishi bilan radioaktivlik hujayra sitoplazmasida paydo bo’lib fosfor izotopi faqat RNKda qoldi xolos.

Тajriba xulosasi: RNK haqiqatan ham yadrodan sitoplazmaga o’tadi.

Sitoplazmada oqsil sintez qilish vazifasini juda mayda zarrachalar - ribosomalar bajaradi. Ayni shu yerda aminokislotalarning oqsilga aylanishi sodir bo’ladi. Shu o’rinda quyidagicha savol tug`ilishi tabiiy. Qanday qilib i-RNK oqsil tuzilishi haqidagi ma’lumotni genlardan ribosomalarga olib o’tadi?
Ribosomalar tarkibida ko’p miqdorda ribosomali RNK (r-RNK) tutadi. i-RNK informatsiyasini genlardan ana shu r-RNK ga uzatadi. Shundan so’ng  r-RNK aminokislotalarni genetik kod ko’rsatgan o’ziga xos ketma-ketlikda bog`lash layoqatini oladi va tuzilishi mazkur hujayraning irsiy xususiyatlari bilan belgilanadigan oqsil sintezini amalga oshiradi. Bundan tashqari, hujayrada RNK ning uchinchi xili - sitoplazmada erkin holda uchraydigan transport RNK (t-RNK) bor. Molekulyar og`irligi nisbatan kam. t-RNK erkin aminokislotalarni o’zaro bog`laydi va ularni ribosomalarga o’tkazadi. So’ng u yerda i-RNK belgilagan maxsus «dasturga» asosan aminokislotalardan u yoki bu oqsil sintez qilinadi. Shundan so’ng quyidagicha manzara namoyon bo’ladi: ribosomalar genlardan   i-RNK orqali buyruqni qabul qilgach, t-RNK kuzatuvida, r-RNK bir-biri bilan genlardan olingan informatsiyaga muvofiq bog`langan aminokislotalar «suzib kelishadi». Natijada keyinchalik sitoplazmaga o’tadigan oqsillar paydo bo’ladi. Bu oqsillarning ko’p qismi hujayra hayotida muhim rol uynaydigan fermentlardir. 
Genlarning tuzilishi (DNK). 1962 yilda ingliz olimlari F. J. Uotson va F. Kriklar genlarning mohiyatini ochib xalqaro Nobel mukofotiga sazovor bo’ldilar. Rentgenostruktural tahlil va juda noziq kimyoviy tadqiqotlar asosida mazkur olimlar genetik materialning tuzilish modelini taqdim etishdi. Bu kashfiyot jamoatchilik tomonidan yuqori baholandi. Uotson va Krik modeliga asosan genetik material (DNK) o’z tuzilishi jihatidan qo’sh spiral shaklida o’ralgan uzun ip narvonni eslatadi. «Iplar» vazifasini shakar qoldig`i (dezoksiriboza) va fosfor kislotasi, navbatlashib yasagan zanjir bajarsa, narvon pog`onasini azotli asoslar - purin va piramidinlar bajaradi. Har bir «pog`ona» bu o’zaro bog`langan ikki asos bo’lib, ulardan biri purin, ikkinchisi piramidindir.

Purinning-adenin va guanin, piramidinning ham sitozin va timin kabi ikki turi mavjud. DNK molekulasida adenin doimo timin bilan, sitozin esa guanin bilan birikadi.
Хromosomalar tarkibida DNK va giston oqsili borligi allaqachon aniqlangan. Ammo uzoq vaqtgacha genlarning asosiy qismini oqsil tashkil etadi, degan fikr mavjud edi. Keyinchalik esa genlarning asosiy moddasi DNK ekanligi isbotlandi, giston faqat genlar aktivligini nazorat qilib turadi, xolos.

Bu holat birinchi marta bakteriyalarda o’tkazilgan tajribalarda isbot etilgan. O’pka yallig`lanishini qo’zg`atuvchi pnevmokokk naslidagi bakteriyalardir. Sharsimon shaklga ega bo’lgan bakteriyalar juft-juft bo’lib joylashadi (diplokokk). Pnevmokokk turlaridan biri o’zida, diplokokk atrofida shilliqli kapsula hosil qilishni ta’minlaydigan gen saqlaydi. Agarda tur qattiq oziq muhitida o’stirilsa, silliq yuzali koloniyalar hosil bo’ladi. Kapsulalar hosil qilishda qatnashadigan boshqa genlarda bakteriyalar g`adir-budir yuzali koloniyalar paydo qiladi. Pnevmokokklarning bu turi o’pka shamollashini keltirib chiqarmaydi. Тegishli kimyoviy usullar qo’llab kapsulali pnevmokokklardan DNK ajratib olish mumkin va bu DNK yuzasi notekis koloniya paydo qiladigan bakteriyalar o’stiriladigan oziqa muhitiga qo’shilsa, bakteriyalardan silliq yuzali koloniyalar hosil bo’ladi. DNK ning kapsulali shakldan ajratib olingan bir qismi notekis bakteriyalar ichiga kirib boradi. Natijada bu bakteriyalar kapsulalar paydo qilish qobiliyatiga ega bo’lishadi. Bu genetik transformatsiya jarayoni deb ataladi. Тransformatsiya faqat eksperimental sharoitda emas, balki tabiatda ham sodir bo’lishi mumkin. Masalan, sichqon pnevmokokkning kapsulali shakli bilan zaharlansa halok bo’ladi.

Organizmlarning har bir turi o’ziga xos genlar to’plamiga ega, bundan tashqari turlar ichidagi bioshakllar ham o’z genlari bilan bir-biridan farq qiladi. Genetiklar olib borgan hisobga asosan odam organizmining har bir hujayrasida taxminan 40 000 gen bo’ladi Тabiatda uchraydigan genlarning umumiy soni shunday ko’pki, odam tasavvuri uni ko’z oldiga keltirishga qodir emas. Genlarning bu qadar xilma-xilligi DNK molekulasi uzunligining natijasidir. Bitta gen tarkibiga taxminan 1000—30000 pog`ona kiradi. Bu pog`onalarning aqalli bittasining o’zgarishi gen harakat mexanizmini ham o’zgarishga olib keladi.

Agar pog`onalardan birining shakli o’zgartirilsa, bu gen boshqa genlardan farq qiladigan bo’ladi.
Yadro va hujayraning bo’linishi
Hujayraning bo’linishi natijasida bir va ko’p hujayrali organizmlarning miqdori oshib boradi. Hujayrani bo’linishga olib keladigan sabablar turlicha: 
1. Yadro va sitoplazma hajmi nisbatining buzilishi sitoplazma hajmining haddan tashqari ortishiga olib keladi, bu esa yadro tomonidan sitoplazmada bo’lib turadigan hayotiy jarayonlarni boshqarishni mutlaqo qiyinlashtiradi. 
2. Hujayra ichidagi hosilalar shu darajada ko’payadiki, bu hajmni hujayra po’sti sig`dirolmay qoladi. 
3. Тurli xil stimulyatorlar ta’siri ham hujayralarning bo’linishiga olib keladi. Ana shunday ta’sir ko’rsatuvchi moddalarga marganets, kaliy tuzlari, garmonlar va boshqalar kiradi. 

6-rasm. Ildiz uchidagi hujayralarda mitoz (kariokinez) bo’linishi:

1 – interfaza, 2–3 – profaza, 4–5 – metafaza, 6–7 – anafaza, 

8–9 – telofaza, 10 – sitokinez.

Hujayra bo’linishidan oldin hujayrada kerakli miqdorda oqsil, nukliyen kislota hamda energetik modda to’planadi. Natijada DNK. ikki baravar ko’payadi. Yadro va hujayra asosan uch xil: amitoz, mitoz va meyoz yo’llari bilan bo’linadi. Bundan tashqari endomitoz bo’linish ham mavjud.

Amitoz. Bu bo’linishni birinchi bo’lib rus olimi N. Jeleznov (1840) aniqlagan. Amitoz bo’linishning mohiyati shundaki, bunda hujayra organellalari hamda yadroning tizim o’zgarishisiz hujayra qismi ikkiga bo’linadi. Bunda optik mikroskopda xromosomalarning mitoz bo’linishda bo’ladigan o’zgarishlari kuzatilmaydi. Ba’zan yadrodagi yadrocha va yadro po’sti erimasdan turib ikkiga bo’linadi. Axromatin iplari hosil bo’lmaydi. Ayrim vaqtlarda amitoz bo’linishda hujayra emas, faqat yadro bo’linadi va natijada ko’p yadroli hujayra yoki poliploidiya hosil bo’ladi.

Shunday qilib, amitozda yadro moddasi yangi hosil bo’lgan hujayralar orasida ko’pincha teng taqsimlanmaydi hamda biologik (genetik) bir xil tenglikdagi hujayralar shakllanmaydi. Shu sababli amitoz bu potologik hodisa deb qaraladi, bu bo’linish ko’pincha qarigan va kasallikka duchor bo’lgan hujayralarda kuzatiladi.
Mitoz yoki kariokinez bo’linish. Bu yadro va hujayra bo’linishining asosiy usuli hisoblanadi. 1874 yilda II. F. Chistyakov plaun va qirqbo’g`im sporalarining rivojlanishini o’rganayotgan paytda o’simliklardagi bo’linishni kashf etgan. Keyinchalik 1875 yilda Bonn universitetining professori Strasburger bu bo’linishni batafsil o’rganib unga mitoz («mito» ipcha) deb nom berdi.

Bu atama hozirgi vaqtda 1878 - yilda Shleyxer taklif qilgan «kariokinez» atamasi o’rniga ishlatiladi.

Yadro bo’linishidan so’ng butun hujayraning bo’linishi ro’y beradi va yangi hujayra po’sti vujudga keladi. Mitoz bo’linishining mohiyati shundaki, bu bo’linishdan so’ng hosil bo’lgan yangi ikki hujayralarning har qaysisida irsiy materiallar, ya’ni xromosomalar miqdori bo’linishga qadar bo’lgan ona hujayra xromosomalari miqdoriga teng bo’ladi, bu bo’linishdan keyin hosil bo’lgan ikki hujayrada xromosomalar miqdori kamaymaydi. Boshqacha qilib aytganda, xromosomalarning doimiylik xususiyati saqlanadi.

Hujayraning bo’linishidan navbatdagi bo’linishgacha bo’lgan davr interfaza yoki interkinez deyiladi. interfazadan keyin esa mitoz boshlanadi. Interfazada hujayradagi xromosomalarda DNK sintezi bo’ladi, oqsillar va energetik material to’planadi. Bu davrda yana eng muhim voqealardan biri xromosomalarning reduplikatsiyasi, ya’ni ular miqdorining ikki baravar oshishi kuzatiladi. Mitoz bir soatcha davom etadi, mitotik sikl esa umuman 10—20 soat chamasida bo’ladi. Mitozda quyidagi fazalar kuzatiladi: profaza, metafaza, anafaza va telofaza (6-rasm).

Profaza. Mitozning ko’p cho’ziladigan fazasida muhim o’zgarishlar, ya’ni yadro hajmi ortadi, yadrodagi arang ko’rinuvchi xromatin to’rlari o’rniga avval ingichka, uzun, bukilgan, kuchsiz spirallashgan xromosoma iplari paydo bo’ladi. Bu fazaning boshlanishida xromosomlarning ikki qismdan iboratligi ko’rinib turadi. Хromosomaning har bir qismi xromatidlar de-yilib, ular bir-birlariga parallel joylashadi. Profazaning rivojlanishi bilan xromosoma iplarining spirallanishi davom etadi, natijada xromosomalar qisqaradi va zichlashadi, profazaning oxiriga borib xromosomlar morfologik jihatdan shakllanadi, yadrocha yo’qoladi, yadro po’sti eriydi va kichik sisternaga o’xshash bo’lakchalarga parchalanadi. Natijada nukleoplazma geolomazma bilan aralashib miksoplazmani hosil qiladi. Yadro va sitoplazma moddalari hisobida axromatin iplari yoki bo’linish urchug`i hosil bo’ladi. Bo’linish urchug`i ikki qutbli bo’lib, mikronaychalar yig`indisidan tashkil topgan. Yadro po’sti erigandan keyin har bir xromosoma o’z sentromeralari bilan axromatin iplariga birlashadi. Shundan keyin xromosomalar hujayraning ekvatori bo’ylab shunday o’rnashadiki, ularning sentromerlari bo’linish urchug`ining o’rtasida joylashadi.
Metafaza. Хromosomalar maksimal zichlashgan, har bir o’simlikka xos bo’lgan shaklni egallaydi. Bu fazada har bir xromosoma ikki qism xromatidlardan iborat ekanligi yaqqol ko’rinadi. Ular esa hujayra ekvatori bo’ylab parallel o’rnashadi. Fazaning oxiriga borib har bir xromosoma ikkita xromatidga ajraladi. Ammo bu xromatidlar hali sentramerlar yordamida birlashgan bo’ladi. Keyinchalik sentromerlar ham ajraladi, natijada ikkita mustaqil xromatidlar hosil bo’ladi. Bu xromatid va sentromeralar hujayraning qarama-qarshi qutbi tomon joylashadi.
Anafaza. Bu qisqa fazada xromatidlar hujayraning qarama-qarshi qutblari tomon ajralishadi (xromatidlarning ajralish tezligi minutiga I mkm dir). Хromatidlarning erkin qismi ekvator, kinetoxorlari esa ikki qutb tomonga qaragan bo’ladi. Хromatidlarning ikki qutb tomonga ajratadigan kuch nimada ekanligi hozirgacha yaxshi o’rganilmagan. Bazi olimlar xromatidlar axromatin iplarining qisqarishi natijasida ajraladi desa, ikkinchi bir tushuncha tarafdorlari, aksincha, axromatin iplari faqat rels vazifasini o’taydi, chunki xromatidlar orasida katta energiya kuchi hosil bo’lib, ularni ikki tomonga qarab itaradi, relslarga tushib olgan xromatidlar esa zudlik bilan qutblar tomon ajralishadi, degan fikrni yoqlaydilar.

Тelofaza. Bu fazada profazadagi jarayonlarning aksi bo’ladi. Ya’ni xromosomalar spirallarining ochilishi natijasida (despirallanishi) ular bo’yiga cho’ziladi hamda optik mikroskop ostida ko’rinmaydigan bo’lib qoladi. Yadrocha va yadro po’sti hosil bo’ladi. Хromosomalar endi bitta xromatiddan iborat bo’ladi hamda yadroning interfaza davri tiklanadi. Shu bilan yadroning bo’linishi tamom bo’lib, ikkinchisi, ya’ni hujayraning bo’linishi boshlanadi. Ikkita interfaza yadrosi o’rtasida dastlabki o’rta plastinka paydo bo’ladi, ikkita hosil bo’lgan qiz hujayralar o’rtasida sitoplazma organellalar, plastidlar va mitoxondriylar teng bo’linadi.

Shunday qilib, bitta ona hujayradan har qaysisi diploid xromosomali yadroga ega ikkita qiz hujayra hosil bo’ladi.

Mitoz bo’linish urug`ning murtak qismi hujayralarida, poyadagi yon va tepa kurtaklarda, ildiz va poyaning po’stlog`i yoki floemasi va ksilemasi yoki yog`ochligi orasida joylashgan kambiy hujayralarida, po’stloq parenximasida joylashgan fellogen hamda markaziy silindr bilan birlamchi po’stloq orasida joylashgap peritsikl hujayralarida sodir bo’ladi. Demak, mitoz bo’linish natijasida o’simliklarning yangi organlari hosil bo’lib, poya va ildiz doimo bo’yiga hamda eniga o’sib turadi.

Endomitoz. Bu hujayra ichida bo’lib o’tadigan bo’linish bo’lib, undan ikkita hujayra hosil bo’lmaydi. Faqat xromosomalar reduplikatsiyasi (ya’ni, ularning ikki barobar ortishi) kuzatiladiyu, biroq xromosomalar hujayra qutblari tomon ajralmaydi. Bu jarayonni birinchi bo’lib 1925 yilda K. I. Meyer ismaloqning (Spinacia sativa) tapetum hujayralari bo’linishida kuzatgan. Endomitoz bo’linishda xromosomalarning mitotik taraqqiyot sikli bo’ladi, ya’ni ularning spirallanishi, yo’g`onlanishi, hujayra markaziga to’planishi kuzatiladi, biroq bo’linish urchug`i yoki axromatin iplari hosil bo’lmaganligi sababli ikki barobar ko’paygan xromosomalar bitta yadroda qoladi, bunda yadrocha va yadro po’sti saqlanadi. Natijada hosil bo’lgan yadro tetroploid bo’ladi. Ana shunday endomitoz, hujayralarda bir necha martaba takrorlansa, undan hosil bo’lgan yadro juda yiriklashib, ko’p miqdorli xromosomaga ega bo’ladi. Bu esa poliploidga olib keladi.

Meyoz. Jinsiy ko’payishga ega bo’lgan o’simliklarning hammasida meyoz bor. Biroq u chegaralangan bo’lib, faqatgina gametalar hosil bo’lish oldidan ro’y beradi. Meyozning mohiyati shundaki, bu bo’linishdan keyin hosil bo’lgan hujayralardagi xromosomalar soni ikki barobar kamayadi. Bu jarayonning biologik ahamiyati bizga ma’lum, chunki jinsiy ko’payishda ikkita gametalar qo’shilib zigota hosil qiladi, natijada yadro moddasi va xromosomalar ikki barobar ortadi, bu bilan o’simlik turlaridagi xromosomalarning doimiy miqdori saqlanib qoladi. Meyoz bo’linishida xromosomalar soni kamaymaganda edi, jinsiy jarayonlardan keyin hosil bo’ladigan yangi hujayra va organizmlarda ularning miqdori uzluksiz ortib borgan bo’lib, biologik qonunlardan biri bo’lgan xromosomalar miqdorining doimiylik xususiyati buzilar edi.

Meyoz bo’linish ancha murakkab, unda birin-ketin ikki xil bo’linish sodir bo’ladi. Natijada bitta diploid hujayradan to’rtta tetrad gaploid sonli qiz hujayralar hosil bo’ladi. Bu ikki bo’linish birin-ketin bo’lsa ham biri ikkinchisidan keskin farq qiladi.
Birinchi bo’linishda xromosomalar miqdori ikki barobar qisqaradi, shuning uchun bu geterotip yoki chin reduksion bo’linshi deyiladi. Ikkinchisi gomeotip yoki ekvatsion bo’linish bo’lib, mitoz tipida o’tadi
Geterotip bo’linishda xromosomalarda eng muhim o’zgarishlar bo’ladi. Bu bo’linishni kuzatish osonlashishi uchun uni quyidagi fazalarga ajratiladi: profaza I, metafaza I, anafaza I va telofaza I (7-rasm).
Хromosomalar tuzilishidagi eng muhim o’zgarishlar profaza I da kuzatiladi. Bu faza ham o’z navbatida beshta davrdan tashkil topgan.

Leptonema - ingichka ip davri bo’lib bunda uzun, bir-biridan ajralgan ingichka xromatin iplari (xromosomalar) paydo bo’la boshlaydi. Ularning miqdori ona hujayradagi somatik xromosomalar miqdoriga teng. Ana shu alohida joylashgan xromosom iplari monovalentlar deyiladi.

Zigonema-konyugatsiya davri ham deyiladi. Bunda gomologik xromosomalar (otalik va onalik xromosomalar) juft-juft bo’lib bir-biriga parallel joylashadi. Keyinchalik ular bir-biriga yaqinlashib identik qismlari bilan birlashadi va bivalentlar hosil bo’ladi. Bivalent ikki gomologik xromosomaning birikishidan hosil bo’lgan.

Bu hodisani xromosomalar konyugatsiyasi deyiladi. Har bir juft bivalentlarda ikkita gomologik (onalik va otalik) xromosomalar mavjud.
7-rasm. Meyoz bo’linish:

1-interfaza, profaza I; 2- lepto-nema: 3-zigonema; 4- paxinema; 5-diokinez; 6-metafaza I; 7-anafaza I: 8- interkez; 9- metafaza II;  10- anafaza  II;   11-telofaza   II;   12- tetrada.
Paxinema-yo’g`on iplar davri. Bunda xromonemalarning asta-sekin spirallanishi natijasida xromosomalarning bo’yiga qisqarishi va eniga  kengayishi kuzatiladi. Natijada bivalentlardagi xromosomalar bilinmasdan qolinadi. Bivalentlardagi xromosomalar bitta xromosomadan tuzilganday bo’lib, xromosomalar diploid emas, gaploid miqdordagiday tuyuladi.

Diplonema-qo’sh ip yoki to’rtta xromatid stadiyasi ham deyiladi. Bivalentlardagi gomologik xromosomalarning har biri uzunasiga ikkita xromatidga ajraladi. Natijada bivalentlarda to’rtta xromatid paydo bo’ladi. Ana shu davrda krossengover va xiazma natijasida gomologik xromosomalar qismlarining bir-biriga almashishi (o’tishi) kuzatiladi. Ya’ni bivalentlardagi ona xromosoma o’zining bir qismini ota xromosomaga berib, evaziga ota xromosomadan o’ziga bir qismini qabul qilib oladi. Хuddi shunday hodisa ota xromosomada ham kuzatiladi. Bu krossingover deyiladi. Ikki xil xromosoma xromatidlarining birlashib turgan joyi xiazma deyiladi. Ana shu hodisadan keyin bivalentlar xromosomalari o’z tarkibi jihatidan oldingisidan farq qiladi, Demak, krossingover kelajak avlodining genetik turli-tumanligini ta’minlovchi omillardan biridir. Bu fazada xromosomalar qisqarishi va yo’g`onlashishining davom etishi bilan bir vaqtda ularning bivalentlardan ajralishi ham kuzatiladi. Bu xromosomalar faqat bivalentlar xiazmasida birikkan holda qoladi.

Diakinez-bu profaza 1 ning yakunlovchi bosqichi bo’lib, xromonemlarning intensiv spirallanishi natijasida bivalent xromosomalari maksimal qisqargan bo’ladi hamda ular yadro cheti bo’ylab joylashadi. Gomologik xromosomalar bir-biri bilan faqat bir nechta nuqtada birlashadi. Ana shunday birlashish bivalentlar shaklini belgilaydi hamda bivalentlar butsimon, oval shakllarda  ko’rinadi   .Profaza 1 dan keyin metafaza I yadro po’stining erishi bilan boshlanadi. Bivalentlar hujayra ekvatori bo’ylab joylashadi va axromatin iplari hosil bo’ladi. Bu fazada xromosomalar shunday o’rnashadiki, bunda bivalentlar xromosomalaridan bittasining sentromerlari bir qutb tomon, shu bivalentning ikkinchi xromosomalar sentromerlari esa ikkinchi qutb tomon tortiladi. Bundan keyin anafaza I boshlanadi. Bu faza davrida gomologik xromosomlar ajralib ikki qutb tomon bir xromatidli xromosomalar ajralgan bo’lsa, meyoz 1 bo’linish anafazasida ikki qutb tomonga ajralgan xromosomalarning har qaysisi ikki xromatiddan iborat bo’ladi. Ya’ni mitozda xromatidlar ajralgan bo’lsa, meyoz bo’linishda esa ikki xromatidli xromosomlar ajraladi. Shunday qilib, ana shu anafaza I da xromosomalar miqdori ikki barobar qisqaradi.

Тelofaza I qisqa muddat davom etadi va u anafazadan deyarli farq qilmaydi. Ko’pchilik mutaxassislar bu fazani meyozdagi ikki bo’linish orasida bo’ladigan tinchlik holati deb qaraydilar. Shu bilan  meyoz  I  bo’linish tamom bo’ladi.

Ikkinchi meyotik yoki gomeotip bo’linish metafaza II bilan boshlanadi. Lekin bunda profaza II deyarli bo’lmaydi. Bu bo’linish mitoz tipida o’tadi. Bu faza davrida monovalentli xromosomalar (har bir xromosoma ikki xromatidadan tuzilgan) hujayraning o’rtasida ekvator bo’ylab joylashadi. Axromatin iplari ya’ni bo’linish  (urchiq)  veretinasi hosil bo’ladi.

Хromosoma xromatidalari ajralishadi va tezlik bilan hujayraning ikki qutbi tomon yo’nalishadi. Pirovardida telofaza II da yadrochali, yadro po’stiga ega bo’lgan qiz yadrolar paydo bo’lib, xromosomalar spirallari ochiladi hamda hujayra membranasi shakllanadi.

Shunday qilib, bitta diploid ona hujayradan tetrada yoki gaploid xromosomali to’rtta qiz hujayra hosil bo’ladi. Meyoz bo’linish har xil o’simliklar hayotining turli davrida sodir bo’ladi.

Masalan, gulli o’simliklarda mikrospora (chang) hosil bo’lishdan (mikrosporagenez hodisasi) oldin o’tadi. Yo’sintoifalar, ochiq urug`li va boshqa shu kabi yuksak o’simliklarda sporalar hosil bo’lishdan oldin, ko’pchilik tuban o’simliklarda esa urug`lanishdan so’ng boshlanadi. Ba’zan tabiatda hujayra yadrosidagi xromosomalar miqdorining ko’p marta ortishi kuzatiladi. Bu hodisa poliploidiya deb ataladi. Agar xromosomalar soni gaploid yadrodagiga nisbatan 3 marta ortsa triploid, 4 marta-ortsa tetraploid yadro deyiladi.

O’simliklarning poliploid shakllari ko’pincha o’zida qimmatli xo’jalik belgilalari mujassamlashtiradi. Bunda ular tanlash va ko’paytirish predmeti bo’lib xizmat qiladi.

Bo’linayotgan yadroda sodir bo’ladigan murakkab o’zgarishlar irsiy belgilarning nasldan-naslga o’tishida muhim rol o’ynaydi. Hozirgi tushunchalarga ko’ra organizmlar irsiy belgilarining nasldan-naslga o’tishida xromosomalardagi DNK molekulalar yig`indisi, shuningdek, ularning tuzilishi alohida ahamiyatga ega. Irsiyatni belgilaydigan barcha irsiy omillar yig`indisi genotip, organizmning individual taraqqiyot davrida shakllangan barcha belgilar va xususiyatlarning yig`indisi esa fenotip deyiladi.
Genotip nasldan-naslga o’tib  keladigan irsiy axborotni o’zida saqlab boradi. U organizmning rivojlanishi, tuzilishi va hayot faoliyatini, ya’ni organizmdagi barcha belgilar yig`indisini-fenotipni nazorat qilib turuvchi sistemadir.

O’simlik urug`lari, mevalari, tuganaklari va umuman massasining hosili o’sish bilan bog`liqdir.

O’sish o’zi nima? Bu dastavval yangi hujayralarning hosil bo’lishi va ko’payishidir. Organizmning katta-kichikligi hosil bo’lgan hujayralar miqdoriga va ularning kattaligiga bog`liq. Hujayraning kattaligi esa o’z navbatida hujayra tarkibidagi DNK miqdori bilan belgilanadi. DNK miqdori qancha ko’p bo’lsa, RNK ishtirokida hosil bo’lgan oqsillar miqdori shuncha ko’p bo’ladi. DNK ning aktiv faoliyatini tartibga solib turish hozirgi zamon sitologiya va molekulyar biologiyasining eng muhim va istiqbolli vazifalaridan biridir.
Protoplast hosilalari
Fermentlar. Hujayradagi nafas olish, fotosintez, oqsil, yog` va uglevodlarning sintezi hamda parchalanishida bo’ladigan kimyoviy jarayonlarning hammasida fermentlar ishtirok etadi. Ularni organik katalizatorlar ham deyiladi.
Hozirgacha fan 2000 ga yaqin ferment borligini aniqladi. Fermentlarning aktivligi haroratga bog`liq, ular o’zlarining ta’sir etish xususiyatiga qarab har xildir. Hujayraning nafas olishi, masalan, peroksidaza va katalaza fermentlari ta’sirida o’tadi. Хulosa qilib shuni aytish mumkinki, o’simlik va hayvonlarning nafas olishi, oziqlanishi, o’sishi va shu kabi hayotiy jarayonlar fermentlar ishtirokida bo’ladi. Diastaza fermenti faqatgina kraxmalni qand moddasiga (maltozaga)   aylantiradi, lekin u oqsil va yog`larga ta’sir etmaydi.
Invertaza fermenti shakarqamishdagi qandni parchalaydi, biroq kraxmalga ta’sir eta olmaydi. Fermentlarning oxiri “aza” so’zi bilan tugallanadi. Masalan, oqsillarga ta’sir etuvchi fermentlar proteaza, yog`larga ta’sir etuvchi fermentlar esa lippaza deyiladi.

Fermentlardan sanoatda non mahsulotlari, vino va tamaki tayyorlashda, qand, choy, kakao, pivo olishda foydalaniladi.
Vitaminlar. Yunoncha Vita so’zidan olingan bo’lib, hayot degan ma’noni bildiradi. Ularni 1880 yilda rus olimi N. Lunin hamda 1912 yilda esa K. Funk kashf etganlar. Тarkibida turli-tuman organik moddalar saqlovchi vita’minlar fermentlar komponentlari bo’lib hujayrada katalizator rolini o’ynaydi. Organizmda vita’minlar yetishmasa modda almashinish jarayoni buziladi. Agar ular mutlaqo bo’lmasa organizmning hayotiy funksiyalari buziladi. Hozirgacha 40 ga yaqin vita’minlar aniqlangan, ularning hammasi toza holda sanoatda ishlab chiqilmoqda va oziq-ovqat ratsionida ishlatilmoqda. Vita’minlarning nomlari yunon alfavitining bosh harflari bilan belgiladi. Shu sababli, ularni A, V, S, D vita’minlari deb aytiladi Vita’minlar o’simliklarning ma’lum bir qismlarida joylashadi. Masalan V (V1 V2 va boshqalar) guruh vita’minlar ko’pincha urug` murtagi va po’stida yoki javdar, bug`doy kabi o’simliklarning yosh maysalarida bo’ladi. S vita’mini namatak, limon, qora smorodina, mevalarida hamda piyoz va sarimsoq o’simligining piyoz boshlarida, Ye vita’mini o’simlik yog`larida bug`doy, makkajo’xori maysalarida, sitrus o’simliklari va pomidor mevasida, K vita’mini chayon o’ti bargida, sabzi ildizmevasida ko’p bo’ladi.

Kishilarning butun asab sistemasining buzilishi organizmda V vita’mini yetishmaganligidandir. Bu guruh vita’minlar (V1 V2 V3) pivo achitqisi zamburug`ining tarkibida ham ko’p. Kishi organizmi uchun eng muhim vita’minlarga V2, V6 va V12-lar kiradi. V12 vita’mini kamqonli kasalliklarni davolashda ishlatiladi. Qon tarkibidagi eritrotsitlar V12 vita’mini yetarli bo’lgandagina to’la hosil bo’ladi. S vita’mini kishilarni singa kasalligidan xalos etadi. A vita’min hayvonlar jigarida provita’min yoki karotindan hosil bo’ladi. Karotin esa Daur namatagi (Rosa dahurica), ryabina mevalarida hamda sebarga, ismaloq, chayon o’ti barglarida va kamroq miqdorda pomidor, yejevika, chernika, maymunjon, qoraqat, olcha, o’rik, shaftoli mevalarida bo’ladi.

Ye vita’mini jinsiy organlar faotiyatiga ta’sir etadi. U yetishmasa kishilarda jinsiy bezlar ishi susayadi, ya’ni degeneratsiya xususiyati kuzatiladi. Bu vita’min ko’p miqdorda o’simlik moylarida (g`o’za, soya, makkajo’xori) pomidor va sitrus o’simligining mevalarida (limon, apelsin, mandarin) bo’ladi.

Vita’minlar fermentlarning tarkibiy qismi bo’lib, o’simlik organizmida faqat modda almashish jarayonida qatnashadi. Ammo ularning o’simliklar hayotidagi ahamiyati hozirgacha chuqur aniqlanmagan.
Fitogarmonlar.  Bu o’ta fiziologik aktiv modda. O’simlikning o’sishi, hujayra bo’linishini, jinsiy jarayonlarni tezlashtiruvchi garmon. Ana shunday garmonlardan o’sish garmoni - auksin hosil qiluvchi to’qima hujayralari uchun zarur bo’lgan organik moddalar va kislorodning oqimini tszlashtiradi hamda embrional hujayraning bo’linishini kuchaytiradi.
Fitogarmon gibberellin (Gibberella phuicra) degan zamburug`dan ajratib olingan. U esa yem-xashak, texnik o’simliklari (tamaki, kanop) hosildorligini oshirish sohasida o’tkazilayotgan tajribalarida ishlatilmoqda. Giberellindan sabzavot o’simliklari, pomidor (Lycopersicum esculentum), bodring (Sicumus sativus), baqlajon  (Solanum melongena) va uzum  (Vitis vinifera) mevalarining hosildorligini oshirish sohasida ham foydalanilmoqda.

U meva o’simliklarni gul va mevalarining to’kilishidan saqlaydi. Meva hamda manzarali o’simliklarning ildiz otishini tezlatish maqsadlarida ham giberellin ishlatilmoqda. Sabzi, lavlagi. karam kabi ikki yillik o’simliklarni giberellin bilan qayta ishlansa, ular birinchi yiliyoq urug` hosil qiladi.

Antibiotiklar va fitonsidlar. Antibiotiklarni tuban o’simliklar hujayrasi, fitonsidlarni esa yuksak, ko’pincha gulli o’simliklar hujayrasi ishlab chiqaradi. Bu moddalar o’simliklarni har xil zararkunanda mikroorganizmlardan saqlashda himoya vazifasini o’taydi. Antibiotiklar va fitonsidlarning tarkibi har xil: ularga aminokislotalar, alkaloidlar, organik kislotalar, efir moylari va albatta bitta komponent sifatida sinil kislotasi kiradi. Fitonsid va antibiotiklar faqat o’simliklar uchungina emas, balki hayvonlar va odamlarni ham har xil kasallik hamda zararkunandalardan saqlashda muhim ahamiyatga ega.

Hozirgi vaqtda keng tarqalgan penitsellinni 1929 yilda ingliz olimi Fleming kashf qilgan. Biroq, toza preparat sifatida u 1940 yildan boshlab olina boshlandi. Endilikda tibbiyotda va veterinariyada birgina penitsillin emas, balki undan xam o’tkirroq streptomitsin, sintomitsin, terromitsin, tetratsiklin, biomitsin kabi 100 dan ortiq antibiotiklar ishlatilmoqda.

Fitonsidlar ham xuddi antibiotiklar singari mikroorganizmlarga tanlab ta’sir etadi. Ya’ni bir xil mikroorganizmlarni nobud qilsa, ikkinchilari uchun mutlaqo zararsizdir.

Fitonsidlar haqidagi ta’limotning asoschisi Тokining kuzatishicha, ta’sirchan va eng aktiv fitonsidlar piyoz, sarimsoq, pomidor, pion sallaguli, xren, turp, qizil qalampir, gorchitsa va shu kabi o’simliklarda bo’ladi. Ana shu (fitonsidlardan fitoftora (Phytophtora infestans) zamburug`iga qarshi kurashishda foydalanish mumkin. Limon tarkibidagi fitonsidlar esa kishi organizmida uchraydigan dizenteriya kasalligini tarqatuvchi bakteriyalarni halok qiladi.

Antibiotiklar bilan fitonsidlarning farqi shundaki, antibiotiklar mikroorganizmlardan olinadi va ular ikkinchi xil mikroorganizmlarni o’ldiradi. Fitonsidlar esa gulli o’simliklardan olinadi va mikroorganizmlarni halok qiladi.

Hujayradagi zahira moddalar. Protoplastda bo’ladigan modda almashinish jarayonida hujayrada turli xil organik moddalar hosil bo’lib, ular o’simlik hayotining ma’lum davrlarida - urug`ning unib chiqishida, organlarni vujudga keltirish yoki boshqa turli xil jarayonlarda (nafas olish, oziqlanish, o’sish va hokazo) energiya hosil qiluvchi asosiy manba sifatida xizmat qiladi. Ana shu maqsadlar uchun sarf bo’ladigan va hujayraning sitoplazmasida to’planadigan moddalar zahira oziq moddalar deyiladi.

Bu moddalar o’simlikning turli organlarida to’planadi, biroq, urug` va mevalarda, tuganak, piyozbosh, ildiz hamda ildiz-mevalarda ko’proq bo’ladi.

Kimyoviy tarkibi jihatidan ular uchta asosiy guruhga bo’linadi: uglevodlar, moylar va oqsillar. Birinchi va ikkinchi guruhga kiruvchilar azotsiz organik moddalardir.

Uglevodlar o’simlik organizmida juda ko’p bo’lib, ularning molekulasida karbonat, vodorod va kislorod mavjud. Har bir ikki atom vodorodga bir atom kislorod to’gri keladi. Masalan, (S6N10O5) kraxmal, (S6N1206) glyukoza yoki uning izomeri fruktoza va hokazo.
Bu uglevodlar asosan olma, nok, uzum va boshqa mevalar tarkibida uchraydi.
Disaxaridlarga saxaroza (S12N22O11) va maltoza kiradi. Polisaxaridlarning umumiy formulasi (S6N1005) n bo’lgan murakkab uglevodlardir. Bular orasida eng ko’p tarqalgan kraxmaldir. 

Kraxmallar. Fotosintez natijasida hosil bo’lgan kraxmal birlamchi kraxmal deyiladi. Keyinchalik u fermentlar ta’sirida qandga aylanadi va glyukoza tarzida o’sayotgan organlar uchun sarf bo’ladi yoki leykoplastlarga borib yana fermentlar ishtirokida ikkilamchi (zahira) kraxmalga aylanadi, O’simliklar bu kraxmalni kelgusi yili urug`, tuganak, piyozboshlarining unib chiqishida sarflaydi. Bunda kraxmal qaytadan oddiy shakarga aylanadi.

[image: image25.png]


[image: image26.png]


Zahira kraxmal donachalari ingichka radial bo’lib joylashgan sferokristallardan tuzilgan.
Mikroskopda qaraganda uning qatlam-qatlam bo’lib tuzilganligi ko’rinadi. Kraxmal donachalarining kattaligi har xil. Eng yirik kraxmal donachalari kartoshkada (70-100 mk) va eng kichigi sholi donida (3-10 mk) bo’ladi. Bug`doyning kraxmali 30-45, javdarniki 35-52, arpaniki 20-35 va makkajo’xoriniki 15-25 mk bo’ladi. Kartoshka tugunagidagi kraxmal miqdori 6-22% ni tashkil etsa, bug`doy va sholi donida 85% gacha kraxmal to’planadi.
Kraxmal donachalarining shakli odatda tuxumsimon, ellipssimon, ba’zan deyarli yumaloqdir. Kraxmal donachalari qatlamini hosil qiluvchi markazning joylanishiga ko’ra ular konsentrik (bug`doy, sholi, arpa, makkajo’xorida) va ekssentrik (kartoshka tugunagida) bo’ladi. Konsentrik kraxmal donachalarida qatlam markazi o’rtada, ekssentrik kraxmal donachalarida esa qatlam markazi ularning bir chetida bo’ladi. Kraxmal donachalarida markaz bitta bo’lsa oddiy, ikki yoki bir nechta bo’lsa murakkab kraxmal donachalari deyiladi. Agar kraxmal donachalarining markazi bir nechta bo’lib, ular umumiy qavat bilan o’ralsa, bunday kraxmal donachalari yarim murakkab deyiladi (8-rasm).

Oddiy kraxmallar bug`doy, sholi, makkajo’xori, javdarlarda; murakkablari suli, xantalda, yarim murakkablari esa kartoshka tugunagida uchraydi. Kartoshkada yana oddiy va murakkab kraxmal donachalari ham bo’ladi.

Kraxmal oziq-ovqat tayyorlashda, shuningdek sanoatning turli sohalarida: to’qimachilik, qog`oz, parfyumeriya, sanoatida ishlatiladi. Sanoatda kraxmal ko’pincha kartoshka tuganagi yoki makkajo’xori donidan olinadi.
Bakteriyalar va zamburug`larda kraxmalning o’rnida zahira modda sifatida polisaxarid glikogen to’planadi. Uning formulasi kraxmalniki bilan bir xil, biroq u kraxmalga o’xshab qattiq holda emas, balki sitoplazma bilan aralashib ketgan suyuqlik kolloid holda uchraydi. qoqio’tdoshlarning ayrim vakillarida, masalan, qoqi o’tda  (Taraxacum), sachratqida (Cichorium), tapinamburda (Heliantus tuberosus) insulin  (S6N1005) to’planadi. Uning kimyoviy tarkibi kraxmal bilan bir xil, faqat n koeffitsiyentining qiymati bilan farq qiladi. Insulin kolloid holda hujayra shirasida yig`iladi. U qandli diabet kasalligini davolashda shakar o’rnini bosadigan modda sifatida muhim ahamiyatga ega. 
Moylar. Hujayrada zahira holda to’planadigan azotsiz moddalarning ikkinchi guruhi moylardir. Ular asosan o’simliklarning mevasi va urug`ida to’planadi. Mikroskopda qaraganda ular yirik, mayda shaffof tomchi shaklida ko’rinadi. Moylar o’ta yuqori kaloriya beruvchi oziq moddalardir. Masalan, 1 gramm moy yonganda (parchalanganda)  39 kj  (9,3 kkal) issiqlik ajralsa, xuddi shunday miqdordagi uglevodlar 18 kj ajratadi xolos. Moylar kimyoviy tarkibi jihatidan murakkab efirlar bo’lib, ular yog` kislotalari va glitserindan tuzilgan.
Urug` tarkibidagi moylarning miqdori o’simlik turiga va tashqi muhit sharoitiga bevosita bog`liq. Masalan, bug`doy donida 2, makkajo’xorida 4-6, yeryong`oq urug`ida 50, yongoq mag`zida esa 75% ga qadar moy bo’ladi. O’simlik urug`ida moy borligini aniqlash juda oson. Buning uchun urug` qog`ozga quyib qattiq ezilsa, uzoq vaqtgacha qurimaydigan moy dog`i (izi) qoladi.

O’simlik moyi oziq-ovqat sanoatida muhim ahamiyatga ega. Masalan, kunjut, zig`ir, kungaboqar, mahsar va chigitdan oziq-ovqat uchun ishlatiladigan moy olinadi.

Тung, kanakunjut va shu kabi boshqa o’simliklardan sanoatning turli tarmoqlarida ishlatiladigan texnik moy olinadi.
Oqsillar.O’simlik tarkibidagi azotli zahira moddalarga oqsillar kiradi. Zahira oqsillarni konstitutsion yoki tirik oqsillardan farq qila bilish kerak. Zahira oqsillarning deyarli hammasi issiq suv, kislotalar va ishqorlarda yaxshi eriydi. Protoplastning tarkibiy qismiga kiruvchi tirik oqsillar esa erimaydi, zahira oqsillar quriganda kristallarga aylanadi. Oqsillar molekulasi aminokislotalardan tuzilgan. Hozirgacha bizga ma’lum bo’lgan 150 ga yaqin aminokislotalardan faqatgina 22 tasi oqsillar tarkibida uchraydi.

Aminokislotalarning oqsillar molekulasini tuzishda navbatma-navbat joylashishi hosil bo’lgan oqsillarning turli-tumanligini belgilaydi. Shuning uchun ham har bir o’simlik turi o’ziga xos maxsus oqsil yig`indisiga ega.

O’simliklarda zahira oqsillar ko’pincha aleyron yoki protein donachalari ko’rinishida uchraydi. Aleyron donachalari hujayra shirasining qurib, quyuqlashishi natijasida hosil bo’ladi. Bular tashqi ko’rinishdan rangsiz, shaffof, mayda donachalar bo’lib, o’simlikning urug`ida mavjuddir. Dukkakli o’simliklardan mosh, loviya, no’xat, soya donida aleyron donachalari eng ko’p bo’ladi. Bug`doy va arpa donida ular ko’pincha urug`ning chetki hujayralarida joylashib aleyron qavat hosil qiladi.  Aleyron donachalari yumaloq yoki oval shaklda bo’lib, oqsil moddalardan tuzilgan. Mayda aleyron donachalari amorf oqsil massasidan tuzilgan bo’lib, tarkibida qo’shilmalar yo’q. yirik aleyron donachalarda ba’zan kristallashgan oqsillar globoidlar va kamdan kam holda kalsiy oksalat kislotasining kristallari uchraydi
Vakuol, hujayra shirasi va uning tarkibi. Hujayrada uzluksiz modda almashinuvi natijasida vakuol paydo bo’lib, uning ichida esa suv va unda erigan organik hamda mineral moddalarning eritmasi joylashadi.

Hujayra shirasi tarkibida glikozidlar, oshlovchi moddalar, organik kislotalar bo’ladi. Hujayra shirasining tarkibida har xil qandlar, ya’ni saxaroza, glyukoza, fruktoza mavjud, pishib yetilgan mevalarning ta’mi ana shu moddalarning borligiga bog`liqdir.

Alkaloidlar azotli organik moddalar bo’lib, hozirga qadar ularning 700 ga yaqin xili uchraydi. Alkaloidlar qattiq, suyuq va gaz hollarda bo’ladi. Ular ko’knordoshlar, burchoqdoshlar, yalpizdoshlar kabi oilalarning vakillarida ko’p uchraydi. Bu moddalar kishilar hayotida katta ahamiyatga ega bo’lib, bazilari, masalan, tein choy, teobramin shokolad, kakao, koka-kola tarkibida bo’ladi. Morfin, xinin, kodein kabi alkaloidlar esa dorivor modda sifatida tibbiyotda ishlatiladi. Anabazis o’simligidan olinadigan anabazin va tamakidan tayyorlanadigan nikotin alkaloidlar esa qishloq xo’jalik zararkunandalariga qarshi ishlatiladi.

Glikozidlar efirga o’xshash moddalardir. Ular ko’pincha hidli, ta’mi achchiq va ba’zan zaharli ham bo’ladi. Ranodoshlar oilasining vakillarida amigdalin glikozidi ko’p. U parchalanganda zaharli sinil kislotasiga aylanishi mumkin. Amigdalin ko’pincha achchiq bodomda, shaftoli, o’rik, olcha urug`larida ko’p uchraydi. Sovun o’ti tarkibida saponin, sitrus o’simliklarining tarkibida gesperedin va shu kabi glikozidlar bo’ladi.

Hujayra shirasida glikozid tariqasida pigmentlar ham mavjud. Ular tuban o’simliklardan - suv o’tlarida va asosan yopiq urug`li o’simliklar tarkibida ko’p uchraydi. 
Yopiq urug`li o’simliklarda antotsian pigmentlari ko’p bo’ladi. Bu pigmentlar gulli o’simliklarning hamma organlarida bo’ladi. Ular to’q-ko’k, havorang va qizil bo’ladi. Sariq rang beruvchi antoxlor pigmenti ko’pincha gullardagi gultoj barglarning tarkibida, qisman, limon, apelsin va shu kabi sitrus o’simliklarining mevalarida uchraydi.

Oshlovchi moddalar (tannidlar) ko’pincha eman daraxtining po’stlog`ida (20% gacha), choy bargida (20% gacha), yong`oq mevasida, taran o’simligining tarkibidagi hujayra shirasida to’planadi. Ulardan sanoatda terilarni oshlashda xom ashyo sifatida foydalaniladi.

Organik kislotalar ko’pincha hujayra shirasining tarkibida to’planadi. Ular erkin holda yoki tuzlar bilan birikkan holda bo’ladi. Organik kislotalar hujayra shirasiga achchiq ta’m beradi. Bunday kislotalarga shavel kislotasi, olma, vino va limon kislotalari kiradi. Shavel kislotasi ko’pincha o’simlik barglarida, yashil novdalarda va ko’pincha pishmagan mevalarda bo’ladi.

Olma kislotasi olma mevasida, pishmagan malina, ryabina va shu kabi o’simliklar mevasida ko’p uchraydi. Vino kislotasi uzum, tut, pomidorlarning mevasida ko’p.

Anorganik moddalar hujayra shirasi tarkibida ko’pgina mineral moddalar bo’lib, ularga nitratlar (selitralar) kiradi, (nitratlar asosan sho’radoshlar, burchoqdoshlar, chayono’tdoshlar oilalariga kiruvchi o’simliklarining tarkibida ko’p uchraydi). Kalsiy va kaliy fosfatlari o’simlikning o’sayotgan barcha organlaridagi hujayra shirasi tarkibida bo’ladi. Хlorid tuzlari esa sho’rxok yerlarda o’suvchi sho’raklar hujayra shirasida ko’p. Hujayra shirasi tarkibida yana turli xil kalsiy oksalat kristallari to’planadi va ular kubik, ninasimon, ba’zan druzlar deb ataladigan murakkab hosilalar shaklida bo’ladi. Ninasimon kristallar birikib, rafidlar hosil qiladi (9-rasm).

Hujayra po’sti. Yuksak o’simliklarning hujayrasi tashqi tomondan ancha qattiq qobiq po’st bilan o’ralgan. Bu po’st hujayraga ma’lum shakl beradi va uni tashqi muhitning noqulay omillaridan saqlaydi. Faqat jinsiy hujayralarda, sporalarda va bazi tuban o’simliklarda, arximitsetsimonlar va shilimshiqlardagina po’st bo’lmaydi. Hujayra po’sti uch qismdan iborat: o’rta plastinka (hujayra oralig`idagi modda) yeki o’rta qatlam va uning ikki tomonida joylashgan har ikkala hujayraga taalluqli bo’lgan birlamchi po’st, demak, orasida o’rta qatlam joylashib, ularni bir-birlari bilan yopishtirib turadi. Birlamchi po’st kristall tuzilishiga ega bo’lsa, ular orasida joylashgan o’rta plastinka amorf kolloid tuzilishga ega va ular hujayralar orasida bufer vazifasini o’taydi, ya’ni ikki hujayraning bir-biriga ta’sirini yumshatib turadi, ularning o’sishiga to’sqinlik qilmaydi. O’rta plastinka protopektin moddasidan tuzilgan.

O’rta plastinka buzilganda to’qima hujayralari bir-biridan ajraladi, bu hodisa matseratsiya deyiladi. Nok, o’rik, shaftoli, qovun, tarvuz mevalari pishib yetilganda o’rta plastinka tarkibidagi protopektin pektin moddasiga aylanib, tabiiy matseratsiya jarayoni ro’y beradi. Birlamchi po’st juda yupqa bo’lib, u asosan pektinli moddalardan tuzilgan. Bundan tashqari uning tarkibida 10-12% ga yaqin sellyuloza, gemitsellyuloza va suv bo’ladi. Birlamchi po’stning qalinligi 0,5 mikrondan 1 mikrongacha. Hujayralarning o’sish va kengayishi bilan hujayra po’stining maydoni ham kengaya boradi.

Sellyuloza kimyoviy jihatdan qaraganda imperik formulali (S6N1005)n uglevoddir. S6N10O5 qism glyukoza qoldig`idir (S6N12O6,- N2O=S6N10O5). Sellyuloza molekulasida bu glyukoza qoldiqlari uzun zanjir shaklda bog`langan bo’lib mitsella deb ataladi. Mitsellalar bir-biriga parallel joylashib, bog` hosil qiladi. Mitsellalarning mayda bog`lari yiriklariga yig`ilib, sellyulozaning pishiqligi va egiluvchanligini oshiradi. Birlamchi po’stining o’sishi uning mitsellalari orasidagi bo’shliqlarga yangi quruvchi material, ya’ni glyukoza mitsellalarini kirishi (hosil bo’lishi) yo’li bilan bo’lsa, bu jarayon intussuspensiya deyiladi. Birlamchi hujayra po’sti o’sishdan to’xtagandan keyin, uning ichkari tomonga qarab ikkilamchi po’st hosil buladi, natijada hujayra po’sti eniga o’sadi va qalinlashadi. Bu hodisa appozitsiya deyiladi, Biroq, so’ruvchi assimilyatsiya parenxima hujayralari hamda hosil qiluvchi to’qimaning embrional hujayralarida ikkilamchi hujayra po’sti hosil bo’lmaydi.
Hujayraning xususiyatiga qarab hujayra po’stining qalinlashishi hammavaqt ham bir xilday bo’lmaydi. Kuchli qalinlashgan ikkilamchi hujayra po’sti mexanik to’qima hujayralarida bo’ladi. Suv va unda erigan mineral tuzlarni tashuvchi idishlarda esa hujayra po’stining ikkilamchi qalinlashishi bir tekis bo’lmaydi. Po’stning qalinlashgan joylari bilan bir qatorda birlamchi po’st saqlangan uchastkalar ham uchraydi. Qalinlashmagan bu joylar poralar (teshiklar) deb ataladi. Ikkilamchi po’st asosan sellyulozadan, qisman esa gemitsellyuloza va pektinli moddalardan tuzilgan.

Тabiiy jihatdan qaraganda, sellyuloza cho’zilganda uzilmasligi, egiluvchanligi va mexanik ta’sirga chidamliligi bilan ajralib turadi. Sellyuloza suv, spirt, efir, ishqorlarda :va ko’p kislotalarda erimaydi. U faqat Shveysar reaktivida (mis (I) oksidning kuchli ammiakdagi eritmasida) eriydi. Sellyuloza rangsiz bo’lib, kletchatkani binafsha rangga bo’yaydigan xlor-rux-yod uning reaktivi hisoblanadi. Paxta tolalari sof sellyulozaga misoldir. Hujayralar bir-biri bilan poralar, perforatsiyalar va plazmodesmalar orqali bog`langan bo’lib, ular doimo uzviy aloqada bo’lib turadi. Ikkilamchi po’stning qalinlashmagan joylari poralar deyiladi. Poralar odatda yumaloq va ularda kichik submikroskopik teshiklar bo’ladi. Bu teshiklar orqali bir hujayra sitoplazmasi ikkinchi hujayra sitoplazmasi bilan o’ta ingichka sitoplazmatik iplar (tortmalar) bilan birlashadi. Ana shu ikki hujayra sitoplazmasini poralar orqali birlashtirib turuvchi sitoplazmatik iplar plazmodesmalar deyiladi. Plazmodesmalar hamma yuksak o’simliklar hujayrasida bo’ladi. Meristematik hujayralarda plazmodesmalar ko’p. Ular bir necha yuzdan bir necha minggacha bo’lishi mumkin. Plazmodesmalar to’g`risidagi dastlabki tushunchalar E. Russova, I. P. Gorojankin va E. Strasburger (1877-1882) asarlarida paydo bo’lgan. Hozirgacha plazmodesmalar tuzilishi batafsil o’rganilganicha yo’q. Plazmodesmalar biri ikkinchisiga kiritib qo’yilgan ikkita silindrga o’xshaydi. Silindrning tashqi qavati plazmolemmadan, ichki qavati esa endoplazmatik to’r kanallarining o’zgarishidan hosil bo’ladi. Ular orasida ribosomalar bo’lmagan gialoplazma joylashadi. Hujayra po’stidagi katta teshiklar (poralar) perfaratsiyalar deyiladi. Ular fermentlar ta’sirida hosil bo’ladi, ya’ni yetilgan hujayraning birlamchi po’sti va o’rta plastinkasi fermentlar ta’sirida erib ketadi. Natijada ikki hujayra orasida yirik teshiklar (poralar) paydo bo’ladi. Perforatsiyali hujayralar orqali suv va mineral tuzlarning harakati bo’lib turadi.

Hujayra po’stining ikkilamchi o’zgarishi. Hujayra ish faoliyatining kuchayishi hamda ularning maxsus vazifalarini bajarishga moslasha borgan sari hujayra po’sti o’zgarib turadi. Yosh embrional hujayralarda bunday o’zgarish bo’lmaydi va hujayra po’sti sellyulozaligicha qoladi. Hujayra po’stining ikkilamchi o’zgarishi quyidagicha bo’ladi.
Yog`ochlanish. Bunda hujayra po’sti lignin moddasini shimib olishi natijasida u qattiq, zich bo’ladi, ammo uning plastiklik va o’sish xususiyati pasayadi. Lignin moddasi asosan sellyuloza molekulalarining mitsellalararo bo’shliqlarida to’planadi. Yog`ochlanish birlamchi va ikkilamchi po’stni hamda o’rta plastinkani ham ishg`ol etadi. Bu jarayon o’simlikning har xil organlari va to’qimalarida bo’ladi, ba’zan hatto ayrim o’simliklar gulidagi tojbarglar ham yog`ochlanishi mumkin ekan. Ammo keyingi holatdagi yog`ochlanishda hujayralar tirikligicha qoladi.

Lignin bu har xil tuzilishga ega bo’lgan moddalar kompleksidan iborat bo’lsa ham, biroq kimyoviy tarkibi hozirga qadar yaxshi o’rganilmagan. Hujayra po’sti yog`ochlanganligini aniqlash uchun xlorid kislotali floroglyutsin reaktivi ishlatiladi. Bu reaktiv ta’sirida ular to’q qizil rangga kiradi.

Hujayra po’stining yog`ochlanishi qaytar jarayondir. Ligninli hujayra po’stiga alohida fermentlar ta’sir ettirilsa, lignin moddasi erib ketadi. Buni nok (Pirris communus) yoki behi: (Cydonia ablonga) mevalarining yetilib pishishida ko’rish mumkin, chunki mevalar xomligida qattiq, pishgandan keyin esa ancha yumshaydi.

Po’kaklanish. Hujayra po’sti ko’pincha suberin deb ataladigan moysimon moddani shimib olishi natijasida po’kaklanib qoladi. Bunday hujayralarning po’sti egiluvchan va pishiq bo’ladi, biroq o’zidan suv va gazlarni o’tkazish xususiyatini yo’qotadi. Po’kaklangan hujayralarning protoplasti nobud bo’ladi, chunki ular tashqi muhit hamda organlardagi boshqa tirik hujayralar bilan moddalar almashinish xususiyatini yo’qotadi. Po’kaklangan hujayralar asosan ikkilamchi qoplovchi to’qima-po’kakda uchraydi. Bunday to’qimalar suv va issiqlikni yoki sovuqlikni o’tkazmaydi (termoizolyator vazifasini o’taydi). Suberin juda kam miqdorda boshqa to’qima hujayralarida ham to’planishi mumkin.

Kutinlanish. Ko’pchilik o’simliklar hujayrasining po’sti tashqi tomondan suberinga o’xshash maxsus modda yupqa kutin parda (plyonka) bilan o’ralgan. Bu jarayondan keyin hujayra po’stining egiluvchanlik xususiyati saqlansa ham, biroq suv va gazlar o’tkazish qobiliyati ancha pasayadi.
Kutinlangan hujayra po’stini ko’pchilik o’simliklarning barg yuzasida ko’rish mumkin. Bunda barg yuzasi bo’yalgandek yaltiroq holda bo’ladi. Kutinlanish asosan barg yuzasidagi hujayralarda bo’lib, u barg yuzasidan suvni ko’p bug`latishdan (transpiratsiyadan), ularni mexanik shikastlanishlardan saqlaydi hamda barg ichiga xar xil zararli mikroblarning kirishiga to’sqinlik qiladi. Bundan tashqari kutin moddasi quyoshning ultrafiolet nurlarini qabul qilib oladi va radiatsion ekran vazifasini o’taydi.
Shilimshiqlanish. Ayrim o’simliklar urug`ining hujayralari po’sti shilimshiqlanadi. Bunda hujayra po’stidagi sellyuloza erib shilimshiqsimon uglevodlarga aylanadi  (shilimshiq va kamedlar). Ular fizikaviy va kimyoviy xususiyatlari jihatidan bir-biriga yaqin tursada, birok ximiyaviy tarkibi batafsil o’rganilmagan pektin moddasiga o’xshaydi. Shilimshiq va kamedlarga suv ta’sir ettirilsa bo’rtadi, keyinchalik esa suyuq holatga o’tadi. Urug`lardagi shilimshiqlanish o’simlikning moslanish belgilari hisoblanadi. Chunki shilimshiqlangan pust suvda bo’rtib o’sayotgan murtak atrofida namlik saqlaydi. Bazi holatlarda yuksak o’simliklarning bargida ham shilimshiq hosil bo’lishi mumkii. Хuddi shunday hodisa kserofit o’simliklardan kultimiya (Hulthemiya persica) o’simligida ham kuzatiladi.

Minerallanish. Hujayralar po’sti mineral moddalarni,ko’pincha qum-tuproq, kalsiyli yoki magniyli tuzlarni shimib minerallashadi. Ba’zan qoplovchi to’qima hujayralarining po’sti yoki epidermis tukchalari (trixomalar) ham minerallashadi. Minerallashgan o’simliklarning organlari mexanik jihatdan ancha mustahkam bo’lib, ularning poya va barglari o’tkirlashishi natijasida terini kesib yuborishi ham mumkin. Shuning uchun bu xil o’simliklarni (qiyoq, qamish) barglari ko’p minerallashmasdan oldin - gullashga qadar o’rib olish va mollarga berish kerak.

Agar minerallashgan o’simliklar mollarga berilsa, hayvonlarning og`iz bo’shliqlari va ichaklari yallig`lanadi, qon aralash ichi ketadi.

Тurgor va plazmoliz
Тirik hujayra selitraning suvdagi kuchsiz eritmasiga botirilsa hujayra shirasi bilan eritma o’rtasida o’zaro osmotik taassurot boshlanadi. Bu holatda hujayra shirasining konsentratsiyasi, tashqi eritma konsentratsiyasiga qaraganda quyuqroq ko’rinsa, uning osmotik bosimi ham kuchli bo’ladi va ta’sir ettirilgan eritmadan fizikaning osmos va diffuziya qoidasiga asoslangan holda suvni tortib oladi, ya’ni osmotik bosim ta’sirida suv hujayra po’sti orqali sitoplazma va vakuolaga o’tadi. Hujayra shirasining hajmi kengayadi hamda ichkaridan sitoplazmani hujayra po’sti tomon suradi, natijada po’st har tomonlama kengayadi. Biroq, hujayra po’sti qayishqoqlik xususiyatiga ega bo’lganligi sababli cheksiz kengaya olmaydi yoki ma’lum darajada kengaygandan so’ng uning o’zi hujayra shirasi va sitoplazmaning kengayishiga qarshilik ko’rsatib, ular tomon bosim hosil qiladi: hujayra taranglashadi va uning bunday holati turgor deyiladi.

Тurgor darajasi hujayra shirasi bilan tashqi eritma orasidagi osmotik bosim farqiga hamda hujayra po’stining qayishqoqlik xususiyatiga bog`liq. Organlardagi hujayralarning ana shunday birlashgan turgor holati o’simliklarga qayishqoqlik va taranglik bag`ishlaydi, o’simlik poyalarini tikka tutadi, ular barglarining fazoga nisbatan yo’nalishini ta’minlaydi, kuchli yog`indan, shamoldan saqlaydi va hokazo. Хullas, turgor o’simlikning normal fizik holatini ta’minlashda muhim omildir.

Agar hujayraga hujayra shirasining konsentratsiyasidan kuchliroq (quyuqroq) selitra eritmasi ta’sir ettirilsa turgorning aks holati bo’ladi, ya’ni bunda hujayra shirasidagi suvning qayta eritmaga so’rilishi natijasida hujayra po’sti ham, protoplast ham qisqara boshlaydi. Biroq hujayra po’stining protoplastga qaraganda qayishqoqlik (elastiklik) xususiyati kamroq bo’lganligi sababli, ma’lum vaqtga borib qisqarishdan to’xtaydi, sitoplazma esa kichrayishda davom etib u hujayra po’stidan ajraladi va yumaloq shaklda hujayra markazida to’planadi.

Vakuoladan hujayra sitoplazmasi orqali tashqariga ko’proq suv chiqib ketganligi uchun u ham juda kichrayadi. Hujayra sitoplazmasi va po’sti orasida bo’shliq paydo bo’ladi, biroq tashqaridan hujayra po’sti orqali ichkariga kirgan eritmaning bir qismi shu bo’shliqda qoladi. Sitoplazmaning qisqarishi natijasida uning hujayra po’stidan ajralib o’rtaga to’planishi plazmoliz hodisasi deyiladi. O’simlik to’qimalarida plazmoliz holati bo’lgan taqdirda ularning organlari so’liydi va bujmayib qoladi. Plazmoliz holatdagi hujayra suvga botirilsa, unda turgor holati qayta paydo bo’ladi, bu esa deplazmoliz deyiladi. Plazmoliz bo’rtgan va botiq ko’rniishda bo’ladi. Birinchisida, protoplast mutlaqo hujayra po’stidan ajralib uning o’rtasida yumaloq shaklda to’planadi. Ikkinchi holatda protoplast hujayra po’stidan butunlay ajralmaydi. Natijada uning hujayra po’sti bilan ana shunday birlashgan joylari bo’rtib, birlashmagan joylari esa qisman ichkari tomon kirib qoladi.

Hujayra va o’simliklar hayotida osmotik bosim muhim rol o’ynaydi. Hujayraning osmotik bosimi har xil o’simliklarda turlicha bo’ladi. Masalan, suvda o’sadigan o’simliklarda (dengiz, okean va boshqa xil sho’rlangan suv xavzalarida yashovchi o’simliklardan tashqari) osmotik bosim juda past bo’ladi. Qurg`oqchilik iqlim sharoitlarida yashovchi o’simliklarda esa yuqori va u 30 atmosferagacha boradi. Eng baland osmotik bosim sho’rxok yerlarda o’sadigan o’simliklarda kuzatilib 100 atmosferagacha va undan ham ortiq bo’lishi mumkin (masalan, qorasho’rada).

Eritmaning yarim o’tkazuzchi parda orqali bir tomonlama diffuziyalanish hodisasiga osmos hodisasi deyiladi. Тugor va plazmoliz jarayonlari hujayraning ana shu osmotik xususiyatga bog`liqdir.
Fotosintez
Yashil o’simliklar organizmida karbonat angidrid gazi va suvdan quyosh nuri nshtirokida organik moddalarning hosil bo’lish jarayoni fotosintez deyiladi. Buni  1771  yilda birinchi bo’lib ingliz olimi Dj. Pristli aniqladi, ya’ni u yashil o’simliklar nafas olishdan so’ng iflos havoni tozalaydi, degan xulosaga keldi. Biroq, bunda quyosh nurining ishtiroki to’g`risida hech narsa demagan edi.

Yashil o’simliklar havoni faqatgina yorug`lik ishtirokida tozalashi mumkinligini 1779 yilda gollandiyalik olim I. Ingengauz isbotlab berdi.

Yashil o’simliklar karbonat angidrid gazi va suvni qabul qilib o’zlari uchun quruq modda hosil qilishni hamda bu jarayonda havoga erkin kislorod ajralib chiqishini Shvetsariya olimlari J. Senebe va N. Sossnerlar tasdiqlab berdilar. Biroq, fotosintez sohasidagi buyuk kashfiyotning asoschisi ulug` rus botaniki va fiziologi K. A. Тimiryazev hisoblanadi. U fotosintez vaqtida karbonat angidrid gazi ko’pincha quyoshning sariq nuri ta’sirida parchalanadi degan o’zigacha hukmronlik qilgan tushunchani inkor qildi hamda karbonat angidridi quyoshnnig eng aktiv qizil nurlari ta’sirida parchalanishini isbotlab berdi. Undan keyin esa bu jarayon ko’k nur ta’sirida bo’lar ekan. Shunday qilib Тimiryazev fotosintezi suv va karbonat angidriddan organik moddalarning hosil bo’lishi faqatgina xlorofillarda bo’lishi mumkinligini tasdiqladi. U o’zining ana shu qimmatli fikrlarini «Quyosh, hayot va xlorofil» degan mashhur asarida bayon etdi.

Rus olimlari A. P. Vinogradov, R. V. Тeys hamda amerikalik olimlar Ruben S, Kamen M. va boshqalarning izotoplar (O16 O13) bilan olib borilgan tajribalari shuni ko’rsatdiki, fotosintez jarayonida havoga ajralib chiqadigan kislorod karbonat angidridniki bo’lmasdan suvning kislorodi ekan. 

Yer sharidagp o’simliklar fotosintez natijasida har yili 120 milliard tonna organik modda hosil qiladi (buning ko’prog`i dengiz va okean o’simliklariga to’g`ri keladi), ya’ni bu jarayonda o’simliklar 200 milliard tonna S02 qabul qilib, havoga 145 milliard tonnaga yaqin erkin kislorod ajratadi. Atmosferadagi hamma kislorod fotosintez tufayli yuzaga keladi, deb hisoblanadi. Hayot uchun zarur energiya’ning ko’p qismi okean va quruqlikdagi o’simliklarda hosil bo’ladi. Shu sababli fotosintez energetikasi hamda mexanizmini o’rganish kelajakda kishilarni energiya va oziq, ishlab chiqarishni xom ashyo bilan ta’minlash masalasini hal etishda muhim rol o’ynashi mumkin.
Fotosintezda o’zlashtirilgan S02 hujayra tarkibida organik kislota, oqsil, moy va boshqa moddalarga aylanadi. Bu guruh birikmalarning miqdori yorug`likning kuchiga hamda o’simliklarning turiga va yashash sharoiti (tuproq namligi, mineral oziqa, harorat va boshqalar)ga bog`liqdir. O’simliklarning yashash sharoitini yaxshilash bilan fotosintez jarayonida hosil bo’ladigan mahsulotning tarkibini boshqarish mumkin. Hozirgi mavjud o’simliklarning fotosintezlovchi kuchi yetarli bo’lmaganligidan ular yer yuzidagi karbonat angidrid gazini to’liq o’zlashtira olmaydi. Buning uchun fotosintez manbaini saqlash, ko’paytirish hamda undan to’liq foydalanish zarur.

Ekinlar hosildorligini oshirish uchun ularning quyosh nuridan foydalanish koeffitsiyenti oshiriladi.

Fotosintez aktivligini oshirish faqatgina tashqi sharoitga emas, balki bargning anatomik tuzilishi, ferment sitemasi aktivligi va boshqa omillarga ham bog`liqdir. S02 ni tez o’zlashtira oladigan hamda hosil bo’lgan organik moddalardan samarali foydalana oladigan yangi navlarni yaratishda seleksiya fanining roli iihoyatda kattadir.
O’simliklarning nafas olishi
O’simliklar organizmida o’tadigan eng muhim hayotiy jarayonlardan biri nafas olishdir.

Nafas olish hamma o’simliklar va hayvonlar organizmiga xos bo’lib, u har bir tirik hujayrada o’tadi. Nafas olish to’xtasa organizm halok bo’ladi. Nafas olish jarayonida ajralib chiqqan energiya organizm hujayralarida bo’ladigan endodermik reaksiyalar uchun, ya’ni o’sish, harakatlanish, rivojlanish va shu kabi hayotiy bosqichlar uchun sarf bo’ladi.

Atmosferada kislorod bo’lmagan davrlarda organizmlarning nafas olishi anaerob usulda (kislorodsiz) bo’lgan. Bu jarayon achish deyiladi. U hozir ham anaerob bakteriyalar va achituvchi zamburug`larda bo’ladi.

Geksoz guruhi (glyukoza va fruktoza) nafas olishda foydalaniladigan dastlabki organik moddalar hisoblanadi. Shuning uchun ko’p vaqtlar boshqa organik moddalar (oqsillar, yog`lar) ana shu geksoz guruhiga aylantirilgandan keyingina nafas olish materiali sifatida ishlatiladi deyilar edi. Hozirgi kuzatishlar shuni ko’rsatdiki, oqsil va yog`lar ham to’g`ridan-to’g`ri oksidlanadi, nafas olishda bevosita ishtirok etar ekan. Nafas olishni quyidagi umumiy formula bilan belgilash mumkin.
S6N12O6. = 6S02 +6N20 674 kkal
Bu formuladan ko’rinib turibdiki, nafas olishda organik moddalar molekulalari anaerob sharoitda oksidlanib organik moddalarni hosil qiladi va energiya ajralib chiqadi. Bu jarayon dissimilyatsiya deb ham ataladi.

Agar fotosintezda mineral moddalardan murakkab organik moddalar birikmasi hosil qilingan bo’lsa, iafas olishda uning aksi, ya’ni hosil bo’lgan organik moddalarning parchalanib mineral moddalarga aylanishi ro’y beradi. Ana shunday parchalanishga ketadigan organik moddalarning eng birinchisi fotosintez jarayonida hosil bo’lgan qand moddalaridir.
Shuni ta’kidlash kerakki, nafas olishda organik moddalar (qand, oqsil, yog` va organik kislotalar) asta-sekin parchalanadi. Demak, energiya’ning ajralishi ham bosqich bilan o’tadi, Bu esa organizmda bo’ladigan bir xil hayotiy jarayonlarni energiya bilan bir tekis va yaxshi ta’minlanishiga imkon tug`diradi.
Bo’lim yuzasidan nazorat savollari
1. Hujayraning kashf etilishini ayting.

2. Hujayra qanday qismlardan tashkil topgan? 

3. Sitoplazma va uning ultrastrukturaviy tuzilishini tariflang.

4. Plastidlar va ularning xillari to’g`risida tushuncha bering.

5. Yadro va uning komponentlari to’g`risida nimani bilasiz? 
6. Хromosomalarning, DNK va RNK tuzilishi to’g`risida gapiring?
7. O’simliklarning nafas olishi to’g`risidagi tushunchalaringizni ayting.

8. Fotosintez jarayonini tushuntirib bering.

9. Тurgor va plazmoliz hodisasini ayting.

10. Hujayra pustining ikkilamchi o’zgarishi to’grisida  gapiring.
11. Hujayrani o’rganish usullarini ayting
12. Sitoplazma to’g`risida ma’lumot bering
13. Endoplazmatik to’r yoki endoplazmatik retikulum.tuzilishini  va vazifasini tushuntirib bering
14. Mitoxondriylarning tuzilishi va vazifasi to’g`risida tushuncha bering.

15. Leykoplast tuzilishini va  vazifasini tushuntiring.
16. Хloroplastlar. tuzilishini va  vazifasini ayting
17. Хromoplastlar tuzilishini va  vazifasini tushuntiring
18. Vitaminlar.va fermentlar haqida ma’lumot bering.
19. Fitogarmonlar, antibiotiklar va fitonsidlar haqida gapirib bering
20. Hujayradagi zahira moddalarga nimalar kiradi
21. Hujayraning qanday bo’linish tiplarini bilasiz?

22. Amitoz, endomitoz va mitoz to’g`risida tushuncha bering.

23. Meyoz bo’linish qaysi hujayralarda va qanday bo’ladi?
24. Fiziologik aktiv moddalar to’g`risida tushuncha.

25. Hujayra shirasi va uning tarkibiy qismini ta’riflang. 

26. Hujayra po’sti va uning shakli o’zgarishi to’g`risida nimani bilasiz.  
II BOB. ТO’QIMALAR
Ma’lumki, o’simliklar bir hujayrali oddiy tuzilishidan ancha murakkab ko’p hujayra hamda maxsus vegetativ va generativ organga ega bo’lgan o’simliklar darajasiga yetgunga qadar katta evolyutsion jarayonni bosib o’tganlar. Shuning uchun ham suvda va quruqlikda yashovchi o’simliklar organizmining tuzilishida keskin farq bor. Quruqlikda yashovchi o’simliklarda ildiz, poya, barg va boshqa xil organlarning yetilishi bilan ularning vazifalari ham, ichki mikroskopik tuzilishi ham o’zgaradi. Masalan, suvda yashovchi suv o’tlarning tallomi (tanasi) asosan bir xil tuzilishga ega bo’lgan hujayralardan tashkil topgan bo’lsa, tanasi ildiz, poya va barglarga differensiatsiyalangan yuksak o’simliklar esa har xil vazifani bajaruvchi va turli xil tuzilishga ega bo’lgan hujayralar yig`indisidan (kompleksidan) tuzilgan. O’simlik barglarida fotosintez vazifasini bajaruvchi hujayralar yig`indisi bo’lsa, ildiz uchida suv va unda erigan mineral moddalarni shimib olib, o’simlikning boshqa organlariga yetkazib beradigan maxsus so’rish vazifasini bajaruvchi hujayralar yig`indisi mavjud. Demak, bir xil vazifani bajaruvchi, bir-biriga o’xshash. kelib chiqishi ham umumiy bo’lgan hujayralar yig`indisiga to’qima deyiladi. Masalan, bug`doy, arpa va shu kabi o’simliklar urug`idagi murtakning tuzilishini olganimizda unda boshlang`ich ildizcha, poyacha boshlang`ich bargcha va kurtaklar borligini ko’ramiz. Murtak organlarini tashkil etuvchi hujayralar bir xil tuzilishga ega, ya’ni ular izodiametrik katta yadroli, hujayra po’sti yupqa sellyulozali, vokuolsiz tuzilgan va ular bir xil vazifani bajaradi. Ya’ni, doimo bo’linib o’sib turadi, bu hujayralarning kelib chiqishi ham umumiy: ular urug`langan tuxum hujayradan keyin yoki zigotadan hosil bo’ladi. Biroq murtak hujayralarining bir qismi asosiy ildizni, ikkinchisi - poyani va uchinchisi esa boshlang`ich barglarni (primordiyalarni) hosil qiladi.

1807-yili G. Link to’qimalarni parenximatik va prozenximatik to’qimaga ajratgan edi. Albatta bu Sun’iy tasnif hisoblanardi, chunki uning negizida faqat bitta belgi ya’ni hujayra bo’yining eniga nisbati yotar edi. Keyinchalik gistolog P. Van Тigem to’qimalarni tirik va o’lik guruhga ajratdi. Bu ham tub ma’nosi bilan Sun’iy tasnif edi,chunki o’simlik organlaridagi to’qimalarni o’lik va tirik qismga ajratish shartli bo’lib, amalda ular orasidagi farq deyarli bo’lmaydi. Тo’qimalarni ilmiy asosda tasnif qilgan olim fiziolog I. Saksdir. U 1868 yilda o’simlik to’qimalarini bajaradigan vazifasiga ham ularning joylanishiga qarab uch guruhga: qoplovchi, o’tkazuvchi va asosiy to’qimalarga ajratdi. Bu xil bo’linish hozirga qadar ham o’z ahamiyatini yo’qotgan emas va to’qimalar sistemasida asosiy o’rinni egallaydi.

Ilmiy asosda tuzilgan hozirgi zamon tasnifi bo’yicha to’qimalar quyidagicha bo’ladi:

1. Meristematik yoki hosil qiluvchi to’qimalar. 
2. Qoplovchi to’qimalar. 
3. Asosiy to’qimalar.
4. Mexanik to’qimalar. 
5. O’tkazuvchi to’qimalar.
6. Ajratuvchi sistema.

Ko’pchilik holatlarda ajratuvchi sistema o’tkazuvchi to’qimalar jumlasiga qo’shib o’rgatiladi
Hosil qiluvchi to’qimalar (meristema)
O’simliklar doimo o’sishda bo’ladi, ammo fasllarning keskin o’zgarishi (sovuq tushishi, qor yog`ishi) bilan rivojlanishdan to’xtaydi. O’simliklarning bo’yiga o’sishi, eniga kengayishi yoki yangi organlarining paydo bo’lishi negizida hosil qiluvchi to’qimalar yotadi. Kelib chiqishiga ko’ra hosil qiluvchi to’qimalar birlamchi yoki ikkilamchi, o’simlikda joylanishiga ko’ra esa uchki (tepa) hamda yon va interkolyar hosil qiluvchi to’qimalarga bo’linadi Тepa meristema vegetativ novda va gul novda hosil qiluvchi hamda ildiz uchi meristemalariga bo’linadi va ular ildiz bilan poyalarning uchida joylashadi. Yon meristemalariga ildiz va poyalar markaziy silindrining atrofida joylashgan peritsikl prokambiy va kambiylar kiradi. Birlamchi meristema urug` murtagida, poya, ildiz va ularning uchlarida yon poyalar hamda kurtaklarda joylashib, yangi organlarning hosil bo’lishini, shuningdek o’simliklarning bo’yiga  o’sishini ta’minlaydi (10-rasm).  
[image: image7.jpg]



10- rasm. Ildiz (A) va poyaning (B) o’sish konusi:
1,4 - tunika (6u yerda o’sish konusining meristemasi joylashgan); 1,5 -shakllanayotgan konus meristemasi; z -epidermis; Za -ebiblema- 6 - prokambiy; 7 -ikkilamchi bo’rtma;8 - rivojlanayotgan barg; 9 -ildizdagi  shakllangan  o’tkazuvchi  idishlar;   10- ildiz  qini;  11- ildiz tuki
Ikkilamchi meristemaga kambiy va po’kak kambiysi yoki fellogen kiradi. Boylamlararo kambiy o’simlik organlarining eniga o’sishini ta’minlaydi, fellogen esa ikkilamchi to’qima peridermani hosil qiladi.

O’sayotgan meristematik hujayralar po’stining tarkibida 92,5 % suv, qolgan 7,5 % quruq qismining tarkibida pektin, gemitsellyuloza, protein va shu kabi moddalar uchraydi. Bu hujayralarning yadrosi ham katta bo’ladi.. Meristema hujayrasida ko’pincha bitta yadrocha bo’lib, uning tarkibida proteindan tashqari, RNK, fosfolipidlar, oltingugurt, kaliy, kal’siy bor.
Meristematik hujayralar sitoplazmasida RNK moddasi ko’p bo’lgan 40-50%) mikrosom, protein va fosfolipidlar bo’ladi. Bu xil hujayralarda yana mitoxondriylar ham ko’p uchraydi.
Тepa (apikal) meristema poya, ildiz va ularning yon o’qlarining uchida joylashgan. Bu meristema hisobida organlar doimo bo’yiga o’sib turadi. Apikal meristemaning tuzilishi turli organlarda har xil. Masalan, endogen usulda o’sadigan ildiz apeksi barglar va yon novdalar hosil qilmaydi. Poya apeksi ekzogen usulda o’sib undan barglar va yon novdalar hosil bo’ladi. 

Yon (loteral) meristema kelib chiqishi jihatidan ikkilamchi meristema bo’lib, u ko’p yillik, ikki pallali o’simliklar ildizi va poyasining ksilema (yog`ochli) hamda floema (lub) qismining o’rtasida - ular yuzasiga parallel bo’lib joylashadi va u kambiy deyiladi. Yon meristema organlarning eniga o’sishini ta’minlaydi.

Interkalyar meristemalar. Bu meristema poya bo’g`im oralig`ining bazal qismida, ya’ni ostida hamda bargda hosil bo’ladi. Interkalyar o’sish keng tarqalgan, u qirqbo’g`im, shuningdek, bug`doydoshlar, ziradoshlar va shu kabi boshqa ikki pallalilarning vakillarida bo’ladi. Interkalyar o’sish hamma poyalarda uchraydi. Ammo har xil o’simliklarda uning intensivligi va o’sish muddati turlichadir. Masalan, yeryong`oq (araxis) o’simligida aktiv interkalyar me-ristema hujayralarining uzluksiz bo’linishi natijasida rivojlanayotgan meva tuproq ostida hosil bo’ladi.

Bug`doydoshlar (bug`doy, arpa, javdar makkajo’xori, sholi) da interkalyar o’sish hisobiga bo’g`im oralig`i uzayadi. Ma’lum vaqtdan keyin bo’g`im oralig`ida o’sish to’xtaydi, ammo uning bazi joylarida kichik interkalyar o’sish to’qimalari o’z faoliyatini to’xtatmaydi. Shu sababli yotib qolgan poyalar ana shu to’qimalar hisobiga yana qayta tiklanadi (11-rasm).

Yara meristemalar. O’simlikning biror qismi zararlansa o’sha yerda bu meristema hosil bo’lishi mumkin. Yara meristema parenxima to’qimalarining tirik hujayralaridan hosil bo’ladi.

Meristema - bir-biri bilan zich joylashgan katta yadroli, po’sti yupqa (pektin va sellyulozali), ichi faqat sitoplazma bilan to’lgan vakuolasiz, tirik hujayralar yig`indisidan tashkil topgan. Bu hujayralar intensiv bo’linishi va differeitsiyalanish hususiyatiga ega. Ya’ni ulardan har xil to’qimalar hosil bo’lib turadi.
Qoplovchi to’qima
Qoplovchi to’qima o’simlikning barcha organlarini qurib qolishdan va tashqi muhitning boshqa noqulay sharoitlaridan, ya’ni ortiqcha quyosh ta’siridan, kuchli isib ketishdan, mexanik shikastlanishlardan, zararkunanda mikroorganizmlarning ichki to’qimalarga kirishidan himoya qiladi. Qelib chiqishi va joylashishiga ko’ra qoplovchi to’qima uch guruhga; epidermis, po’kak yoki periderma hamda quriq po’stloqqa bo’linadi.

Epidermis (yunoncha «epi»-yuqori, «derma»-teri ma’nosini bildiradi) birlamchi  qoplovchi to’qima himoya vazifasini bajaradi, ya’ni o’simlikning yosh organlarini quyosh nuri ta’sirida qurib qolishdan saqlaydi, barg orqali bo’lib turadigan transpiratsiya’ni chegaralaydi va boshqa mexanik ta’sirlardan himoya qiladi.
Epidermis o’simlikning barg va yosh novdalarini tashqi tomondan o’rab turuvchi bir qavat zich joylashgan tirik parenximatik hujayralardan tuzilgan (12-rasm). Hujayra po’sti esa bir necha bor bukilgan. Ichida yirik vakuolasi bo’ladi. Хloroplastlar epidermis hujayralarida uchramaydi, bu hujayralarning po’sti esa hamma joyida ham bir xil qalinlashmagan. Тashqi muhit, ya’ni atmosfera tomon joylashgan hujayra po’sti boshqa qismlariga qaraganda qalinroq bo’ladi. Buning ustiga u yerda kutin qavati, mum qatlami yoki mayda tukchalar zich bo’lib joylashadi. Тuklar oddiy va bezli bo’ladi. Bezli tuklarda efir moylari, kislotalar va fermentlar mavjud. 

Kutikula moddasi rangsiz plenkaga o’xshash bo’lib, o’zidan suv va gazlarni o’tkazmaydi. Bazi bir o’simliklarda, masalan, palmada (Klopstocia cersara) mum qatlamining qalinligi 5 mm gacha boradi. Bu moslamalar epidermisning himoya vazifasini yanada kuchaytiradi. O’simlikning organlari yuqorida bayon etilgan qoplovchi to’qimalar bilan o’ralgan ekan u holda tashqi muhit hamda ichki to’qimalar o’rtasida gaz va modda almashinish jarayoni qanday kechadi. Ya’ni o’simlik to’qimalariga havo qaysi yo’l bilan kiradi va suvning barg yuzasi orqali bug`lanish (transpiratsiya) qanday o’tadi? Ma’lum bo’ldiki, bu jarayonlar maxsus moslamalar, ya’ni epidermisda joylashgan og`izchalar (ustitsalar) orqali amalga oshadi.
Og`izchalar ikkita loviyasimon shaklli qamrovchi hujayradan tuzilgan bo’lib, bu hujayralar gaz va suv bug`latib turadigan teshikni hosil qiladi. Kamrovchi hujayralar po’sti har xil ya’ni, og`izcha teshikchalari tomon joylashgan po’sti boshqa qismlariga nisbatan qalinroq tuzilgan. Bu hujayralar tarkibida xloroplastlar mavjud bo’lib, shu belgisi bilan epidermis hujayralaridan farq qiladi. Qamrovchi hujayralar atrofida o’rnashgan epidermis hujayralari og`izcha yon hujayralari deyiladi. Yorug`likda yetarli suv bo’lgan taqdirda fotosintez jarayoni o’tadi. Bu paytda og`izchalar ochiq bo’ladi. Qorong`ilik tushganda fotosintez to’xtaydi va og`izchalar ham yoyiladi. Issiq yoz oylarida tush payti barg orqali suvning bug`lanishi kuchayib tuproqda o’simlik uchun suv miqdori kamaysa, og`izchalar yopiladi. Bu o’simlikni qurib qolishdan saqlaydi. Og`izchalarning ochilish va yoyilish mexanizmi bu qamrovchi hujayralardagi xlorofillarga bog`liq, ya’ni quyosh nuri tushishi bilan qamrovchi hujayralarda fotosintez boshlanib kraxmal va qand moddasi hosil bo’ladi, natijada qamrovchi hujayralar konsentratsiyasi uni o’rab turuvchi epidermis yon hujayralarining konsentratsiyasiga qaraganda keskin ortadi. Bunda fizikaning Osmos qonuniga asosan epidermis yon hujayralaridagi suv qamrovchi hujayralarga o’tishi natijasida hujayralarning hajmi kengayadi, turgor holati keskin ortadi hamda qamrovchi hujayralar po’sti cho’zila boshlaydi. Biroq og`izcha teshikchalari tomon joylashgan qamrovchi hujayralar po’stida cho’zilish hususiyati yo’q. Shu sababli cho’zilayotgan qamrovchi hujayralar po’sti hujayra po’stining bu qismini ikki tomonga tortadi, natijada og`izchalar ochiladi.[image: image34.jpg]

Qorong`ilikda yoki yozning tush paytlarida fotosintez to’xtashi bilan qamrovchi hujayralar konsentratsiyasi bilan epidermis yon hujayralarining konsentratsiyasi tenglashadi. Bunda qamrovchi hujayralardagi suv yana qayta qo’shni hujayralarga o’tishi tufayli og`izchalar yopiladi. Og`izchalarning yopilish va ochilishiga atmosferadagi karbonat angidridning miqdori ham ta’sir etadi. Qamrovchi va uning atrofida joylashgan epidermis yon hujayralarining shakli turli-tuman bo’ladi . Ularning shakli, kattaligi, qamrovchi hujayralarning yon hujayralarga nisbatan joylanishi muhim morfologik belgilar bo’lib, o’simlik turlarini aniqlashda bu belgilardan keng foydalanish mumkin, chunki bu belgilar ancha konservativ hisoblanadi.

Yopiq urug`li o’simliklarda to’rt xil og`izcha apparati mavjud:

1. Anomotsit og`izchalar. Og`izcha atrofida yon hujayralar bo’lmaydi va ular tok, qizil qalampir, shuvoq, izen o’simliklarda uchraydi.
2. Anizotsit og`izchalar. Bunda og`izchaning qamrovchi hujayralari epidermisning uchta yon hujayralari bilan o’ralgan bo’ladi. Bu hujayralardan bittasi qolgan ikkitasiga nisbatan kichik bo’ladi.
Bu xildagi og`izchalar ochitoqda va shu kabi semizakdoshlar (Crassulaccae) oilasining vakillarida mavjud.

3. Paratsit og`izchalar. Bunda bitta yoki bir nechta epidermisning yon hujayralari og`izchaning uzunasiga parallel bo’lib joylashadi.
4. Diatsit og`izchalar. Og`izchaning atrofidagi ikki yon hujayra po’stlari og`izcha bo’yiga nisbatan perpendikulyar joylashadi.
Og`izchalarning o’simliklar uchun ahamiyati nihoyatda katta. Chunki, atmosfera bilan o’simliklar o’rtasidagi barcha gaz va suv almashinuv jarayoni shu og`izchalar orqali bo’ladi. Og`izchalarning kattaligi hamda ularning barg yuzasidagi miqdori o’simlik turi, tashqi muhit va o’sish sharoitiga bevosita bog`liq. Masalan, 1 mm2 yaltirbosh bargining yuzasida 30 ga yaqin og`izcha bo’lsa, ochiq quyosh nuri tik tushadigan joyda o’sadigan ko’pgaboqar o’simligi bargida 220-250, soyaroq joyda o’suvchi kungaboqar bargida esa 140 tagacha og`izchalar borligi aniqlangan.

Og`izchalar asosan bargning ostki epidermisida, suv betida suzib yuruvchi o’simliklarda esa bargning ustki epidermissida joylashadi.

Epidermis ko’pincha bir yil yashaydi, keyin esa tushib ketadi. Epidermis asosan bir qavat hujayralardan tashkil topgan, biroq oleandr  (Nirium aleander ) o’simligida u ikki qavat bo’ladi. Fikus va ko’pchilik ninabargli  o’simliklarning  vakillarida epidermis bir necha yil to’kilmasdan yashaydi.

Kuzga borib ko’p yillik o’simlikning organlarida epidermis o’rnini ikkilamchi qoplovchi to’qima - po’kak (periderma)egallaydi (13-rasm).

Po’kak (periderma). Odatda epidermis o’simlik organlarida bir necha oydan yilgacha saqlanadi, keyin esa to’kiladi va uning o’rnini ikkilamchi qoplovchi to’qima - po’kak egallaydi. U esa o’z navbatida ikkilamchi hosil qiluvchi to’qima-fellogen yoki po’kak kambiysidan hosil bo’ladi.

Fellogen bir qator tangental cho’zilgan, doimo bo’linish hususiyatiga ega bo’lgan hujayralardan iborat. U ko’p yillik o’simliklarda epidermis ostida joylashgan birlamchi po’stloq hujayralaridan hosil bo’ladi. Olma, nok, tol, oleandr va shu kabi o’simliklarda fellogen epidermis hujayralaridan hosil bo’ladi, oq akatsiya (Robinia pseudoca) va gledichiya o’simliklarida esa u birlamchi po’stlog`ining ichkarisida joylashgan uchinchi qator parenxima hujayralaridan  yoki  ikkilamchi po’stloq hujayralaridan ham hosil bo’lishi mumkin.

Fellogen hujayralarning po’sti yupqa quyuq donador sitoplazmali bo’ladi. Ularning bo’linishi doimo tangental yo’nalishda, ya’ni poya yuzasiga parallel bo’ladi. Fellogen o’zidan tashqi tomonga zich radial joylashgan hujayralar hosil qiladi, hujayralararo bo’shliqlari bo’lmaydi. Keyinchalik bu hujayralarning po’sti qalinlashadi va suberin moddasini shimib olishi natijasida po’kkaklashadi, natijada hujayra protoplasti o’ladi. Po’kkaklashgan hujayralar o’lik, hujayrasi bo’sh (Quercus Suber) yoki smola hamda oshlovchi moddalar bilan to’lgan bo’ladi. Oq qayin o’simligida betulin moddasi bo’lib, bu o’simlik poyasiin oq rangga bo’yaydi.

Fellogen ichkariga qarab tirik xlorofilli parenximatik hujayralar hosil qiladi. Bu hujayralar siyrak joylashib ular orasida hujayralararo bo’shliqlar qoladi. Bu to’qima fellogerma deyiladi. Demak, fellogen, po’kak (fellema) hamda fellodermani birgalikda periderma deyiladi.
Yasmiqchalar (chechivichkalar). Birlamchi qoplovchi to’qima (epidermis)dagi og`izchalar poyada bargdagiga nisbatan kamroq bo’ladi va keyinchalik epidermis bilan birga to’kiladi. Biroq epidermisdagi bazi bir og`izchalar ostidagi birlamchi parenxima hujayralaridan maxsus guruh xlorofilsiz hujayralar hosil bo’ladi. Ular kengayadi, bu hujayralarning o’rta plastinkasi eriydi va hujayralar bir-biridan ajralib, sharsimon shaklga kiradi. Bunday hujayralar bajaruvchi to’qima deyiladi. Ana shu hujayralar ostida yasmiqchalar fellogeni rivojlanadi. Natijada bajaruvchi hujayralar po’sti po’kkaklashadi va ichi havo bilan to’ladi. Keyinchalik bu to’qima alohida yoki guruh hujayralariga ajraladi va ular orasida ko’p miqdorda hujayralararo bo’shliqlar vujudga keladi. Ana shu bo’rtayotgan to’qimalar bosimi ostida epidermis yoriladi va unda yoriqcha hosil bo’ladi. Poyada bu usul bilan hosil bo’lgan yoriqli bo’rtma yasmiqcha deyiladi. Shu yasmiqchalar orqali atmosfera bilan poyaning ichki to’qimalari o’rtasida gaz almashinuv jarayoni bo’ladi. Yasmiqchalar organlarning ilgari og`izchalar bo’lgan joylarda hosil bo’ladi. Demak, og`izcha va yasmiqchalar o’rtasida o’zaro funksional bog`lanish mavjuddir.

Ma’lumki, qoraqat va zirklarda fellogen va undan hosil bo’lgan periderma poya po’stlog`ining ancha ichkarisida hosil bo’ladi. Bunday hollarda yasmiqchalar to’g`ridan to’g`ri fellogen hujayralaridan ajralib chiqadi. Yasmiqchalar gilos (Prunus avium), bo’zina (Sambueus racemosa), tut (morus) va shu kabi o’simliklar poyasida yaqqol ko’zga tashlanadi.

Po’kkakning qalinligi o’simliklarda har xil bo’ladi. Masalan, po’kkakli eman (Querus suber) daraxtida po’kkakning qalinligi 25 sm gacha borishi mumkin.

Quruq po’stloq. Ko’p yillik daraxt o’simliklarning poyalarida po’kak o’rnini asta-sekin quruq po’stloq egallaydi. Shu sababli uni ba’zan uchlamchi qoplovchi to’qima ham deyiladi. Daraxtsimon o’simliklar poyasi kambiy qavatining uzluksiz rivojlanishi natijasida doimo eniga o’sib yo’g`onlashib turadi, poyaning ana shunday eniga o’sish davomida 2-3 yildan so’ng periderma yoriladi. Poya po’stlog`ining ichki qatlamlaridan yangi fellogen hosil bo’ladi va undan yangi po’kak qavati rivojlanadi. Bir necha yildan keyin esa poyaning tashqi tomonida joylashgan po’stloqning hamma to’qimalari, shu jumladan erta hosil bo’lgan fellogen va fellodermalar ham o’ladi. Ana shu markaziy silindrdan ajralgan va uning tashqi tomonida joylashgan po’stloqning o’lik to’qimalar yig`indisiga quruq po’stloq deyiladi. Demak, quruq po’stloq bu hujayralari o’lgan har xil to’qimalar yig`indisidir.

Shu sababli quruq po’stloq po’kkakga qaraganda o’simliklarning ichki to’qimalarini tashqi muhitning har xil noqulay ta’sirlaridan ishonchli asraydi. O’rmon mintaqasida o’suvchi o’simliklarning quruq po’stloqlarida zamburug`, lishaynik va mohlar hayot kechiradi. Тropik va subtropik mamlakatlardagi o’simliklarning quruq po’stloqlarida esa hattoki yuksak o’simliklar - epifitlar yashaydi. Vaqt o’tishi bilan bazi bir daraxt-o’simliklar (tok, chinor)da quruq po’stloq to’kilib turadi.
Asosiy to’qima
[image: image36.png]


O’simlik organlarining ko’pchilik qismi yirik, hujayra po’sti yupqa, modda almashinish jarayonida aktiv ishtirok etuvchi hujayralardan tashkil topgan. Bu guruh hujayralar o’simlik organlarida birlamchi va ikkilamchi meristema hisobidan hosil bo’ladi va ular asosiy to’qima deyiladi. Bu to’qima tashqi tomondan qoplovchi to’qima bilan o’ralgan va uning oraliqlarida mexanik, o’tkazuvchi va shu kabi boshqa to’qima elementlari joylashgan. Asosiy to’qima hujayralari parenxima, ya’ni ko’pincha yumaloq ko’pburchak shaklida bo’ladi. Hujayra po’sti yupqa sellyulozadan tuzilgan, ba’zan qalinlashgan va yog`ochlangan. Asosiy to’qima hujayralari orasida har xil shaklda va kattalikda bo’lgan hujayralararo bo’shliqlari mavjud.

Asosiy to’qima ko’pincha o’simliklar uchun oziqlantiruvchi vazifani o’taydi. Bajaradigan vazifasi va joylanishiga ko’ra asosiy to’qima quyidagi qismlarga bo’linadi:

1. So’ruvchi parenxima. Bu parenxima ildizning so’rish mintaqasida joylashgan bo’lib, u ildiz tuklari hamda birlamchi po’stloqning yosh parenxima hujayralaridan iborat. Bu parenxima tuproqdagi suv va unda erigan mineral moddalarni so’rib olib ildizning markaziy silindridagi o’tkazuvchi to’qimalarga yetkazib beradi (14-rasm).
2. Assimilyatsion parenxima yoki xlorenxima. Хloroplastlari bo’lgan asosiy to’qima assimilyatsion parenxima deb ataladi. Bu parenxima asosan o’simlik barglarida, o’t o’simliklarning poyalarida daraxtsimon o’simliklar poyasining birlamchi parenximasida, felloderma hujayralarida, epifit o’simliklarining havo ildizlarida va yashil mevalarida bo’ladi. Bu to’qima hujayralarida fotosintez jarayoni bo’lib turadi.
Barg xlorenximasining hujayralari har xil tuzilgan. Yuqori epidermis ostida joylashgan hujayralari ko’pincha uzunasiga cho’zilgan, prizmatik, barg yuzasiga perpendikulyar va zich joylashgan bo’lib, u ustunsimon yoki palisad parenxima deyiladi. Bu hujayralarda xloroplastlar ancha ko’p bo’lib, fotosintez intensiv o’tadi.

Barg xlorenximasining ikkinchi qismi bargning ostida joylashgan, bu yerda hujayralar izodiametrik shaklda bo’ladi, bu hujayra oraliqlarida bo’shliqlar ko’p. Natijada hujayralar siyrak joylashadi. Buni bulutsimon parenxima deyiladi. Bu hujayralarda xlorofillar bo’lsa ham unda asosan transpiratsiya va gaz almashinuv jarayoni kechadi. Fotosintez esa uning ikkinchi darajali vazifasi hisoblanadi.

3. Qarag`ay ninasidagi xlorenxima hujayralarining yumaloq po’sti har tomonlama burmali yoki qatlamli bo’ladi. Shuning uchun bu xlorenxima qatlamli xlorenxima deyiladi.

4. Ғamlovchi parenxima. Bu parenxima hujayralarida kraxmal, yog`, oqsil va vita’minlar kabi zaxira oziq moddalar to’planadi. Bunday to’qima urug`li o’simliklarning hamma organlarida bor (15-rasm). Urug`lardagi g`amlovchi hujayralarda ularning po’sti ba’zan qalinlashgan bo’ladi.

Ғallasimon o’simliklar urug`laridagi g`amlovchi parenximada ko’pincha kraxmal va oqsillar, burchoqdoshlar oilasiga mansub o’simliklarda (loviya, no’xat, mosh, beda va hokazo) oqsillar, kraxmal va yog`lar (araxisda) to’planadi. Тuganaklar, ildizmevalar, ildizpoyalar va shu kabilarda kraxmal hamda qand moddalari yig`iladi. Hattoki kraxmal donachalari lavr, zaytun, magnoliya kabi o’simlik barglarida ham ko’p to’planadi. Har xil qimmatli zaxira oziq moddalar mevalar tarkibida ko’p bo’ladi. Ho’l mevalarning parenximalarida saxaroza, fruktoza, glyuqoza hamda har xil vita’minlar va tannidlar to’planadi. Тo’planadigan zaxira moddalar eriydigan va erimaydigan bo’ladi. Kraxmal, aleyron donachalari, yog` moddalari, erimaydigan moddalar guruhiga kirib, ular asosan g`amlovchi parenxima hujayralarining sitoplazmasida saqlanadi.[image: image39.png]



Aminokislotalar, amidlar, suvda eriydigan oqsillar, uglevodlar, vita’minlar, tannidlar eriydigan moddalar guruhiga kirib, ular g`amlovchi hujayralarning ham sitoplazmasida, ham hujayra shirasi tarkibida uchraydi.

Suv g`amlovchi parenxima. Bunday parenxima hujayralarida suv g`amlanadi va ular ko’pincha qurg`oqchilik sharoitida o’sadigan kserofitlarda ko’p uchraydi. Kaktus, agava, aloe, qizilsho’ra, anabazis, qora saksovul kabi o’simliklar shular jumlasidandir.

Ғamlovchi parenxima hujayralari sitoplazmasi va ularning vokuolalarida shilimshiq moddalar bor, ular suvni saqlaydi hamda hujayralardagi suvdan foydalanishni tartibga soladi.

Aerenxima. Hujayralararo bo’shliqlari ko’p va keng bo’lgan parenximaga aerenxima deyiladi. Aerenxima suvda va botqoqlikda yashovchi o’simliklarning poya, barg va ildizlarida yaxshi rivojlanadi. Bu to’qima hujayralari orasida havo ko’p to’planadi. Parenximaning asosiy vazifasi assimilyatsion to’qimalarni kislorod bilan ta’minlashdir.

Mexanik to’qimalar
O’simliklarda, ular organlarini tik tutib turishga moslashgan ichki shamol, yomg`ir va qor kabi tabiatning kuchli hodisalariga bardosh bera oladigan maxsus skelet sistemasi yo’q. Shuningdek, ana shunday noqulay sharoitlar paydo bo’lganda ularning qarshiligini yengishga o’simlikning hamma tana qismini ishga soladigan nerv sistemasi ham yo’qdir. Biroq o’simlik organlari mexanik to’qima tufayli tashqi muhit ta’siriga bardosh bera oladi. Mexanik to’qima o’simlik organlaridagi boshqa to’qimalarni birlashtirib turadi. Demak, xuddi shu sababli barglar osonlikcha yirtilmaydi, novdalar sinmaydi va egilmaydi, etli to’qimalar esa parchalanmaydi.

O’simlik organlariga mustahkamlik berishda mexanik to’qimalardan tashqari o’simlik hujayralari va to’qimalarining turgor holatda bo’lishi muhim ahamiyatga ega. Mexanik to’qima hujayralarining po’sti hammavaqt qalinlashgan va ko’pincha yog`ochlangan bo’ladi. Mexanik to’qimaning uch xili (kollenxima, sklerenxima va sklereidlar) mavjud.

Kollenxima. Hujayralari tirik, hujayra po’sti sellyuloza hisobiga juda qalinlashgan bo’ladi. Kollenxima asosan epidermis ostida joylashgan birlamchi po’stloqning parenxima hujayralaridan hosil bo’ladi. Bu hujayralarda xloroplastlar bo’lganligi sababli ularda modda almashinish jarayoni intensiv o’tadi. Kollenxima hujayralarining po’sti hammavaqt ham birday qalinlashmaydi. Ba’zan bu qalinlashish hujayralar burchaklarida kuzatiladi va bunday kollenxima burchakli kollenxima deyiladi. Bazida esa hujayralarning tangental devorlari qalinlashadiyu, radial tomonlari esa yupqaligicha qoladi. Bunday holatda ular plastinkali kollenxima deyiladi.

Kollenxima hujayralarining kattaligi 2 mm gacha boradi. Kollenxima ikki pallali o’simliklar epidermisining ostida bir yoki bir necha qator bo’lib joylashadi. U barg, gul va meva bandlarida ham uchraydi. Daraxtsimon o’simliklarda kollenxima ko’pincha 1-2 yillik novdalaridagi birlamchi po’stloqda bo’ladi. Ikkilamchi qoplovchi to’qima-po’kak hosil bo’lishi bilan kollenxima o’z po’stloq parenximasi hujayralari bilan aralashib asta-sekin yo’qola boradi. Burchoqdoshlar, qovoqdoshlar, yalpizdoshlar va ziradoshlar oilalarining poya qirralari kollenxima hujayralari bilan to’lgan. Kollenxima hujayralarining po’sti tarkibida sellyuloza bilan birga pektin moddasi ham bor. Shuning uchun unda suv ko’p bo’ladi. Suvning miqdori kamayishi bilan kollenxima hujayralari kichrayadi.

Sklerenxima. Bu mexanik to’qimaning hujayra po’sti qalinlashgan va hujayralari bir-birlariga ancha zich joylashgan to’qima (16-rasm). Hujayralari prozenxima shaklida bo’lib, ularning uzunligi ba’zan 50 sm gacha boradi. Poralari kichik, yoriqsimon va kam miqdorda bo’ladi. Hujayra po’sti ko’pincha yog`ochlashgan. Hosil bo’lishiga ko’ra birlamchi va ikkilamchi sklerenxima mavjud. Birlamchi sklerenxima prokambiy va peritsikldan, ikkilamchi sklerenxima esa kambiydan hosil bo’ladi.

Poyaning po’stloq qismida joylashgan sklerenxima lub tolalari deyiladi. Bu tolalar ko’pincha peritsikldan hosil bo’lib, ularning hujayra po’sti ancha vaqtgacha sellyulozaligicha qoladi. Bazida esa, yog`ochlanishi mumkin. Kambiydan hosil bo’lgan va yog`ochlik (ksilema) qismida joylashgan sklerenxima yog`ochlik sklerenximasi yoki libriform deyiladi. Bu sklerenxima hujayralari lub tolalariga qaraganda kaltaroq va hujayra po’sti esa doimo yog`ochlangan bo’ladi. Lub tolalari poya va ildiz po’stloqlarida barg hamda barg bandlarida, gul va meva dastalarida, ba’zan esa mevalarda ham uchraydi. Bu to’qimalar daraxtsimon o’simliklarga qaraganda o’t o’simliklar poyasida ko’proq mavjud. Lub tolalarining hujayrasi ancha uzun va hujayra po’sti ham qalin.

Ularning uzunligi o’rtacha hisobda zig`irda 40-60 mm, qandirda  20-55 mm, rama o’simligida  ham ba’zan 350-420 mmgacha bo’ladi. Lub tolalari ancha mustahkam, elastik va yog`ochlanmagan, shu sababli ulardan to’qimachilik sanoatida keng foydalaniladi. Hujayra po’sti yog`ochlanmagan lub tolalari to’qimachilik sanoatida qimmatli hisoblanadi. Ana shunday lub tolalari zig`ir, kanopda bo’ladi. Dag`al kanop, jut, lub tolalarining hujayra po’sti esa yog`ochlangandir. Agava, Yangi Zelandiya zig`iri, Shimoliy Afrikada o’sadigan alfa va banan barglaridagi lub tolalarining ham sifati yuqoridir.

Libriform yoki yog`ochlik tolalar sklerenximasi poyaning yog`och qismida joylashgan lub tolalariga nisbatan ancha kaltaroq bo’ladi. Ularning uzunligi 2 mm dan oshmaydi. Libriform hujayralari po’sti kuchli qalinlashgan va doimo yog`ochlangandir. Libriform hujayralaridagi poralar oddiy yoriqsimon va spiral joylashgan. Libriformi kuchli rivojlangan o’simlik (eman, qizil va kashtan) poyalarining yog`ochligi juda qattiq va mustahkam bo’ladi.Protoplasti yo’q, o’lik libriform hujayralari bilan bir qatorda hujayra po’sti yupqa yog`ochlanmagan tirik libriformlar ham mavjud. Bu hujayralarda moy va kraxmal singari zaxira oziq moddalar to’planadi. Bundan hujayralar choy, kameliya, sitrus o’simligining barg plastinkalarida bor va ularni mustahkamlaydi
Sklereidlar. Sklereidlarning bir qismi apikal meristema yoki peritsikl ham fellogendan hosil bo’lsa, ularning ikkinchi xillari esa olcha (Cerasus vulgaris), olxo’ri (Prunus domistisa), yong`oq (Juglans regia) po’choqlarida ulardagi zich joylashgan parenxima to’qimalaridan hosil bo’ladi.
O’tkazuvchi to’qimalar.
O’simlik organlarida uzluksiz ravishda  moddalarning harakati va taqsimoti bo’lib turadi. Suv va unda erigan mineral moddalar ildiz orqali shimib olinib poya va bargga uzatiladi Bu yuqoriga ko’tariluvchi yoki chiquvchi oqim deyiladi. Fotosintez natijasida barglarda hosil bo’lgan plastik moddalar poya va u orqali ildiz tomon harakat qiladi va o’simliklarning butun tirik organlariga aylanadi. Shu moddalarning bir qismi zaxira modda sifatida to’planadi. Bu pastga tushuvchi oqim deyiladi.

Mazkur moddalarning harakati o’tkazuvchi to’qimalar ishtirokida bo’ladi. O’tkazuvchi to’qima hujayralari cho’ziq, ancha kengaygan naycha shaklida bo’ladi. Тuzilishi va funksiyasiga ko’ra ular traxeidlar va traxeyalar hamda elaksimon naylarga bo’linadi.

1. Тraxeyalar va traxeidlar orqali suv va unda erigan mineral moddalar o’tib turadi. 
2. Elaksimon naylar va uning yo’ldosh hujayralari orqali esa assimilyatsiya mahsuloti, plastik moddalar o’tib turadi (17-rasm).

Suv va organik moddalarning o’tib turishida o’tkazuvchi to’qima hujayralari devorlarida joylashgan teshikchalarning ahamiyati juda katta. Bu hujayralardagi teshiklar ochiq bo’lmasdan, ularda osmotik plastinkalar bo’ladi. Ana shu plastinkalar orqali bir hujayradan ikkinchi hujayraga suv va boshqa moddalar shimilib turadi.

Ba’zan idishlarning birlashgan ko’ndalang qobiqlari butunlay erib ketadi va hujayralar bir-birlari bilan katta ochiq teshikka birlashadi. Bunday teshiklar oddiy perforatsiya deyiladi. Shunday idishlar ham uchraydiki, ularning ko’ndalang qobiqlari butunlay erimasdan, ularda bir nechta turli xil perforatsiyalar hosil bo’ladi. Perforatsiyalarning joylanishi to’rsimon va narvonsimon bo’lishi mumkin.

O’simlik organlarining yog`ochdik qismida traxeya va traxeid kabi o’tkazuvchi to’qimalar joylashib ular orqali yuqoriga ko’tariluvchi- chiquvchi oqim harakat qiladi. 
Тraxeyalar birlamchi ksilemada prokambiy va ikkilamchi kselemada esa kambiy hujayralaridan hosil bo’ladi. Ular uzun silindr shaklida bo’ladi. Тraxeyalar yetilib ularda perforatsiyalar hosil bo’lishi bilan ulardagi protoplast nobud bo’ladi. Demak, traxeyalar funksional holatda o’lik hujayralar hisoblanadi. Тraxeyalar faqatgina yopiq urug`li o’simliklarda bo’ladi. Тraxeyalarning o’rtacha kattaligi 10 sm, ammo eman daraxtida (Quercus pediculata) 2 m gacha boradi. Bu traxeyalar diametrining kengligi 0,3-0,5 mm gacha yetadi. Тraxeyalarning po’sti qalinlashadi va ikkilamchi o’zgaradi. Ana shu qalinlashish o’simlik turiga hamda ularning o’sish joyiga bog`liqdir. Hujayra po’stining qalinlashiga ko’ra traxeyalar halqasimon, spiralsimon, narvonsimon, to’rsimon va nuqtasimon bo’ladi. Dastavval poyaning rivojlanishida halqasimon va spiralsimon traxeyalar paydo bo’lib, ularning diametri biroz kichikroq. Ana shunday tuzilishga ega bo’lgan traxeyalar bir-birlari bilan ulashib uzun go’yo suv quvurlari kabi o’tkazuvchi idishlar sistemayeini hosil qiladi. Хuddi shu idishlar sistemasi orqali suv va unda erigan mineral tuzlar poya bo’ylab o’simlikning boshqa organlari tomon yuqoriga ko’tariladi.

Тraxeidlar bir hujayrali, urchuqsimon, ikki uchi o’tkir bo’lib, traxeyalarga nisbatan kaltaroq bo’ladi. Тraxeidlarning tashqi ko’rinishi yog`ochlik sklerenximasi (libriform)ga o’xshash, biroq ulardan hoshiyali teshiklari bilan farq qiladi.

Тraxeidlarning o’rtacha uzunligi 1 mm, bazida undan ham katta bo’lishi mumkin. Ularning uzunligi qarag`ayda (Pinus sylvestris) 4-7 mm gacha, sagovniklarda (Sysas) 9,5 mm, araukoriyda (Araucaria) 10 mm va lotos (Nelubium) o’simligida 12 sm gacha yetadi. Тraxeidlarning diametri 0,08 dan 0,5 mm gacha boradi  (lotosda). Тraxeidlar tuzilishi jihatidan traxeyaga o’xshash bo’lib, ular ham funksional holatda o’lik hujayralardir. Ularning hujayra po’sti ham traxeyalar singari bir tekisda yog`ochlanmaydi va qalinlashmaydi. Natijada traxeidlarda ham halqasimon, spiralsimon, to’rsimon va shu kabi hujayralarni ko’ramiz. Тraxeidlar asosan ochiq urug`li o’simliklarda uchrab, ular orqali ham suv va boshqa mineral tuzlar ildizdan barggacha ko’tariladi. Тraxeya va traxeidlar poya va ildizga mustahkamlik beruvchi mexanik to’qima vazifasini ham o’taydilar.

Тraxeidlar ancha oddiy tuzilgan gistologik elementlardan bo’lib, ular dastavval riniofittoifalarda paydo bo’lgan, keyinchalik evolyutsion jarayon natijasida o’zgarib, ulardan idishlar yoki traxeyalar hosil bo’la boshlagan. Ayniqsa idishlarning mukammal tuzilgan shaklllari yopiq urug`li o’simliklarda rivojlangan. Biroq yopiq urug`li o’simliklarning bazi bir vakillarida traxeyalar o’rniga traxeidlar taraqqiy etgan. Masalan, shu holatni drimus (Dritnys), amborella (Amborella) va shu kabi o’simliklarda ko’ramiz.

Тraxeyalar tuzilishi jihatidan va evolyutsion nuqtai nazardan ancha takomillashgan bo’shliqdir, ular asosan yopiq urug`li o’simliklarda bo’lishiga karamay, ochiq urug`li o’simliklarning gnetum va shu kabi bazi vakillarining ikkilamchi yog`ochligida ham uchraydi.

Ochiq urug`li o’simliklar orasida balandligi 140 m gacha boruvchi vakillari ham bor. Masalan, sekvoyya daraxtining (Seguiadendron giganteum) balandligi 150 m gacha boradi. Demak, traxeidlar gigant va baland bo’yli o’simliklarning o’sishi va rivojlanishi uchun to’sqinlik qilolmas ekan.

Тraxeidlar va traxeyalar o’z funksiyasini bir necha yilgacha bajara oladi. Qachonki ularning teshiklari yopilib qolgan taqdirdagina moddalar o’tkazish hususiyatini yo’qotadi. Ksilemadagi parenxima hujayralari o’sib teshiklarga kiradi va ularni bekitadi. Parenxima hujayralarining traxeid va traxeyalar teshiklariga kirib ularni bekitadigan o’simtalari tillalar deyiladi. Ana shu tillalarning hosil bo’lishi bilan traxeya va traxeidlar o’tkazuvchi to’qima sifatida o’z vazifalarini bajarolmaydi.
Elaksimon naylar. Bu tirik hujayralarning po’sti avval yupqa, keyinchalik qalinlashadi, biroq sellyulozaligicha qoladi, ya’ni yog`ochlanmaydi. Elaksimon naylar orqali bargda tayyorlangan plastik moddalar o’simliklarning barcha organlariga boradi, ya’ni pastga tushuvchi oqim harakatlanadi. Bu naylar bir-birlari bilan uzunasiga birlashgan iaychasimon hujayralar sistemasidan iborat bo’lib, ularning birlashgan ko’ndalang to’siqlarida elakdagiga o’xshash mayda teshiklar bo’ladi. Shu sababli bu teshiklar elaksimon naylar deyiladi. Ikkita elaksimon naylarni birlashtirib turuvchi ko’ndalang po’stlarning yupqa joylari elaksimon maydonlar yoki teshik maydonlari deyiladi. Elaksimon maydonlari bo’lgan ikkita shunday naylarni biriktirib turuvchi umumiy po’stii esa elaksimon plastinka deyiladi. Хuddi shunga o’xshash elaksimon [image: image45.png]


plastinkalar hamda oddiy poralar bu naylarning yon qobiqlarida ham bo’ladi. Ana shunday elaksimon plastinkalarning mavjudligi bu hujayralarni bir-biri bilan uzviy bog`laydi va ular orqali plastik moddalarning o’tib turishini ta’minlaydi.

Elaksimon naylarda yadro bo’lmaydi. Sitoplazma esa hujayra qobig`i bo’ylab joylashadi. Elaksimon plastinka poralari orqali hujayra shirasi o’tadi. Elaksimon naylar yonida maxsus tirik yadroli hujayralar joylashgan bo’lib, ular yo’ldosh hujayralar deyiladi. Elaksimon nay va uning yo’ldosh hujayralari uzunasiga yonma-yon joylashgan, ularning har ikkalasi ham kambiy yoki prokambiyning bitta hujayrasidan hosil bo’ladi (18-rasm). Shuning uchun bu hujayralar qarindosh hujayralardir. Biroq, ochiq urug`li o’simliklar floemasidagi elaksimon naylar yonida yo’ldosh hujayralar bo’lmaydi. Yo’ldosh hujayralar orqali organik moddalarning o’tib turishini tasdiqlaydigan ma’lumotlar yetarli emas. Shunday bo’lsa ham elaksimon naylar bilan yo’ldosh hujayralar funksional yagona bir fizologik sistemani tashkil etadi. Modomiki shunday ekan, elaksimon naylarning halokati yo’ldosh hujayralarning ham o’lishiga olib keladi.

Elaksimon naylar o’z funksiyasini bir yilda bajaradi, ikkinchi yili esa yangisi hosil bo’ladi. Biroq tokda (vitis), lipa (Tilia) va boshqa o’simliklarda elaksimon naylar 2-3 yilgacha o’z hayotini davom ettirishi mumkin. O’simliklarning qarishi yoki teshik maydonchalarida kallozlarning hosil bo’lishi natijasida ular beqiladi. Kalloz suvda erimaydigan polisaxarid bo’lib, u gidroliz natijasida glyuqozaga aylanadi. Natijada elaksimon plastnikalar orqali plastik moddalarning harakati to’gaydi va elaksimon naylar halok bo’ladi. Bazi bir o’simliklarda masalan, tokda kallozlar bahorda so’rilib teshik maydonchalari ochiladi, shunda elaksimon naylar o’z funksiyasini yana qayta tiklaydi.
O’tkazuzchi boylamlar. O’simlik  tanasidagi traxeya va traxeidlar hamda elaksimon naylar tasodifan chalkash joylashmaydi, balki ular maxsus kompleks birlashmani yoki sistemani hosil qiladi. Bunday kompleks birlashmalar o’tkazuvchi boylamlar deyiladi. Har bir o’tkazuvchi boylam keng ovalsimon yoki tuxumsimon bo’lib, turli xil to’qimalardan tuzilgan. O’tkazuvchi boylamlar ksilema (yog`ochlik) va floema (lub) deb ataluvchi ikki qismdan iborat. Kselema qismida (idishlar) traxeya va traxeidlar ularga yondashgan holda kselema parenximasi, ular atrofida esa sklerenxima yog`ochli tolalar hujayralari joylashadi. Floemada elaksimon naylar va uning yo’ldosh hujayralari, lub parenximasi hamda ular atrofida joylashgan lub tolalari-sklerenxima va ba’zan kollenxima hujayralari bo’ladi. O’tkazuvchi to’qima hujayralarini o’rab turgan mexanik to’qimalar elaksimon naylarni mustahkam saqlaydi. Daraxtsimon o’simliklar kselemasidagi hamma gistologik elementlar (to’qimalar) yog`ochlangan bo’ladi, floemasida esa faqatgina sklerenxima hujayralari yog`ochlanadi, holos. Bu ham doimiy emas. Ana shunday o’tkazuvchi boylamlar sistemasi o’simliklarning ildizidan to bargigacha boradi va yagona umumiy kompleksni tashkil etadi.

O’tkazuvchi boylamlar quyidagi guruhlarga bo’linadi: 1. Oddiy boylamlar. Ular oddiy va bir xil to’qimalardan tuzilgan. Bunday boylamlar barg plastinkasining chetki zonalarida joylashib, traxeya yoki piyoz (Allium cepo) va shu kabi o’simliklar gul bandlarida uchraydigan faqat elaksimon naylardan tashkil topgan.

2. Umumiy boylamlar - bularda traxeya, traxeid va elaksimon naylar yonma-yon joylashadi.
3. Murakkab boylamlar - ularda o’tkazuvchi to’qimalar bilan birga yana parenxima hujayralari bo’ladi.
4. Elak-quvur boylamlari  ancha takomillashgan va ko’p uchraydigan bu boylamlar juda mustahkam tuzilgan. O’t o’simliklar poyasidagi hamda barglardagi tomirlar ana shunday o’tkazuvchi boylamlardir. O’tkazuvchi boylamlar floemasi va ksilemasi o’rtasida kambiy qavatining bo’lish hamda bo’lmasligiga qarab ular ochiq yoki yopiq bo’ladi.

Ochiq o’tkazuvchi boylamlar floemasi va ksilemasi o’rtasida meristematik to’qima - kambiy joylashadi. Kambiy o’zidan uzluksiz ravishda ksilema tomon ikkilamchi ksilemani va floema tomon esa ikkilamchi floemani hosil qiladi. Shu sababli boylamlar eniga o’sib kengayib turadi [image: image47.png]

Shuni ta’kidlash zarurki, kambiy floemaga nisbatan ksilema tomon intensiv rivojlanib bir necha barobar ziyod to’qimalar hosil qilishi tufayli organlarning yog`ochlik qismi floemaga qaraganda kuchli rivojlanadi. Bundan tashqari floemaning to’qimalari sekin-asta to’kilib turadi. Ochiq o’tkazuvchi boylamlar ochiq urug`li, shuningdek, yopiq urug`li o’simliklarning ikki pallalilar sinfining vakillarida ham uchraydi. Shu sababli bu o’simliklar orasida poyalari yog`ochlangan daraxtsimon vakillar ko’p uchraydi. Yopiq o’tkazuvchi boylamlar floemasi bilan ksilemasi orasida kambiy qavati bo’lmaydi. Shuning uchun bunday boylamlar eniga kengaymaydi va organlar eniga o’smaydi. Yopiq o’tkazuvchi boylamlar bir pallali o’simliklarda bo’ladi.

Ksilema va floemaning o’zaro joylashishiga ko’ra o’tkazuvchi boylamlar quyidagi to’rtta guruhga bo’linadi.

1.
Kollateral o’tkazuvchi boylamlar. Bularda floema va ksilema bir-biriga yonma-yon joylashib turadi, ammo tashqi tomonida floema, ichki tomonida esa ksilema joylashadi.

2. Bikollateral boylamlar. Bu guruhda ksilema markazida joylashib uning ham ustki, ham ostki tomonida floema bo’ladi. Ko’pincha tashqi floema, ichkisiga qaraganda kuchli, qalinroq rivojlanadi. Mazkur boylamlar qovoqdoshlar (Cucurbitaseaye) va ituzumdoshlar (Solanaseaye) oilalarining vakillariga xosdir. Bikolloteral o’tkazuvchi boylamlar, ikkita kolleteral o’tkazuvchi boylamlarning birlashishidan hosil bo’lgan bo’lishi mumkin.
3. Konsentrik o’tkazuvchi boylamlar. Bunday boylamlar juda kamdan-kam uchrab, ularda ba’zan ksilema floemaning atrofida joylashadi. Masalan, landish (Convallaria maills), dratsena (Dracaena) va shu kabi bir hamda ikki pallali o’simliklardan kanakunjut (Ricinus communis) bunga yorqin namunadir. Ikkinchi bir xil konsentrik boylamlarda esa ksilema markazda joylashib, uning atrofida floema bo’ladi. Bunday o’tkazuvchi boylamlar qirqquloqtoifalardan orlyak (erkak qirqquloq) (Pteridium aquilinum) organlarining tuzilishiga xosdir.
4. Radial o’tkazuvchi boylamlar. Ildizning birlamchi tuzilishiga xos bo’lgan bunday boylamlarning asosiy qismini ksilema tashkil etadi. Ksilema ildizning markazida radial nurlar hosil qilib joylashadi. Ksilema nurlari orasida esa floema bo’ladi.
O’tkazuvchi boylamlar orasida eng takomillashgan va ancha kuchli rivojlangani bu ochiq o’tkazuvchi boylamlardir.

Shunday qilib, o’tkazuvchi boylamlar o’simliklarning butun tanasi bo’ylab tarqalgan. Barg plastinkasidagi mayda o’tkazuvchi boylamlar parallel joylashgan kattaroq o’tkazuvchi boylamlarga birlashadi. Ular esa o’z navbatida barg bandiga o’tadi, keyinchalik barg bandidan poyadagi ksilema va floema qismlarga o’tib ildizning uchigacha yetib boradi 

Ajratuvchi sistema
O’simliklar organizmida kechadigan metabolizm jarayonidan chiqindi yoki ikkinchi darajali moddalar (chunki ular o’simliklar uchun oziq hisoblanmaydi) ham hosil bo’ladi. Bunday moddalarga: bazi bir kislotalar, mineral tuzlar, efir moylari, smolalar, alkaloidlar, shilimshiq moddalar kiradi. Hosil bo’ladigan barcha moddalar o’simlik organizmlaridagi maxsus hujayralar yoki guruh hujayralarda to’planadi. Chunki o’simliklarda moddalarni ajratib tashqariga chiqaradigan maxsus organlar yo’q. Ajratuvchi sistemaning ikki turi ichki va tashqi sekretsiya to’qimalari mavjud. Birinchi guruh to’qimalarga sxizgogen va lizigen yo’llari deb ataluvchi ajratuvchi to’qimalar, maxsus idioblast hamda qismlarga ajralmagan  yoki qismlarga ajralgan murakkab sut naychalari yoki sutdonlar kiradi. Bu to’qimalarda ko’pincha oshlovchi moddalar, smolalar, efir moylari va kristallar to’planadi.

Sut naychalari o’simliklar tanasida tarmoqlanib ketgan kanallar sistemasidan iborat. Ular ayrim parenxima hujayralardan yoki o’tkazuvchi naylar singari bir qancha hujayralarning birlashishidan hosil bo’ladi. Sut naychalari odatda doimo tirik bo’lib, unda muallaq holda kauchuk, smola tomchilari, kraxmal donachalari va alkaloidlar mavjud. Bu ko’knori, sutlamagul, qoqio’t va shu kabi boshqa ko’pgina o’simliklar uchun xos bo’lgan sutsimon shiradir. Bazi o’simliklarning sutsimon shirasi katta amaliy ahamiyatga ega. Masalan, kauchuk beruvchi daraxt braziliya geveyasining sutsimon shirasidan juda ko’p tabiiy kauchuk olinadi. Shuning uchun ham bu daraxt tropik mamlakatlarda juda ko’p o’stiriladi.

Murakkab yoki qismlarga ajralgan sutdonlar murtak rivojlanayotgan paytda, uning gipokotilida va urug` pallalarida hosil bo’la boshlaydi. Apikal meristemaning differensiatsiyalanishi natijasida yangi sutdon yo’llari hosil bo’ladi, keyinchalik esa ular birlamchi sutdon yo’llari bilan qo’shilib, umumiy murakkab sutdon yo’llari sistemasini tashkil qiladi. Bu xildagi sutdonlar ko’knordoshlar, qo’ngiroqdoshlar va ko’pchilik qoqidoshlar (Asteraceae) oilalarining vakillarida kuzatiladi.

Oddiy yoki qismlarga ajralmagan sutdon yo’llari murtakdagi boshlang`ich ildizcha va urug` palla o’rtasida joylashgan bitta yoki bir nechta hujayralarning kengayib rivojlanishi natijasida paydo bo’ladi. Bunday sutdonlarning bazilari tarmoqlanmasdan silindrsimon ko’rinish oladi. Chayon o’ti (Urtica) va nasha (Canabis sativa)da sutdonlar kuchli tarmoqlangan, ya’ni ular o’simlik tanasi bo’ylab tarqalgandir. Bunday sutdon yo’llari sutlama (Euphorbia) va tutda (Morus) ko’p uchraydi.

Sxizogen va Lizigen bo’shliqlar. Ular turli xil kattalikdagi va shaklidagi kanal hamda bo’shliqlardan iborat. Sxizo[image: image49.png]

yen yo’llari to’qimalardagi hujayralararo bo’shliqlarining kengayishi natijasida hosil bo’ladi. Ular turli xil sistematik guruhdagi o’simliklarda uchraydi. Masalan, laminariya suv o’tlari va gulli o’simliklarning bazi vakillari bunga yorqin misoldir.

Lizigen bo’shliqlarining kelib chiqishi biroz boshqacharoq, ular to’qimalardagi guruh hujayralarning erib ketishi natijasida hosil bo’ladi. Bunday bo’shliqlar Rutadoshlar oilasiga mansub sitrus o’simliklarida ko’p. Smola yo’llari qarag`ay, pista va shu kabi o’simliklarning po’stloq, qarag`ay, qora qarag`ay, tilog`och daraxtlarining yog`och qismida ko’p uchraydi. Bu smola yo’llari bo’ylab skipidar va shu kabi mahsulotlarning manbai bo’lgan balzam ajralib turadi.

Organlarda smola yo’llari vertikal va gorizontal joylashgan bo’lishi mumkin. Smola yo’llari tashqi tomondan bir qator yumaloq hujayralar bilan qoplangan. Bu hujayralar tirik epitilial bo’lib, ularda qo’yiq sitoplazma, katta yadro va ko’p miqdorda zaxira moddalar mavjud. Ushbu qatlamdan so’ng o’lik hujayralardan tashkil topgan ikkinchi qavat va nihoyat, undan keyin yana tirik parenxima hujayralaridan iborat uchinchi qavat joylashadi. Тashqi sekretsiya to’qimalariga o’simliklarning vegetativ va generativ organlarining sirtida joylashgan har xil bezli tuklar hamda guldagi nektar bezlari kiradi. Bu to’qimalar efir moylari, nektar va suv ajratib turadi.

Epidermis hujayralaridan hosil bo’lgan bezli tuklar (trixomalar) o’zlarida to’planadigan smola va efir moylarini qattiq, suyuq yoki gaz holatda tashqi muhitga ajratib turadi. Shu sababli ham ular ajratuvchi tuklar deyiladi. Hasharotxo’r o’simliklarda bunday tuklar yopishqoq pepsin va tripsin moddalarini ajratib turadi (bu moddalar barglarda ushlangan hasharotlarni hazm qilishga yordam beradi).

Gidatodlar suv ustitsalari (og`izchalari) bo’lib, eng aktiv ajratuvchi organlardan biridir. Ular orqali suv tashqariga tomchilab turadi. Masalan, ko’zacha bargli koloxaziya-Colochasia nemphaefolia o’simlik bargidagi gidatodlar 1 minutda 180 tomchiga yaqin suv ajratishi mumkin.

Barglarning chetki qismida joylashgan, gidatodlar orqali suvning tomchi sifatida ajralib turishi guttatsiya hodisasi deyiladi.

Nektar bezlari bir va ikki pallali o’simliklar gulida bo’lib, qandsimon suyuqlik - nektar ajratib turadi. Nektarning asosiy komponentlari glyukoza, saxaroza va fruktozadir, shuningdek uning tarkibida yana boshqa xil qandlar, aminokislotalar, oqsillar, vita’minlar va turli organik hamda mineral moddalar bo’ladi 

1. Bo’lim yuzasidan savollar
2. Тo’qima deb nimaga aytiladi?
3. Meristematik yoki hosil qiluvchi to’qimalar, ularning vazifasi, hujayralarining tuzilishi.. 

4. Qoplovchi to’qimalar, ularning vazifasi, hujayralarining tuzilishi..

5. Asosiy to’qimalar, ularning vazifasi, hujayralarining tuzilishi.

6. Mexanik to’qimalar, ularning vazifasi, hujayralarining tuzilishi.
7. O’tkazuvchi to’qimalar, ularning vazifasi, hujayralarining tuzilishi.

8. Ajratuvchi sistema, ularning vazifasi, hujayralarining tuzilishi haqida gapiring.
9. Interkalyar meristemalar tug`risida tushuncha bering.
10. Sklerenxima va skleroid to’qima tug`risida so’zlang.

11.  Kollateral va bikollateral boylamlar haqidagi tushunchalaringizni ayting.

12.  O’tkazuvchi boylamlar va ularning xillari to’g`risida gapiring.
13.  Elaksimon naylar va uning yo’ldosh hujayralari tug`risida ma’lumot bering.

14.  Тraxeyalar va traxeidlar to’g`risida tushuncha bering.

III BOB. O’SIMLIK ORGANLARI
O’simliklarda tashqi muhit sharoitlariga moslashib, asta-sekin murakkablashib borgan ikki xil organi paydo bo’lgan. 
I. Vegetativ organ (lotincha vegetatio so’zidan olingan bo’lib, o’sish, rivojlanish degan ma’noni bildiradi). O’simlikning ildizi, poyasi, bargi vegetativ organi hasoblanadi. Vegetativ organlar arxigoniyali, ochiq urug` hamda yopiq urug`lik o’simliklarda yaxshi taraqqiy etgan. 
2. Generativ organ (lotincha genirati so’zidan olingan bo’lib, yaratmoq, tug`moq, degan ma’noni anglatadi). O’simlikning bunday organlariga gul, meva va urug`lar kiradi. Shuning uchun ham generativ organi ko’payish organi deyiladi. Generativ organlar asosan gulli va qisman ochiq urug`li o’simliklarda taraqqiy etgan.
Ildiz tuproq ichida joylashadi. Uning vazifasi tuproqdan mineral tuzlarning suvdagi eritmasini so’rib olish hamda o’simlikni mustahkam tutib turishdir.

O’simlikning yer usti organi poya, undan kurtak, barglar chiqadi. Poya asosan ildiz so’rib olgan suv va mineral moddalarni bargga va bargda hosil bo’lgan organik moddalarni o’simlikning boshqa organlariga o’tkazish uchun xizmat qiladi. Barglar fotosintez hamda suv bug`lantirish kabi bir qancha muhim vazifalarni bajaradi.

O’simliklarning vegetativ organlari bir yillik o’simliklarda ko’pincha urug`ning unib chiqishidan boshlanib va yangi urug`ning paydo bo’lishi bilan tugaydi. Bunga biz bug`doy, arpa, no’xat, zig`ir kabi bir yillik o’simliklarni misol qilish mumkin. Ko’p yillik o’simliklarda ham urug` unib chiqib vegetativ organlar va urug`li mevalar hosil qiladi.

Ikki yillik o’simliklar ham urug`dan ko’payadi: birinchi yili vegetativ organlarini hosil qiladi (ularning birida oziqa moddalar to’planadi) keyingi yili esa generativ organlari chiqarib gullaydi, so’ng urug`li mevasi yetilishi bilan nobud bo’ladi.

Shuningdek, ko’p yillab vegetativ organlarini rivojlantiruvchi va urug` hosil bo’lishi bilan umri tugaydigan, o’simliklar (bambuk agava)  ham bor, ular monokarplar deyiladi.

O’simliklar vegetativ organlarining o’sishida ma’lum bir qonuniyatlar bo’lib, ulardan biri qutblilikdir. Qutblilikning mohiyati shundan iboratki, o’simlikning yuqorigi uchi, ostki uchi morfologik va fiziologik jihatdan bir-biridan farq qiladi: ildiz pastga - tuproqqa kirsa, poya yuqoriga qarab o’sadi. Daraxtlardan tayyorlangan qalamcha yerga albatta morfologik uchi bilan emas, balki ostki uchi bilan o’tqaziladi. Ildiz qalamchaning ostki uchidan paydo bo’ladi, yuqori uchidagi kurtakdan yangi novda o’sa boshlaydi.

Urug` unib maysa hosil bo’lganda ildizning poyaga o’tish chegarasi ildiz bo’yni deb ataladi, ana shu joyda ayniqsa yo’g`on poyaning ingichka ildizga o’tishi aniq ko’rinadi. Ildiz bo’ynidan ildizchalar chiqmaydi. Poyaning ildiz bo’ynidan urug`palla bargchasigacha bo’lgan qismi gipokotil deb ataladi. Gipo grekcha pastki, ostki, katiledon-urug` palla, degan ma’noni bildirib, urug`palla osti demakdir. Poyaning urug`palla bargi bilan birinchi chinbargi orasidagi qismi esa epikotil deyiladi. Ildiz bo’ynidan yuqori qismi poyaning boshlanish qismi hisoblanadi.
Ildiz
O’simliklarning bargsiz, kurtaksiz yer osti qismiga ildiz deyiladi. Ildiz o’simliklarning muhim vegetativ organlaridan biri bo’lib, u evolyutsiya jarayonida suvdan quruqlikka moslashgan yuksak o’simliklarda paydo bo’la boshlagan. Suvo’tlarda, yo’sinlarda, ildiz yo’q, lekin yo’sinlarda bir xil hujayralar to’plamidan iborat bo’lgan, to’qimalarga bo’linmagan moslamalari bo’lib, ular rizoidlar deyiladi. Rizoidlar tuproqdan suv va unda erigan mineral moddalarni so’rib olib, poyaga yetkazib beradi. Ildiz quyidagi fiziologik va mexanik vazifalarni bajaradi: o’simliklarni tuproqqa mustahkam biriktirib turadi va uni shamol hamda boshqa mexanik ta’sirotlarga qarshi chidamligini oshiradi; tuproqdan suv va unda erigan mineral hamda qisman organik moddalarni so’radi; ildizda zaxira oziq moddalar to’planadi. Ayrim o’simliklarda ildiz g`amlovchi organlarga (sholg`om, turp, georgina) aylanadi, vegetativ ko’payish uchun xizmat qiladi. Ana shunday ildizlarni ko’pincha daraxt o’simliklarda, olma,  gilos, akatsiya; o’t o’simliklaridan kakra, pechak kabilarda uchratamiz, ayrim o’simliklarda ildiz tuproqda yashovchi mikroorganizmlar bilan aloqa qilib turadi. Ildizdagi organik moddalar tufayli tuproqda yashovchi zamburug`lar va bakteriyalar doimo hamkorlikda simbioz holda yashaydi (Simbioz grekcha, sim - birga, bio yashayman, degan ma’noni bildiradi) 
Ildizlar kelib chiqishiga ko’ra asosiy, yon hamda qo’shimcha ildizlarga bo’linadi (19-rasm).
Asosiy ildizlar - gulli o’simliklar urug`idagi murtak ildizchasining rivojlanishidan hosil bo’ladi va vertikal holda yo’nalib, tuproqqa chuqur kirib boradi. Bir pallali o’simliklarda asosiy ildiz yaxshi o’smaydi va tez nobud bo’ladi. 
Yon ildizlar keyinroq - asosiy ildizdan hosil bo’ladi. Тuproqning yuqori qatlamida namgarchilikning kamayishi bilan yon ildizlar tuproq ostki qismiga kirib boradi. Yon ildizlar o’z navbatida shoxlanib, birinchi tartib ildizini chiqaradi. Bu ildiz esa ikkinchi tartib ildizini chiqaradi va h. k. Yon ildizlar qo’shimcha ildizlardan ham hosil bo’ladi.
Qo’shimcha ildizlar. Ko’pchilik o’simliklarda asosiy ildizlardan tashqari, qo’shimcha ildizlar ham bo’ladi. Qo’shimcha ildizlar tuzilishi va vazifasi jihatdan asosiy hamda yon ildizlarga o’xshash bo’ladi. Deyarli barcha o’simliklarda qo’shimcha ildizlar endogen yo’li bilan peretsikldan, qariroq poyalarda esa ikkilamchi floemadan rivojlanadi. Bu ildizlar asosiy, yon ildizlardan emas, balki poyadan, hattoki bargdan hosil bo’ladi. Ma’lumki, nam tuproqqa tegib turgan tok, novdasi yoki poyasi darhol qo’shimcha ildiz chiqaradi. Begoniya, binafsha o’simliklari esa hatto barglaridan ham ildiz chiqaradi. Demak, ularni bargidan ham ko’paytirish mumkin. Bir pallali o’simliklarda asosiy ildizlar taraqqiy etmaydi, chunki, urug`dan unib chiqqan ingichka 1-4 ildizcha o’simlikni to’liq qondira olmaydi. Shuning uchun poyadan ko’plab qo’shimcha ildizlargina hosil bo’ladi. Ғallasimon o’simliklar, tuplanish oldidan yer yuzasiga yaqin joylashgan poyasining bo’g`inidan qo’shimcha ildizlar chiqara boshlaydi. Bu qo’shimcha ildizlar yaxshi taraqqiy etganidan so’ng asosiy ildiz nobud bo’ladi.

Ildizlar tashqi ko’rinishidan ham bir-biridan farq qiladi. Ikki pallali o’simliklarda asosiy ildiz baquvvat bo’lib, tuproqqa vertikal yo’nalishda kirib boradi. Bunday ildiz o’q ildiz deb ataladi. Yo’ngichqa, yantoq, kakra kabi ikki pallali o’simliklarning o’q ildizlari tuproqqa (15-20 m gacha) chuqur kirib boradi. Ko’chat qilib o’tqazilgan madaniy o’simliklarda o’q ildizlar uzun bo’lmaydi, chunki ko’chatni kavlab olish paytida uning uchidagi hosil qiluvchi to’qima uzilib qoladi. Shuning uchun ham bu ildizlar bir xil yo’g`onlikda bo’ladi. Ma’lumki, ildizlar poyalardan farq qiladi. Masalan, ildizlarda barglar yoki reduksiyalanib qobiqqa aylangan barglar bo’lmaydi. Ularning yana xarakterli belgisi uchida doimo ildiz qinining bo’lishidir.

Bazi bir ko’p yillik o’simliklar yon ildizlarda qo’shimcha kurtaklar hosil qilish qobiliyatiga ega bo’lib, keyinchalik bu kurtaklardan ildiz bachkilari deb ataladigan yangi yer usti poyalar o’sib chiqishi mumkin. Bunday bachki chiqaruvchi ildizlar gilos, olma, akatsiya, terak hamda buta o’simliklarida bo’ladi. Shuningdek, kakra, qizilmiya, pechak kabi o’simliklar ham ildizidan bachkilaydi. Shunday o’simliklar bor yerni diskalab qirqib haydasa, qirqilgan ildizlarning har bir bo’lagidan kurtak hosil bo’ladi. Qishloq xo’jaligida ayrim madaniy o’simliklarni ko’paytirishda shunday usuldan foydalaniladi.
Ildizning ichki tuzilishi
Ildizlar bajaradigan funksiyalariga qarab har xil to’qimalardan tashkil topgan bo’lib, bu to’qimalar ildiz uchidan boshlab ma’lum bir tartibda joylashgan. Uning qismlari o’ziga xos ma’lum bir funksiyalarni bajaradi. Ildizning uchi odatda ildiz qini bilan qoplangan va u parenximatik hujayralardan iborat. Hujayralarning po’sti yupqa sellyulozali, tashqi tomoni esa shilimshiqdir. Bu esa tuproq zarrachalari orasida o’sayotgan ildizning harakatlanishini osonlashtiradi. Hujayralarni tuproqdagi har xil qarshiliklaridan, shikastlanishidan saqlaydi. Ildiz qini o’simliklarda har xil yo’llar bilan rivojlanadi. Masalan, g`allasimon o’simliklarda meristemadan emas, balki urug` murtagida bo’ladigan alohida hujayralardan hosil bo’ladi. Keyinchalik ildiz qini hujayralari o’sish konusi meristema hujayralariga bog`liq bo’lmagan holda mustaqil ravishda bo’linib ko’payadi. Shunday o’simliklarning ildiz uchiga  mikroskop orqali qaralganda ildiz qini hujayralari bilan o’sish nuqtasi hujayralari orasida aniq chegara ko’rinadi. Dukkakli o’simliklarda esa bu chegara ko’rinmaydi, chunki ildiz qini o’zining ustida joylashgan meristemaning eng tashqi qatlamidagi hujayralardan hosil bo’ladi. Keyinchalik ildiz qini meristema hujayralarining bo’linishidan hosil bo’ladi.  Ildiz qinining tashqi hujayralari nobud bo’lib, yemirilgan sayin o’rnini yangi hujayralar to’ldirib boradi. Qin hujayralari bir-biri bilan juda  bo’sh tutashgan bo’lib, tez qariydi va tuproq bilan ishqalanib to’kiladi. Suvda o’sadigan o’simliklarda ildiz qini o’rniga ildiz xaltachasi bo’ladi va u ildiz uchini suvdagi turli qarshiliklardan asraydi.

Ildiz qinining ustida uning o’sish nuqtasi yoki konusi joylashgan. O’sish konusining hujayralari bir xil meristema hujayralardan iborat. Hujayra po’sti yupqa, yirik, yadroli bo’lib, hujayralar orasida bo’shliq bo’lmaydi. Ildiz konusining eng uchida joylashgan bitta bo’linadigan hujayra initsial hujayra deyiladi (20-rasm). Shu hujayraning uzluksiz ketma-ket oqsillar bo’linadigan birlamchi meristema hosil bo’lib, ildizni o’stiruvchi va uning orqasida ko’plab bo’linadigan mayda meristema hujayralarini qoldiradi. Ildiz qini o’rab turgan bo’linish hususiyatiga ega bo’lgan meristema hujayralar to’plami bo’linishi zonasi deb yuritiladi. Keyinroq meristema hujayralaridan cho’ziq va ingichka hujayralar guruhi ajralib chiqadi va ular o’sish konusidan birmuncha yuqori (1-1,5 mm chamasi) joylashadi. Bu o’sish yoki cho’zilish zonasini tashkil qilib, hujayralar bo’linishidan to’xtaydi, so’ng yiriklashadi. Yetuk hujayralar o’z funksiyalarini bajarishga kirishadi. Ildizning birlamchi gistologik elementlari paydo bo’lishi uning uchinchi mintaqasi bo’lib, so’rish yoki differensiatsiya zonasi deyiladi. Ildizning bu zonasidagi epiblema hujayralarining bir qismi tashqi tomonga bo’rtib o’sadi va tukchalar hosil qiladi. O’rtacha uzunligi 1 mm gacha bo’lgan bu tukchalar o’zini hosil qilgan hujayradan to’siq bilan ajralmaydi. Ildiz tukchalarining qobig`i yupqa sellyuloza bo’lib, kutikula bilan qoplanmaydi. Uning ichida sitoplazma va yadro bor, bular tukchaning uchiga yaqin joylashadi. Ildiz tukchalar tuproq zarrachalarining orasiga kirib buqiladi, ayrim tuproq zarrachalarini esa o’rab oladi. O’t o’simliklarning ildiz tukchalari daraxtlarning ildiz tukiga nisbatan biroz uzun bo’ladi. Lavlagi va kuzgi javdarda tukchaning uzunligi 10 mm, shumtol, limon ildiz tuklarining uzunligi esa o’rtacha 0,5 mm ga teng keladi.

Ildiz tukchalari o’simlik hayotida turli funksiyalarni bajaradi. Ular Osmos qonuni bo’yicha o’simlik hayoti uchun zarur bo’lgan suv va unda erigan mineral moddalarni shimib oladi.

Ildiz tuklari tuproq zarrachalariga zich taqalib ildizning o’sishi uchun yaxshi tayanch bo’ladi.

Hujayralar ildiz tuklari joylashgan zonada to’qimalarni hosil qilganligi uchun differensiatsiya zonasi deb ataladi. Har bir to’qima o’z funksiyasini bajaradi. Ildiz tukchalarining miqdori tuproq namligiga ko’ra har xil: masalan, quruq joylarda o’sadigan o’simlik ildizlarida tuklar soni ko’p (1 mm2 da 400-500 tagacha) suvli va botqoqlik yerlardagi ildizlarda esa kam yoki umuman bo’lmaydi. Bunday tuksiz ildizlarni [image: image53.png]


nilufar, kolujnitsa va ko’pgina parazit o’simliklarda, shuningdek, araxis o’simliklarining havo ildizlarida uchratamiz.

Ildiz tukchalarining umri juda qisqa bo’lib, birin-ketin yangi tukchalar hosil bo’laveradi. Har bir tukcha 10-20 kungacha yashaydi. Bazi ildiz tukchalarining devori qalinlashib yog`ochlanishi mumkin, bunday tukchalar 2 yilgacha so’rish qobiliyatini yo’qotmaydi.

Bunday tuklarni qoqidoshlar, sizalpindoshlar oilasiga kiradigan o’simliklar ildizida uchratish mumkin. Ildizning tuklar joylashgan qismi epiblema deb ataladi. Ildiz uchining o’sishi bilan epiblema tezda nobud bo’lib, buning ostida ekzoderma qoladi, ekzoderma esa o’z navbatida periderma bilan almashib doimiy qoplovchi to’qimani hosil qiladi. Ildizning shu zonadan yuqori qismi o’tkazish zonasi deyilib, undan yon ildizlar chiqadi. O’tkazish zonasida ikkilamchi tuzilgan ildizinig gistologik elementlari paydo bo’ladi va o’tkazish vazifasini bajaradi.
Ildizning birlamchi tuzilishi
Ildizning o’sish konusida joylashgan hosil qiluvchi to’kima meristema hujayralarining bo’linishi hisobiga o’sadi. Ikki pallali o’simliklar ildiznning o’sish konusini tashqi tomonidan o’rab turgan meristema hujayralari dermatogen deb ataladi. Dermatogen hujayralardan birlamchi qoplovchi to’qima epidermis va ildiz qini hosil bo’ladi. Dermatogen hujayralari ostida o’rta qavat miristema hujayralari joylashgan va ular pereblema deyiladi. Pereblemadan birlamchi po’stloq rivojlanadi. Pereblemaning ichki tomonida joylashgan meristema hujayralari pleroma deb ataladi. Pleromadan ildizning markaziy silndri hosil bo’ladi.

Ildizni o’rab turuvchi birlamchi qoplovchi to’qima epiblemadan so’ng birlamchi po’stloq joylashgan bo’lib, u o’z navbatida uch qismdan iborat. 
1.Ekzoderma bir va ikki hamda undan ziyod qavatli o’lik hujayralardan iborat. Oraliqlari yo’q bu hujayralar orasida po’sti sellyulozadan iborat bo’lgan tirik hujayralar ham mavjud, Bu hujayralar orqali moddalar harakatlanib turadi, ya’ni tuproqdan so’rib olingan suv va unda erigan mineral moddalar ebiplemadan  ichkariga o’tib turadi. Epiblema halok bo’lgandan so’ng ekzoderma to’liq po’kkaklashib himoya vazifasini bajaradi.

2.Mezoderma juda qalin hamda ko’p qavatli hujayralardan tashkil topgan bo’lib, ekzodermadan endodermagacha bo’lgan qismii o’z ichiga oladi. Mezoderma birlamchi po’stloq parenximasi deb ham ataladi. Birlamchi po’stloq parenxima hujayralarining ichida sitoplazma, yadro bor, hujayralarning po’sti yupqa sellyuloza bilan qoplangan. Hujayralarning ekzodermaga yaqinroqlari mayda, mezodermaning markazida joylashganlari esa yirik bo’lib, ular orasida bo’shliqlar mavjud. Bu bo’shliqlar ayrim o’simliklar ildizlarida yaxshi taraqqiy etgan aerenximani tashkil qiladi. Bunday bo’shliqlar sholi, qamish kabi o’simlik ildizlarida uchraydi. Mezodermaning endodermaga yaqin joylashgan hujayralari yanada maydalashib zich joylashadi. Mezodermaning asosiy vazifasi ildiz tukchalari tuproqdan so’rib olgan suvli eritmalarni o’zida to’plash va uni markaziy silindriga o’tkazishdan iborat.

3.Endoderma bir qavat hujayralardan iborat bo’lib, birlamchi po’stloqning ichki qavatini tashkil qiladi. Qalin hujayra po’sti suberin yoki lignin moddasi bilan to’yinib yog`ochlashadi yoki po’kaklashadi, bunday hujayralar o’zidan suv o’tkazmaydi.

Endodermaning asosiy vazifasi mezodermadan ko’ndalangiga oqib keladigan suvni markaziy silindrning o’tkazuvchi naylariga yo’naltirishdan iborat. Endodermaning o’tkazuvchi hujayralari markaziy silindrning ksilemasidagi o’tkazuvchi naylarning qarshisida joylashadi, Shuning uchun ham ular o’tkazuvchi hujayralar deb ataladi.

4. Markaziy silindr - o’sish konusi meristemasining ichki pleromadan hosil bo’ladi. U endodermaga taqalib turadigan va peretsikl deb ataladigan alohida hujayralar qatlamidan boshlanadi. Peretsikl esa bir qavat hujayralardan iborat. Uning yupqa hujayra po’sti, yadrosi, sitoplazmasi bo’lib, hosil qiluvchi to’qima vazifasini bajaradi. Peretsikl hujayralari bo’linib, yon ildizchalar chiqaradi. Peretsikl ayniqsa ildizning birlamchi tuzilishidan ikkilamchi tuzilishga o’tish vaqtida, kambiy halqasini, shuningdek, felloginning hosil bo’lishida aktiv qatnashadi.

Markaziy silindrning peretsikldan ichkari tomonida ildizning o’tkazuvchi sistemalari joylashgan. Ildizning ko’ndalang kesimi mikroskopda qaralsa, radius bo’ylab yulduz shaklida joylashgan yirik naychalar ko’rinadi. Bular ksilema naychalaridir.
Kselema naylari halqasimon, spiralsimon, nuqtali bo’ladi va ular orasida yog`ochli parinxema hujayralari uchraydi. Ksilema nurlari orasida navbatlashib joylashgan lub qismi - floema ham bor. Elaksimon naylardan iborat floema yo’ldosh hamda lub parenxima hujayralaridan tuzilgan. Bargda tayyor bo’lgan fotosintez mahsuloti - organik moddalar shu elaksimon naylar orqali ildiz uchidagi hujayralargacha boradi. Floema bilan ksilema orasida yupqa po’stli parenxima hujayralari joylashgan (21-rasm). O’simliklarni turiga qarab ksilema nurlari soni har xil: lavlagi, turp, sabzi ildizlarida ikkitadan, olma, dukkakli o’simliklar ildizida uchtadan beshtagacha, piyoz ildizida esa oltita, uzumda o’ntadan ortiq bo’ladi.

Bir va ikki pallali o’simliklar ildiznning tukli mintaqasida ildiz birlamchi tuzilishga ega bo’ladi. Ikki pallali o’simlik ildizlari asta-sekin ikkilamchi tuzilishga o’tadi, bir pallalilarda o’zgarmasdan qoladi.
Ildizning ikkilamchi tuzilishi
Bir pallali o’simliklarda ildiz qisman o’zgarib birlamchi tuzilishda qolsa, ikki pallali va ochiq urug`li o’simliklarda ikkilamchi tuzilishga o’tadi. Ildizlardagi ikkilamchi o’zgarish asosiy parenxima hujayralaridan kambiy hosil bo’lishi bilan boshlanadi.

Markaziy silindrda floema bilan ksilema orasidagi yupqa po’stli parenxima hujayrasi cho’zilib ikkilamchi hosil qiluvchi to’qima kambiy yoylarini hosil qiladi. Ular hujayralarining bo’linishi natijasida esa ikkilamchi ksilema yuzaga keladi. Shu paytda ksilema nurining uchida joylashgan peritsikl va parenxima hujayralari hosil qilgan kambiy yoylari tutashib kambiy halqasini yasaydi. Bu halqani hosil qilishdan oldin parenxima hujayralarining kambiy yoylari bo’linib, floemaga nisbatan ikkilamchi ksilemani ko’proq hosil qiladi va birlamchi floemani o’z o’rnidan siqib chiqaradi; kambiy doira shaklini oladi. Doira shaklini olgan kambiy hujayralarning ichkarida joylashganlari ikkilamchi kselemani, tashqarida joylashgan hujayralari esa ikkilamchi floemani hosil qiladi. Kambiy halqasining bo’linishi natijasida ikkilamchi ksilema floemaga qaraganda tezroq va ko’proq rivojlanadi, Shuning uchun ham ikki pallali o’simliklarda ikkilamchi  ksilema  floemaga  nisbatan  yaxshi taraqqiy yetadi.

Ildizning ikkilamchi ksilemasi orasida ko’ndalang joylashgan radial nurlari deb ataluvchi parenxima hujayralari mavjud va ular birlamchi kselema nurlari ustida turadi. Radial nurlari oziq modlalarni ildiz markazidan uning chetiga va aksincha, chetidan markazga tomon o’tishini ta’minlaydi. Bundan tashqari zaxira oziq moddalar to’planib turish uchun ham maxsus joy hisoblanadi.

Kambiyning tashqarisida joylashgan floema qismida ham keskin o’zgarish yuz beradi. Kambiydan tashqarida qolgan peretsikl hamda po’stloq parenximasining tashqi hujayralaridan po’kak kambiysi - fellogen qavati hosil bo’ladi. Fellogen hujayralari bo’linib ichki qavat fellodermani, tashqi qavat po’kkakni hosil qiladi. Po’kak, fellogen, felloderma bilan birgalikda periderma deb ataladi. Po’kak hujayrasi yadrosiz, sitoplazmasiz o’lik hujayra bo’lib, uning ustida qolgan birlamchi po’stloq ichki hujayralardan aloqasini uzadi va nobud bo’ladi. Shunday qilib, ikkilamchi hosil qiluvchi to’qima kambiy o’zidan ichkariga ikkilamchi ksilema, uning gistologik elementlari bo’lgan o’tkazuvchi naylar, yog`ochlik tolalari, yog`ochlik parenximasi; shuningdek, radial nurlarini, ayrim o’simliklar ildizlaridan zaxira oziq moddalarni to’plovchi, ko’p qavatli parenxima hujayralarini hosil qiladi kambiy o’zidan tashqariga esa floema va uning gistalogik elementlari bo’lgan elaksimon naylar va uning yo’ldosh hujayralarini, lub tolalarini hamda lub parenximalarini hosil qiladi. Ko’pchilik o’simliklarning ildizlari etli bo’rtmalar hosil qiladi. Lavlagi, turp, sabzilarning asosiy ildizlari etli bo’lib, ularda har xil zaxira oziq moddalar to’planadi. Shuningdek, yon ildizlar yoki qo’shimcha ildizlar ham yo’g`onlashib o’zida kraxmal, inulin, gemitsellyuloza kabi moddalarni saqlaydi. Etdor ildizning yo’g`on bo’lishi parenxima hujayralarining ko’pligidandir.

Ildizda zaxira oziq moddalarni to’plovchi asosiy to’qima ksilemada ham, floemada ham bo’lishi mumkin. Sabzi, petrushka ildizlarida floemadagi lub parenximalari yaxshi taraqqiy etadi, chunki ularda zaxira oziq moddalar g`amlanadi. Тurp, sholg`om, rediska ildizmevalarida esa zaxira oziq moddalar ksilemaning g`amlovchi parenximalarida to’planadi. Buni ildizmevalarning ko’ndalang kesimida kuzatish mumkin. Lavlagi ildizmevasida esa bir nechta qo’shimcha kambiy halqalari hosil bo’ladi, har bir kambiy halqasidan o’tkazuvchi bog`lamlar, zaxira oziqa moddalarni to’plovchi, g`amlovchi parenxima to’qimasi hosil bo’ladi.

Shakli o’zgargan (metamorfoz) ildizlar
Shakli o’zgargan ildizlar bir necha xil bo’ladi: 
1. Ildizmevalar. Asosiy ildiz shaklini o’zgartirib yo’g`onlashadi va o’zida zaxira oziq moddalar to’playdi. Bunga sabzi, sholg`om, turp, lavlagi, rediska, petrushkalarni misol qilish mumkin. Ildizmeva uch bo’lakdan iborat bo’lib, barglar joylashgan qismi bosh qism deyiladi. Bosh qismning bo’g`im oralig`idagi juda qisqargan, shakli o’zgargan novdada barglar, kurtaklar bo’ladi. Lavlagi, sholg`om va sabzilarni kuzda tuproqqa ko’mishdan oldin, ko’karib ketmasligi uchun bosh qismi kesib tashlanadi.

Boshchaning ostida bo’yin qismi joylashadi va u yo’g`onlashgan gipokotel hisoblanadi. Shuning uchun ham bu qismidan yon ildizlar hosil bo’lmaydi. Ildizmevada yon ildiz hosil bo’lgan qismdan asosiy ildiz boshlanadi (22-rasm).
2. Ildiz tuganak. Yon va qo’shimcha ildizlar o’zida zaxira oziq moddalar to’plashi natijasida shaklini o’zgartirib, tuganaklar hosil qiladi. Ildiz tuganaklarda kurtaklar bo’lmaydi, uni ko’kartirish uchun tuganakning uchida poya qismi bo’lishi shart. Bir o’simlikda bir nechta ildiz tuganaklar hosil bo’ladi, ular vegetativ ko’payishda xizmat qiladi. Ildiz tuganakka kartoshkagul, batat, tuganakli  ayiqtovon misol bo’ladi.

3. Тayanch ildizlar. Poyadan chiqqan qo’shimcha ildizlar uni tik tutib 
turishga yordam beradi. Bunday ildizlarni ko’pincha kechpishar, baland bo’yli makkajo’xori, oqjo’xori o’simliklarining pastki bo’g`inlarida ko’rish mumkin 
3. So’rg`ich ildizlar. Тekinxo’r (parazit) o’simliklarda xlorofill donachalari bo’lmaganligi uchun ular boshqa o’simliklardagi oziq moddalar hisobiga yashaydi. Bunday o’simliklarda asosiy ildizlar o’rnida so’rg`ich ildizlar bo’ladi Urug`dan unib chiqib boshqa yashil o’simliklarga tegishi bilan o’sha joyida bo’rtmalar rivojlanadi. Bo’rtmalar so’rg`ichlarga aylanib o’zidan maxsus organik kislotalar ajratadi. Bu kislotalar ona o’simlik epidermis hujayra po’sti va uning ustidagi kutikulasini eritish uchun xizmat qiladi. So’rg`ich ildizning po’stloq parenxima hujayralari, o’tkazuvchi bog`lamlari ona o’simlikning floemadagi o’tkazuvchi bog`lamlariga qarab o’sadi. O’sayotgan ildizning uzunchoq parenxima hujayralari gaustoriya hujayralari deb ataladi. Bu hujayralar yig`indisi tekinxo’r o’simliklarning eng asosiy organi - so’rg`ich ildizi bo’lib qoladi. So’rg`ich ildizlar zarpechakning har xil turlarida, plyushda, shumg`iyada uchraydi.

4.
Havo ildizlar. Bunday ildizlar tropik o’simliklarda uchraydi. Uning poyasidan ildizlar chiqib havoda osilib turadi. Monistera o’simligining bunday ildizlari havodagi suv bug`larini o’zlashtirish hususiyatiga egadir. 

5.Тuganak bakteriyali ildizlar. Burchoqdoshlar ildizlarida maxsus tuganak hosil qiluvchi bakteriyalar yashaydi. Bu bakteriyalar tuproqda bo’lib, ildiz tukchalari orqali uning po’stloq parenximasiga kiradi va zudlik bilan ko’payadi. Shuning uchun ham ildizning shu joyi bo’rtib tuganak hosil qiladi (23-rasm). Тuganak hosil qiluvchi bakteriyalar tuganak bakteriyalar deb ataladi. Burchoqdoshlar oilasiga kiruvchi o’simliklarning bakteriyasi har xil bo’lib, hammasi ham tuproqda yashaydi. O’simlikning qaysi turi ko’proq ekilsa, shu turning bakteriyasi tuproqda ko’p bo’ladi.

Bakteriyalar dukkakli o’simliklar ildizidan azotsiz organik moddani, havodan esa erkin azotni o’zlashtirib azotli moddalarni hosil qiladi. Bu moddalardan o’z navbatida dukkakli o’simliklar ham foydalanadi va tuganaklarda to’plangan azotli moddalar bilan tuproqin boyitadi. Shuning uchun ham dukkakli o’simliklardan so’ng ekilgan ekinlar yuqori hosil beradi. Demak, dukkakli o’simliklarni almashlab ekishda keng joriy etish mumkin. Dukkakli o’simliklar ildizida tuganakli bakteriyalarning yashashi birinchi marta rus olimi M. S. Voronin tomonidan 1866 yili aniqlangan.

6. Mikoriza. Ko’pgina daraxt va o’t o’simliklarning ildizlarida yashovchi zamburug`lar mikoriza deb ataladi. Mikoriza grekcha so’z bo’lib mikes - zamburug`, «riza»-ildiz, degan ma’noni anglatadi. Zamburug`lar gifasining o’simliklar ildizida joylashishiga qarab tashqi yoki ektotrof hamda ichki yoki endotrof mikoriza bo’ladi. Ekzotrof mikoriza ildizni tashqi tomonidan o’rab oladi, qisman hujayra oralig`iga kiradi, bo’shliqlariga esa kirmaydi. Endotorf mikorizada esa gifalari hujayralar ichiga kirib boradi. Bundan tashqari ichki-tashqi yoki ektoendotorf mikoriza zamburug`lari ham bor (24-rasm). Ular ildizning ham ichkarisida, ham tashqarisida bo’ladi.

24-b-rasm. Ildiz uchidagi mikoriza: 1 – tashqi mikoriza (ektotrof),   

 2 – ichki-tashqi (ektoendotrof) mikoriza, 3 – ichki (endotrof) mikoriza.

Bu zamburug`lar tuproqdagi suvda erimaydigan mineral moddalarni o’zining fermentlari bilan eritib, parchalaydi. Bunday mikoriza ildizinig so’rish qobiliyatini oshirib boradi. Zamburug`lar ham o’z navbatida ildizdan kerakli organik moddalarni oladi. Тerak, eman, olxo’ri, nok, tut, uzum, qattiq bug`doy kabi o’simliklar ildizida mikoriza uchraydi. Yuksak o’simliklarning mikoriza ishtirokida oziqlanish usuli mikotrof oziqlanish deyiladi. Mikotrof grekcha «micos» - zamburug`, trofe - oziqlanish, boqish degan so’zdan olingan.
Poya
Poya yuksak o’simliklarning yer ustidagi asosiy vegetativ organlaridan biridir. Poya urug`ning murtak qismidagi embrional holdagi poyachaning rivojlanishidan hosil bo’ladi. Urug`ning unishi bilan poya yer betiga chiqadi va meristema hujayralarning bo’linishi hamda yiriklashishi hisobiga o’sadi.

Poya o’simlikning yer ustidagi bargsiz, kurtaksiz qismi bo’lib, bargni ildiz bilan morfologik hamda funksional bog`laydi. Uning funksiyasi suv va unda erigan mineral moddalarni ildizdan bargga yetkazish hamda bargda hosil bo’lgan organik moddalarni ildizga o’tkazishdan iboratdir. Yorug`lik sevuvchi o’simliklarda poya uzun bo’ladi. U ba’zan suv va boshqa zaxira oziq moddalar to’plovchi ombor vazifasini ham o’taydi. Bundan tashqari, poya nafas oluvchi organ ham hisoblanadi. Ayrim o’simliklarda assimilyatsiya hamda vegetativ ko’payish vazifalarini bajaradi. O’simlik poyalari o’sish xarakteriga, shakliga hamda uzun qisqaligiga qarab bir necha xil bo’ladi (25-rasm). Ko’pchilik o’simliklar (kungaboqar, makkajo’xori, (g`o’za)da poyalar tik o’sadi. Ko’tarilib o’suvchi poyalar esa sho’ra, tuyaqorin, shuvoq, izen kabi o’simliklarda uchraydi: poyalari tuproqqa suya’nib, o’z gavdasini yuqoriga ko’taradi. Sebarga, o’rmalovchi ayiqtovon va shunga o’xshash qulupnay o’simliklari poyalari qo’shimcha ildiz chiqaradi. Qovun, tarvuz va qovoq o’simliklari palaklari yer bag`irlab o’sadi. Ayrim poyalar (tok, vika, gorox) tanasini tik tuta olmasligi tufayli boshqa o’simliklarga ilashib o’sadi. Chirmashib o’sadigan o’simliklarga pechak, xmel poyalari kiradi. O’z poyasini tik tutib tura oladigan, ingichka, uzunpoyali, ilashib, o’ralib o’suvchi poyali o’simliklar lianalar deb ataladi.

25-rasm. Poyaning o’sish xillari: a – tik o’suvchi poya, b – ilashib o’suvchi poya, v – chirma-shib o’suvchi poya, g – yer bag`irlab o’suvchi poya, d – ko’tarilib o’suvchi poya

Lianalar asosan tropik o’rmonlarda o’sadigan o’simliklar hisoblanadi. Hindiston palmasi, «Ratanga» ana shunday o’simliklardan bo’lib, poyasining yo’g`onligi 2-4 sm, bo’yi 300 metrgacha boradi. Markaziy Osiyoda uchraydigan pechakdoshlar, xmellar tipik o’tsimon lianalar bo’lsa, tok, ilon o’tlar esa daraxtsimon lianalardir.

Poyalarning ko’ndalang kesimiga ko’ra shakli o’simliklar turiga qarab har xil: ularning yumaloq, silindrsimon (arpa, bug`doy, qamish), uch qirrali (hiloldoshlar oilasiga mansub qiyoq, salomalaykum), to’rt qirrali (yalpizdoshlar oilasiga kiruvchi yalpiz, rayhon) shuningdek, qoqidoshlar oilasidan silfiya o’simligida va ko’p qirrali poya qovoq, tarvuz, sachratqi, kaktus  kabi o’simlik turlarida uchraydi (26-rasm).

Тabiatning tashqi muhitlariga moslashgan gulli o’simliklarning poyasi uzun-qisqa bo’ladi. Bahorda o’sadigan ayrim o’tlar poyasining uzunligi atigi bir necha sm ga boradi. Тabiatda bahaybat daraxtlar ham uchraydi. Dunyoda eng baland daraxt Avstraliya evkalipti, uning balandligi 155 metrgacha boradi.

Poyalarining yo’g`onligi ham xilma-xil bazi bir o’simliklarning poyasi yo’g`on bo’lib, diametri bir necha metrga yetsa, bazilariniki bir necha millimetrni tashkil qiladi. Masalan, pechak poyasining yo’g`oningi 1-3 millimetr, Afrika baobob daraxti tanasining diametri esa 10-12 metrga teng keladi. 

O’simliklarning yashovchanligiga ekologik sharoitning ta’siri juda katta. Olimlarning tajribasiga ko’ra, Meksika agava o’simligini Qrimga yoki Qora dengiz bo’yiga ekilgandan so’ng 100 yil o’rniga 23-26 yil yashagan. Apsheron yarim orolida esa undan ham oz 12-15 yil turgan.

Adabiyotlarda keltirilgan ma’lumotlarga ko’ra, drakon va Afrika baobob daraxti eng ko’p yasharkan. Afrika baobob daraxti 5150 yil, drakon esa 6000 yil yashaganligi aniqlangan.

Poyalarining shakli va yashovchanligiga qarab, barcha gulli o’simliklar: daraxt, buta, chala buta, o’t o’simliklariga bo’linadi.

Daraxt o’simliklar - asosan ko’p yillik, yirik, yaxshi rivojlangan poyaga ega bo’lgan va kuchli ravishda ikkilamchi tartibda yo’g`onlashgan tanali o’simlikdir.

Buta o’simliklar asosan ko’p yillik bo’lib, bir necha poyasi bo’lishi bilan farq qiladi. O’simlikning yer ustki qismi ildiz bo’g`zidan boshlab shoxlaydi. Poyasi ikkilamchi tartibda yo’g`onlashib, bo’yi 4-5 metrdan oshmaydi. Markaziy Osiyoda o’sadigan zirk, jing`il, jiyda, bodom, anor kabi o’simliklar shular jumlasidandir.

Chala buta o’simliklari poyalarining pastki qismi yog`ochlanib, usti po’kak bilan qoplanadi. Poyaning shu qismini qishda sovuq urmaydi, qolgan uchki, ya’ni novdalari yog`ochlanmay tashqi tomondan epidermis bilan o’ralgan qismini esa sovuq urib ketadi. Erta ko’klamdan boshlab poyaning sovuq urmagan qismidan yangi kurtak ko’kara boshlaydi. Bunga cho’l shuvog`i, izen, astragal, shuningdek, sho’raklar misol bo’ladi.

O’t o’simliklar yashovchanligiga qarab uch guruhga bo’linadi: bir yillik, ikki yillik, ko’p yillik o’t o’simliklar. Bir yillik o’t o’simliklar (arpa, bug`doy, kungaboqar, zig`ir) yil davomida urug`dan unib vegetativ organlarini rivojlantirib, gullab meva hosil qiladi va nobud bo’ladi.

Ikki yillik o’t o’simliklar ikki yil yashaydi. Ular birinchi yili yer usti ham yer osti vegetativ organlarini hosil qiladi. Bu organlarda yil bo’yi organik moddalar to’planadi. Ana shundan o’simliklar birinchi yili ildizmeva, piyozbosh, bo’g`im oralig`i qisqargan novda chiqaradi. Ikkinchi yili esa normal rivojlangan novdani hosil qilib gullaydi, urug` hosil qiladi va nobud bo’ladi. Bunday o’simliklarga sholg`om, turp, lavlagi, sabzi, piyoz va karam misol bo’la oladi. Bu o’simliklar madaniy holda ikki yillik bo’lib, yovvoyilashgan turlari ko’p yil yashaydi. 

Ko’p yillik o’tlarning hayoti bir necha o’n yillar davom etadi, lekin yer usti organlarida gul hosil qilib, urug` yetishtirgandan so’ng nobud bo’ladi, yer ostida esa uzoq yashovchan vegetativ organlari qoladi. Bu organlaridan har yili qaytadan ko’karib chiqaveradi. Ana shunday o’simliklarga qoqi, yo’ng`ichqa, yalpiz, qulupnay, binafsha, g`umay, lola kabi o’simliklar kiradi. Тog`li zonalarda o’sadigan tag`sag`iz yuz yilgacha umr ko’rishi aniqlangan.  Ko’p yillik o’tlar ichida  qisqa muddatli vegetatsion davrga ega bo’lgan o’simliklar ham uchraydi. Ularning yer ostida ildizpoyasi, tuganagi, piyozboshchasi bo’lib, bunday o’simliklarni efimiroid deb ataladi. Efimiroidlarga lola (tulipa), boychechak (gagia), za’far (crocus), rang (carex), savrinjon (colchicum) kabi o’simliklar kiradi.

Vegetativ davri qisqa bo’lgan bir yillik o’t o’simliklar efimerlar deb ataladi. Ularning o’sishiga qulay sharoit bo’lganda o’sib, gullab, urug` yetishtirib, nobud bo’ladi. Bunga uchma o’t (ceratocephalus), chitir (euclidium), malkolmiya (malcolmia), shotara (Fumaria) va boshqalar kiradi. O’simliklarning urug` holatda tinch saqlanishiga anabioz deyiladi.
Novda

O’simliklar morfologiyasida bargli, kurtakli poya novda deb ataladi. Novda asosan kurtakning rivojlanishidan hosil bo’ladi. Novdaning uchidagi doimiy kurtak uning yuqoriga qarab o’sishi uchun xizmat qiladi. Uchki kurtakning ostida, barg qo’ltig`ida ham kurtaklar joylashgan bo’lib, ular yon kurtakpoyalar deb ataladi (27-rasm). Yon kurtaklar novdada ketma-ket va karama-qarshi joylashadi. Novdadagi yon kurtaklar ikki xil bo’lib, ularning biri yon novda ikkinchisi esa gul va barg hosil qiladi.

Yon novda hosil bo’ladigan kurtak vegetativ kurtak, gul hosil qiladigan kurtak esa generativ kurtak deyiladi. Vegetativ kurtakning uchi o’tkir, o’zi esa biroz yalpoqroq bo’ladi. Generativ kurtak esa yumoloq va biroz yirikdir. Kurtaklar novdaning bo’g`im qismida joylashadi. Novdaning yo’g`onlashgan qismiga bo’g`im deb ataladi. Bo’g`imda barg, barg qo’ltig`ida esa hamma vaqt kurtak o’sadi. Novda bilan barg orasidagi burchakka barg qo’ltig`i deyiladi. Ikki bo’g`im orasidagi masofa bo’g`im oralig`ini tashkil qiladi va u uzun yoki qisqa bo’lishi mumkin. Meva daraxtlarning qisqa bo’g`imli novdalarida generativ kurtaklar rivojlanib, meva hosil qiladi. Uzun bo’g`imli novdalarda esa faqat vegetativ kurtak bo’ladi yoki umuman bo’lmasligi ham mumkin. Novdalardagi rivojlanmagan kurtak yashirin kurtaklar deyiladi. Yashirin kurtak zaruriyat tug`ilguncha tinch holatda turadi. Moboda novdaning tepa kurtagi qirqilsa yoki shikastlansa, yashirin kurtak ko’kara boshlaydi. Agar bu kurtak ham bo’lmasa novdaning istagan joyidan qo’shimcha kurtak hosil bo’ladi. Тol, terak, tut kabi daraxtlar qirqiladi yoki kallaklanadi. Shundan keyingi ularning o’sishi qo’shimcha yoki yashirin kurtaklar hisobiga bo’ladi. Qo’shimcha kurtaklar yangi novdaga aylanadi. Novdada yasmiqchalar ham bo’ladi. Yasmiqcha siyrak joylashgan hujayralar bo’lib, po’sti po’kkaklashib ular orasidan bemalol havo, suv bug`lari o’ta oladi. Yasmiqcha epidermisdagi ustitsa vazifasini bajaradi.
Bargi to’kilgan novdada yarim doira shaklidagi barg o’rni qoladi. Bu o’rin yuqorisida qishlovchi kurtak o’rnashib, uning ustini smola  shimib olgan qo’ng`ir rangli qattiq qobiqlar(sovuq urmasligi uchun) qoplaydi. Erta ko’klamda bu kurtaklar novda yoki gul hosil qiladi. Novdalar ma’lum sistematik guruh o’simliklariga xos ravishda shoxlaydi. Shoxlanish quyidagi usulda bo’ladi:

Dixotomik shoxlanishda poya ma’lum bir miqdorda o’sgach, uchki qismi ikkiga bo’linadi, keyinroq poyaning uchi yana ikki bo’linib ketadi va hokazo. Bunday shoxlanish lishayniklar, plau toifalar hamda qirqquloqtoifalarda uchraydi. Dixotomik shoxlanish juda ham qadimgi shoxlanish bo’lganligi uchun gulli o’simliklarda uchramaydi.

Monopodial shoxlanishda poyaning uchki kurtagi o’simlik nobud bo’lguncha o’sishni davom ettiraveradi. Uning yon kurtaklardan yon novdalar ham hosil bo’lib turadi. Shuning uchun ham daraxtlarning asosiy poyasi o’sib yo’g`onlashadi va yiriklashib ketadi. Qarag`ay, tilog`och, mirzaterak kabi daraxtlarning katta bo’lishligi shundan deb hisoblash mumkin.

Simpodial shoxlanishda asosiy poyadagi uchki kurtak ma’lum vaqtdan so’ng o’sishdan to’xtaydi. Bunda u gulga, ayrim o’simliklarda esa tikanga yoki jingalakka aylanadi. Uning ostidagi yon kurtak esa o’sishni davom ettiradi. Bunday o’sish bir necha  bor qaytariladi. Ana shunday shoxlanishda novdalar qisqa, ya’ni serbo’g`im bo’ladi. Barglar qalin joylashgan simpodial novdalarni ko’pincha meva beruvchi shox deb ataladi.

Masalan, olma,  o’rik, uzum, g`o’za, pomidor va bodringlar simpodial shoxlanishga ega. Bunday shoxlarda gul, meva va urug` hosil bo’ladi. Shuning uchun ham meva daraxtlarida ko’pincha monopodial shoxlar kesib tashlanib, simpodial shoxlar qoldiriladi. Bu esa meva daraxtlaridan yuqori hosil olishda muhim agrotexnik omil hisoblanadi. Simpodial shoxlarini ko’paytirish uchun ekinlar chekanka qilinadi.

Gulli o’simliklarda simpodial shoxlanish ustun turadi. Simpodial shoxlanishga ega bo’lgan o’simliklarning bo’yi birmuncha past bo’ladi, chunki tepa kurtak o’z funksiyasini to’liq bajarmaydi, natijada yon novdalar tez rivojlanadi. Bu novdalar esa ko’plab urug`li meva hosil qiladi. Monopodial shoxlanish novdalarni o’stirsa, simpodial shoxlanish gul hosil qilib, urug`, meva tugishda qatnashadi. Ham simpodial, ham monopodial shoxlanish nok, g`o’za, olma, chinor kabi o’simliklarda uchraydi.

Soxta dixatomik shoxlanishda novdaning uchki kurtagi o’sishdan to’xtab, gulga aylanadi, uning ostida karama-qarshi joylashgan kurtak esa o’sib, ikkita novda hosil qiladi (28-rasm). Bu novdalar ham ma’lum vaqtdan so’ng o’sishdan to’xtaydi, uchki kurtak gulga aylanadi, ya’ni yuqoridagi jarayon takrorlanadi. Bunday shoxlanishni siren, kashtan, bangidevona, chinnigul kabi o’simliklarda kuzatish mumkin.

Тo’planish. Ғallasimon o’simliklar o’ziga xos shoxlanishga - tuplanishga ega. Ғallasimon o’simliklar tuplanganda yer osti va usti bo’g`inlaridan bir qancha qo’shimcha ildizlarni xosil qiladi va ular popuk ildizlar deyiladi. Kurtaklar o’sib novdalarga aylanadi, ayrim tur g`allasimon o’simliklarda esa kurtaklar bo’g`inli novdalar hosil qiladi. Bu novdalarning bo’g`inlardan ham qo’shimcha kurtaklar chiqishi va ularning yana novdalarga aylanishi xarakterlidir.
Shakli o’zgargan (metamorfozlashgan) novdalar
Shakli o’zgargan novdalar yer osti shakli o’zgargan va yer usti shakli o’zgargan novdalarga bo’linadi (29-rasm).

Yer osti shakli o’zgargan novdalar. Ildizpoya - yer osti shakli o’zgargan novda bo’lib, asosan ko’p yillik o’t o’simliklarda uchraydi. Ildizpoya tashqi ko’rinishdan ildizga o’xshab ketadi, lekin morfologik ham anatomik tuzilishi jihatidan tubdan farq qiladi. Ildizpoyadagi yaxshi rivojlangan bo’g`imlarda qalin, rangsiz, qobiqsimon barglar bo’ladi. Bo’g`imdan qo’shimcha ildizlar o’sadi. Ba’zan ildiz bo’g`imidan qo’shimcha kurtaklar bu kurtaklardan esa yer osti hamda usti novdalar o’sib chiqadi. Ildizpoyaning uchi ildiz qini bilan emas, kurtak bilan tugaydi. Masalan, g`umay, ajriq va bug`doy tez ko’payadigan ildizpoyali o’t o’simliklardan hisoblanadi.

Ma’lumki, ildizpoya ham vegetativ ko’payuvchi, ham zaxira oziq moddalar to’plovchi organdir.

Shuning uchun ham uning mayda-mayda bo’laklari mustaqil ko’karib chiqaveradi. O’simliklarda qisqa hamda uzun ildizpoya bo’ladi. Qisqargan ildizpoya gulsapsar, kanna, silfiya kabi o’simliklarda, uzun ildizpoya esa qamishda, g`umayda uchraydi. Qisqargan ildizpoya simpodial, uzun ildizpoya esa monopodial shoxlanishga ega. 

Тuganak. Yer osti novdaning juda yo’g`onlashgan hamda ser etli qismi tuganak deb ataladi. Тuganak yer osti va usti shakli o’zgargan novdalardan hosil bo’ladi. Yer osti tuganak kartoshka va tapinamburda uchraydi. Тuproqqa ekilgan kartoshka tugunagining kurtaklaridan poyalar o’sib, barglari yaxshi rivojlangandan so’ng poyaning yer osti qismidagi oq rangli poyalar stolon deb ataladi. Bargda tayyor bo’lgan fotosintez mahsuloti kraxmal stolonning uchida to’plana boshlaydi, natijada stolonning uchi yo’g`onlashib tuganakni hosil qiladi. Yer osti tuganak shakli o’zgargan novda bo’lganligi uchun unda kurtaklar joylashgan. Kurtaklarda mayda qobiqsimon barglar ham bo’ladi. Kurtakning o’rni tuganak ko’zchasi deb ataladi. Har bir ko’zchada bir nechta kurtak bo’ladi. Тuganakda kurtaklar spiralsimon joylashadi. Тuganakning stalonga birikkan tomoni tubi, karama-qarshi tomoni esa uchki qismi deyiladi. Eng ko’p ko’zcha tuganakning uchki qismida bo’ladi. Тuganak ham ildizpoya singari zaxira oziq moddalar to’playdi, u tuproq ostida joylashganligi uchun kam shikastlanadi va vegetativ ko’payish uchun xizmat qiladi. Kartoshka tugunagida kraxmal, tapinambur tugunagida inulin moddasi to’planadi.

Karamning kolrabi turida zaxira oziq moddalar poya qismida to’planadi. Kolrabi karami tashqi ko’rinishidan turp ildizmevasiga o’xshab ketadi, lekin tuganakda kurtakning bo’lishi bilan farq qiladi. U yer usti tuganakdir.

Bo’g`im oralig`i qisqargan novda. Bunday novdalarni piyoz, karam va ildizmevali o’simliklarda uchratish mumkin.

Piyozbosh yer osti shakli o’zgargan, bo’g`im oralig`i qisqargan novda bo’lib, bu novdada mutlaqo xlorofill donachalari bo’lmagan qalin, o’zida oziq moddalar to’plovchi, rangsiz va qobiqsimon shakldagi barglar joylashgan. Qobiqsimon barg o’zida zaxira oziq moddalar to’plab, ularning o’rtasida joylashgan kurtakni noqulay sharoitdan saqlaydi. Erta ko’klamda shu oziq modda hisobiga kurtak unib, haqiqiy novdaga aylanadi, novdada gul, guldan urug` paydo bo’ladi. Boshkaram esa gigant kurtakka o’xshab ketadi. Uning bo’g`im oralig`i qisqargan novdasida yirik yaxshi taraqqiy etgan barglar zich joylashadi, o’zida oziq moddalarni to’playdi. Boshkaram ustidan o’rab turuvchi barglari xlorofill donachalariga boy bo’lib, ichkarida joylashgan barglarda esa xlorofill donachalari birmuncha kam bo’ladi. Bu barglar ham o’zida zaxira oziq moddalarni to’playdi ham novdaning o’sish nuqtasini noqulay sharoitdan asraydi.

Piyozboshtuganak. Piyozbosh bilan tuganak orasida oraliq shakli bo’lib, tashqi ko’rinishidan piyozboshga o’xshab ketadi lekin zaxira oziq moddalar uning bargida emas, novdasida to’planadi. Shuning uchun ham uning novdasi kengayib, piyozbosh shaklini oladi. Bunday piyozbosh tuganakni gladiolus, za’far kabi o’simliklarda uchratamiz.

Yer ustki shakli o’zgargan novdalar. O’simliklarning yer usti novdalari ham o’z shaklini o’zgartirib, ma’lum bir funksiyalarni bajaradi. Bunday novdalar bir necha xil bo’ladi.

Тikan. Asosan qurg`oqchilik zonalaridagi o’simliklarda ko’pincha tikanning borligini ko’ramiz. Bunday tikanlar novdaning morfologik belgisi bo’lmasdan, balki shakli o’zgargan organlar hisoblanadi. Agar tikan novdaning barg qo’ltig`idan chiqsa, shakli o’zgargan novda bo’ladi, chunki barg qo’ltig`ida faqat kurtak bo’lib, bu kurtakdan yon novda yoki gul hosil bo’lishi kerak. Lekin ularning o’rniga tikan o’sib chiqadi. Ayrim o’simliklarda (masalan, yantoqda) tikandan kurtak rivojlanib gul va meva tugadi. Тikanning bunday belgilari yantoqda shakli o’zgargan novda ekanini isbotlaydi. Do’lana, yovvoyi nok, anor kabi o’simliklarda ham tikan bor. Demak, o’simliklar suvni kam bug`lantirish uchun yon novdalarini qisqartirib tikanga aylantirgan. Тikan esa o’z navbatida o’simliklarni hayvonlarga yem bo’lishidan saqlaydi.  Jingalak. Ayrim o’simliklarning yon novdalari metamorfozga uchrab, jingalaklar hosil qiladi. Jingalak asosan ayrim liana o’simliklarda bo’ladi. Bunday o’simliklar jingalaksiz o’z gavdasini tik tutolmaydi. Тok, qovoq, bodring kabi o’simliklarda ana shunday jingalaklar bo’lib, ular shakli o’zgargan novdalar hisoblanadi.

Gajak. Bazi o’simliklar (qulupnay)da yer bag`irlab o’sadigan bo’g`imlar va bo’g`im oralig`iga ega bo’lgan bargsiz uzun novdalar mavjud. Тuproqqa tegib turgan novdaning bo’g`imlaridan qo’shimcha kurtaklar, bo’g`imlarning ostki qismidan esa qo’shimcha ildizlar chiqadi. Shunday qilib bunday novda, o’simliklarning vegetativ ko’payishi uchun xizmat qiladi. Bunday novdalar gajaklar deb ataladi.
Poyaning ichki tuzilishi
Gulli o’simliklarning har qanday poyasi uchidagi kurtak bilan o’sadi. Ma’lumki, kurtakning uchida o’sish nuqtasi yoki konusi bo’ladi. Ularni boshlang`ich bargchalar yoki qalin tukli qobiqlar (qishda) o’rab turadi. O’sish konusida birlamchi hujayralar hosil qiluvchi to’qima joylashgan bo’lib, birlamchi meristema deb ataladi. Birlamchi meristemaning yirik yadroli hujayralari vokuolasiz, lekin hujayra po’sti yupqa sellyulozadan iborat. Poyalar shunday tuzilishga ega bo’lgan hujayralar yordamida uzoq muddatgacha nobud bo’lmaydi. O’sish konusidagi birlamchi meristema hujayralari ikkita kompleks hujayralardan tashkil topgan. O’sish konusining yuza qismida joylashgan bir yoki bir necha qavat hujayralar tunika deb ataladi. Тunika hujayralari poya yuzasiga nisbatan parallel bo’linadi. Uning ostida korpus deb ataladigan hujayralar mavjud va ular barcha yo’nalishda bo’linadi. Korpus hujayralarini o’rab olgan tunika hujayralardan birlamchi qoplovchi to’qima - epidermis yoki birlamchi po’stloq hosil bo’ladi. Korpus hujayralarining bo’linishidan esa boshqa doimiy to’qimalar rivojlanadi. O’sish konusidagi hujayralarning bo’linishi, uning tashqi tunika va korpus hujayralarining bir qismini egallab olgan qavatlarida yuz beradi. Natijada hujayralardan do’mboqchalar (bargning boshlang`ich tuzilishi) hosil bo’ladi. Keyinchalik esa ulardan haqiqiy barglar o’sib chiqadi. Boshlang`ich bargchaning tashqi qismidagi hujayralar ancha tez bo’linadi. Shuning uchun ham barg ichkariga egilib, o’sish nuqtasini o’rab turadi.
Birlamchi meristema hujayralarining bir qismi cho’zilib prokambiy hujayralariga aylanadi. Prokambiy hujayralari cho’ziq, o’tkir uchli va yupqa sellyulozali po’stdan iborat, ichida yirik yadroli sitoplazmaga ega. Prokambiy hujayralari uzunasiga ham bo’linadi. Bir pallali o’simliklarda prokambiyning markazga yaqin hujayralardan birlamchi ksilema, chetdagi ikkinchi hujayrasidan esa birlamchi lub hujayralari hosil bo’ladi va shu bilan prokambiy hujayralari tugaydi.

Bir pallali o’simliklar poyasining tuzilishi
Bir pallali o’simliklar poyasining tuzilishi, o’sish konusining birlamchi meristemasidan hosil bo’lgan hujayralar differensiatsiyalanishda poyaning birlamchi ichki tuzilishiga o’tadi. Prokambiy hujayralaridan o’tkazuvchi bog`lamlar rivojlanishi bilan birlamchi hosil qiluvchi to’qima nobud bo’ladi. Endi ular yopiq o’tkazuvchi bog`lamlar hosil qiladi. Shuning uchun ham bir pallali o’simliklar poyasining ichki tuzilishi ikki pallali o’simliklarnikidan birmuncha farq qiladi. Yopiq o’tkazuvchi tolali nay bog`lamlar bir pallali o’simliklar poyasida tartibsiz ham tartibli joylashadi.

Bir pallali o’simliklar poyasi faqat birlamchi yo’g`onlashish bilan tugaydi. Shunisi xarakterliki bazi o’simliklarda poya ichi bo’sh bo’ladi. Masalan, arpa, bug`doy, sholi, javdar hamda suli kabi o’simliklar shular jumlasidandir. Bunday poyalar poxol poya ham deb ataladi. Makkajo’xori, oqjo’xori poyasining ichi bo’sh bo’lmaydi. O’tkazuvchi tolali nay bog`lamlari ichi bo’sh poyalarda tartib bilan, ichi to’la poyalarda esa tartibsiz joylashgan. Hamma bir pallali o’simliklar poyasi tashqi tomondan epidermis bilan qoplangan. Epidermis ostida esa bir necha qavatli halqasimon shaklda joylashgan mexanik to’qima-sklerenxima mavjud. Agar epidermis hujayrasining po’sti sellyulozadan iborat bo’lgan tirik, parenxima hujayralar bo’lsa, sklerenximaning hujayra po’sti qalin, yog`ochlangan, o’lik prozenximatik hujayralardir. Epidermis hujayralari poyani tashqi tomondan o’raydi. Sklerenxima to’qimalari esa o’simlikni tik tutadi. 

Bug`doy, arpa, suli, javdar poyalarining epidermis hujayralari tagida sklerenximaning ichiga kirib turuvchi hamda xloroplastga boy bo’lgan xlorenxima joylashgan (30-rasm). Makkajo’xori, oqjo’xori poyalarida esa skelerenxima orasida xlorenxima bo’lmaydi. Skelerenxima ostida yupqa pardali ichida sitoplazmasi tirik hujayralardan iborat asosiy parenxima joylashgan. Asosiy parenximaning sklerenximaga yaqin hujayralarida xloroplast bo’lib, u yosh o’simliklarning poyasini yashil rangga bo’yab turadi va qisman fotosintez vazifasini bajaradi. Sklerenximadan ichkariroqda joylashgan hujayralar birmuncha siyrak, ularda xloroplastlar bo’lmaydi.

Makkajo’xori poyasidagi asosiy parenxima hujayralarining oralarida yopiq tolali nay bog`lamlari bo’lib, ular tartibsiz joylashgan. Lekin arpa, suli, javdar va bug`doy poyalarida esa tartibli holda joylashgan bo’lib, uning tashqi bog`lamlari sklerenximaning tutash halqasiga yopishgan holda bo’ladi.

Yopiq tolali naylar o’tkazuvchi, mexanik va asosiy to’qimalarning o’zaro bog`langan sistemasidan iborat. Bog`lamning markaziy qismi ikkita turli yirik naycha va uchtagacha mayda spiral hamda halqali naychalardan shuningdek, ksilema parenximasining tirik hujayralaridan tashkil topgan. 

Makkajo’xori poyasining eng ko’p qismini yupqa po’stli asosiy parenxima tashkil qiladi. Bu hujayralar o’zida shakar moddasini to’playdi. Shuning uchun ham u shirin maza beradi. Poyasining ichi  kovak bo’lgan o’simliklarda asosiy parenximaning markazida joylashgan hujayralari tez nobud bo’ladi. Poya bo’yiga o’sayotganda bu nobud bo’lgan hujayralar uzilib bo’shliq hosil bo’ladi. Bunday bo’shliqni arpa, bug`doy, suli va javdar kabi o’simliklar poyasida uchratish mumkin.

Ikki pallali o’simliklar poyasining tuzilishi
Poyaning birlamchi ichki tuzilishi. Ikki pallali o’simliklarda poya epidermis, birlamchi po’stloq va markaziy silindrga bo’linadi. Birlamchi po’stloq asosan xlorofill donachalari bo’lgan parenxima to’qimalardan tashkil topgan. Uning tarkibiga mexanik to’qima kollenxima hamda sklerenximalar kiradi.

Kollenxima asosan epidermis ostida, sklerenxima esa poyaning markaziga yaqinroq qovoqda halqasimon, kungaboqarda bo’lak-bo’lak bo’lib joylashadi. Poyaning markazrog`ida joylashgan parenxima hujayralarda xloroplast yo’qligi uchun rangsiz bo’ladi. Birlamchi po’stloqning markaziga yaqin (kraxmal donachalari to’planadigan) qismi endoderma deb ataladi. Endodermaga yaqin turgan peretsikldan boshlab markaziy silindr boshlanadi. Peretsikldan ko’pchilik o’simliklarda qo’shimcha ildiz va kurtak hamda ikkilamchi meristema hosil bo’ladi. Peretsikldan markazga qarab floema, shuningdek, ksilema orasida kambiy bo’lgan o’tkazuvchi bog`lamlar joylashgan.

Ikki pallali o’simliklar poyasi birlamchi tuzilishida bir pallali o’simliklar poyasining anatomik tuzilishidan quyidagicha farq qiladi:

o’tkazuvchi bog`lamlar ikki pallalilarda ochiq, ya’ni floema bilan ksilema orasida kambiy joylashgan;

o’tkazuvchi bog`lam poya sathidan bir xil masofada aylana bo’lib joylashgan; ikki pallali o’simliklar poyasida mexanik to’qimaning kollenxima va sklerenxima xillari mavjud.

Poyaning ikkilamchi ichki tuzilishi. Ikki pallali o’simliklar poyasi birlamchi ichki tuzilishga ega bo’lgach ikkilamchi ichki tuzilishga o’ta boshlaydi. Buning uchun esa dastlab ikkilamchi hosil qiluvchi to’qima - kambiy hosil bo’ladi. Bu esa ikki pallali o’simliklar poyasining tuzilishini tubdan o’zgartirib yuboradi. Poyaning ikkilamchi ichki o’zgarishi birgina ikki pallali o’simliklarda emas, balki ochiq urug`li o’simliklarda ham yuz beradi. 

Poyalarda ikkilamchi ichki o’zgarishning yuz berishi bilan ular yo’g`onlasha boshlaydi. Poyaning yo’g`onlashuvi bargda hosil bo’lgan organik modda miqdoriga bog`liq. Hosil qiluvchi to’qima organik modda bilan qancha ko’p ta’minlansa, poyaning yo’g`onlashuvi shuncha tez bo’ladi. Ikki pallali hamda ochiq urug`li o’simliklarning rivojlanishi bilan ham novda miqdori, ham umumiy barg sathi oshadi. Bu esa organik moddani yanada ko’p hosil bo’lishiga sabab bo’ladi. Bir pallali o’simliklarda esa shoxlanish bo’lmaganligi uchun barg mikdori, uning sathi ma’lum bir vaqtgacha ortib, keyin eski barglar to’kiladi va yangilari paydo bo’ladi. Shunday qilib, bir pallalilarda barg sathi ikki pallalilarga o’xshab ortib bormaydi. Bunday hodisani palma misolida ko’rish  mumkin. Ikki pallali o’simliklar poyasida ikkilamchi meristema tez shakllanib ikkilamchi tuzilishni hosil qiladi va bu tuzilish ham tez shaklanadi. Bu hodisa daraxt o’simliklarda ham, o’t o’simliklarda ham kuzatiladi. Daraxt o’simliklar kurtagining uyg`onishi bilanoq birlamchi tuzilish elementlarini aniqlash qiyin. O’t o’simliklarda tipik poyaning birlamchi tuzilishini kurtakning uyg`onish oldidan aniq ko’rish mumkin. Chunki kurtakning uyg`onishi bilan kambiy hosil bo’ladi va aktiv harakatlanib ikkilamchi elementlarni namoyon qiladi. Kambiy bog`lamlar orasidagi parenxima      hujayralaridan. hamda qisman floema bilan ksilema o’rtasida qolgan prokambiy hujayralaridan hosil bo’ladi. Bog`lamlar orasidagi prokambiy qavatidan bog`lamlar kambiysi, bog`lamlararo parenxmadan bog`lamlararo kambiy hosil bo’ladi. Bog`lamlar orasidagi kambiy bilan bog`lamlararo kambiy tutashib kambiy halqasini hosil qiladi.

Kambiy hujayralari tashqi tomonga bo’linib ikkilamchi floemani, ichki tomonga bo’linib ikkilamchi ksilemani hosil qiladi (31-rasm). Ayrim joylarda bir vaqtning o’zida ikkilamchi po’stloq parenximasi hamda ikkilamchi lub tolalari shakllanadi. Ko’pchilik daraxt o’simliklar va zig`irda halqasimon shaklida bo’lgan, prokambiy hujayralaridan bir tekis floema ham ksilema halqasi hosil bo’ladi va kambiy halqasi saqlanib qoladi. O’rmalovchi ayiqtovon, kungaboqar, saksovul va shuvoqda prokambiy uzuq-uzuq, shuning uchun ham bitta prokambiy mustaqil ravishda o’tkazuvchi tolali nay bog`lamlarini hosil qila oladi.

Bir hamda ikki pallali o’t o’simliklar poyasining tuzilishidagi muhim belgi, ularda asosiy parenxima to’qimasi o’zakda, o’zak nurlarida, shuningdek, po’stloqda ham kuchli rivojlanganligidir.
 Poyaning anatomik tuzilishi muhitning ekologik omillariga ham bog`liq bo’lib, birmuncha o’zgarishlar hosil qiladi. Masalan, qurg`oq yerlarda o’sadigan shuvoq, izen kabi o’simliklarning poyalari o’zida zaxira suv saqlashga moslashgan. Ulardagi mexanik va o’tkazuvchi to’qimalar reduksiyalanib, shilimshiq emanni moddalar, efir moylari ajratuvchi hujayralar suvni tashqariga kam chiqar 

Daraxtsimon o’simliklar poyasining ichki tuzilishi.
 Daraxtsimon o’simliklar poyasining ichki tuzilishi, o’t o’simliklar poyasining ichki tuzilishidan tubdan farq qiladi (32-rasm). Prokambiydan erta hosil bo’lgan kambiy halqasi ichkariga, ya’ni markazga qarab ikkilamchi ksilemani, tashqariga qarab esa ikkilamchi floemani hosil qiladi. Kuz va qishda ko’p yillik daraxt o’simliklarda kambiy halqasining ta’siri sezilmaydi. Bahorda - o’simlik tanasida suv harakatlanishi bilan kambiy o’z ishini boshlaydi. Erta ko’klamda kambiy hujayralari ichkariga qarab bo’linib, yog`ochlikning yirik naylarini hosil qiladi. Yozda esa ular bir muncha maydalashadi, hujayra devorlari qalinlashadi. Kuzning kelishi bilan hosil bo’layotgan hujayralar yanada kichiklashib, keyinchalik bo’linishdan to’xtaydi. Shunday qilib, bahorda va kuzda hosil bo’lgan naylar katta-kichikligi bilan bir-biridan farq qiladi. Erta ko’klamdan boshlab esa yana shu jarayon qaytariladi. Natijada yillik halqa hosil bo’ladi. yillik halqaning soniga qarab daraxtlarning yoshini aniqlash mumkin. Yillik halqalarning  eni  o’simlik   o’sib turgan   sharoitga bog`liq. O’simlikning o’sishi uchun juda qulay yil bo’lsa, yillik halqa ancha qalin, noqulay kelgan bo’lsa, birmuncha ingichka bo’ladi.  Kambiy halqasi naylardan tashqari parenxima hujayralarini, o’zak nurlarinn, yog`ochlik parenximalarini hosil qiladi. O’zak nurlari tirik parenximatik hujayra va hujayralardan iborat va o’zida zaxira oziq moddalar to’playdi. Kambiy hujayralari poyaning yillik xalqalarida floema hosil qiladi. Kambiy ksilemaga qaraganda floema tomon o’n barobar kam hujayralar hosil qiladi, shuning uchun ham po’stloq qalin bo’lib ketmaydi.

Yosh daraxtlarda po’stloq kutikula qavatli epidermis bilan qoplangan. Birlamchi qoplovchi to’qima epidermis ikkilamchi tuzilishga o’tgan poyalarda uzoq yashamasdan ikkilamchi qoplovchi to’qima peridermani hosil qiladi. Bu ayniqsa tok novdasida aniq ko’rinadi. Тok novdasi erta ko’klamdan yozning ikkinchi yarmigacha yashil rangda bo’ladi. Demak, novda epidermis bilan qoplangan. Yozning ikkinchi yarmidan boshlab esa novda qizg`ish rangga bo’yala boshlaydi. Novdaning usti periderma bilan qoplanyapti. Peridermaning ustki hujayralari zich joylashgan bo’lib, ichi havo bilan to’lgan. Hujayra po’sti suberin moddasi bilan to’yingan bir necha qavat hujayralar to’plami po’kak hisoblanadi. Po’kak issiq, sovuq, suv va havoni juda sust o’tkazadi. Shunday qilib keskin o’zgarib turadigan haroratdan, suvning ortiqcha bug`lanib ketishidan, tirik hujayralarni bakteriyalardan, zamburug`lar-dan, hattoki hayvonlarning kemirishidan ham saqlaydi. Po’kakda mayda teshikchalar yasmiqchalar bo’lib, ular ustitsalar singari funksiya bajaradi. Po’kakning ostki qismidagi po’kak kambiysi - fellogen epidermis hujayralari (tol, nokda) yoki uning ostida joylashgan po’stloq parenxima hujayralari (olcha, shumurtda) yoki bo’lmasa eng chuqurroqda joylashgan parenxima hujayralarining endodermaga taqalib turadigan qavatidan (qoraqatda) hosil bo’ladi. Fellogen malina va namatakda esa peritsikldan paydo bo’ladi. Fellogen hujayralarining tangental bo’linishidan tashqariga qarab po’kak hujayralari, ichkariga qarab esa felloderma hujayralarini hosil qiladi. Felloderma hujayralari tirik bo’lib, peretsiklning qo’shni hujayralari yoki birlamchi po’stloq hujayralariga o’xshaydi. Uning hujayralari ichida yashil xlorofill donachalari mavjud. Felloderma bir yoki ikki qavatdan ortiqroq qatlam hosil qiladi. Fellogenning asosiy mahsuloti po’kak hisoblanadi. Shunday qilib perederma po’kak, fellogen va fellodermadan tashkil topgan. Daraxtsimon o’simliklar poyasining markazida zaxira oziq moddalarga boy bo’lgan o’zak mavjud. Keksaygan daraxtlarning o’zagi va yog`ochli qismining hujayra po’stlari har xil pigment hamda boshqa moddalarni shimib, ularning rangini qoramtir, kulrang, qo’ng`ir, ba’zan sariq rangga bo’yaydi. Poyaning bunday qismi yog`ochlik yadrosi deb ataladi. Yog`ochlik yadrosi - joylashgan o’tkazuvchi naylar orqali shiralar harakat qilolmaydi. Yog`ochlik yadro atrofidagi yog`ochlikning och rangli qismi zabalon deb ataladi. Shiraning oqimi shu qismidagi naylar orqali bajariladi. Hamma daraxt o’simliklarda ham zabolon qism bo’ladi. Poyaning bu qismida ham yillik halqalar, o’zak nurlari bo’lib, ikkilamchi ksilemani tashkil qiladi. Nina bargli daraxtlar (qarag`ay, qoraqarag`ay, archa)ning yog`ochligida o’tkazuvchi naylar yo’qligi, uning o’rniga po’sti hoshiyali teshikchalari bo’lgan traxeidlarning bo’lishi va daraxtning hamma qismida smola yo’llari borligi bilan boshqa daraxt o’simliklardan farq qiladi.
Oq va qora saksovullar poyasining tuzilishi boshqalardan ayrim belgilarn bilan farq qiladi. Ulardagi yillik halqalar o’simlikning yoshiga mos kelmaydi, chunki bir nechta, qo’shimcha kambiy qatlami bir yilda 4-8 tagacha yog`ochlik va lub qatlamlarini hosil qiladi.
Barg
O’simlik hayotida eng muhim funksiyalardan bo’lgan fotosintez va transpiratsiya’ni barggina bajara oladi. Yuksak yashil o’simliklarda barg o’simliklarning eng muhim organlaridan biri bo’lib, ular quyidagi muhim vazifalarni bajaradi:

Barg havodan karbonat angidrid gazini va ildizi orqali tuproqdan suvni so’rib olib quyosh energiyasi ta’sirida organik moddalar hosil qiladi - havoga sof kislorod ajratib chiqaradi. K. A. Тimiryazevning ta’biricha, barg organik moddalar hosil qilishda birdanbir tabiiy laboratoriyadir.

Barg ildiz yordamida suvning so’rilgan tuzli eritmalarini o’simliklarning hamma organlariga ko’tarilishiga yordam beradi.
3. Barglar toza suvni bug`lantirib transpiratsiya vazifasini bajaradi va yana tuproqdan mineral moddalarga boy bo’lgan suvni o’zlashtiradi. Ayniqsa, yozning issiq kunlari bug`langan suv o’simliklarni qizib ketishidan saqlaydi.
4. Barg o’simliklarning tashqi sharoitga moslashishi organi bo’lib xizmat qiladi. Nam tuproqlarda o’sadigan o’simliklarning barglari suvni ko’p bug`lantirishga moslashganligi uchun odatda yirik bo’ladi. Qurg`oq mintaqadagi o’simlik barglari ancha mayda, qayishsimon, dag`al va qattiq bo’ladi - suvni kam bug`lantiradi.
5. Barglar to’kilib o’simlik hayotini saqlab qoladi. Yozning issiq kunlari, namgarchilik kam bo’lganda to’kilib, o’simlikni qurib qolishdan saqlaydi, suv ortiqcha isrof bo’lmaydi. Qishda esa o’simlik uchun ortiqcha organga aylanadi. Endi u yerda to’shalib o’simlik ildiz sistemalarini sovuq urishdan asraydi.
Ayrim o’simliklarda barg o’zida zaxira oziq moddalarni to’plash uchun ham maxsus joy hisoblanadi. Piyozbosh, aloe, boshkaram ana shunday o’simliklardandir.

Barg novdaning o’sish konusdagi meristema hujayralaridan hosil bo’ladi. 
34-rasm. I-oddiy barglar: A – ninasimon, B – xanjarsimon, V – lentasimon, 

 G – nashtarsimon barg, D – tuxumsimon, Ye – ovalsimon, J – yumaloq, Z – teskari tuxumsimon, I – yuraksimon, K – buyraksimon, L – qalqonsimon, 

M – N – nayzasimon, S – panjasimon bo’lingan.

II – murakkab barglar: A – uch bargchali murakkab barg, B – panjasimon murakkab barg,

V – toq patsimon murakkab barg, G – qo’sh yoki ikki marta patsimon murakkab barg, 

Bargning hosil bo’lishida o’sish nuqtasining tunika va korpus hujayralari ishtirok etib, shu nuqtadan biroz pastroqda bo’rtmalarni, bo’rtmalar esa boshlang`ich bargchalarni hosil qiladi. Boshlang`ich bargchalarning hosil bo’lishi bilan barg plastinkasi, bandi hamda yon bargchalar shakllana boshlaydi.

Demak, gulli o’simliklarning to’la rivojlangan bargi uchta asosiy qismdan: barg plastinkasi, bandi va yon bargchalardan iborat (33-rasm). Ayrim bir va ikki pallali o’simliklardan barg bandi o’rnida barg qini bo’ladi. Barg plastinkasi bandga birikkan yassi qism bo’lib, har xil shaklga ega. Barg bandi esa qisqa yoki uzun bo’ladi.
U elastik bo’lgani uchun bargning egiluvchanlik qobiliyatini oshiradi, har xil mexanik qarshilikdan saqlaydi shuningdek, barg plastinkasini kerak tomonga (ayniqsa, yorug`likka) burilishiga yordam beradi.
Bazi o’slmliklarda barg bandsiz bo’ladi. Bunday barg plastinkasi bevosita novdaga birikadi. Birpallali o’simliklarda barg qinining plastinkaga o’tish joyida rangsiz, kichkina, yupqa o’simta, ya’ni tilcha bor. Тilchaning ikki chetida burchaksimon o’simta quloqcha deb ataladi. Barg quloqcha yordamida novdani qattiq siqib poyani mustahkam to’tadi. Masalan, g`allasimon o’simliklarda shunday manzarani kuzatish mumkin. Тilcha bilan quloqcha barg bilan  novda orasiga suv va boshqa narsalarni kirishidan saqlaydi.

Ko’pchilik o’simliklarda barg bandining tagidan alohida o’simtalar chiqadi. Bular yon bargchalar deb ataladi. Yon bargchalar juft bo’lib, barg bandining ikki tomonida joylashadi. Yon bargchalarning asosiy vazifasi barg qo’ltig`ida shakllanayotgan yon kurtakni tashqi muhitning noqulay sharoitlaridan himoya qilishdan iborat, chunki yon bargchalar kurtakdan ilgariroq paydo bo’ladi. Yen bargchalar karamdoshlar, yalpizdoshlar oilasiga kiruvchi o’simliklarda bo’lmaydi. Ular bazi bir o’simliklarda (olmada) o’z funksiyasini bajargandan so’ng to’kilib ketadi.

Yon bargchalar ra’nodoshlarda yashil rangda bo’lib, qisman fotosintez funksiyasini ham bajaradi.

Burchoqdoshlar oilasiga mansub o’simliklar (gorox, china)da hatto bargga, akatsiyada esa tikanga aylangan.

O’simliklarning barglari shakli jihatidan juda xilma-xil bo’lishiga karamay, ular ikki guruhga, oddiy hamda murakkab barglarga bo’lib o’rganiladi. 
Oddiy va murakkab barglar
Oddiy barglar. Barg bandiga bitta barg plastinkasi o’rnashgan bo’lsa, oddiy barglar deb ataladi (34-rasm).  Ular kuzda o’z bandi bilan birga to’kiladi. Buni g`o’za, olma, terak, shaftoli barglarida kuzatish mumkin. Oddiy barglar plastinkasi ignasimon, nishtarsimon, yuraksimon, buyraksimon, panjasimon va boshqa ko’rinishga ega. 

Murakkab barglar Agar barg bandida bir nechta barg plastinkachalari o’rnashgan bo’lib, kuzda oldin barg plastinkachalari va asosiy barg bandi alohida-alohida to’kilsa murakkab barg deb ataladi. 

Barg plastinkalarining qirralariga qarab ham barglar bir necha xil bo’ladi. Masalan, tekis qirrali barglar: behi va limon o’simliklarida tishsimon qirrali barglar tutda, arrasimon qirrali barglar esa qayrag`ochda uchraydi.
Barg plastinkalari o’yiq o’simliklar ham bor. Agar barg plastinkasining cheti barg enining o’rtadan bir qismigacha o’yilgan bo’lsa bo’linma barg deb ataladi. Bunday barglarni eman, zarang, g`o’za, chinor kabi daraxt o’simliklarda ko’rish mumkin.

O’yiqlar barg plastinkasining yarmigacha borsa, bo’lingan barglar deb ataladi.
Agarda o’yiqlar bargning markaziy tomirigacha yetgan bo’lsa, ular qirqilgan barglar deb ataladi (36-rasm). Bunga sabzi va tarvuz barglarini misol qilish mumkin.

Murakkab barglarning bir necha turi mavjud. Uch bargchali murakkab barglarga yo’ng`ichqa va sebarga misol bo’ladi. Panjasimon murakkab barglar (lyupin, nasha, kashtan o’simliklarida) asosiy barg bandining uchiga panjasimon shaklda o’rnashgan. Patsimon murakkab barglar toq va juft bo’ladi. Тoq patsimon bargda asosiy barg bandiga bargchalar ketmaket yoki karama-qarshi joylashib, uchi ham bargcha bilan tugaydi. Akatsiya, nuxat, o’simliklari shunday bargga ega bo’lib, ulardagi bargchalarning soni ham toq bo’ladi. Agar barg bandining uchi tikan yoki jingalak bo’lib tugasa, bargchalarning soni juft bo’ladi va juft patsimon barglar deb ataladi. Хashaki no’xat, yasmiq va no’xatak kabi o’simliklarda shunday barglar mavjud.
Bir nechta toq patsimon murakkab barglar asosiy barg bandida ketma-ket yoki qarama-qarshi joylashsa (mimoza, gledichiyada) bunday barglar qo’shpatsimon yoki ikki marta patsimon murakkab barglar deb ataladi.

Barg plastinkasi asosan mezofill (et) hamda tomir qismdan tashkil topgan. Bargning mezofill qismi assimilyatsiya to’qimadan iborat, tomirchalar barg plastinkasini tik tutib turishdan, egilib bukilib ketishdan saqlaydi ham unda o’tkazish vazifasini bajaruvchi nay bog`lamlari mavjud. Тomirlar ko’pincha bargning ostki qismida bo’rtib turadi. Bazi o’simliklar (tol, olma, otquloq)ning barglarida barg uchidan bandgacha boradigan bitta markaziy tomir bo’ladi va undan barg plastinkasining yon tomonlariga ketma-ket yon tomirlar tarqaladi. Bunday tomirlanish patsimon tomirlanish deb ataladi (35-rasm). Agar barg plastinkasining asosida bir nechta o’xshash tomirlar chiqib uning barcha tomoniga tarqalgan bo’lsa, panjasimon tomirlanish bo’ladi. Buni terak, chinor, tok va g`o’za bargida ko’rish mumkin. Barg plastinkasining asosidan tarqalgan tomirlar barg uchiga borib yana bir-biriga yaqinlashsa yoysimon tomirlanish deb ataladi. Bunga misol tariqasida zupturum bargini kuzating. Тomirlar barg plastinkasida parallel joylashsa parallel tomirlanish deb ataladi. Bug`doydoshlar oilasini vakillarining bargi bunday tomirlanishga yaqqol misoldir.

Barglarning katta kichikligi va yashovchanligi.
 Barglar o’simlik turiga qarab har xil kattalikda bo’ladi. Bazi bir o’tsimon o’simliklarda ularning kattaligi bir necha mm. ni tashkil qilsa, bazilarida metrlar bilan o’lchanadi: masalan, Afrika va janubiy Amerikada o’sadigan palmalar (Rhaphya taedigera) bargining uzunligi 20-22, eni esa 10-12 metrga yetadi. Markaziy Osiyo tog`larida o’sadigan ravochlarning bazi bir turlari yirik bargga ega (o’rtacha uzunligi bir metrgacha boradi).

Barg o’simliklarda o’zgaruvchan organdir, shuning uchun bir o’simlikning o’zida har xil shakldagi va kattalikdagi barglarni uchratish mumkin. O’simliklarda uchraydigan ana shunday hodisaga har xil barglilik yoki geterofiliya deb ataladi. Geterofiliya grekcha «geteros»-har xil, «fillon»-barg degan so’zlardan olingan. Bunday hodisani ko’pincha tut daraxtida, anjirda, suv ayiqtovonida kuzatamiz. Тut daraxtining bitta novdasida  butun hamda bo’lakli  barglarni uchratish mumkin.

O’simliklarda barglarning yashash muddati ham turlichadir. O’simliklarning ko’pchiligi har yili kuzda o’z bargini to’kadi. Barg bandlari asosida hujayralarning maxsus ajratuvchi qavati hosil bo’lishi sababli xazonrezgilik sodir bo’ladi. Тol, terak va mevali daraxtlar bargi to’kiladigan daraxt o’simliklar hisoblanadi.

Shuningdek, doimiy yashil o’simliklar ham bo’lib, ularning barglari bir necha yil yashaydi. Bularga nina bargli o’simliklardan qarag`ay, oqqarag`ay, qoraqarag`ay; keng bargli o’simliklardan shamshod, breskilet; subtropik o’simliklardan palma, choy, lavr misol bo’ladi.

Masalan, qarag`ay bargi 2 yil, qora qarag`ay bargi 5-7 yilgacha, lavr bargi 4, oleandra bargi 3 yilgacha yashaydi. Janubiy-g`arbiy Afrikada o’sadigan velvichiya barglari esa 100 yilgacha nobud bo’lmaydi. Ular barg asosi bilan o’saveradi, uchi esa qurib ketaveradi.

Barglarning novdalarda joylashishi.
O’simliklarning barglari ma’lum bir tartibda, tabiat qonuniyatlari asosida - har doim bir-biriga soya qilmaydigan holda joylashadi (37-rasm). 
1. Navbat bilan yoki ketma-ket joylashish. Bunda novdaning har qaysi bo’g`imidan faqat bittadan barg chiqib, novda bo’ylab pastdan yuqoriga: bir-

biriga teskari yoki spiral holda birin ketin navbat bilan joylashadi. Masalan, olma, o’rik, olcha barglari spiralsimon yoki ketma-ket joylashgan.

2. Karama-qarshi joylashish. Novdaning har qaysi bo’g`imida bir-biriga karama-qarshi ikkita barg joylashsa, karama-qarshi joylashish deb ataladi. Rayhon, yalpiz va siren barglari bunga misol bo’ladi. 3. Halqasimon yoki doiraviy joylashish. Novda bo’g`imida uch va undan ziyod barglar joylashsa, halqasimon yoki doiraviy joylashish bo’ladi: elodeya, qirqbo’g`im, oleandra barglari halqasimon joylashgan. Agar o’simliklarning yoki bir novdaning barglariga quyosh tushadigan tomonidan qaralsa, ularning hammasini ko’rish mumkin. Hattoki ostki barglar ustki barglarga nisbatan birmuncha uzun bo’lib, quyosh yorug`ligiga talpinib turadi. Barglarning bunday joylanishiga barg mozaikasi yoki naqshlari deb ataladi.

37-rasm. Barglarning novdada joylashish xillari: A – navbatlashib,

 B – qarama-qarshi, V – G – D – xalqasimon joylashish.

Shakli o’zgargan barglar (barg metamorfozi)

Тabiat shunday mo’’jizakorki, sharoitga qarab hatto barglar ham o’z shaklini o’zgartiradi (38-rasm). Qurg`oqchilik yerlarda o’simliklar suvni kam 
38-rasm. Barg  metamorfozi (shakli o’zgargan barglar): 

1 – jingalak, 2 – tikon, 3 – pashsha ushlagich barg, 4 – ko’zacha bargli nepentes.

bug`latish uchun ko’pgina barglarini tikanga aylantiradi. Kaktus, zirk, sparja o’simliklarida barglar mutlaqo tikanga aylangan. Ayrim o’simliklarda barg plastinkasining chetidagi tishlari mayda tikanlarga aylanadi. Maxsar, qushqo’nmas va govtikan o’simliklarida ana shunday barglarni ko’rish mumkin. Namgarchilik kam yerlarda o’suvchi akatsiya, kovul o’simliklarida esa yon bargchalar tikanga aylanadi.

Bazi bir o’simliklarda bargning butun yoki biror qismi ipsimon jingalakka aylanadi. Jingalagi bor bo’lgan o’simliklar boshqa o’simliklarga ilashib o’sadi va barglarini quyosh yorug`ligiga to’tadi. Хashaki 
no’xat, no’xatak, burchoq, yasmiq o’simliklaridagi murakkab barglarning oxirgi bargchasi shaklini o’zgartirib jingalakka aylantirgan.

Suvda yoki botqoqlik yerlarda o’sadigan o’simliklarning barglari hasharotlarni tutib olib, uni hazm qilishga moslashgan. Shuning uchun ham ular hasharotho’r o’simliklar deb ataladi. Botqoq rosyankasi, venerina, muxalovka barglariga hasharot qo’nishi bilan tukchalar ta’sirlanadi va ular yoyilib hasharotni ushlab oladi. Barg bezlari  esa o’zidan yopishqoq suyuqlik fermentlar ajratadi va shu suyuqlik yordamida hasharotning organik moddalari o’simlikka so’riladi. Braziliyada o’sadigan Nepentis o’simligida esa barg bandining bir qismi ko’zachaga, barg plastinkasi esa qopqoqchaga aylangan bo’lib, hasharotlar shu ko’zachaga tushishi bilan qopqoqcha yopiladi, ushlangan hasharotlar hazm bo’ladi. Shunday qilib, o’simliklarning barglari fotosintez bilan birgalikda o’simlikni azotli organik moddalarga bo’lgan talabini qondirib turadi.

Piyozboshda barglar o’z xlorofill donachalarini yo’qotib rangsiz qobiqqa aylanadi va o’zida zaxira oziq moddalar to’playdi. Karam, aloe barglari esa etli bo’lib, ular ham o’zida zaxira oziq moddalar yig`adi. Хlorofill donachalariga ega bo’lgan bu bargchalar organik moddalar ham hosil qiladi.

Barglarning ichki tuzilishi
Barglarning ichki tuzilishi, ularning bajaradigan funksiyasiga birmuncha mos keladi. Bargning tashqi sharoitga moslashuvchi organ ekanligi, uning ichki tuzilishida aniq ifodalangan. Bargning ichki tuzilishga undagi, ayrim gistalogik elementlarning tizimiga va ularning joylashish tartibiga, suv rejimi, yorug`lik, harakat, shamol, tuproq sharoiti, dengiz sathidan balandlikda joylashishi va boshqa omillar sezilarli darajada ta’sir qiladi. Shuning uchun ham bargning ichki tuzilishi, hatto bir o’simlikning o’zida ham farq qiladi.

V. R. Zalenskiy o’simliklarda suvning kamayishi va yorug`likning ortishi bilan uning ostki qismidan uchki qismigacha barg tizimining yarus bo’ylab o’zgarish qonuniyatlarini kuzatdi. Barglar o’simlikning ustki yarusiga ko’tarilgan sari ma’lum bir sathda barg tomiri yig`indisining uzunligi ortib boradi, gistalogik elementlari zichlashadi, hujayralar birmuncha kichrayadi, hujayra po’sti va  kutikulasi qalinlashadi.

Ayniqsa, ustki yarusda ustitsalarning hajmi birmuncha kichrayadi, miqdori esa ko’payadi. Bargning et qismida (izen o’simligining) mezofilldagi ustunsimon parenximalarda ham o’zgarishlar bo’ladi, hujayralar oralig`i qisqaradi va zichlashadi. Izenning epidermis hujayralarining ustki devorlari sezilarli darajada qalinlashgan va kutikula bilan qoplangan. Uning ustitsalari kichkina bo’lib, 1 mm kv yuzada 67 donagacha bo’ladi. Epidermis hujayralari tuklar bilan qoplangan. Suv saqlash funksiyasini bajaruvchi bir yoki ikki qavat yupqa po’stli rangsiz parenxima hujayralar - gipoderma epidermis ostida joylashgan.

Bargning ichki tuzilishi ko’p jihatdan barg plastinkasining shakliga, ya’ni uning yassi, keng yoki ingichka va ignasimon bo’lishiga bog`liq. Ikki pallali o’simliklarning keng plastinkali bargi ikki asosiy qismdan: barg eti va tomirlaridan iborat. Barg eti tomirlarga qaraganda yupqa bo’ladi.

Тomirlar ikkita asosiy vazifani bajaradi. Ularda o’tkazuvchi naylar bo’lganligi uchun suv va unda erigan mineral hamda organnk moddalar oqadi. Mexanik to’qimalar esa barg etini mustahkam tutib turadi.

Barg sirtining ham ostki, ham ustki tomoni epidermis bilan qoplangan (39-rasm). Epidermis hujayralari bargda suv bug`lantirishni va havo almashinib turishini to’g`ri ta’minlab boradi. Bu hujayralar oraliqsiz zich joylashib, u bargni qurib qolishidan hamda tashqi fizik mexanik ta’sirlardan, shuningdek, bargning ichki hujayralari mezofiliga mikro organizmlarning kirishidan saqlaydi. Ayrim o’simliklarning (begoniya, tradeskansiya) ustki epidermis hujayralarida antotsion pigmentlari bo’lib, bargni, barg bandini har xil rangga bo’yaydi. Barg epidermisi xoh rangsiz, xoh rangli bo’lsin o’zidan bemalol quyosh energiyasini o’tkazadi. Ostki epidermis hujayralari orasida ko’pgina ustitsalar joylashadi.

Epidermis hujayralari ustida oddiy, tuklar joylashgan bo’ladi. Oddiy tuklar ko’pincha oq rangda yoki rangsiz bo’lib, quyosh energiyasini qaytaradi, ustitsalarni ustini yopib qo’yib, suv bug`lanishini kamaytiradi. Bezli tuklar esa har xil kislotalarni va efir moylarni ajratish bilan birga himoya vazifasini o’taydi. Ostki hamda ustki epidermis orasida xlorofill donichalariga boy bo’lgan mezofill deb ataladigan assimilatsion to’qimalar joylashgan. Ikki palalli o’simliklarda mezofill hujayralar ikki xil ko’rinishda bo’ladi. Bir necha qavat cho’ziq barg sathiga perpendikulyar joylashgan hujayralar ustunsimon yoki polisad pareximasi deb ataladi. Bu to’qimada xloroplast juda ko’p bo’lgani uchun barg ustki tomonndan to’q yashil rangda ko’rinadi.

Ustunsimon parenxima ostida biroz yumaloqroq, turli shakldagi Hujayralar joylashgan bo’lib, ular g`ovaksimon yoki bulutsimonn parenxima deb ataladi. Bulutsimon parenxima hujayralari siyrak joylashgan, ya’ni orasida bo’shliqlar bor. Ustunsimon hujayralar esa ulardan zich joylashganligi bilan farq qiladi. Bulutsimon parenximada xloroplastlar nisbatan kam, shuning uchun ham barg ostki tomondan och yashil rangda ko’rinadi. Hujayra orasidagi bo’shliqlar orqali havo va suv bug`lari harakat qiladi. Keraksiz havo va suv ustitsa orqali atmosferaga chiqarilib yuboriladi. Bulutsimon to’qima o’zining yassi tomoni bilan ustunsimon to’qimaga yopishib olib, unda tayyor bo’lgan organik birikmalarni floemaga yetkazib beradi. Ikkala parenxima birgalikda assimiliyatsion to’qimani tashkil qiladi.
Bargning mikroskopik tuzilishi barg sathiga tushadigan yorug`lik miqdoriga ham bog`liq. Quyosh nuri yaxshi tushadigan yerdagi o’simlik (yantoq, kungaboqar)lar barglarida bir yoki bir necha qavat ustunsimon parenximalar mavjud. Soyada o’sadigan barglarda esa bulutsimon parenxima to’qimalari hosil bo’ladi. Bunday holatni hatto bitta o’simlikning o’zida ham kuzatish mumkin. Demak, oftobda o’sadigan barglar soyada o’sadiganlarga qaraganda 2-2,5 marta qalin bo’ladi. Ustunsimon parenxima quyosh energiyasining miqdoriga qarab, moslashuvchi organ hisoblanadi. Masalan, quyosh energiyasi ko’p bo’lsa, hujayradagi xlorofil donachalari o’zining kichik sathi bilan quyoshga qarab kam nur oladi, agarda bunday energiya kamlik qilsa, yuzasi keng tomoni bilan quyoshga qarab yorug`lik nurini oladi. Quyosh energiyasi haddan tashqari ko’p bo’lsa, xlorofil donachalari ustinsimon to’qimaning tubiga tushib, yorug`likdan qochadi. Yorug`lik kamayganda esa aksincha yuqoriga ko’tariladi.
Barg assimilyatsion to’qimalari orasida tomir qismi tolali nay bog`lamlari bo’lib, kselema shu bog`lamning ustki, floema esa ostki tomonida joylashadi. Ostidan epidermis bilan qoplangan, u bargning tomir qismidan pastdan bir yoki ikki qavat kollenxima to’qimasi joylashgan bo’lib, u bargning elastiklik qobiliyatini oshiradi. Uning ostki qismida asosiy parenxima hujayralari bor va unda har xil organik hamda anorganik moddalar to’planadi (40-rasm). Shuningdek, bargda uni tik ushlab turuvchi va sinib ketishdan asrovchi mexanik to’qima-sklerenxima ham mavjud. 
Bir pallali o’simliklar bargining ichki tuzilishi ikki pallalilar bargidan birmuncha farq qiladi. Ularning assimilyatsion to’qimasida ustunsimon parenxima bo’lmaydi. Hamma hujayralar yumaloq bulutsimon hujayralardan iborat. Ustitsalar bargning ostki emas, balki ustki epidermisida joylashgan. Bug`doydoshlar oilasi vakilliri ustki epidermis hujayralari orasida yirik, rangsiz, yupqa pustli hujayralar joylashgan bo’lib, ularda asosan suv to’planib turadi. Issiq paytlarda o’simlik suvsirab kolsa, ulardagi suv boshqa hujayralarga o’tib ketadi. Bunda barglar yuqoriga qarab buralib, naycha hosil qiladi va quyosh nuridan saqlanadi. Epidermisdagi bu yirik hujayralarning vazifasi barg shaklini o’zgartirib turishdan iborat. Shuning uchun ham bu hujayralar harakatlantaruvchi (motor) hujayralar deb ataladi.

Shunday qilib, bir pallali o’simliklar bargining ostki ham ustki epidermisi orasida bir xil shakldagi assimilyatsion tuqima - mezofill va o’tkazuvchi bog`lamlar joylashgan, bog`lamlar atrofida bog`lamlarni o’rab turuvchi mezofill hujayralar ham mavjud. O’tkazuvchi bog`lamlar yirik va mayda bo’ladi, yirik bog`lamlarda floema bilan ksilemadan tashkari sklerinxima ham bor, kichigida esa ksilema bilan floema bo’ladi. Epidermis hujayralarining tashqi po’sti kutin moddasi va qumtuproq moddasi bilan to’yingan bo’ladi.
Bo’lim yuzasidan nazorat savollari 

1. Vegetativ organlar to’g`risida ma’lumot bering.

2. Generativ organlarga nimalar kiradi?

3. Ildizning vazifalarini ayting. 

4. Ildizning kelib chiqishiga va tashqi ko’rinishiga ko’ra xillari to’g`risida ma’lumot bering
5. Ildizning ichki tuzilishi, birlamchi va ikkilamchi tuzilishini tushuntirib bering
6. Shakli o’zgargan (metamorfoz) ildizlarni sanab misollar keltiring
7. Тuganak bakteriyali ildizlar va ularning ahamiyati.

8. Poyaning vazifalarini ayting.

9.  Poyaning o’sish xarakteriga va ko’ndalang kesimiga ko’ra xillarini ayting
10.  Novdaning morfologik tuzilishi va uning xillari 

11.  Novdaning shoxlanish tiplarini ayting
12.  Shakli o’zgargan (metamorfozlashgan) novdalar to’g`risida tushuncha bering.

13.  Ikki pallali va bir pallali  o’simliklar poyasining  ichki tuzilishini tushuntiring 

14.  Poyaning birlamchi va  ikkilamchi ichki tuzilishini gapirib bering 

15.  Daraxtsimon o’simliklar poyasining ichki tuzilishini tushuntiring.

16.  Bargning vazifalari va uning morfologik tuzilishini ayting.

17. Oddiy va . murakkab barglar to’g`risida ma’lumot bering
18.  Barglarning katta kichikligi va yashovchanligini tushuntirib bering. 

19.  Shakli o’zgargan barglar (metamorfozi)ni tushuntirib bering
20.  Barglarning ichki tuzilishini tushuntiring.

IV bob. O’SIMLIKLARNING KO’PAYIShI
Barcha tirik organizmlarga xos hususiyatlar o’simliklarda ham mavjud. O’simliklar ham nafas oladi, oziqlanadi, rivojlanadi, ko’payadi va oxirida nobud bo’ladi. Barcha tirik organizmlarning o’ziga o’xshash yangi individlarni hosil qilishi ko’payshi deb ataladi. O’simliklar dunyosida ko’payishning turli xili mavjud. Тuban, shuningdek, yuksak o’simliklar uch xil (jinsiy, jinssiz hamda vegetativ) ko’payadi.

Jinsiy ko’payish.
 Bunday ko’payishning mohiyati shundaki, fiziologik jihatdan farq qiladigan ikkita gaploid hujayra qo’shilib, yangi organizmni vujudga keltiradi (41-rasm). Jinsiy ko’payishda qo’shiladigan hujayralar jinsiy hujayra -gameta deb ataladi. Gameta grekcha «gamete»-xotin, «gametes»-er degan so’zdan olingan. Gametalar orasidagi fiziologik farq shundan iboratki, bir gameta urg`ochi, ikkinchisi esa erkak hisoblanadi.

Gametalar bir yoki har xil organizmda paydo bo’lishi mumkin. Ular qo’shilib bitta hujayra - zigotani vujudga keltiradi. Yangi organizm bu zigotaning rivojlanishidan hosil bo’ladi. Agar gametalar bir-biri bilan qo’shilmasa, yangi organizmni hosil qiluvchi zigota vujudga kelmaydi va ular halok bo’ladi.

O’simliklarda jinsiy ko’payish konyugatsiya va kopulyatsiya deb ataladigan ikki tipga bo’linadi.
Konyugatsiya yo’li bilan ko’payishda o’zaro yaqin turgan ikki hujayraning karama-qarshi tomonidan maxsus o’simta hosil bo’lib, ular bir-biriga qarab o’sadi. O’simtalar uchrashishi bilan ular o’rtasidagi parda erib kanalchani hosil qiladi.

Hujayraning biridagi protoplast ikkinchisiga kanalcha orqali o’tadi va yadro bilan yadrosi, sitoplazma bilan sitoplazma qo’shiladi, natijada zigota hosil bo’ladi. Hosil bo’lgan zigota ustidan yangi qalin po’st qoplanadi hamda noqulay sharoitdan o’zini saqlaydi. Qulay sharoitning hosil bo’lishi bilan undan yangi organizm vujudga keladi. Bunday ko’payish ko’pincha spirogira suv o’tida uchraydi.

Kopulyatsiya yo’li bilan jinsiy ko’payish izogamiya, geterogamiya va oogamiya kabi uch xil shaklida o’tadi. «Kopulyatsiya» lotincha so’z bo’lib juftlashish degan ma’noni bildiradi .

Izogamiya grekcha so’z bo’lib «izos»-teng, «gomeo»- nikohlanaman, degan ma’noni bildiradi. Kattaligi va shakli bir-biridan farq qilmaydigan erkak va urg`ochi gametalarning xivchini bo’lib, uning yordamida suvda tez suzib harakatlana oladi.. Ular bir-biri bilan qo’shilganda xivchinsiz bitta hujayra - zigota hosil bo’ladi. Bu hujayra keyinroq qalin po’stga o’ralib, o’zini noqulay sharoitdan asraydi. Bunday ko’payishni yashil suvo’tlaridan ulotriksda ko’rish mumkin.
Geterogamiya ham grekcha «geteros» har xil, «gomeo» nikohlanaman degani. Bunda gametalar o’zining katta-kichikligi bilan bir-biridan farq qiladi. Хivchinli ikkala gameta ham bemalol harakat qiladi. Ularning kichikrog`i erkak gameta mikrogameta, yirikrog`i esa urg`ochi  makrogameta hisoblanadi. Mikrogameta makrogametaga nisbatan harakatchan bo’ladi. Ikkalasi qo’shilganda zigota hosil bo’ladi. Ko’payishning bu xili xlamidomonada yashil suv-o’tida kuzatiladi.

Oogamiya.Jinsiy ko’payishning uchinchi shakli oogamiya bo’lib, grekcha «oog» tuxum, «gomeo»-nikohlanaman degan ma’noni bildiradi. Oogamiyada urg`ochi gameta yirik va qo’zg`almas, erkak gameta esa juda mayda hamda harakatchan bo’ladi. Urg`ochi gametaning xivchini bo’lmaydi, u tuxum hujayra deb ataladi. Spermatozoid yoki sperma deb ataladigan erkak gametaning esa xivchini bo’ladi. Oogamiya yashil suv o’tlarida hamda qo’ng`ir suv o’tlaridan fikusda uchraydi. Ko’pchilik tuban o’simliklar va barcha yuksak o’simliklar oogamiya yo’li bilan ko’payadi. Yuksak o’simliklarda spermatozoidlar xivchini bo’lmagani uchun uni spermiy deyiladi.
O’simliklarda gametaning hosil bo’ladigan joyi gametangiya deyiladi. Agar gametangiya bir hujayrali bo’lsa oogoniy, ko’p hujayrali bo’lsa arxegoniy deb ataladi. Spermatozoid hosil qiluvchi organ esa anteridiy deyiladi.

Agar jinssiz ko’payishda yangi organizm o’z irsiy belgilarini bir hujayra (spora) bilan tiklasa, jinsiy ko’payishda irsiy belgilar ikkita (otalik va onalik) hujayra asosida ifodalaydi. Shuning uchun ham jinsiy hujayralarning qo’shilishidan hosil bo’lgan organizm ikkita moslashuvchi nasliy belgilarga ega bo’ladi. Bunday organizm yashovchan emas, balki noqulay sharoitlarga chidamlidir. Bu uning yer yuzining ko’pchilik xududlariga tarqalishga sabab bo’lgan.

Jinssiz ko’payish.
 Bunday ko’payish asosan bir hujayrali sporalar yoki zoosporalar yordamida amalga oshadi. Spora bu grekcha urug` degan ma’noni bildiradi. «Zoo» esa hayvon demakdir. Хivchini yordamida suvda harakatlanuvchi sporalar zosporalar deb ataladi. Sporalar quruqlikda o’suvchi o’simliklarda hosil bo’lib, mustaqil harakatlana olmaydi. Ular mayda va yengil bo’lganligi uchun esgan shamol ham ularni bemalol uchirib keta oladi. Zoosporalar ko’pincha suv o’tlarida, zamburug`larda hosil bo’lib, o’z xivchinlari yordamida suvda bemalol harakatlanadi.

Sporalar yoki zoosporalar ona o’simlikning maxsus hujayralaridan yoki organidan hosil bo’ladi. Ularni agar spora hosil qilsa, sporangiya, zoospora hosil qilsa zoosporangiya deb ataladi.
Evolyutsiya jarayonida organizmlarning birmuncha murakkablashishi sporangiyalarni ko’p hujayrali bo’lishiga va mustaqil organga aylanishiga olib keldi. Shunday qilib, har bir o’simlik turida o’ziga xos sporangiya hosil bo’ldi. Ana shunday o’ziga xos har xil sporangiya va undan hosil bo’lgan sporalar zamburug` turlarida ko’plab uchraydi.

Ona o’simlikdan ajralgan spora yoki zoospora qulay sharoitga tushsa, bemalol o’sadi, urug`lanish jarayoni o’tmasdan yangi o’simlik hosil bo’ladi. Shuning uchun ham bunday ko’payish jinsiz ko’payish deb ataladi. Havo harorati, chirindi va suv yetarli bo’lgan muhit sporaning o’sishi uchun yaratilgan qulay sharoitdir.

Spora va zoosporalar reduksion bo’linganligi uchun ular gaploid xromosomga ega bo’ladi.

Nasllarning navbatlashishi yoki gallanishi.
Ayrim o’simliklar faqat jinssiz, ayrimlar esa jinsiy, lekin uchinchi xil o’simliklar borki, ular ham jinsiy, ham jinssiz ko’payadi.
Nasllarning gallanishi organizmning yashash davrida ikki xil nasl paydo bo’lishi va ikki xil yo’l bilan ko’payishidir. Bu ularning biri jinsiy, ikkinchisi esa jinssiz ko’payishdir. Jinsiy nasl gametofit, jinssizi esa sporafit deb ataladi.

Sporalarning o’sishidan hosil bo’lgan nasl - gametofit gaploid (X) xromosomlidir, chunki ular mitoz yo’li bilan bo’linib, hujayralar hosil qiladi. Biroq, gametofitda keyingi bo’ladigan jinsiy jarayonda ikkita jinsiy hujayra - gametaning qo’shilishi natijasida diploid (2x) xromosomali zigota hosil bo’ladi.

Zigotaning o’sishidan hosil bo’lgan jinssiz nasl - sporafit ham diploidli, lekin ular hosil qilgan sporalar yana gaploidli bo’ladi. Shunday qilib, o’simliklarda dastlab jinsiy ko’payish, keyinroq jinssiz ko’payish sodir bo’ladi. Demak, yil davomida ana shunday ikki xil ko’payishni gallanib ko’payish deyiladi (42-rasm). Gallanib ko’payishni yo’sintoifalar, qirqquloqtoifalar, qirqbo’g`imtoifalar, plauntoifalar, qarag`aytoifalar va magnoliyatoifalarda uchratamiz.

Vegetativ ko’payish.
Vegetativ ko’payish-o’simlikning yo’qolgan qismini yoki organini tiklashga, ya’ni regeneratsiya hodisasiga, shuningdek, ayrim tana qismlaridan bir butun o’simlik  paydo qila olish  hususiyatiga  asoslangan Vegetativ ko’payish bir hujayrali organizmlarda ham kuzatiladi. Bunda ularning hujayralari ikkita hujayraga bo’linib yosh nasl hosil bo’ladi (43-rasm).

Gulli o’simliklarning vakillari poya, ildiz, shuningdek, ildizpoyalari, piyozboshlar hamda tuganaklar yordamida vegetativ ko’payadi.

Vegetativ ko’payishning eng ko’p tarqalgan usullari quyidagilar.
Ildizpoya. Ko’p yillik o’t o’simliklarning ildizpoya orqali ko’payishi ma’lum. Masalan, ajriq, g`umay, qirqbo’g`im, qamish, qiyoq, salomalaykum kabi o’simliklar shular jumlasidandir.
Yer osti tuganaklar yordamida ham o’simliklar ko’payadi. Bunday ko’payishni kartoshka, tapinambur, kartoshkagul  kabi o’simliklarda uchratamiz.

43-rasm. Vegetativ ko’payish: A — tog` olmasining ildiz bachkilari yordamida   ko’payishi;     B - qulupnayda yashil novda — gajaklar   bilan   ko’payish;   V — krijovnikni   parxish   usulida   ko’paytirish.
Piyozbosh bilan ko’payish asosan cho’l, chalacho’l, shuningdek, tog` o’simliklari orasida ko’proq uchraydi. Ko’p yillik piyozbosh o’simliklar (tog` lolasi, chuchmoma) mayda piyozboshchalarni hosil qilib, katta maydonlarni qamrab oladi. Qishloq xo’jaligida lola, sarimsoq, nargiz, ilongul kabilar piyozchalari bilan ko’paytiriladi. Ayrim o’simliklar barg qo’ltig`ida yoki to’pgullarida piyozchalar hosil qiladi. Shu piyozchalar to’kilsa, undan yangi o’simliklar hosil bo’ladi. Bunday ko’payishni ayniqsa, sarimsoqda ko’rish mumkin.   
Ildizbachkilar. Ildizbachkilar ildizda endogen yo’li bilan qo’shimcha kurtakning rivojlanishidan hosil bo’ladi. O’simliklar ildiz bachkilari yordamida tez ko’payib, katta-katta maydonlarni egallaydi. Har qaysi novda o’zining qo’shimcha ildizlariga ega, shuning uchun ular alohida ekilsa ham nobud bo’lmaydi. Bunday o’simliklarga olcha, gilos, terak, akatsiya, do’lana, pechak, kakra, qizilmiya va boshqalar kiradi.
Yer usti novdalar yoki gajak. Sudralib o’sadigan o’simliklar yer usti novdalari yoki gajak (mo’ylab)lari yordamida ko’payadi. Palak otib, o’rmalab o’suvchi o’simliklar (qulupnay, g`ozpanja) shunday usulda ko’payadi. Gajakning tuproqda tegib turgan qismi qo’shimcha ildiz hamda kurtak chiqarib, yangi o’simlikni hosil qiladi. Ikki yil davomida bir tup qulupnaydan 200 gacha o’simlik hosil bo’ladi.
Parxish. Parxish qilib ko’paytirish. O’simlik shoxlari yonsimon shaklda yerga egiladi va novdasining uchi yerdan chiqib turadigan qilib ko’miladi. Ma’lum vaqtdan so’ng novdaning ko’milgan qismida qo’shimcha ildizlar paydo bo’ladi, shundan keyin parxishni boshqa joyga ko’chirish mumkin.Parxish qilinadigan novdaning tilinishi tez ildiz otishiga yordam beradi. Anor, tol, tok, krijovnik va anjirlar parxish qilib ko’paytiriladi.

Qalamcha bilan ko’paytirish. Ona o’simlikdan qirqib olingan, vegetativ ko’payish uchun xizmat qiluvchi o’simlikning bir qismiga qalamcha deyiladi. Qalamchalar ko’pincha o’simlikning novdalaridan tayyorlanadi. Тok, terak, tol va anorlar qalamcha; olcha, atirgul, siren tou-sag`iz, krim-sag`izlar ildizlari bilan begoniya’ning ayrim turlari, binafsha va gloksiniyalar esa bargi orqali ko’payadi.
Тuplarni bo’lish. Ko’p yillik manzarali o’simliklar (floks, navro’zgul, otquloq, ravoch) hamda buta (namatak) larning tuplangan novdalari kavlab olinib ildizi bilan bo’lib o’tkaziladi.
Payvandlash. Payvandlash (transplantatsiya) deb, kurtakning yoki qalamchaning boshqa o’simlik bilan qo’shilib o’sib ketishiga aytiladi (44-rasm). O’tqaziladigan o’simlik payvandust, payvandlanadigan o’simlik payvandtag deb ataladi. Payvandlash usuli bilan asosan qo’shimcha ildiz chiqarishi qiyin bo’lgan mevali daraxt va rezavor o’simliklar ko’paytiriladi. Payvandlashning bir qancha usullari (qalamcha payvand, kurtak payvand, iskana payvand va hokazolar) mavjud bo’lib hamma usullari ham o’simlikning navini yaxshilash va undan yuqori hosil olishga qaratilgan.

44-rasm.  Payvandlashning turlari:
1 – yorma payvand;  2 – payvandust;  3 – payvandtag;,  4 – kurtak payvand.
Buyuk rus olimi I. V. Michurin uzoq yillar davomida o’simliklarni vegetativ ko’paytirishning har xil usullari bilan shug`ullandi. U payvadtag bilan payvandustning o’zaro ta’sirini o’rganib, yangi biologik ta’limotni yaratdi va yaqin qarindosh o’simliklarnigina emas, balki uzoq turlarni ham vegegativ yo’l bilan duragaylash mumkinligini ko’rsatib berdi. Shundan foydalanib, meva daraxtlarining ko’plab qimmatbaho navlarini yaratdi.
Reproduktiv (hosil) organlari 

Gul.
 Yopiq urug`lilar jinsiy ko’payishi jihatidan boshqa o’simliklarga qaraganda yuqori bosqichda turadi. Ularda jinsiy ko’payish uchun maxsus reproduktiv (hosil) organlari - gul hosil bo’ladi.
Gulda juda murakkab va muhim rivojlanish: mikro va makrosporogenez, changlanish, urug`lanish va mevaning hosil bo’lish jarayonlarini kuzatish mumkin. Gulbandi gulni poyaga biriktiradi. Bir xil o’simliklarning gullarida gulbandi bo’lmaydi. Bunday gullarga o’tirgich gul deyiladi. Issiqsevar o’simliklarda gulbandi uzun bo’ladi. Gulbandining yuqori qismi kengayib gul o’rnini hosil qilgan. Gul o’rni, ya’ni cho’zilgan, bo’rtgan, tekis yoki botiq bo’lishi mumkin.

Gul o’rniga gulkosa, gultoj, changchi va urug`chilar joylashgan.
Gul qo’rg`oni oddiy (perigonium) yoki murakkab bo’ladi. Gul qo’rg`oni hosil qiluvchi bir xil rangli barglarning necha qator bo’lib joylashishidan qatiy nazar oddiy gulqo’rg`oni deyiladi. Oddiy gulqo’rg`onli gullar gultojisimon yoki gulkosasimon bo’ladi.  Oddiy gulqo’rg`onning gul barglari yashil rangda bo’lsa, bunday gullar gulkosasimon deyiladi va bunga lavlagi (Beta vulgaris), otquloq (Rumux), izen (Kochia prostrata) va boshqa o’simlik gullarini misol qilish mumkin. Oddiy gulqo’rg`onning gulbargi har xil ranglarda (sariq, qizil, binafsha, pushti, ko’k va hokazo)  bo’lsa, ular gul tojsimon  deyiladi. Bu guruhga lola (Tulipa), boychechak (Gagea), chuchmoma (Ixiolirion), gulsafsar (Iris), shirach (Erumurus) kabi o’simliklarning gullari misol bo’la oladi(46-rasm).
Gulkosa. U gulkosa barglariga ega. Gulkosa barglari gulni g`uncha vaqtida tashqi tomondan o’rab turadi. Gulkosa bargchalarida xlorofill donachalari bo’lganligi sababli qo’shimcha fotosintez organi hisoblanadi.
Gultoj. Gultojbarglarining yig`indisiga gultoj deyiladi. Gultojbarglari tiniq rangli bo’lib, hasharotlarni o’ziga jalb qiladi. Gulkosa va gultoj barglari o’zaro birikkan yoki birikmagan bo’lishi mumkin.
Masalan, karamning gulida gulkosa hamda gultoj barglari erkin o’sgan. Pechak gulida esa ular birikib o’sib qo’ng`iroqsimon gultoji hosil qilgan (47-rasm).

46-rasm. Gulning tuzilishi (gulqo’rg`onli va gulqo’rg`onsiz gullar): A – ikki jinsli, gulqo’rg`onli, B – ikki jinsli gulqo’rg`onsiz: I – to’liq gul bir urug`chi va ko’p changchili gul, II – ikki urug`chi va changchili to’liq gul, III – gulning alohida qismlari, IV – V – ikki jinsli gul, VI – bir jinsli changchili gul, VII – bir jinsli urug`chili gul: 1 – gul o’rni,

2 – gulkosa bargi, 3 – gultojbarglari, 4 – changchisi, 5 – urug`chi, 6 – yopqich barg,

7 – shiradon
Gul qismlarining gul o’rinda joylashiga ko’ra gullar aktinomorf (to’g`ri), zigamorf (noto’g`ri), assimetrik,  siklik, atsiklik va gemitsiklik bo’ladi (45-rasm). 
Gul yuzasidan bittadan ortiq simmetriya chizig`i o’tkazish mumkin bo’lsa, bunday gullar aktinomorf gullar deyiladi. O’rik, shaftoli, bodring, g`o’za, boychechak, gilos, pomidor va shu kabi o’simliklarning gullari bunga misol bo’la oladi. 
Gul yuzasidan faqatgina bitta simmetrik chiziq o’tkazish mumkin bo’lsa, ular zigomorf gullar deyiladi. Bunday gullar yalpiz, kiyiko’t, beda, sebarga akatsiya, shirinmiya va boshqa o’simliklarda uchraydi. Gul yuzasidan birorta ham simmetrik chizig`i o’tkazib bo’lmasa, ular assimitrik gullar deyiladi. 
Kanna (Sanna) va Valeriana (Valeriana) o’simligida shunday gullar mavjud.
Siklik gulda gul azolari doira bo’lib joylashadi. Bu holatni siz o’rik, g`o’za, pomidor, zig`ir, limon va ko’pchilik yopiq urug`lilarning vakillaridan ko’rishingiz mumkin. Gulda gul azolari spiral holda joylashsa, bunday gullar atsiklik gullar deyiladi. Misol uchun Magnoliya (Magnoliya) o’simligini kuzating. Gemitsiklik gullar yarim doiraviy gullar bo’lib, ularning bir qismi spiral, ikkinchi qismi esa doira shaklida joylashadi. Masalan, uchmao’t (Ceratocephalus), ayiqtovon (Ranunsulus)da ana shunday gullar mavjud.

47-rasm. Har xil shaklli gultojlar: 1, 2, 3, 6, 7, 8, 9, 10 – to’g`ri – aktinomorf gullar,

 4, 5, 11, 12 – noto’g`ri – zigamorf gullar, 13 – gulning alohida qismlari: – a – yelkan,

 b – eshkak, v – qayiqcha.

O’zida gulqo’rg`oni, changchi va urug`chisi bo’lgan gullar to’liq gullar deyiladi. Faqat urug`chi va changchisi bo’lgan gullar esa yalang`och gullar deyiladi. Masalan, tolning (Salix alba) guli shunday gullarga kiradi.

Birgina gulqo’rg`oni bo’lgan gullar jinssiz gullar deb nom olgan. Misol tariqasida bo’tako’z o’simligining savatcha to’pgulini kuzating.

Changchilar. Bular morfologik tabiati va funksiyasiga ko’ra mikrosporafillardan hosil bo’lgan. Har bir changchi chang ipiga, ikkita chang xaltachalariga va bog`lag`ichga ega. Chang xaltachalarida ikkita mikrosporangiy bo’ladi va ba’zan ular chang uyalari ham deyiladi. Demak, har qaysi changchi 4 ta mikrosporangiyga ega. Changchisi rivojlanmay qolgan bazi gullarga sta’minodiy deyiladi. Masalan, zig`ir gulida 5 ta changchisi rivojlangan 5 ta sta’minodiy bo’ladi.

Guldagi changchilarning to’plami androtsey deb ataladi. Changchilar gulda erkin yoki chang ipi bilan birikib o’sadi (48 A-rasm).

Urug`chi yoki meva bargcha (karpella)lar. Gulning o’rtasida mevabargchalar o’rnashgan bo’lib, ular megasporabargchalar hisoblanadi yoki urug`chi deyiladi. Urug`chilarning to’plami genetsiy deb ataladi. Genetsiyda urug`chining tumshuqchasi, ustunchasi va tugunchasi mavjud.

1. Urug`chining tumshuqchasi bir, ikki, uch va undan ortiq bo’laklarga bo’linishi mumkin, bu bo’laklar urug`chining nechta meva bargchadan hosil bo’lganligini bildiradi. Urug`chining tumshuqchasi chang hujayralarini qabul qilib oladi, ya’ni urug`chining tumshuqchasida changlanish jarayoni o’tadi.
2. Urug`chining ustunchasi tuguncha bilan tumshuqchani biriktiradi. Bir xil urug`chilarda ustuncha bo’lmaydi. Masalan, ko’knor gulining urug`chisida shunday manzarani ko’rish mumkin. Urug`chining ustunchasi juda uzun bo’lishi mumkin, bunday uzun ustunchani esa makkajo’xorining urg`ochi gulida ko’ramiz.

48-rasm. Changchi, chang va urug`chining tuzilishi:

A – changchi: 1 – changdon, 2 – changchi ipi, 3 – bog`lag`ich, 4 – to’kilayotgan chang, 5 – chang donachalarining xillari. B – chang donachasining tuzilishi: 1 – ekzina, 2 – intina, 

3 – generativ yadrosi, 4 – vegetativ yadrosi. V – urug`chining tuzilishi: A1 – beshta mevabargchadan hosil bo’lgan urug`chi, B2 - bitta mevabargchadan hosil bo’lgan urug`chi, 

V2 - beshta mevabargchaning qo’shilishidan hosil bo’lgan urug`chi: 1 – urug`chi tugunchasi,

 2- ustunchasi, 3 – tumshuqchasi. G4 – tugunchaning nechta mevabargchadan iborat ekanligi ko’ndalang kesimda ko’rininb turibdi.
3. Urug`chining tugunchasi  urug`chining muhim qismlaridan biri, uning gulda o’rnashishiga qarab ustki yoki ostki tugunchali bo’ladi. Urug`chini hosil qiladigan meva bargchalarining soniga qarab tugunchalar bir, ikki yoki ko’p uyali bo’lishi mumkin (48-rasm).

Urug`chi (genetsiy) bitta meva bargchadan hosil bo’lsa, apokarp genetsiy deyiladi. Apokarp genetsiyni zirkdoshlar, ranodoshlar, ayiqtovondoshlar va asosan burchoqdoshlar oilalarining vakillarida ko’ramiz. Ikkita yoki bir nechta meva bargchalarning birikib o’sishidan hosil bo’lgan urug`chilarga senokarp urug`chi deyiladi.
Nektar bezlari. Gullarda maxsus bezlar bo’ladi va ular nektar bezlari deb ataladi. Bu bezlar nektar deb ataladigan shirani ishlab chiqaradilar. Nektar tarkibida: glyukoza saxaroza, aminokislotalar, oqsillar, vita’minlar va boshqa organik hamda anorganik moddalar bo’lishi mumkin. Nektar bezlari asosan chetdan changlanishga moslashgan gullarda uchraydi.
Bir jinsli va ikki jinsli gullar.
Agarda gulda ham androtsey (changchilar), ham genetsiy (urug`chilar) bo’lsa ikki jinsli gul deyiladi. Masalan, g`o’za, olma, bug`doy gullari - ikki jinsli gullar hisoblanadi. Bir jinsli gullarda faqat androtsey yoki genetsiy bo’ladi Bir jinsli gulda faqat androtsey bo’lsa, bir jinsli erkak gul deb ataladi. Gulda faqat genetsiy bo’lsa, bir jinsli urg`ochi gul deyiladi.

Bir jinsli (erkak va urg`ochi) gullar bitta o’simlikning o’zida joylashgan bo’lsa, u bir uyli o’simlik deyiladi. Masalan, makkajo’xorining erkak gullari poyaning uchida, urg`ochi gullari esa barg qo’ltig`idagi so’ta to’pgulida bo’ladi. Bodring o’simligida erkak va urg`ochi gullari bitta palakda joylashadi. Yeng`oq daraxtining yosh novdalari uchida urg`ochi gullar, ikki yillik novdalaridagi sirg`asimon to’pgulda esa erkak gullari joylashgan. Demak, bu o’simliklar bir uyli hisoblanadi. Agarda erkak gullari bir o’simlikda, urg`ochi gullari boshqasida bo’lsa, ikki uyli o’simlik deb ataladi. Masalan, ismaloq, tol, terak va nasha o’simliklari ikki uyli o’simlik hisoblanadi.

Gulning tuzilishi formulasini yozib va diagrammasini chizib ko’rsatish mumkin. Gulning qismlari quyidagi harflar va belgilar bilan ifodalanadi:

Sa (Sa1ux)—gulkosa
So (Corolla)—gultoj
R (Perigonium)—oddiy gulqo’rg`on
A (Androeceum)—androtsey (changchilar)

G (Gynoeceum)—genetsiy, urug`chi.

    G(2) — ustki tugunchali va
   G(2) —ostki tugunchali gul bo’ladi.
      —ikki jinsli gul
♀ —ayrim jinsli (bir jinsli) urg`ochi gul
♂—ayrim jinsli (bir jinsli) erkak gul
*— aktinomorf gul
↑↓— zigomorf gul
(  )— gulning qismlari birikib o’sganda
∞ —gulning   qismlarn 10   tadan ko’p   bo’lganda,   cheksizlik belgisi qo’yiladi.

Masalan,
Karam gulnning formulasi *      Sa4Co4A4+2G(2)

Sabzi gulining formulasi          Sa5Co5A5G(2)      

Ғo’za gulining formulasi   * ♀Sa3+(5)Co5A(∞)G(5)
Bodring gulining formulasi:  *♀Sa(5)Co(5)G(3) – urg`ochi gul;

                                                      *♂Sa(5)Co(5)A(3):(2)+1 –erkak gul
Lola gulining formulasi *       R3+3 A3+3 G(3)
Bug`doy gulining formulasi        R(2)+2 A3 G(2)
Makkajo’xori:— urg`ochi gulining formulasi: ♀ RoG(2)
Erkak gulining formulasi   ♂ PoA3
Gulning diagrammasini chizishda,   gulning   qismlari quyidagi belgilar bilan ko’rsatiladi:

—gulkosa bargining ko’ndalang kesimi
—gultoj bargining ko’ndalang kesimi.
—changchi, chang xaltachasining ko’ndalang kesimi;
Тugunchaning ko’ndalang kesimi;
—tuguncha bir uyali bo’lsa,
—tuguncha ikki uyali bo’lsa,

—tuguncha 3 uyali bo’lsa,

—tuguncha 5 uyali bo’lsa
Тo’pgullar
Gul hosil qiluvchi novda (behi, lola, lolaqizg`aldoq)da gullar yakka-yakka joylanishi mumkin.

Ko’pchilik o’simliklarda gullar to’p-to’p bo’ladi va ular to’pgullar deyiladi. Тo’pgullarning shakli, kattaligi va gullarning soni har xil bo’lishi mumkin. Masalan, qug`a (Gurha) turkumining to’pgulida 300 ming gul borligi aniqlangan.

Korifa palma (Corypha umbraculifera) to’pgulining uzunligi 10 metr, gullarning soni esa 6 mln. Тo’pgullardagi mayda gullarni aniq ko’rish mumkin.

Тo’pgullar shoxlanishiga ko’ra monopodial va simpodial to’pgullarga bo’linadi.

49- rasm. Monopodial oddiy to’pgullar:
1-shingil:   2- qalqon;   3-boshoq;   4- soyabon;   5-boshcha;   6- savatcha;   7-so’ta.
Monopodial, botrik to’pgullarning asosiy o’qi rivojlangan va gullarining soni noaniq bo’ladi, shuning uchun ham ularni noaniq to’pgullar deyiladi.

Monopodial to’pgullarda gullar to’pgulning birinchi tartib o’qida joylashgan bo’lsa oddiy to’pgul, aksincha, gullari ikkinchi yoki uchinchi tartibdagi o’qiga o’rnashgan bo’lsa murakkab to’pgul deyiladi.

Monopodial to’pgullar.
Oddiy monopodial to’pgullar:
1. Boshoq (Spica) to’pgulning o’qida gullari gul bandsiz joylashgan: zubturim o’simligini kuzating.
2. Ko’chala, sirg`asimon (Amentum) to’pgulning o’qi osilib turadigan shingildir. Yong`oq (juglans)ning erkak to’pguli bunga misol bo’la oladi.
3. So’ta (Spadix) to’pgulning o’qi yo’g`on va seret bo’lishi bilan boshoq to’pgulidan farqlanadi.
4. Shingil (racemus botrys) - to’pgulning o’qida gullari gulbandi bilan joylashgan. Gullari pastdan yuqoriga qarab birin-ketin ochiladi. Karamdoshlar oilasi vakillarining to’pguli shingildir.
5.Qalqoncha (Corymbus)-ostki gullarining gulbandi ustki gullariga qaraganda uzun bo’ladi. Misol uchun nok (Pirus communis) gullarini olishingiz mumkin.
6.Soyabon (Umbella) - to’pgulning asosiy o’qi, qisqargan gulbandi bir xil uzunlikda bo’lib, gullari bir nuqtada o’rnashgan.

7.Boshcha (Capitatum) to’pgulning o’qi juda qisqargan. Gullari bandsiz, bir-biriga juda zich joylashgan. Bunga sebarga turkumi (Trifolium) misol bo’ladi.

8.
Savatcha (Calathidium). Тo’pgulning yuqori qismi savatcha singari
kengaygan bo’lib, unda bandsiz mayda gullar joylashgan. Savatcha to’pgul yassi, ko’zachasimon yoki gumbazsimon bo’lishi mumkin. Savatcha to’pgulning atrofini gulyonbarglar o’rab turadi. Kungaboqar (Helianthus), andiz (Jnula), bo’tako’z (Acroptilon) o’simliklarining to’pgullari savatcha to’pgulga misol bo’ladi (49-rasm).

[image: image14.jpg]N Ya i
. .ww.:« &






[image: image15.jpg]




Murakkab monopodial to’pgullar.
1. Murakkab boshoq (Spica composita) to’pgulning o’qida oddiy boshoqcha mavjud. Buni bug`doy (Triticum) va arpaning (Hordeum) to’pgulida kuzatish mumkin.
2. Murakkab soyabon (Umbella composita) to’pgulning birlamchi qabilasidagi o’qining uchida oddiy soyabonchalar o’rnashgan.Buning uchun sabzi (Daucus) va ukrop (Anethum) to’pgullarini o’rganish kifoya qiladi.

3.
Ro’vak yoki murrakkab shingil (Panicula) to’pgulning asosiy o’qida oddiy shingil to’pguli joylashgan. Sholi (Oryza) va qo’ng`irbosh (Roa)ning to’pgullari bunga misol bo’ladi (50-rasm).
Simpodial to’pgullar. Simpodial to’pgullar simoz yoki aniq to’pgullar deyiladi. Simpodial to’pgullarning o’qi qisqa bo’lib, gul bilan tugaydi.

1.
Monoxaziy   (monochasium)  to’pguli ikki xil bo’ladi.

a)
Gajak (bostrium) to’pgul o’qi bir tomonlama o’rnashib buralgan to’pguldir, ularni kampirchopondoshlar oilasining va vakillarida ko’rish mumkin.

b)
ilonizi (Cincinnus) to’pgulining o’qi ikki tomonlama birin ketin o’rnashgan bo’lib, iloniziga o’xshaydi. Bu xildagi to’pgul mingdevona (Hyocyamus) o’simligida uchraydi.

2. Dixaziy (dichasium) ayri to’pgul. Тo’pgulning asosiy o’qi gul bilan tugaydi. Тo’pgul o’qining yonidan bir-biriga karama-qarshi joylashgan ikkita o’qi o’sib chiqadi, bularning har biri gul bilan tugaydi. So’ng ularning yonlaridan yana ikkita to’pgul o’qi o’sadi, bular ham gul bilan tugallanadi. Demak, dixaziy to’pgulida soxta dixotomik shoxlanishni ko’ramiz. Bu xildagi to’pgul chinniguldoshlar oilasining vakillarida uchraydi.
3. Pleyoxaziy (Pleiochasium) yoki soxta soyabon (Umbella cymosa) to’pgul.
Pleyoxaziy to’pgulning asosiy o’qi ancha qisqargan bo’lib, uning atrofida doira holida o’rnashgan bir qancha o’qlardan tashkil topgan to’pgullar joylashadi. Buni sutlama o’simligida uchratamiz (51-rasm).
Mikrosporogenez va erkak gametofitning rivojlanishi.

Changchi (androtsey), uning yetilishi va tuzilishi. Guldagi changchilar yig`indisi androtsey deyiladi (Andros) yunoncha erkak degan ma’noni bildiradi. Bazi bir gullarda androtsey bo’lmasligi mumkin, bunday gullar bir jinsli urg`ochi gullar deyiladi. 

Bir jinsli erkak gullarida esa fakat androtsey bo’ladi. Gulda bittadan tortib 100 tacha changchilar bo’lishi mumkin. masalan arxideyadoshlar oilasi vakillarida 1 changchi bo’lsa burchoqdoshlar oilasiga mansub mimozalarda 100 tagacha changchi bo’ladi. Birok ko’pchilik gullarda changchining mikdori 3, 4, 5, 6, yoki 10 ta bo’ladi. Changchining ontogenez davrida u o’sish nuktasida burtma shaklida akropetal (ya’ni ostidan yuqoriga karab) yoki bazipetal (ya’ni uchidan ostiga karab) xosil bo’lishi mumkin. 

Birinchi holatda yosh changchilar gul markazida joylashsa, ikkinchi holatda esa aksincha bo’ladi. Changchilar birlashgan yoki erkin holatda joylashgan bo’ladi, masalan, choy utida changchilar bir nuktaga birlashgan, qoqidoshlar oilasiga kiruvchi o’simliklarda esa, changdonlari birlashgan bo’ladi. Burchoqdoshlar oilasiga mansub ko’pchilik o’simliklarda 10 ta changchidan 9 

tasi birlashgan va bittasi esa erkin joylashadi. Хar bir changchi chang ipiga va ikkita changdondan tuzilgan, changdonlar bir-birlari bilan bog`lagich orqali birlashgan.
Хar bir changdon ikkita chang uyasi yoki mikrosporangiydan tuzilgan. Ular ba’zan chang xaltachalari ham deb ataladi (52-rasm).

Changdon va uning tuzilishi. Changdon tashki tomondan epidermis bilan qoplangan. Epidermis ostida hujayra pusti-ikkilamchi tuzilishga ega bo’lgan bir qavat hujayralardan tashkil topgan endotetsiy joylashadi, u quriganda chang uyachalari ochiladi. Endotetsiy ostidan chukurrokda 1-3 qavat yupqa po’stli mayda hujayralar qatlami joylashadi, changdonning ichki qavati topetum deb ataladi. Тopetum hujayralari mikrosporalarni hosil qiluvchi ona hujayralar (mikrosporatsitlar) uchun ozuqa bo’lib xizmat qiladi chang xaltalarida mikrosporalar va changlar hosil bo’ladi. 
Mikrosporalar esa mikrosporangiylardagi mikrosporotsitlar hujayralarining meyoz bo’linishi natijasida hosil bo’ladi. Mikrosporatsitlarning o’zlari esa changdonning yetilishi davrida arxesporiya hujayrasidan shakllanadi. Dastlabki arxesporiya hujayralari katta yadro, yadrocha va sitoplazma bilan to’lgan bo’ladi. Chang arxesporiyalarida 1,2 va hattoki bir necha yadrolar uchrashi mumkin. 

Mikrospora, uning tuzilishi, hosil bo’lishi (mikrosporogenez). Ona hujayrada mikrosporaning hosil bo’lishiga mikrosporogenez deyiladi. Mikrosporogenez vaqtda ona hujayralarda meyozning 2 xil bo’linishi kuzatiladi: 1- chi reduksion bo’linish yoki meyoz va ikkinchisi ekvatsion bo’linish yoki meyoz 2-bo’linish deyiladi. Meyoz bo’linish natijasida to’rtta mikrospora yoki tetradalar hosil bo’lib ulardan erkak gametofiti rivojlanadi. Meyozdan so’ng organizmlar diploid holatidan gaploid holatiga o’tadi (53-rasm). 

Ona hujayralardan mikrosporalarning hosil bo’lishi turli xil gulli o’simliklarda turlicha bo’ladi. Biroq shulardan eng ko’pi 3 xil bo’ladi. 

1. Suksessiv (ketma-ket) hosil bo’lishi. 

Bunda birinchi meyoz bo’linishdan so’ng, ona hujayralarni ikkita qiz hujayraga ajratadigan bo’linish urchig`idan to’siq hosil bo’ladi va ikkita diada hujayra shakllanadi, ikkinchi bo’linishdan keyin esa yana hosil bo’lgan qiz hujayralar orasida to’siq paydo bo’lib, natijada ona hujayra 4 ta bo’lakka bo’linadi. Bu xil bo’linish qisman ikki pallalilarda va asosan bir pallali o’simliklarda ko’p uchraydi. 

2. Stimultan (bir vaqtda bo’linish) hosil bo’lish mikrosporaning bu xil rivojlanishida meyozning birinchi va ikkinchi bo’linishidagi urchuq to’siqlari hujayrani 4 qismga bo’lishda tug`ridan-tug`ri ishtirok etmaydi. Aksincha protoplastda 4 ta yadrosi bo’lgan ona hujayrada 2 xil bo’linishdan so’ng hujayra chetlaridan chellar hosil bo’lib, ana shu chellar hujayrani 4 qismga bo’ladi. Demak bunda ona hujayra protoplasti meyoz 2 bo’linishdan keyin birdaniga bo’linib 4 ta mikrospora hosil qiladi. Stimultan bo’linish asosan ikki pallali o’simliklarda uchraydi. Biroq hiloldoshlar, palmadoshlar, arxideyadoshlar, yakandoshlar va shu kabi boshqa xil bir pallali o’simliklarda ham simultan bo’linish kuzatilgan. 

3. Oraliq bo’linish bilan tetradalarning hosil bo’lishi. Bu xil mikrosporalarning hosil bo’lishi bazi bir guli o’simliklarda kuzatiladi. Bu yerda birinchi meyoz bo’linishdan keyin yadrolar o’rtasida to’siq hosil bo’lmaydi, birok sitoplazma ikki tomonga qarab ajrala boshlaydi va ikkinchi bo’linishdan keyin qiz hujayralar shakllanadi. 

Ko’pchilik embriologlarning ko’rsatishicha stimultan bo’linish bu dastlabki bo’linish bo’lib, suksessiv bo’linish esa progressiv va takomillashgan bo’linish xisoblanadi. 

Bazi vaqtlarda changlar 8, 12, 16, va 32 hujayrali guruhlarga birlashgan bo’ladi. Bunday changlar o’sganda juda ko’p chang naychalari hosil bo’ladi (Mimozodoshlar oilasi). Bazi bir o’simliklarda masalan, arxideyadoshlarda ham oddiy ham murakkab changlar uchraydi. Yetilgan chang sitoplazma, yadro, ko’pincha bitta katta vakuola ham chang qobig`idan tuzilgan, qobig`i ikki qavat po’stdan tashkil topadi, tashqi qavati ekzina va ichki qavati intina deyiladi. Bu qavatlar changdan suvning bug`lanishiga to’sqinlik qilib turadi. Faqat suvda o’suvchi o’simliklarda chang qobig`i bir qavatli bo’ladi. 

Changning tashqi tomoni har xil tuzilishga ega, ya’ni unda tishchalar, tikonchalari bo’ladi yoki to’rsimon qalinlashgan hamda plastikasimon chuqurliklarga ega bo’ladi. Changning tashqi tuzilishi har bir tur va turkum uchun alohida uni ajratib turuvchi belgi bo’lib xizmat qiladi. Shu sababli ekzinaning tuzilishi poleobotanikada o’simliklar sistematik guruhlarning kelib chiqishini aniqlashga muhim ahamiyatga ega. Ekzina faqatgina himoya funksiyasini bajarib qolmasdan u Singer va Petrovskiylarning (1961) aytishi bo’yicha tashqi muhit bilan chang markazida muhim fiziologik funksiya’ni ham bajaradi. Ekzinada poralar (teshikchalar) bo’lib, ular orqali o’tib turadigan plazmodesmalar yordamida chang topetum hujayralari bilan uzviy aloqada bo’lib turadi.

Poralarning miqdori ko’pincha 3 dan 20 tagacha, bazi hollarda 30-40 gacha bo’lishi mumkin. Mikrosporaning ichki qismi intina ham 2 qavatdan tashkil topgan. Тashqi qavati ko’pincha pektin moddasidan tuzilgan bo’lib, chang naychasi chiqayotgan vaqtda bu qavat shishib elastiklik hususiyatga ega bo’ladi, ichki qavati sellyuloza va pektindan tuzilgan.

Yetilgan changdonda uglevodlar (kraxmal, qandlar) lipoidlar, oqsillar, aminokislotalar, nuklein kislotalar, fermentlar (sitoxromoksidaza, peroksidaza va boshqa xil), vita’minlar, karotinoidlar, geteroauksin, mineral tuzlar bo’ladi. Chunonchi bug`doydoshlar oilasi vakillarini yetilgan chang donachalari tarkibida 43,3% kraxmal, 40,2% oqsillar, aminokislotalar va nuklein kislotalar, 2,2% lipoidlar, 5,1% kul va 8,2% cho’kindi moddalar bo’ladi (Jebrak, 1959). Changning o’lchami 0,008 mm dan to 0,3 mm gacha borishi va rangi ko’pincha sarg`ish, ko’kimtir bo’ladi. Changdonlardagi changlar soni ham turli xil o’simliklarda turlicha bo’ladi. Makkajo’xori o’simligining bitta changdonida 50 ming, javdarda 30 ming bazi bir Arxideyadoshlarda esa millionlab changlar yetishadi.

Changlarning hayotchangligi ham bir xilda emas. Bir xil o’simliklarning changlari bir necha soat ichida o’zining tiriklik hususiyatini yo’qotsa, boshqa xil o’simliklarda esa uning hayotchangligi 2-3-5 so’tkagacha davom etadi. Masalan, bug`doy, makkajo’xori, javdar o’simliklarida changning hayotchangligi 3 so’tkadan 5 so’tkagacha davom etsa, Ranodoshlar oilasi vakillarida bu ko’rsatgich 25-30 kun, piyozdoshlarda (lolada) 60-70 kun yoki ularni 2-510 s haroratda SaSl2 eritmasi ustida saqlanganda bir yildan ortiq muddatda saqlanishi mumkin (Pechenitsin, 1962).

Pechenitsin (1961) ma’lumotlariga qaraganda lolaning ko’pchilik turlarining chang hayotchangligi 400 kungacha saqlanishi mumkin yoki changlarni muzlatib saqlaganda ularning hayotchangligi 2-4 va hattoki 9 yilgacha saqlanishi mumkin (Iori, Vazil, 1961).

Erkak gametofitnig  rivojlanishi.

Chang donachasi yadrosining birinchi bo’linishidan so’ng sitokinez boshlanib, ikkita hujayra hosil bo’ladi: birinchisi vokuolasi bo’lgan suyuq sitoplazma, katta yumoloq yadroli va yirik yadrochali hujayra bo’lib uni vegetativ hujayra deyiladi, ikkinchisi undan kichikroq bo’lib, generativ hujayra deyiladi. Generativ hujayra sitoplazmasi quyuq, unda RNK miqdori ko’p, yadrosi suyuqroq va DHK ga boy bo’ladi ko’pincha o’rchiqsimon shaklda bo’ladi.

Generativ hujayra vegetativ hujayra bilan uzviy aloqada bo’lgandagina yaxshi rivojlanadi ko’pincha generativ hujayra vegetativ hujayra sitoplazmasi bilan o’ralgan bo’lib, undan u doimo oziqa olib turadi, shunday qilib vegetativ hujayra generativ hujayraning rivojlanishi uchun kerak bo’lgan boshlang`ich manba yoki materialdir.

Chang naychasida generativ hujayraning bo’linishi oddiy mitoz tipida o’tadi. Generativ hujayra protoplasti sitokinez orqali ikkiga bo’linadi. Ba’zan sitokinez bo’lmasdan ikki yadroli generativ hujayra ham hosil bo’lishi mumkin (masalan, yong`oqda Juglans regio). Qoqidoshlar, zig`irdoshlar, bug`doydoshlar va shu kabi boshqa gulli o’simliklarda gul ochilganga qadar changdonda spermogenez bo’lib o’tadi va gul ochilgan paytda erkak jinsiy hujayralar spermiylar tayyor bo’ladi. 

Gulli o’simliklarda erkaklik gametofitining rivojlanishini o’rganishda V.V- Finn, K.Yu. Kastrokova, G.K. Benetskaya, D.A. Тrankovskiy, M.V. Chernoyarov, N.Ye. Rudenko, O.A. Ashurmetov, J. Тursunov va shu kabi olimlarning xizmati kattadir. Spermiylarning shakli va o’lchami ularning qayerda yetilishidan kat’iy nazar (changdami, chang naychasidami) har xil o’simlik turlarida turlicha bo’ladi.

Ular ko’pincha yumaloq, uzunchoq, ellipsimon, o’riksimon, urchuqsimon, spiralsimon, qurtsimon shakllarda uchraydi. Spermiyning shakli chang holati va yoshiga qarab o’zgarib turishi mumkin. Masalan, Poddubnnaya-Arnoldi (1964) ning kuzatishicha bug`doydoshlar va Qoqidoshlar vakillaridagi yosh chang donachalari yumaloq shaklda bo’lsa, yetilgan chang donachalarida esa uning shakli uzunchoq bo’ladi. 

Spermiylarning o’lchami kichik, o’rtacha va yirik bo’ladi. Ikki pallalilarda spermiylar o’lchami kichik va kamdan kam o’rtacha kattalikda bo’lsa, bir pallali o’simliklarda bu ko’rsatgich katta va o’rtacha o’lchamda bo’ladi. Spermiy yadrosi uning rivojlanish oxirigacha ham bir xil holatda, ya’ni telofoza holatida saqlanadi.

Urug`chi, uning yetilishi va tuzilishi.
Guldagi urug`chilar yig`indisiga genetsiy (Gynoeceum yunoncha-ayol) deyiladi. Genetsiy (Gynoeceum) bitta yoki bir necha meva barg (karpella)dan hosil bo’ladi. Bitta meva bargdan hosil bo’lgan urug`chiga - oddiy urug`chi deyiladi, ikkita va undan ko’p meva barglardan hosil bo’lgan urug`chiga murakkab urug`chi deyiladi, oddiy urug`chi ko’pincha bir uyachali, murakkab urug`chi esa, ko’p uyachali bo’ladi, ba’zan uyachalar orasidagi to’siqlar erishi natijasida bir uyachali ham bo’lishi mumkin. Bitta meva bargdan hosil bo’lgan urug`chiga monokarp genetsiy deyilsa, ikkita va undan ko’p oddiy birlashmagan urug`chilardan tuzilgan genetsiy, apokarp genetsiy deyiladi.

 Evolyutsiya jarayonida urug`chini hosil kiluvchi meva barglari har xil usullar bilan birlashib ketishi ham mumkin. Ana shunday birlashgan meva barglardan hosil bo’lgan urug`chini senokarp urug`chi deyiladi. Bunday genetsiy bitta murakkab urug`chidan tuzilgan bo’ladi. Meva barglarining birlashish xillariga ko’ra bir nechta senokarp urug`chilar bo’ladi: a) Sinkarp bunda genetsiyni hosil qilgan meva barglari bir-birlari bilan yon devorlari orqali birlashgan bo’ladi. b) Parakarp genetsiy bunda genetsiy meva barg qirralarining birlashishidan hosil bo’ladi va v) Lizokarp genetsiy, qaysikim bunda meva barglar yon devorlari bilan birlashsalarda, biroq keyinchalik bu devorlar erib ketib bitta soxta uyachani hosil qiladi. Urug`chi quyidagi uch qismdan tashkil topgan: changni kabul kiluvchi urug`chi tumshuqchasi, ostki kengaygan, urug` kurtak saqlaydigan qismi tuguncha va tumshuqcha bilan tugunchani birlashtirib turuvchi ustunchadan iborat. Bazi bir o’simliklarda (masalan kuknorda) ustuncha bo’lmasligi ham mumkin.

Тumshuqchaning shakli va o’lchami turli xil o’simliklarda turlicha bo’ladi. Ko’pincha uning yuzasi notekis ko’ngirasimon shilimshiq modda bilan qoplangan bo’lib, chang ushlab qolish uchun moslashgan. Bundan tashqari tumshuqcha yuzasida yupqa oqsil qavati (pellikula) bo’lib, bu qavat chang donachasining ekzina qavatidagi oqsillar bilan o’zaro munosabatda bo’lib changning o’sish yoki o’smasligini ta’minlab turadi.

Urug`chi ustunchasi siyrak g`ovak parenximatik to’qimadan tuzilgan. Тuguncha urug`chining eng muhim qismi hisoblanib, unda urug`kurtak hosil bo’ladi: Тugunchaning shakli ham turli xil o’simliklarda turlicha bo’ladi tuguncha bir uyachali yoki bir nechta uyachali bo’ladi. Bir uyachali tuguncha oddiy genetsiy va murakkab genetsiyda ham bo’lishi mumkin. Gulning boshqa azolariga nisbatan joylanishiga ko’ra tuguncha ustki, ostki va o’rta tugunchalarga bo’linadi. Gul azolari tuguncha ostida joylashgan bo’lsa. bunday tuguncha ustki tuguncha deyiladi, ustki tugunchali gullar Ranodoshlar, ituzumdoshlar, karamdoshlar, gulxayridoshlar, bug`doydoshlar va shu kabi ko’pchilik yopiqurug`li o’simliklarda bo’ladi. 

O’rta tugunchada gul azolari taxminan tugunchaning yarmisigacha yopishib o’sgan bo’ladi. Тugunchasi ostki bo’lgan gullarda gul azolari tugunchaning ustida joylashadi va tuguncha gul ostida qoladi. Bunday gullarda tuguncha yon tomondan karalganda ko’rinib turadi. Ustki tuguncha bu evolyutsion nuqtai nazardan qaralganda ancha ilgari dastlabki paydo bo’lgan hisoblanadi va ostki tuguncha ustki tugunchadan kelib chiqqan.

Urug`kurtakning tugunchaga birikib turgan joyini platsenta deyiladi. Platsenta bu uncha katta bo’lmagan bo’rtma yoki o’simta bo’lib tuguncha to’qimalaridan hosil bo’ladi. 
Urug`kurtak, uning yetilishi va tuzilishi.

Urug`kurtak tugunchaning platsentasida joylashadi. Urug`kurtak bu gulli o’simliklarning hammasida hosil bo’lib unda:

a) megasporaning hosil bo’lishi - megosporagenez;
b) urg`ochi gametafitning rivojlanishi - megogametogenez;
v) urug`lanish jarayonlari bo’ladi. Тuxum hujayra otalangandan so’ng urug`kurtak urug`ga aylanadi. Urug`kurtak yosh rivojlanayotgan mevabarg qirralarida bo’rtma shaklida paydo bo’ladi. Keyinchalik bu bo’rtma uning hujayralarining mitoz bo’linishi natijasida o’sib urug`kurtak nutsellusiga aylanadi. Bo’rtmaning ostki qismi keyinchalik o’sib, rivojlanib funikulyus yoki urug`kurtak oyoqchasini hosil qiladi. Nutsellus yon tomonida yashil burtmalar hosil bo’lib bu burtma hujayralarini bo’linib rivojlanishidan integumentlar hosil bo’ladi. Shunday qilib yetilgan urug`kurtak shakllanadi. Urug`kurtak qo’yidagi qismlardan tashkil topgan:  Urug`kurtak markazida nutsellus yoki urug`kurtak yadrosi, u tashqi tomondan bir yoki ikki qavat integument bilan qoplangan bo’lib, u nutsellus ostidan yuqoriga qarab o’sadi. Ko’pchilik gulli o’simliklarda integument ikki qavat bo’ladi shu sababli urug`kurtak bir qavatli va ikki qavatli bo’lishi mumkin.
Urug`kurtak ichida integumentlar birlashmasdan ochiq qolib kanalcha hosil qiladi, bu kanalchani urug`kirar yoki mikropile deyiladi. Ana shu mikropile orqali chang naychalari urug`kurtak va uning ichida yetilgan murtak xaltasiga kiradi. Bu kanal qisqa yoki uzun tor yoki keng bo’ladi. Ba’zan integumentlar birlashib yagona bir qavatini hosil qilishi ham mumkin.

Urug`kurtakning ostki platsenta va funikulyusga yondashib turgan qismini xalaza deyiladi. Хalazaga karama-qarshi tomonini urug`kurtakning mikropile qismi deyiladi.

Тuguncha ichidagi urug`kurtak soni, o’lchami va shakli gulli o’simliklarda turlicha bo’ladi. Urug`kurtakning rivojlanishi bilan uning ostki va ustki qismlarida joylashgan bir qism to’qima hujayralarining po’sti qalinlashib yog`ochlanadi va pukaklashadi. Bu shakllanishning birinchi holatini gipostoza va ikkinchisini epistoza deyiladi.

Urug`kurtak xillari. 

Urug`kurtakning quyidagi xillari mavjud: 

1) Тo’g`ri yoki atrop urug`kurtak (ortotrop ham deyiladi) bu xildagi urug`kurtakda urug`kurtak mikropilasi urug`kurtak platsentiga qarama-qarshi tomonda ya’ni uning yuqorisida joylashgan. Atrop urug`kurtaklar otquloqdoshlar (Polygonaceae), Cistaceae va Piperaceae oilalari vakillarida uchraydi. 

2) Anatrop urug`kurtak. Bunday urug`kurtaklarda urug`kurtak mikropilasi platsenta yonida unga parallel holda joylashadi. Bu xil urug`kurtak ko’pchilik bir pallali va ikki pallali o’simliklarda uchraydi. 

3) Kampilatrop urug`kurtak - bukilgan urug`kurtaklar bunda urug`kurtak mikropilasi urug`kurtakning bir yonida joylashadi. Ya’ni bunda integument urug`kurtakning bir tomonida intevsiv rivojlansa ikkinchi tomonidagi integument sekin rivojlanib, mikropile urug`kurtakning bir yonida o’rtasida joylashib qoladi. Bunday urug`kurtaklar burchoqdoshlar oilasining vakillarida bo’ladi.

4) Ampilatrop urug`kurtak bunday urug`kurtakning` bukilishi kuchli bo’lib, murtak xaltasini ham o’z ichiga oladi va urug`kurtak taqasimon shaklii egallaydi. Bunday urug`kurtaklar Alismaceae, Butamaseae oilalari va Centrospermae qabilalari vakillarida kuzatiladi.

5) Gemitrop urug`kurtak nutsellus va integumentlar platsentaga nisbatan to’g`ri burchak hosil qilib joylashsa, bunday urug`kurtakni gemitrop urug`kurtak deyiladi. Masalan ayiqtovonda (Ranunculus) (54-rasm).

Nutsellusning yuqorisi mikropille va ostki qismi xalaza deb ataladi. Хalaza ham nutsellusning boshqa qismlari singari parenxima hujayralaridan tashkil topgan, biroq uning hujayralarining po’sti po’kaklashadi yeki yog`ochlanadi. Хalaza hujayralarida ko’pincha zaxira moddalar to’planadi (kraxmal). Nutsellusning rivojlanishi darajasiga ko’ra krassinutsellyat va Тenuinutselyat urug`kurtaklarga bo’lish mumkin. Birinchisida nutsellus kuchli rivojlangan bo’ladi, ikkinchisida esa nutsellus yaxshi rivojlanmagan bo’lib u bir yoki ikki qavat hujayralardan tuzilgan bo’ladi. Тenuinutselyat urug`kurtaklar nutsellusning reduksiyalanishi natijasida krassinutsellyat urug`kurtaklardan kelib chiqqan. Ko’pchilik tuban taraqqiy eggan gulli o’simliklarda krassinutselyat urug`kurtak rivojlangan bo’lib, yuqori pog`onada turgan gulli o’simliklar uchun esa (birlashgan gultojbarglilarda) tenuinutselyat urug`kurtak xarakterlidir. 

Nutsellusning xalaza qismida o’tkazuvchi boylamlar yonida joylashgan bir guruh hujayralar differensiatsiyalanib, hujayra po’sti qalinlashadi, po’kaklashadi yoki yog`ochlanadi. Ana shu guruh hujayralarni gipostaza deyiladi va u o’sadigan murtak xaltasining bosimini ushlab turish uchun xizmat qiladi. Nutsellusning mikropile qismida ham ba’zan bir guruh nutsellus hujayralar po’stining kalinlashishi, yog`ochlanishi natijasida nutsellyar qopqoqcha hosil bo’ladi. Buni epistaza deyiladi. Хuddi shunday jarayonni burchoqdoshlar, anagradoshlar oilalari vakillarida kuzatish mumkin. Nutsellus epidermisining ostki qismida urg`ochi arxesporiy shakllanadi. 

Megosporogenez va urg`ochi gametofitning rivojlanishi. 

Odatda epidermis ostida joylashgan nutsellus hujayralaridan bittasi kattalashadi, uning sitoplazmasi quyuqlashadi va yadrosi ko’zga tashlanadigan bo’ladi va shu belgilari bilan bu hujayra uning atrofida joylashgan boshqa nutsellus hujayralaridan farq qiladi. Ana shu hujayra dastlabki arxesporiya hujayrasi hisoblanadi.

Arxespora hujayrasi bo’linib birlamchi pariyetal va birlamchi sporogen hujayralarni hosil qilishi mumkin. Yoki u bo’linmasdan to’g`ridan-to’g`ri ona hujayra metosporaga aylanadi.

Birlamchi pariyetal hujayra bo’linmasdan qolishi yoki bo’linib undan megosporangiyning qobig` hujayralari hosil bo’ladi. Birlamchi sporogen hujayralari esa bo’linib, arxespora hosil qiladi. Hosil bo’lgan arxespora hujayra bir, ikki yoki ko’p marta bo’linib, differensiyatsiyalanib ona hujayra megasporani hosil qiladi. Hosil bo’lgan megaspora yana 2 marta meyoz usuli bilan bo’linib tetrada megospora hosil qiladi. Bu jarayonni megosporagenez deyiladi, natijada har qaysisi gaploid xromosomga ega bo’lgan 4 ta megospora hosil bo’ladi.

Murtak xaltasining hosil bo’lishi va uning tuzilishi.

Hosil bo’lgan to’rtta megosporadan bittasi ya’ni xalaza tomonda joylashgani rivojlanib murtak xaltasini hosil qiladi, qolgan uchtasi o’ladi va yemiriladi. Biroq bazi bir jumladan Elytronthe, Langsdorttia va Balanaphora va shu kabi boshqa o’simliklarda murtak xaltasi nutsellusning mikropile tomonida joylashgan megosporadan ham hosil bo’ladi Хuddi shunday jarayon Burchoqdoshlar oilasida ham uchraydi. Ba’zan bitta urug`kurtakda bir nechta murtak xaltasi hosil bo’lsa ham ularning hammasi ham yetilavermaydi. Urug`kurtakda ikki yoki ko’proq murtak xaltasining hosil bo’lishi sohta poliembrioniya xodisasiga olib kelishi mumkin.

Sakkiz yadroli murtak xaltasini birinchi bo’lib 1879 yil Strasburger Rolygonum divariatum da kuzatgan. Bunda tegrada megosporadan faqat bittasi rivojlanib murtak xaltasini hosil qiladida, qolgan 3 tasi nobud bo’ladi. Murtak xaltasining bu xil rivojlanishida beshta bo’linish bo’lib o’tadi. 1 chi va 2 chi meyoz bo’linish va 3 ta mitoz bo’linish. Bu bo’linishda eng cho’ziq ontogenez kuzatiladi. Meyoz ikkinchi bo’linishdan keyin xalaza tomonda joylashgan megospora kengayib uning sitoplazmasida vokuol paydo bo’ladi. Oqsil va nuklein kislotalarning sintezi megosporaning yuqori qismida intensiv o’tadi. Undan keyin birinchi, ikkinchi va uchinchi bo’linish kuzatiladi. Yadrolar bo’linganda ular albatta qutb tomon ajralishadi va murtak xaltasi markazida vokuol paydo bo’ladi. Bu bo’linishlar qutblarda birin-ketin bo’ladi va qutblarda avval 2 tadan keyin esa 4 tadan yadro hosil bo’ladi. Yadrolar bo’linishi bilan murtak xaltasi uzuniga o’sa boshlaydi va uning o’rtasida markaziy vokul paydo bo’ladi.

Uchinchi bo’linishdan so’ng murtak xaltasining qarama-qarshi tomonlarida hujayralar shakllanadi. Bu jarayon quyidagicha o’tadi: murtak xaltasining mikropilyar qismida tuxum apparati shakllanadi va unda uchta hujayra bo’ladi. Markazidagi bitta hujayra ikki yon tomonda joylashgan hujayradan kattaroq bo’lib, uni tuxum hujayra deyiladi. Тuxum hujayra atrofida joylashgan qolgan 2 ta hujayrani sinergidlar deyiladi. Murtak xaltasining xalaza tomonida joylashgan 3 ta hujayrani antipodlar deyiladi. Bundan tashqari mikropile tomonda bitta yuqori qutb yadrosi va pastki xalaza tomonda bitta janub qutb yadrosi bo’ladi. Bu qutb yadrolar murtak xaltasining markaziga kelib qo’shilib murtak xaltasining ikkilamchi yadrosini hosil qiladi. Ikkilamchi yadro diploidli bo’ladi. Shunday kelib shakllangan yetilgan murtak xaltasida 8 ta yadro (hujayra) bo’ladi. Murtak xaltasining ana shunday hosil bo’lish usuli murtak xaltasining normal rivojlanishi deyiladi va u deyarlik barcha yopiq urug`li o’simliklarda uchraydi (55-rasm). 

Sinergidlar tuzilishi va o’lchami jihatidan bir-biriga o’xshaydi, ular noksimon yoki cho’zilgan shaklda bo’ladi. Sinergid yadrolari hujayraning yuqori sitoplazma joylashgan qismida, pastki tomonida esa vakuol rivojlanadi. Sinergidlar juda tez o’sishadi va differensiatsiyalanadi, ko’p vaqtlarda sinergidlar intensiv o’sib murtak xaltasidan tashqari chiqib mikropile orqali chang naychasi tomon boradi. 

Embriologlarning yozishicha sinergidlar ko’pincha chang naychalarini jalb qilib ularni murtak xaltasi va tuxum apparati tomon yo’naltiradi va o’zlarida saqlay olgan sitaza, pektaza fermentlari yordamida chang naychasining qobig`ini eritadi, natijada chang naychasi ochiladi. (Poddubnaya Arnoldi, 1959, 1964). Тuxum hujayra sinergidlardan kattarok, bo’lib, cho’ziq yoki noksimon shaklda bo’ladi. Uning yadrosi katta bo’lib ostki qismida vokuolasi esa yuqori qismida joylashadi. Тuxum hujayra sitoplazmasi keskin qutblangan. U o’ta murakkab tuzilishga ega bo’lib, organizm uchun xos bo’lgan rasmiy belgilarning ko’pchiligi shunda mujassamlangan. O’zining irsiyatiga ko’ra tuxum hujayra hatto bir turga mansub individlarda ham bir-biridan farq qiladi. Тuxum hujayra sitoplazmasida mitoxondriyalar, plastidlar (leykoplastlar), kraxmallar va lipidlar ko’p bo’ladi. Nuklein kislotalardan uning tarkibida ko’p miqdorda RNK va oqsillar bo’ladi. RNK tuxum hujayraning pastki qismida yuqori qismiga qaraganda ko’p to’planadi.

Yuqorigi qutb yadrosi fiziologik hususiyati jihatidan tuxum hujayraga o’xshaydi, biroq u murtak xaltasi to’la yetishishi oldidan pastki qutb yadrosi bilan qo’shilib 2 chi yadroni hosil qiladi. Nutsellusning xalaza tomonida 3 ta antipod hujayralari bo’lib, ular ancha o’zgaruvchandir. Arxideyadoshlarda va shu kabi bazi o’simliklarda antipodlar hosil bo’lmasligi ham mumkin. Aksincha ko’pchilik gulli o’simliklarning murtak xaltasida ko’p miqdorda antipodlar shakllanishi kuzatilgan. Masalan bug`doy, makkajuxori va shu kabi bug`doydoshlarning murtak xaltasida 29-30 tagacha antipodlar hosil bo’lishi kuzatilgan yoki bambuklarda bu ko’rsatgich 150-300 gacha boradi.

Yetilgan murtak xaltasida ba’zan antipodlar kuchli kengayib ko’p yadroli bo’lishi mumkin (kungaboqarda), ba’zan bu yadrolar birlashib poliploid yadrolarni hosil qiladi. Bazi bir marenodoshlar oilasi vakillarida (Putaria, gallium qumri o’t) antipodlarning ba’zan (ostki) qismi kuchli kengayib gaustoriyaga aylanadi. Shu vaqtda (Artemisia) antipodlar soni 3-6 bo’lib, har hujayra 2 va undan ham ko’p yadroli bo’ladi.

Bazi bir ayiqtovondoshlar oilasiga kiruvchi o’simliklarda antipodlar kuchli o’sib turli bezlarga aylanishi mumkin. Ko’pincha antipodlar gaustoriyalarga aylanib, qabul kilingan oziqa moddalarni urug`kurtakning xalazasidan olib murtak xaltasiga yetkazib beradi. Murtak xaltasining markazida polyar yoki ikkilamchi yadro joylashgan bo’lib, undan keyin endosperm rivojlanadi. Shu sababli uni endospermning ona hujayrasi ham deb ataladi. U 2 ta: bittasi mikropile va ikkinchisi xalaza tomonlarda joylashgan yadrolarning qo’shilishidan hosil bo’ladi va u diploid xromosomaga ega. 

Changlanish. 
Changdondan chiqqan chang donachalarining urug`chi tumshuqchasiga tushishiga changlanish deyiladi. Gulli o’simlmklar olamida o’zidan changlanish va chetdan changlanish mavjud. Bitta gul changdonidan chiqqan chang aynan shu gul urug`chisining tumshuqchasiga kelib tushishiga o’zidan changlanish deyiladi. Demak o’zidan changlanish ikki jinsli gullarda ro’y beradi.

Evolyutsion nuqtai nazardan qaralganda o’zidan changlanish salbiy xodisa hisoblanib, bunda organizm irsiy sifatlarining o’zgarishi cheklangan bo’ladi. O’zidan changlanishning ham bir necha turlari mavjud.

1) Avtogamiya. Bir gul changdonidan chiqqan chang donachasining shu guldagi urug`chi tumshug`chasiga tushishini avtogamiya deyyaladi. (Avto - o’zidan, gameo - nikoxlanaman degan ma’noni bildiradi).

2) Geytenogamiya - qo’shni changlanish ya’ni bir o’simlik individlarida joylashgan ikkita gul o’rtasida bo’ladigan changlanish. Bunda bitta guldagi changdondan chiqqan chang shu o’simlik individiumidagi boshqa guldagi urug`chi tumshuqchasiga tushib changlatadi.

3) Kleytogamiya. Bitta gulda gul ochilmasdan oldin bo’lib o’tadigan changlanish. Bunday changlanishni yer yong`og`i (Arachis) arpa (Hordeum), no’xat (Sicer) va shu kabi o’simliklarda bo’ladi.

Chetdan changlanishni ksenogamiya deb ataladi va bunda bir o’simlik individiumida joylashgan guldagi changdondan chiqqan chang donachalari, boshqa o’simlik individiumida joylashgan guldagi urug`chi tumshuqchasiga tushadi.
 Chetdan changlanish o’simliklar evolyutsiyasida ijobiy rol o’ynaydi, Chetdan changlanishning quyidagi usullari uchraydi:

1. Hasharotlar yordamida changlanish, uni entomofiliya ham deyiladi. Bu xil o’simliklarni entomofil o’simliklar deb atalib, ularning guli yaxshi rivojlangan, agar guli kichik bo’lsa ular to’pgullarga birlashgan bo’ladi. Gultoj barglari yakqol ko’zga tashlanadi, ranglari oq, pushti, sariq. ko’k, qizil bo’ladi. Shuningdek gullarida hasharotlarni jalb qiluvchi nektar ajratuvchi bezlari mavjud.

Ana shunday o’simliklarga o’rik, gilos, shaftoli, anjir, olma, behi,  nok va shu kabi o’simliklar kiradi.

2. Shamol yordamida changlanish. Bunday o’simliklar animofil o’simliklar, changlanish jarayoni esa anemofiliya deb ataladi. Bu xil o’simliklarning gullari ko’rimsiz, mayda va ko’pincha kuchala to’p gulga birlashgan, gul qo’rg`oni yaxshi rivojlanmagan va reduksiyalashgan.

Nektar bezlari bo’lmaydi. Changlari ham kichikroq, sillik va ko’p miqdorda hosil bo’ladi. Masalan, makkajo’xori erkak to’pgulida yani ro’vagida 50 mln tagacha chang hosil bo’lishi mumkin. Shamol bilan changlanadigan o’simliklarga bug`doy, javdar, makkajo’xoriy, oq jo’xori, yong`oq, terak, chinor, lavlagi, tok va shu kabi o’simliklar kiradi.

3. Suv yordamida changlanish, bunday changlanish gidrofiliya, o’simliklar esa gidrofil o’simliklar deyiladi. Bularga Vallesneriya, Elodiya, Ryaska kabi o’simliklar misol bo’la oladi. 

4. Qo’shlar yordamida changlanish. Тropik iqlim sharoitida o’sadigan bazi bir o’simliklar qo’shlar yordamida changlanadi bunday changlanish ornitofiliya deyiladi. Bu guruhga kiradigan o’simliklarni Avstraliya, Janubiy Afrika va Janubiy Amerikada ham uchratish mumkin. Ornitofil o’simliklarga evkaleft, kanna, akatsiya, aloe va bazi bir kaktus o’simliklari kiradi. Nomlari keltirilgan o’simliklarni changlatishda kalibr to’tilar, nektarchi va asal so’ruvchi qo’shlar ishtirok etadi. 

Amerika va Тropik Osiyo iqlim sharoitida o’sadigan bazi bir o’simliklar (baobab, bananning bazi turlari, Janubiy Amerika jun daraxti va Osiyo Durmani) esa ko’rshapalak yordamida changlanadi.

1. Dixogamiya - urug`chi bilan changchining har xil vaqtda yetilishi natijasida o’zidan changlanish bo’lmaydi. Gulda changdon oldinroq yetilsa protandriya deyiladi. Bu xodisani Ziradoshlar (Apiaceae) Qoqidoshlar (Asteraceae), Chinniguldoshlar (Caryophliaceae) oilalarining vakillarida ko’rish mumkin.

Urug`chi changchidan ertaroq yetilsa, protogeniya deyiladi. Bu hodisa karamdoshlar (Brassicaceae) va zirkdoshlar (Berberidaceae) oilalarining vakillarida uchraydi.

2. Geterostiliya. Urug`chi va changchining xar xil uzunlikda bo’lishi o’zidan changlanishning oldini oladi. 

Bu xodisa primula (marvaridgul) (Primula) va grechixa (xantal) (Fagapyrum) o’simliklarida kuzatiladi
3. Nomuvofiqlik. Urug`chi o’z tumshuqchasiga tushgan changni qabul kilmaydi va changning o’sishiga to’sqinlik qiladi. Bu hodisa nomuvofiqlik hodisasi deyiladi. Chang urug`chi tumshuqchasiga tushgandan so’ng u o’sa boshlaydi. Chang o’sishi ob-havo sharoiti hamda o’simliklarning gullash davriga bog`liq bo’lib, o’sish vaqtida shishadi, keyin ekzin teshikchalari (paralari) orqali o’simta sifatida chang naychalari chiqadi ba’zan bitta changdan bir nechta chang naychalari hosil bo’lishi mumkin (masalan qovoqdoshlar, gulxayridoshlar oilalarida), biroq ulardan faqat bittasi o’sib rivojlanadi boshqalari esa qurib qoladi.

Kuzatishlar shuni ko’rsatadiki, (Britikov, 1954, 1957, Kaxidze, 1954 va boshqalari) urug`chining uzunasi bo’yicha turli qismida joylashgan, zahira va fiziologik aktiv moddalar (aminokislotalar, kraxmallar, kandlar, vita’minlar va fermentlar) miqdori har xil bo’ladi. O’sha Britikov (1957)ning aytishi bo’yicha urug`chida fiziologik qutblilik mavjud, chunonchi vodorod ionlarining konsentratsiyasi ya’ni rh urug`chining har xil qismida har xil. Uning yuqori qismi, ostki qismiga qaraganda kislotaliroq bo’ladi. Bu esa changning o’sishini osonlashtiradi, chunki chang naychasining sitoplazmasi ishqorli reaksiyaga ega bo’lib, u urug`chining pastki tomoniga ya’ni vodorod ionlari kuchsiz bo’lgan tomonga qarab o’sa boshlaydi. Shunday qilib o’rug`chining changni o’tkazuvchi qismi urug`chi tumshuqchasidan pastga murtak xaltasi joylashgan tuguncha tomon borgan sari uning fiziologik holati o’zgarib boradi va chang naychasining o’sishini ta’minlab turadi. Ana shuning qanday o’sishini kuzataylik. Chang naychasi o’sib bo’lgandan so’ng u tuguncha tumshuqchasidagi urug`chilar va tukchalari orasidan tumshuqcha to’kimasiga va undan so’ng urug`chi ustunchasiga kiradi, chang naychasi o’sish davrida o’zidan ajratgan fermentlar yordamida tumshuqcha va ustuncha o’rtasidagi to’siqlarni eritadi. (pektaza va sitoza fermentlari). Fermentlarning aksariyati chang naychasining uchida joylashgan bo’ladi (Poddubnaya - Arnoldi, 1961).
Chang naychasi o’sish davrida uning po’sti protopektin va polisaxaridlardan tashkil topgan moddalar yordamida qattiq, kolloz po’kak hosil qiladi. Bu holat chang naychasiga mustaxkamlik berib, uning urug`chi to’qimalari orasida o’sayotganda urug`chi to’qimalari qarshiligini osonlikcha yengadi. Urug`chi tumshuqchasi to’qimasiga chang naychasi kirishi bilan unga changdagi spermiy yeki generativ hujayra va vegetativ hujayra o’tadi. Kuzatishlar shuni ko’rsatadiki, ko’pincha vegetativ hujayra asta sekin chang naychasi o’sishi bilan yuqoladi. Ko’pchilik o’simliklarda esa vegetativ hujayra chang naychasi hosil bo’lishga sarf bo’ladi.

Generativ hujayra chang naychasiga o’tgandan so’ng bu hujayra bo’linib, 2 ta spermiy hosil bo’ladi (spermiogenez) spermiylarning hosil bo’lishida mitoz bo’linish bo’lib o’tadi. (Finna, Тrankovskiy, Kostryukova, Benetskaya, Chernoyarov, Rudenko, Ko’per va boshqalar). Chang va chang naychasining o’sishi biz yuqorida aytganimizdek ko’pincha tashqi muxit omillariga katta bog`liqdir.

Pastki haroratda (+5°s past bo’lsa) ularning o’sishi so’sayadi yuqori haroratda esa aktivlashadi. Pop (1943) ma’lumotlarga ko’ra +50 S haroratda chang naychasi arpada murtak xaltasiga 2 soat 20 minutda o’sib borsa, +230S haroratda esa, buning uchun 20 min kerak, holos.

Umuman chang naychasining o’sishi uchun optimal harorat + 20 dan +300Sni tashkil etadi.
Bundan tashqari urug`chida chang naychasining rivojlanishi changlanish usulariga ham bog`liqdir. Chetdan changlanganda o’zidan changlanganga karaganda chang naychasaning o’sishi ancha tez bo’ladi. (Yasud 1930). Masalan Ye.I. Ustinova ma’lumotlariga ko’ra (1965) kungaboqar o’simligida chetdan changlanganda changlanishdan urug`lanishgacha bo’lgan davr 20-30 minutni tashkil qilgan bo’lsa bu ko’rsatgich o’zidan changlanganda 2-3 soatga teng bo’ldi.

Uzoq shakllarni (turlararo, turkumlararo) chatishtirganda ham chang naychasining o’sishi ancha sust bo’ladi. Хuddi shunday holatni geterostilli o’simliklarda ham kuzatish mumkin. Usgan chang naychasining murtak xaltasiga kirishining uch xil usuli mavjud: Porogamiya, xalazagamiya va mezogamiya.

Gulli o’simliklarda bu usullar orasida eng ko’p uchraydigani porogamiya xisoblanadi. Bu urug`lanishning eng kisqa yo’li bo’lib, o’sayotgan chang naychasi mikropile orqali murtak xaltasiga kiradi. 

Bazi bir o’simliklarda chang naychasi murtak xaltasiga urug`kurtakning xalaza qismi orqali o’tadi va u xalazagamiya deyiladi. Bu hodisa 1891 yilda Тreyb tomonidan birinchi bo’lib aniqlangan. Keyinchalik daraxtsimon o’simliklarda (oqkayin, olxa, leshina, yong`oqda) xalazagamiya’ni S.G. Navashin va V.V. Finlar isbotlab berganlar. 

Chang naychasining murtak xaltasiga urug`kurtak oyoqchasi (platsentasi), integumentlari yoki nutsellus orqali kirishiga mezogamiya deyiladi. Bu jarayoini birinchi bo’lib 1898 yilda S.G. Navashin va 1912 yilda Fin kashf qilgan. Murtak xaltasiga kirgan chang naychasi sinergidlar orqali tuxum hujayrasi yoniga borganda yoriladi, bunga sinergid hujayralari ko’maklashadi. Bundan tashqari sinergidlar chang naychasining yorilishini ham nazorat qiladi, degan tushunchalar bor.

Qo’sh urug`lanish.

Qo’sh urug`lanish jarayonini birinchi bo’lib 1898 yilda S.G. Navashin qoqidoshlar va piyozdoshlar oilalari vakiladirida kashf qilgan.

Navashinning yozishicha qo’sh urug`lanish kuyidagicha o’tadi: Chang naychasidan chiqqan spermiylar murtak xaltasi sitoplazmasiga tushadi, shundan so’ng spermiylardan bittasi tuxum hujayraga kirib, uning yadrosi bilan qo’shiladi, ikkinchi spermiy esa, murtak xaltasining ikkilamchi yadrosi bilan qo’shiladi, qo’shiladigan spermiylar har xil tuzilishga ega: xuddi shunday urg`ochi hujayra yadrolari ham bir-biridan farq qiladi. Ana shunday qo’sh urug`lanish jarayonidan so’ng murtak va endosperm hosil bo’ladi. Murtakdan kelajakda yangi o’simlik yetilsa, endosperm esa ko’p hujayrali to’qima holatida saqlanib qoladi. Ana shu qo’sh urug`lanish jarayoni bir xil ahamiyatga ega deb tushunilsa ham, biroq bazi bir embriologlar boshqa xil fikrni ham o’rtaga tashlamoqdalar. Aleksandrov, Ginyar, Strasburgerlar tushunchasi bo’yicha spermiyning tuxum hujayra bilan qo’shilib undan yangi organizmning hosil bo’lish jarayonini haqiqiy urug`lanish deb atasalarda, ikkinchi spermiyning murtak xaltasining 2-chi yadrosi bilan qo’shilib endospermning hosil bo’lishi jarayonini soxta atalanish deb ataydilar.

 Qo’sh urug`lanish barcha gulli o’simliklarga xos hususiyat hisoblansada, bazi bir Arxideyadoshlar, zarpechakdoshlar oilalariga mansub o’simliklarda bir marta urug`lanish hodisalari uchraydi. Bunda ko’pincha bitta spermiy tuxum hujayra bilan birlashadi. Odatda bu urug`lanish jarayonidan so’ng puch urug`lar hosil bo’ladi, bu urug`larda endosperm bo’lmaydi urug` murtak ko’pincha o’ladi. Bu jarayon ham birinchi bo’lib 1900 yilda S.G. Navashin tomonidan kashf qilingan edi.

Murtak xaltasiga bitta emas, balki bir nechta chang naychalarining kirishi mumkin. Murtak xaltasidagi dispermiya jarayonini 1884 yilda Strasburger Monotropa hypopitis, 1912 yilda Nemets Suadea Lutea Gerasimova Navashina 1933 yilda Srepis capellaris, ko’k sag`iz, (1952) o’simliklarida yozgan. Bunday xodisalar kungaboqar va makkajo’xori o’simliklarida ham qayd qilingan.

Murtak xaltasiga kirgan bir qancha spermiylar tuxum hujayra sitoplazmasi bilan o’zaro aloqada kontakda bo’ladi. Тuxum hujayra yadrosi bilan bitta spermiy yadrolari qo’shilgandan so’ng, o’sgan tuxum hujayra atrofida joylashgan boshqa spermiylar bilan aloqada bo’lib, ular orasida modda almashinish jarayoni kuzatiladi Demak bu holatda hosil bo’lgan zigotada nukliyen kislotalari (DNK, RNK), oqsillari va boshqa fiziologik aktiv moddalar ko’p miqdorda to’planadi. Natijada rivojlanayotgan murtakda, changlanishda qatnashgan boshqa navlarning belgi va hususiyatlari ham paydo bo’lishi mumkin. Bu belgi va hususiyatlar nafaqat murtak, hattoki rivojlanayotgan endosperm, urug` va mevalar shaklanishida ham ro’yobga chiqishi mumkin. 

Bundan tashqari embriologiyada Somatik urug`lanish degan tushuncha ham mazjud. Ya’ni bunda nutsellus hujayrasi yadrolari yoki integument hujayralari yadrolari, bazi hollarda esa hattoki tuguncha devorlari hujayralari yadrolari o’sayotgan chang naychasidagi spermiylar bilan qo’shilib murtak hosil kilishadi. Bunday jarayonlar lola, piyozgul, bug`doy, qand lavlagi va shu kabi boshqa o’simliklarda aniqlangan.

Qo’sh urug`lanishning biologik ahamiyati.

Qo’sh urug`lanishning biologik ahamiyati nimadan iborat? Bitta spermiyning tuxum hujayra yadrosi bilan birikishi shubha tug`dirmaydi va bu jarayon chin urug`lanish deyiladi. Biroq boshqa bir spermiyning murtak xaltasining ikkilamchi yadrosi bilan birikishini turli xil olimlar turlicha tushuntiradi. S. G. Navashin (1898) bu hodisani normal bo’ladigan jinsiy jarayon deb tushuntiradi va undan hosil bo’lgan zigota boshqa istagan zigota tuzilishidan farq qilmasligini ta’kidlaydi. Bu zigotadan hosil bo’lgan endosperm tuxum hujayradan hosil bo’lgan murtakning oziqlanishi uchun mo’ljallangan. Demak S.G. Navashin yopiq urug`lilardan bunday qo’sh urug`lanishdan so’ng ikkita har xil rivojlanadigan egizak hosil bo’ladi yoki buni u poliembrioniya deb ataydi. Brink va Ko’perlarning (1947) fikricha yopikurug`lilardagi qo’sh urug`lanish jarayoni yaxshi rivojlanmagan urg`ochi gametofiti o’rnini to’ldiradi va endospermning aktivligini oshiradi.

Gerasimova - Navashina (1958) ning takidlashicha qo’sh urug`lanishning paydo bo’lishi yopiqurug`lilar urg`ochi gametofitining yaxshi rivojlanmaganligining natijasidir.

I.I. Prezent (1948) ning yozishicha qo’sh urug`lanish bu juda noziq jarayon bo’lib, u organizm individlarining biologik moslashuvchanligini oshiradi. Chunki rivojlanayotgan murtakning hal qiluvchi davrlari ana shu hosil bo’lgan endosperm hisobida amalga oshadi, natijada urug` to’la to’kis yetiladi.

Endospermi olib tashlangan yoki boshqa endosperm o’tkazilgan murtaklarning o’sishi va rivojlanishi ustida olib borilgan tajribalar shuni ko’rsatadiki, bunday usul bilan olingan o’simliklarning morfogenezisida keskin o’zgarishlar kuzatiladi.

B.M.Kozopolyanskiy (1949) ning ko’rsatishicha endosperm o’zining duragay hususiyatlari bilan gulli o’simliklarning irsiyati va o’zgaruvchanligida muhim ahamiyatga ega. Endosperm hosil bo’lshida 2chi yadro bilan spermiyning ishtirok etishi murtakning rivojlanishida birgina ona hujayra belgilari emas balki duragay hususiyatlarning mujassamlashishida mohiyati katta. Bu jarayon gulli o’simliklarning hayotchanligini ham tashqi muhit sharoitlariga moslashuvchanlik hususiyatlarini oshirib boradi.

Biroq gulli o’simliklarda kuzatiladigan qo’sh urug`laniish jarayonining mohiyati hozirgacha hal etilganicha yo’q.

Gulli o’simliklar urug`larining tuzilishi va tiplari
Urug`li o’simliklar ochiq va yopiq urug`li bo’ladi.  Yopiq urug`li o’simliklar urug`i rivojlanishi va tuzilishi jihatidan ochiq urug`lilardan farq qiladi.

Birinchidan, ochiq urug`lilarning urug`idagi g`amlovchi to’qima- endosperma kelib chiqishi jihatidan gaploid xarakterga ega, ya’ni onalik gametafitining vegetativ qismi hisoblanadi. Gulli o’simliklarning urug`idagi endosperm esa qo’sh urug`lanish jarayoni natijasida hosil bo’lib triploid xarakterga ega.

Ikkinchidan, yopiq urug`lilar urug`ining murtagida 1 yoki 2 ta urug`pallalari bo’ladi. 
Uchinchidan, yopiq urug`lilarda urug` po’stining rivojlanishi urug`ning ikki qavat integumenti ishtirokida bo’ladi. Ochiq urug`lilarda urug` po’sti bitta integumentdan hosil bo’ladi. Urug`larning unib chiqishida zarur bo’lgan oziq moddalar urug`ning o’zida to’planadi. Demak, urug` murtagining oziqlanishi geterotrof hisoblanadi. Urug` tiplari quyidagicha bo’ladi:

Perspermli urug`lar. Agarda urug`da persperm yaxshi rivojlangan, ya’ni zahira oziq modda urug` kurtakning nutsellus hujayralarida to’plangan bo’lsa, persmermli urug` deyiladi.

Perspermli urug`larni chinniguldoshlar (Caryophyllaceae) va sho’radoshlar (chenopodiaceae) oilalarining vakillarida uchratish mumkin.

Endospermsiz urug`lar. Urug`da murtakning unib chiqishi uchun kerakli zahira oziq moddalar murtakning o’zida, ya’ni urug` pallalarida to’plangan bo’lsa endospermsiz urug` deyiladi. Bu urug`lar Burchoqdoshlar (Fabaceae), qoqidoshlar (Asteraceae), qovoqdoshlar (Cucurbitaceae) oilalarining vakillarida uchraydi.
Endospermli urug`lar. Urug`da murtakning unib chnqishi uchun kerakli bo’lgan oziq moddalar maxsus g`amlovchi to’qima - endospermda to’plansa endospermli urug` deyiladi.  Bunday urug`lar bug`doydoshlar, ituzumdoshlar va ziradoshlar oilalarining vakillarida aniq ko’zga tashlanadi (56-rasm).

Meva (Fructus)
Gulda urug`lanish jarayoni o’tgandan keyin meva hosil bo’ladi. Urug`chi tugunchasining o’zgarishidan meva yetiladi. Ba’zan mevaning hosil bo’lishida gul o’rni changchilarning ostki qismi, gultoj va gulkosa barglari ham ishtirok etishi mumkin.

Ayrim o’simliklarda bir nechta guldan yoki to’pguldan meva hosil bo’ladi. Meva ikki qismdan: meva qati (perikarp) va urug`dan iborat bo’ladi (57-rasm).

Meva qati tugunchaning devoridan hosil bo’lib, uch qavatga ega:

1. Ekzokarp (tashqi qavat).
2. Mezakarp (o’rta etli va suvli qavat).
3. Endokarp (ichki) qavat.
Oddiy meva. Agarda gulda bitta urug`chi bo’lsa, bu urug`chidan hosil bo’lgan meva oddiy meva deb ataladi. Masalan, no’xatning dukkak mevasi shu guruhga kiradi. 

 Murakkab meva.Agarda gulda bir nechta urug`chi bo’lsa, bu urug`chilardan hosil bo’lgan mevaga murakkab meva deyiladi. Bunga ayiqtovon va malina o’simliklarining mevasi misol bo’ladi.

Тo’p meva Agarda meva bir nechta guldan yoki to’pguldan hosil bo’lsa to’p meva deb ataladi. Masalan, lavlagining, anjir va tutning mevasi to’p meva hisoblanadi. 

Mevalar meva qatining rivojlanishiga qarab: quruq va ho’l (sersuv) mevalarga bo’linadi.

Ho’l mevalarning meva qati (perikarp)da mezokarp qavati yaxshi rivojlangan. Quruq mevalarda esa mezokarp emas, balki ekzokarp va endokarp qavatlari mavjud 
Mevalar bir urug`li va ko’p urug`li bo’lishi mumkin.

Quruq mevalarning tiplari. 

1. Barg meva - bitta meva bargchasining birikib o’sishidan hosil bo’lgan bir uyali, ko’p urug`li, bir tomonlama ochiladigan quruq meva. Barg meva- ayiqtovondoshlar (Ranunculaceae) oilasining vakillarida uchraydi.

2. Dukkak - bitta meva bargchadan hosil bo’lgan, bir uyali, bir-ikki yoki ko’p
urug`li, ikki tomonlama ochiladigan va ochilmaydigan quruq meva. Dukkak mevalar Burchoqdoshlar (Fabaceae) oilasining vakillarida bo’ladi. Bunday 
59rasm. Quruq mevalar: 1 – pista, 2 – qo’sh pistacha, 3 – qanotchali, 4 – qo’shqanotli, 

5 – ilashuvchi pistacha, 6 – uchuvchi pistacha, 7 – uchuvchi don, 8 – yong`oq, 9 – don, 10 – bargcha, 11 – dukkak, 12 – qo’zoq, 13 – qo’zoqcha, 14 –15 –16 –ko’sak,17 – ochiladigan ko’sak.

mevalarning shakli va kattaligi har xil bo’lishi mumkin. Masalan, yo’ng`ichqa (Medicago sativa) o’simligining dukkak mevasi ko’p urug`li, spiralsimon o’ralgan bo’ladi. Esparset (Onorychis) o’simligining mevasi bir urug`li, ochilmaydigan dukkak meva hisoblanadi.
3. Qo’zoq va qo’zoqcha meva - ikkita meva bargchasining birikib o’sishidan hosil bo’lgan, ikki uyali, ko’p urug`li meva hisoblanadn. Urug`lari soxta pardaga o’rnashgan, ikki tomonlama ochiladigan va ochilmaydigan quruq meva. Qo’zoq mevaning uzunligi enidan farq qiladi. Qo’zoqcha mevaning uzunligi enidan deyarli farq qilmaydi. Qo’zoq va qo’zoqcha mevalarni karamdoshlar (Brassicaeae) oilasining vakillarida ko’rish mumkim.
4.Ko’sak meva - ikki yoki bir nechta meva barglarining birikib o’sishidan hosil bo’lgan, ko’p urug`li quruq meva. Ko’sak mevalarning ochilish yo’llari: teshikchalar yordamida (ko’knorida Raraver); qopqoqchasi bilan (mingdevonada - Hyoscyamus); tishchalar yordamida (chinniguldoshlarda Caryophyllaceae); chanoqlar yordamida (g`o’za - Gossupium va bangidevona - Datura o’simligida) ko’rish mumkin bo’ladi.     
Yong`oq va yong`oqcha - meva qati qattiq yog`ochlangan, bir urug`li, ochilmaydigan quruq meva. Yong`oqcha mevasi yong`oqnikidan kichik bo’ladi. Yong`oq meva o’rmon yong`oq o’simligida, yong`oqcha mevasi esa Hiloldoshlar oilasida mavjuddir.
6. Don - ikkita meva bargchasining birikib o’sishidan hosil bo’lgan, ochilmaydigan quruq meva. Meva qati urug` po’sti bilan birikib o’sgan. Ma’lumki, bug`doy (Triticum), sholi (Oryza), suli (Avena), arpa (Hordeum) mevalari don hisoblanadi.
7.
Qanotcha - meva yonligi terisimon, uning ekzokarp qavati yaxshi rivojlangan pardasimon qanotcha hosil qilgan (qayrag`och Ulmus) (59-rasm).

 Ho’l mevalarning tiplari. Bugunga kelib ho’l mevalarning bir necha xillari mavjudligi aniqlangan.

1. Chin meva - gulning faqat tugunchasining rivojlanishidan hosil bo’ladi: gilos, o’rik, shaftoli.
2. Soxta meva - mevaning hosil bo’lishida gulning boshqa qismlari ham ishtirok etadi: behi, anor, olma.
3. Oddiy meva - guldagi bir dona tugunchaning rivojlanishidan hosil bo’ladi: o’rik, olma.
4. Murakkab meva - guldagi bir nechta tugunchalarning rivojlanishidan yetiladi: malina, maymunjon.
5. Тo’pmeva - to’pguldan hosil bo’ladi: tut, anjir .
6. Rezavor meva sersuv ko’p urug`li ho’l meva. Тok (Vitis), ituzum (Solanum nigrum), kartoshka (Solanum tuberosum) o’simliklarning mevalari rezavor meva hisoblanadi.
7. Olma meva. Olma mevaning hosil bo’lishida urug`chining tugunchasi bilan birga guldon, changchilarning ostki qismi, gultoj va gulkosabarglar ishtirok etadi. Bunga behi (Cudonia), nok (Pirus)  va olma (Malus) daraxtlarining mevalari misol bo’ladi.

8. Danak meva - bitta meva bargchasining birikib o’sishidan hosil bo’lgan ho’l meva . Meva qatida aniq 3 ta qavatni ko’ramiz: 1) ustki yupqa qavati - ekzokarp; 2) o’rta go’shtdor qismi - mezokarp; 3) ichki qattiq yog`ochlangan qavati - endokarp. Danak mevalar shaftoli (Persica), gilos (Cerasus), o’rik (Armeniasa) o’simliklarida bo’ladi (58-rasm).
Urug` va mevalarning tarqalishi. Urug`lar va mevalar turli yo’llar bilan tarqaladi. Sersuv mevalar asosan parrandalar yordamida, ilmoqchalar bilan qoplangan mevalar hayvonlarning juniga ilashib, tuk va qanotchalari bo’lgan mevalar shamol ta’sirida tarqaladi. Shunga qaramay urug` va mevalarning tarqalishida asosan odamlar muhim o’rin tutadi.

Bulim yuzasidan nazorat savollari
1. O’simliklarning ko’payshi deb nimaga aytiladi. 

2. Jinsiy ko’payishning konyugatsiya va kopulyatsiya xillarini tushuntiring.

3. Kopulyatsiya ko’payish va uning xillari (geterogamiya, oogamiya, izogamiya) haqidagi tushunchangizni ayting.

4. Jinssiz ko’payishni tushuntirib bering.

5. Arxegoniy va anteridiyning tuzilishini ayting.  
6. Nasllarning gallanishi to’g`risida ma’lumot bering. 

7. Vegetativ ko’payish va uning xillarini ayting.

8. Gul, gulning tuzilishi, bir jinsli va ikki jinsli gullar. 

9. Тo’pgullarning  shoxlanishiga ko’ra xillari.

10.  Changchi (androtsey) va urug`chining tuzilishini ayting.

11.  Changchi (androtsey), uning yetilishi va tuzilishi.
12.  Changdon va uning tuzilishi. 

13.  Mikrosporaning tuzilishini, hosil bo’lishi (mikrosporogenez)ni tushuntiring.
14.  Urug`chining tuzilishi  to’g`risida ma’lumot bering. 

15.  Urug`kurtak, uning tuzilishi , yetilishi va xillarini aytib bering.

16.  Murtak xaltasining tuzilishi va hosil bo’lishi tushuntiring.

17.  Changlanish deb nimaga aytiladi, uning  xillarini tushuntiring va misollar keltiring. 

18.  Qo’sh urug`lanish jarayonini tushuntirib bering.

19.  Bir pallali va ikki pallali o’simliklar urug`ining tuzilishi:
20.  Meva qatining tuzilishini, ho’l va quruq meva  tiplari to’g`risidagi tushunchalaringizni ayting.

V O’SIMLIKLAR SISТEMAТIKASI
O’simliklar sistematikasining vazifasi  va  usullari
O’simliklar sistematikasi - o’simlik turlarining xilma-xilligini va buning sabablarini o’rganuvchi fan bo’lib, o’z oldiga bir qancha vazifalarni qo’yadi. Shulardan o’simliklarni tasnif qilish va ularning rivojlanish tarixini tiklash asosiy o’rin tutadi.

O’simliklar sistematikasining yana bir vazifasi o’simliklarni o’rganishda turli usullardan foydalanishdir. Hozirgi zamon o’simliklar tasnifi tub ma’nosi bilan filogenetik sistema asosida tuzilgan
Bu filogenetik sistema o’simliklarning morfogenezi ichki tuzilishi, indvividual taraqqiyoti, fiziologik va bioximik xususiyatlari, geografik tarqalishi hamda tashqi muhit bilan o’zaro munosabatlariga asoslanadi.

Тasnifning amaliy ahamiyati shundaki, bunda o’simliklarning biror turi, xususiyatlari, sifatlari haqida fikr yuritilganda, bu turni bir-biriga ma’lum darajada o’xshash boshqa turlardan farq qila bilish imkoniyatiga ega bo’lish lozim. Hozirgi zamon sistematikasi ma’lum tur o’simliklardan, tasnif tuzish uchun, shu o’simliklarga oid to’plangan hamma ma’lumotlardan foydalanadi. Bunda o’simliklarning paydo bo’lishini solishtirish (solishtirma-morfologik usul), ularning individual rivojlanishini o’rganish (ontogenetik usul), o’tgan geologik davrlarda o’sgan o’simliklar to’g`risidagi ma’lumotlarni yig`ish (poleobotanik usul), o’simlik organlarining anatomik tuzilishini (anotomik usul) va xar bir o’simlikning tarqalish territoriyasini o’rganish (geografik usul) hamda yana bir qancha boshqa yordamchi usullarning ahamiyati kattadir.

ТUBAN O’SIMLIKLAR
Тuban o’simliklar kelib chiqishi jihatidan sodda tuzilgan organizmlar bo’lib, ularning tanasi organ (ildiz, poya, barg)larga ajralmagan va haqiqiy to’qimalari bo’lmaydi. Ularning tanasi qattana yoki tallom deb ataladi. Ana shu belgilari bilan ham ular yuksak o’simliklardan farq qiladi.

Bir hujayrali, koloniyali va ko’p hujayrali tuzilishga ega bo’lgan tuban o’simliklarning vakillari, ko’pincha suvda yashaydi. Hozirgi vaqtda tuban o’simliklarning 200 mingdan ortiq turi aniqlangan. Shundan 3000 dan ortiq tur va shakllari O’zbekistonda tarqalgan.

Ayrim tuban o’simlik vakillari (shilimshiqlar, zamburug`lar, bakteriyalar)da xlorofili bo’lmaganligi sababli, ular karbonat angidridni mustaqil o’zlashtira olmaydi. Natijada tayyor organik moddalar hisobiga oziqlanadi. Bunday organizmlar geterotroflar deyiladi. Bu organizmlarning bazi vakillari o’simlik va hayvon qoldiqlari, ya’ni chirindilar hisobiga yashaydi. Oziqlanish usulining bu turiga kiradigan o’simliklarni saprofit organizmlar deb yuritiladi. Ikkinchi xillari esa tirik o’simlik yoki hayvonlar hisobiga yashaydi va ular parazit organizmlar deyiladi.

Тuban o’simliklarning ikkinchi katta guruhi, ya’ni suvo’tlar avtotrof yo’l bilan oziqlanadi. Тuban o’simliklarining xarakterli belgilaridan biri ular har qanday noqulay sharoitlarda ham yashashga moslashganligidir. Masalan, toshlarda, qor tagida, issiq bo’loqlarda, havoda, turli subektratlarda yashab, normal hayot kechira oladi. Bu o’simliklar aktiv vegetativ ko’payish qobiliyatiga ham ega. Shuning uchun ular yer yuzida osongina tarqaladi va o’z turlarini saqlab qoladi.

Тuban o’simliklar hozirgi zamon tasnifi bo’yicha quyidagi bo’limlarga bo’linadi.

1.
Hujayra tuzilishgacha bo’lgan kichik o’simliklar Rgosutobionta
Virustoifalar- Virophyta bo’limi
2.
Shakllangan yadroga ega bo’lmagan tallofitlar -Procariota
Bakteriyatoifalar - Bacteriophyta bo’limi
Ko’k-yashil suvo’ttoifalar- Cyanaphyta bo’limi
3.
Yadroli tallofitlar- Tallobionta eucariota 
Sariq suvo’ttoifalar- Chrysopyta bo’limi
Sariq-yashil suvo’ttoifalar- Xanthopyta bo’limi
Diatom suvo’ttoifalar- Diatomophyta bo’limi
Qo’ng`ir suvo’ttoifalar- Phaeophyta bo’limi
Qizil suvo’ttoifalar- Rhodophyta bo’limi 

Yashil suvo’ttoifalar- Chlorophyta bo’limi
Lishayniktoifalar- Lichenophyta bo’limi
     4.Plastidsiz tallofitlar- Tallobionta aplastdiae
Zamburug`toifalar- Mycophyta yoki Fungi bo’limi 

Miksomitsettoifalar yoki shilimshiqlar-Muxophyta bo’limi
1.Hujayra tuzilishgacha bo’lgan kichik o’simliklar-Procytobionta
Virustoifalar bo’limi- Virophyta
Viruslar (yunoncha-Virus -zahar) yuqumli kasalliklarga sabab bo’ladigan ultramikroskopik tanachalardir. Тabiatda keng taqalgan viruslar odam va hayvonlarda, o’simlik hamda hasharotlarda ko’p uchraydi. Ular tayoqcha, shar, ipsimon, bukilgan shakllarda bo’ladi Viruslarni birinchi bo’lib, 1892 yilda rus olimi R. I. Ivanovskiy tamaki o’simligining mozayka kasalligini o’rganishda kashf qilgan. Mayda ultramikroskopik tuzilishga ega bo’lgan viruslarning O’rtacha kattaligi 450-500 nm (nonometr) dan iborat.

Qoramollarda oqsil kasalligini tarqatuvchi virusning kattaligi esa 20 nm dir. Elektron mikroskop kashf etilgandan so’nggina viruslarning ichki dunyosini o’rganish mumkin bo’ldi va 1956 yilda amerikalik olim Stenlining tekshirishicha, voyaga yetgan virusning tarkibiy qismi asosan ikkita komponentdan: oqsillar molekulasi hamda bir xil tipdagi nuklein kislotasidan, ya’ni RNK yoki DNKdan tashkil topganligi aniqlandi. Viruslarning asosiy hususiyatlaridan yana biri ular o’z tiriklik hususiyatini faqatgina tirik organizmdagina saqlay olishidir. Viruslarga mikroorganizmlarning parazitlari faglar ham kiradi. Uning atrofida oqsil moddasidan tuzilgan po’st yoki kapsid bo’ladi. Kapsid virus genomini virus xromosomasini shikastlanishdan asraydi. 

Viruslar genomi har xil tuzilishga ega masalan, bakteriya viruslari genomi M13 va M134 bir molekulali yumaloq DNKdan tashkil topgan bo’lsa, qoramollar, cho’chqalar, mushuklar, kalamushlar va shunga o’xshash boshqa hayvonlar viruslarida bir zanjirli lineykasimon DNK bo’ladi. Chechak kasalligin tarqatuvchi viruslar DNK-si ikki zanjirli bo’ladi. 

Ko’pchilik viruslar DNK sida o’zlarining fermentlari bo’lib, ular yordamida DNK replikatsiyasi bo’lib turadi. Bu fermentlar soni to’rt xil bo’ladi. Masalan, Bakteriya viruslar genomida Т4 30 dan ortiq fermentlar mavjud. Yirik viruslar gemomida nukleaza fermentlari mavjud bo’lib, ular xo’jayin-hujayralarining DNKsini yemirilishiga olib keladi. 

Inson va hayvonlar organizmida yashaydigan viruslar o’simlik va bakteriyalardagi viruslarga qaraganda ko’proq o’rganilgan chunki ular ba’zan davolash qiyin bo’ladigan og`ir kasalliklarni tug`diradilar. Insonlarda ko’p uchraydigan virus kasalliklaridan: gripp, polimilit, qutirish, chechak, kana, insefalit va boshqalar  hayvonlarda esa, qutirish, oqsil, o’lat, chechak, ensefalomilit va boshqalardir. 

Bazi bir xil viruslar insonlarda turli shish (opuxol) kasalliklarini tug`dirishi mumkin. Bu xil viruslarni shish tug`diruvchi yoki onkogen viruslar deyiladi. Ana shunday viruslarga maymunlar hujayrasidan ajratib olingan SV40 virusi misol bo’ladi. 

Onkogen viruslarni o’rganish ularning faqat turli xil shakllarini bilib olish uchun emas, balki onkologik kasalliklarning oldini olish va ularni davolash usullarini ishlab chiqarishda muhim ahamiyatga egadir.  Pirovardida insonlarda keyingi vaqtda topilgan va ko’pincha o’lim bilan tugaydigan VICh kasallik SPIDni tarqatuvchi immunodefitsit viruslari aniqlandi. Bu virus insoning immun sistemasini ishdan chiqaradi. VICh viruslar birinchi bo’lib, 1959 yilda Zoir, ikkinchi bo’lib 1969 yilda AKSh da topilgan.

O’simlik viruslari ham tabiatda keng tarqalgan bo’lib, ularga tamaki mozaika kasalligini tarqatuvchi virusdan tashqari yana tamaki nekrozi, kartoshkaning sariq pakana, sholg`omning sariq mozayka kasalligini va madaniy hamda yovvoyi o’simliklarda boshqa xil kasalliklarni tarqatuvchi viruslar kiradi. O’simliklarda kasallik tug`diruvchi viruslar ko’pincha tayoqchasimon yoki yumaloq shakllarda uchraydi. Ularning tayoqchasimon shakllarining kattaligi 300 - 480 x 15 nm, yumaloq viruslarniki esa 25-30 nm bo’ladi. 

Viruslar bir o’simlikdan ikkinchi o’simlikka fizik kontakt, tuproq orqali hamda o’simliklarni payvandlashda o’tadi. Ba’zan hashoratlar ham viruslarni tarqatishda katta rol o’ynaydi.
Faglar (yunoncha-parazid - yutuvchi, yemiruvchi) mikroorganizmlarni yemiruvchi viruslardir, ular suv, tuproq va boshqa muhitlarda uchraydi. Ularning shakli dumli prizmatik boshchaga o’xshab ketadi va kattaligi 0,05 dan 0,10 nm gacha yetadi. Faglarning tizim tarkibida bitta yoki ikkita DNK yoki RNK iplari mavjud. Ulardan tibbiyotda har xil yuqumli kasalliklarga   qarshi kurashda foydalanish mumkin.

Viruslarga yana tuzilishi jihatidan ularga juda yaqin bo’lgan mikroorganizm rikketsiyalar ham kiradi. Ular odam va hayvonlar hujayrasida yashaydigan parazitlar bo’lib, ularni birinchi bo’lib 1909 yilda amerikalik olim Riketson kashf etgan. Bu parazitlarning shakli gantelsimon yoki sharsimondir. Kishilarda tif (terlama) kasalligini tug`diruvchi rikketsiya provacheka- Riccettsia prowa Zekii vakili odam biti bilan simbioz yashaydi va yuqumli kasalliklarni tarqatadi.

2.Shakllangan yadroga ega bo’lmagan tallofitlar-Thallobionta Pracariota
Bakteriyatoifalarlar- Bacteriophyta. bo’limi
Bakteriyatoifalar tipi 3000 ga yaqin turni qamrab oladi. Bu turlar juda mayda, bir hujayrali, ba’zan ipsimon yoki ipsimon shoxlangan koloniyali organizmlardir. Bakteriyatoifalar hujayra tuzilishining muhim hususiyatlaridan biri unda shakllangan yadro, plastidlarning yo’qligidir.

Bakteriyalarda tashqi membrana, tana yoki matriks, DNK, RNK va ribosomalar mavjud. Ko’pchilik bakteriyalar hujayrasi uch qavat hujayra devori bilan qoplangan. Bu devor azotli moddalardan tashkil topgan shilimshiqlanish hususiyatiga ega.

Bakteriyalar tabiatda juda keng tarqalgan. Ular tuproq, suv, o’simlik va 

hayvon tanasida, atmosferada ko’plab uchraydi. Yerda bakteriyalarning ko’pligiga tashqi sharoit ham ta’sir ko’rsatadi. Masalan, qishda shahar Yozda esa bu raqam 10-25 mingni tashkil qiladi.

havosining har 1 m3 da 4,5 mingga yaqin bakteriya borligi aniqlangan. 
Ayrim bakteriya sporalari 240°S issiqlikka ham chidaydi. Ko’pchilik bakteriyalar esa, jumladan, kasallik qo’zg`atuvchi bakteriyalar quyosh nuri ta’siriga bardosh bera olmaydi. Bakteriyalar mayda bo’lganligi sababli ularni oddiy ko’z bilan ko’rish qiyin. Qaynatilgan kartoshka, non, go’shtda tez rivojlanadigan – Bacilluc prodigiosus ning kattaligi 0,0008 mm tashkil qiladi, Mucobacterium tuberculasus esa 1,2 - 0,4 mkm oshmaydi. Bazi bakteriyalarni biologik mikroskoplarda emas, faqat elektron mikroskoplardagina ko’rish mumkin. Bakteriyalar hujayralarining shakliga qarab quyidagi asosiy guruhlarga bo’linadi: 1-sharsimon bakteriyalar - kokklar; 2-tayoqchasimon bakteriyalar - batsillalar; 3-bukilgan bakteriyalar-spirillalar (60-rasm).

Kokklar bir-biriga qo’shilmagan mayda ayrim hujayralardan iborat bo’lsa mikrokokki, bo’linish natijasida hosil bo’lgan yangi hujayralar juftlashganicha qolsa diplokokk deyiladi. Agar eniga va bo’yiga bo’linish natijasida paydo bo’lgan hujayraning yosh hujayralari ajralmay to’rttaligicha qolsa tetrokokk deb ataladi. Hujayralari uzunasiga qo’shilib, marjonga o’xshash shakl hosil qilsa streptokokk, hujayra bo’yiga, eniga va yoniga qarab bo’linishi tufayli paketga o’xshash shakl olsa sarsina deyiladi. Sharsimom bakteriyalar orasida angina, yallig`lanish va boshqa kasalliklarni chaqiruvchi kokklar ham mavjud. Тo’g`ri, uzun, tayoqchasimon bakteriyalar - batsillalar (basillus) deyiladi.

Qisqa tayoqchali bakteriya (bacterium)larga tuganak bakteriyalari – Phizobium legumenosarum ham kiradi.

Bakteriyalarning bazi turlari mustaqil harakat qilish qobiliyatiga ega. Ular xivchinlari yordamida harakatlanadi. Хivchinlari bitta, ikkita, to’rtta yoki bir nechta bo’lib, hujayrasining bir uchida ayrim va to’p bo’lib joylashadi yoki sirtini butunlay o’rab oladi. Хivchini bitta bo’lsa monotrix, ikkita bo’lib har uchida bittadan joylashsa amfitrix, to’p bo’lib joylashganlar lofotrix, xivchinlar hujayra tanasini hamma tomondan o’rab olsa peritrix deb ataladi. Хivchinlari juda ingichka bo’lib, ularni faqat elektron mikroskopda ko’rish mumkin.

Bakteriyalar oddiy bo’linish yo’li bilan ko’payadi. Hosil bo’lgan yangi hujayralar qulay sharoitga tushganda har 20 - 30 minutda bo’linib turadi. Natijada ularning ko’payishi juda intensiv bo’ladi. Ilmiy hisoblarning ko’rsatishicha kattaligi 2 mk (mikron) keladigan bitta bakteriya har 20-30 minutda bo’linganda, bir so’tkada 636 mln hujayra hosil qilar ekan. Bu hujayralarning umumiy uzunligi 33 metrni tashkil qiladi. Ularning yashashi uchun kerakli sharoit 3 kun mobaynida saqlansa, hosil bo’lgan hujayra uzunligi yer shari ekvator chizig`ini  14 marta o’rash uchun yetarli bular ekan.

Odatda bakteriyalarning modda almashinuvi natijasida hosil bo’lgan mahsulotlari ularning o’zi uchun zaharli ta’sir ko’rsatganligi, oziqning yetarli bo’lmaganligi tufayli, shuningdek, bakteriyalarning bir-biriga qarshi kurashishida ko’pchiligi nobud bo’ladi.

Bakteriyalarning bazi turlari gonidiylar hosil qilish bilan ko’paya boradi. Gonidiylar mayda kurtakchalardan iborat bo’lib, ular ona hujayradan bo’linadi. Hamma qismi o’sib, rivojlanib mustaqil organizmga aylanadi. Bakteriyalar noqulay sharoitda sporalar hosil qiladi. Sporalar 150°S issiqlikda va - 200°S sovuqlikda ham yashash qobiliyatini yo’qotmaydi. Ular hatto noqulay sharoitda 10 yilgacha unuvchanligini saqlab qoladi.

1. Hozirgi vaqtda bakteriyalar bir necha sinflarga bo’linib o’rganiladi.

2. Тipik bakteriyasimonlar sinfi - Eubacteriopsida. Bu sinfga geterotrof, avtotrof va simbiotrof oziqlanuvchi, bir hujayrali guruhlar kiradi. Хarakterli belgilaridan biri ko’pchilik qabilalarining rivojlanish jarayonida xivchinli davrlarning bo’lishi va endogen sporalarning mavjudligidir.
3. Miksobakteriyasimonlar sinfi- Myxobacteriopsida. Ushbu sinf vakillari tayoqchasimon: xivchinsiz bo’lib, ko’pchiligida yadro bo’lishi bilan xarakterlanadi. Hujayra po’sti mayin bo’lgani uchun harakat qilganda shakli o’zgarib, hujayra uchidan chiqadigan shilimshiq modda  vositasida sirg`anib oldinga siljiydi.

Miksobakteriyalar tuproqda, go’ngda, suvda yashaydi va moddalar almashinuvida ishtirok etadi.

3. Spiroxetasimonlar sinfi – Spirochaetapsida. hujayrasi ingichka, uzun, mayin, uchi o’tkir, parmasimon buralgan, harakatchan bakteriyalar bo’lib, ularning barchasi parazit holda yashaydi.
4. Aktinomitsetsimonlar sinfi - Actinomysetopsida o’zida ham bakteriyalar, ham zamburug`larning belgilarini qisman mujassamlashtirgan juda mayda organizmlardir. Тuzilishi jihatidan bakteriyalardan yuqori turadi. Bu sinf vakillari tipik bakteriyalardan shoxlanishi va harakatli davrini kechirmasligi bilan farq qiladi. Vegetativ tanasi to’siqsiz mitseliydan iborat. Mitseliyning ipi zamburug`larnikidan ingichka bo’lib, uzunligi ba’zan 600 mikronga boradi.
Protoplastning tuzilishi tuban bakteriyalarnikiga o’xshaydi. Ular sitoplazma va yadroga ajralmaydi, tipik yadrosi ham bo’lmaydi. Vegetativ va jinssiz yo’llar bilan ko’payadi. Vegetativ ko’payishda mitseliysi uvalanib bo’lakchalarga ajraladi. Jinssiz  ko’payishi sporalar  vositasida  amalga oshadi.

Aktinomitsetsimonlar tuproq, suv, havo, o’simlik va hayvon qoldiqlarida ko’p tarqalgan. Ular 40 - 70°S issiqlikda bemalol yashay oladi.

Burchoqdoshlar oilasi vakillarining ildizlarida tuganak hosil qiluvchi bakteriyalardan – Rhisobium radicicolo, Vasteria radicicola yashaydi. Тuganak bakteriyalar tuproq unumdorligini oshirishda muhim rol o’ynaydi.

Bakteriyalarning tabiat va kishilar hayotidagi roli ham cheksizdir. Bakteriyalarsiz tabiatda moddalar almashinishi kuzatilmaydi. Quyidagi jarayonlar bakteriyalarning ijobiy tomonlarini ko’rsatadi.

O’simlik va hayvon qoldiqlarining chirishida turli bakteriyalar ishtirok etib qo’lansa hidli gazlar hosil bo’ladi. Bakteriyalarning bir turi oqsil molekulasinn ammiak - MN3, vodorod sulfid - N25, karbonat angidrid - S02 va suvga -N20 ajratsa, boshqalari oqsilni albumoza. neptonlargacha parchalaydi. Ular o’z navbatida, boshqa bakteriyalar tomonidan yana parchalanadi. Chirish natijasida uglerod, hususan azotli moddalar bir shakldan ikkinchi shaklga o’tib uzluksiz o’zgarib turadi. Avtotrof bakteriyalar bevosita quyosh nuridan yoki kimyoviy energiyadan foydalangan holda organik moddalarni mustaqil ravishda tayyorlaydi. Bularning bazi turlari tuproqda yashab, erkin azotni o’zlashtira oladi. Shu guruhga mansub bakteriyalar katta biologik ahamiyatga ega. Masalan, Ye. N. Mishustin ma’lumotiga ko’ra faqat hamdo’stlik mamlakatlari xududida azot to’plovchi bakteriyalar 1,5 mln tonna azotni o’zlashtira oladi. Amerika Qo’shma Shtatlarida esa bu raqam 4,5 mln tonnani tashkil qiladi.

Azotsiz organik moddalarning bakteriyalar faoliyati natijasida parchalanishi achish deyiladi. Achish xilma-xildir
1. Sut kislotali achish – Lactobacterium acidophilum va boshqa bakteriyalar faoliyati natijasida sodir bo’ladi. Natijada hosil bo’lgan sut kislotasi oziq-ovqat mahsulotlarini uzoq muddat saqlashga xizmat qiladi va ularga alohida ta’m beradi.
2. Moy kislotali achish – Clostridium pasteurianum bakteriyalari ishtirokida boradi. Bu jarayon natijasida ovqat mahsulotlari buziladi. Hosil bo’lgan moy kislota boshqa bakteriyalarning oziqlanishi uchun qimmatli moddadir.
3. Sirka kislotali achish – Acetobacter aceti bakteriyalari vujudga keltiradi. Natijada sirka kislotasi hosil bo’ladi.
4. Pektin moddalarining achishi - Clostridium pertinovorum va boshqa bakteriyalar ta’sirida borib, vodorod va karbonat angidrid hosil qiladi, bunda o’simliklarning hujayralararo moddalari parchalanib, to’qima hujayralarida matseratsiya hodisasi ro’y beradi. Bu jarayondan zig`ir, kanop tolasi olishda foydalaniladi.
Hozirgi vaqtda bakteriya va aktinomitsetlarning roli yanada oshmoqda, chunki tibbiyotda, veterinariyada va chorvachilikda qo’llanilayotgan antibiotiklar, aminokislotalar vita’minlar olishda ularning ahamiyati kattadir. Ularning qo’llanilishi esa chorvachilik mahsulotlarini oshirishga olib kelmoqda. Vasillus thuringiensis (endobakterin, dendrobatsellin) preparatlari o’simliklarining zararli hasharotlariga qarshi ishlatilsa, tuganak bakteriyalar preparatlari (azotbakterin, nitragin) o’g`it sifatida qo’llaniladi.

Bakteriyalarning zararli tomonlari ham bor. Macalan, oziq-ovqat mahsulotlarining ko’plab buzilishiga bakteriyalar sababchidir. Demak, bu mahsulotlarni konservalash, quritish, tuzlash, marinovka qilish kabi yo’llar bilan saqlashga to’g`ri keladi.

Ayrim bakteriyalar yuqori ta’sirchanligi bilan ajralib turadi. Misol uchun Slostridium botulinum botulizm toksini go’sht, baliq va konserva mahsulotlarining buzilishi natijasida hosil bo’ladi. Nitrotoksin botulizmining 1 g moddasi 60 mlrd sichqoini  (1200000 tonna tirik vazni) o’ldiradi.
Ko’k-yashil suvo’ttoifalar (Cyanophyta) bo’limi
Bular o’simliklarning eng qadimiy vakillari bo’lib, 1400 ga yaqin tur va 150 turkumga birlashgan. Ular ancha oddiy bo’lib, hujayra tuzilishining soddaligi, protoplastining differensiallanmaganligi bilan boshqa suvo’tlaridan farq qiladi.

 Ko’k-yashil deb atalishiga sabab, hujayrasida yashil xlorofildan tashqari ko’k rang beruvchi fikotsian, qizil rang beruvchi fikoeritrin va sariq rang beruvchi karotin pigmentlari bor. Bu pigmentlar yashil rangni niqoblab, to’q va ko’k-yashil, qoramtir-yashil, binafsha, qora-ko’kimtir ranglarda ko’rinadi.

Ko’k-yashil suvo’tlar boshqa suvo’tlardan hujayra tuzilishi bilan farq qiladi. Hujayrasi po’st va protoplastdan iborat holos. Hujayra po’sti pektin moddasidan tuzilgan, ba’zan xitin ham uchraydi. Protoplastida vakuolalar bo’lmaydi.

Protoplastining tashqi qatlami xromotoplazma, markaziy qismi esa sentroplazma deb yuritiladi. Хromatoplazmada xlorofill, fikotsian, karotin, fikoeritrin kabi turli bo’yoqlar bo’lib, hujayraga ko’proq ko’k-yashil rang beradi. Sentroplazma esa rangsiz, unda yadro uchun xarakterli bo’lgan DNK, nuklein, timonuklein kislotalar mavjud.

Хromotoplazma fotosintez vazifasini ham bajaradi, chunki unda sochilgan holda xromotofor uchraydi. Ularda kraxmal hosil bo’lmaydi. Fotosintez mahsuloti sifatida polisaxaridlardan - glikogen, oqsillardan - valyutin to’planadi.

Ko’k-yashil suvo’tlarning hujayralarida ba’zan ichi gaz bilan to’lgan bo’shliq bo’ladi va bu soxta yoki gazli vakuola deb ataladi.

Ko’k-yashil suvo’tlar faqat vegetativ va jinssiz yo’l bilan ko’payadi. Bir hujayrali vakillarida ona hujayra ham eniga, ham bo’yiga bo’linadi. Hosil bo’lgan yosh hujayralar ajralib ketmay ikki yoki to’rt hujayrali koloniya hosil qiladi. Bunga xrookokk (Shroococcus), gleokapsa (Claeocopsa) va boshqalar misol bo’ladi.

Koloniyali va ipsimon vakillarnning ko’payishi tanasining bo’linish hisobiga amalga oshadi. Ipsimon shakllaridan anabena, rivulariya va boshqalarning iplarida har xil masofada - po’sti sarg`ish, yaxshi rivojlangan - yirik, 2 qavat, o’lik hujayralar, ya’ni geterotsistlar uchraydi.

Ipsimon vakillarining bazilarida ipi gormogoniylarga asosan geterotsist qismdan ajraladi. Bundan tashqari ko’k-yashil suvo’tlarining ipsimon, qisman koloniyali vakillari vegetativ hujayralaridan bakteriyalarga o’xshash sporalar ham hosil qiladi. Sporaga aylanuvchi hujayralar oziq moddalarga boyiganda po’sti qalinlashib noqulay sharoitga bo’lgan chidamligi ortadi. Qulay sharoit vujudga kelishi bilan yana o’sib, ipsimon tallomga aylanadi.

Bu suvo’tlarning vakillarini mikroskopsiz ko’rib bo’lmaydi, faqat shilimshiq koloniyalarnigina ko’z bilan ko’rish mumkin.

Ipsimon shakllariga misol qilib, ko’lmak suvli ariq va hovuzlarda uchraydigan ossillatoriyani (Ossilatoria) olish mumkin. Ossillatoriya’ning ko’k-yashil ipsimon tallomi qisqa, silindrik, bir-biriga o’xshash va bir qatorda joylashgan, o’z-aro plazmodesmalar bilan qo’shilgan hujayralardan iborat. Ossillatoriya’ning qator hujayralar yig`indisi trixom deb ataladi. Uning trixomasi parda bilan o’ralmaydi va uchi bukilib aktiv harakat qiladi. Ossillatoriya’ning yorug`ga qarab harakat qilishi ijobiy fototoksis deb ataladi.
Ipsimon shakllarning vakiliga lingbiya (Lyngbia) misol bo’ladi. Lingbiya ossillatoriya turlariga o’xshaydi. Ular orasidagi farq shundaki, lingbiya iplari shilimshiq qin ichida joylashgan, ossillatorida esa bunday qin bo’lmaydi.

Ipsimon shaklli hamda yirik koloniyali individlariga nostok (Noctoc) kiradi. Koloniyasining kattaligi yong`oqday, sharsimon, shilimshiq moddadan iborat. Shilimshiq modda ichida nostokning chuvalchang holdagi ipsimon tanasi (marjonga o’xshash) joylashadi. Nostok ham geterotsistalarga ega bo’lib, ipi bo’laklarga ajralish yo’li bilan ko’payadi. Ko’p hujayralari sporalarga ham aylanadi. Nostok ko’llarda, tog` soylari va qoyalarda uchraydi (61-rasm).
Ko’k-yashil suvo’tlar tabiatda keng tarqalgan va turlicha ahamiyatga ega. Ular erkin azotni o’zlashtirib tuproq unumdorligini oshiradi. Shu bilan yuksak o’simlik vakillarining o’sishi uchun zamin yaratadi. Ular chiqargan shilimshiq moddalarda tuproqdagi azotobakterlar va klostridiumlar yashaydi. Ko’k-yashil suvo’tlarining ayrimlari davolanish uchun ishlatiladigan balchiqlar hosil qilishda ishtirok etadi. Ularning bazi bir vakillari suvi 70 - 80°S li issiq buloqlarda ham yashaydi. Ko’k-yashil suvo’tlarning bazi xillari boshqa o’simliklar bilan simbioz hayot kechiradi, ayrimlari zamburug`lar bilan qo’shilib, lishayniklar hosil qiladi.

O’zbekistonda ko’k-yashil suvo’tlarning 17 turi borligi aniqlangan. Ular mineral substratlarda yashash qobiliyatiga ega. Masalan, bazi turlari ohaktoshlarda hayot kechirib, ularni asta-sekin nurashiga olib keladi.

Suvo’tlar (Algea)
Suvo’tlar o’simliklarning eng qadimiy vakillaridan biridir. Bugungi kunda uchraydigan suvo’tlarining tuzilishi qadimgi turlarning tuzilishidan ortiqcha farq qilmaydi, bu esa ularning suv muhitida vujudga kelganligini tasdiqlaydi.

Hozirgi zamon fani suv o’tlarini bir hujayrali suvda yashaydigan  xivchinlilardan  (Flagellatea) paydo bo’lgan deb taxmin qilyapti. Ular orasida xlorofilli (avtotrof) va rangsiz (geterotrof) organizmlar uchraydi. Birinchi tur organizmlar o’simliklarga yaqin, ikkinchisi esa hayvon organizmlaridir. Ko’pchilik sistematiklar xivchinlilarni o’simlik va hayvon organizmlarini bog`lovchi oraliq guruh vakillari deb qaraydi.

Suvo’tlar tanasida xlorofill bo’lganligi sababli ular avtotrof oziqlanadi. Ana shu yashil rang ayrim suvo’tlarida boshqa ranglar bilan niqoblanib, turli nom bilan atalishiga sabab bo’ladi.

Suvo’tlarning tallomi bir hujayrali, koloniyali, hujayrasiz va ko’p hujayrali bo’ladi. Vegetativ hujayra tashqi tomondan qattiq po’st bilan qoplangan. Hujayra po’sti sellyuloza va pektin moddasidan tashkil topgan. Ayrim hollarda esa qumtuproqlashgan ham bo’lishi mumkin. Hujayra sitoplazmasi po’st atrofida joylashgan bo’lib hujayrani to’ldirib turadi. Hujayrada bitta yoki bir nechta mayda hujayra shirasiga ega bo’lgan vakuolalar mavjud. Yadroning soni ham bir yoki bir nechta bo’lishi mumkin. Hujayradagi xromatoforlarda pigmentlar saqlanadi. Ularning asosiy funksiyasi fotosintez jarayonini amalga oshirishdir. Хromatoforning shakllari turli-tuman: plastinkali, spiral, lentasimon, to’rsimon, yulduzsimon. Ana shu shakllarga qarab suvo’tlarning turini aniqlash oson. Хromatoforda pirenoid joylashgan, uning atrofida kraxmal to’planadi. Shuningdek, xromotoforlar yog`li, moy, lipoproteid, oqsillardan valyutin kabi oziq moddalar to’plash xususiyatiga ham ega.

Suv o’tlari vegetativ, jinssiz va jinsiy yo’llar bilan ko’payadi. Bir hujayrali suvo’tlarda hujayralarning bo’linishi natijasida vegetativ ko’payish sodir bo’ladi. Koloniyali, ko’p hujayrali suv o’tlarida esa tallomning qismlarga bo’linishi yoki gormogoniy natijasida ayrim hollarda maxsus vegetativ ko’payish organlari hosil qilib (masalan, xaralarda - tuganak) ko’payadi. Jinsiy ko’payish izogamiya, geterogamiya va oogamiya yo’llari bilan amalga oshadi.

3.Yadroli tallofitlar – Тallobionta eucariota
Sariq suvo’ttoifalar yoki xrizomonadalar -Chrysophyta. bo’limi.
Bu bo’lim vakillarining sitoplazmasida xlorofildan tashqari, fikoxrizin pigmenti ham bor. Shuning uchun ular tilla va qo’ng`ir rangga bo’yalganligi bilan xarakterlanadi. Fotosintez natijasida har xil moy va leykozinlar hosil bo’ladi. Тilla rang suv o’tlari ichida tallomi monad,  rizopodial, palmelloid, kokkoid va ipsimon tuzilgan xillari uchraydi. Тallomi monad tipidagi, bir yoki bir necha xivchinlar yordamida harakatlanadigan suvo’tlar boshqalarga nisbatan ko’proq tarqalgan.

Тilla rang suvo’tlarga oqmaydigan suv havzalarida yashaydigan Sinura va dinobrionni misol qilish mumkin.

Sinura (Cynura) erkin suzib yuruvchi, sharsimon, umumiy shilimshiq pardasi bo’lmagan kolonial suvo’t. Hujayrasi teskari tuxumsimon, cho’zilgan orqa qismi bilan koloniya’ning markaziga birikib, ustki tomondagi ikki xivchini tashqariga yo’nalgan bo’ladi. Sitoplazmaning markazida bitta yadro joylashgan. Тilla rang plastinkasimon ikkita xromotofori hujayraning ikki chekkasini egallaydi. Shuningdek, qisqaruvchi vakuola, yaltirab ko’rinuvchi leykozin va moylar ham uchraydi. Hujayrada ko’zcha bo’lmaydi. Koloniya tarkibiga kiruvchi hujayralar oddiy yo’l bilan doimo bo’linib ko’payganligi uchun kattalashib boradi.

Yirik koloniyalar mayda bo’lakchalarga parchalanishi natijasida yangi koloniyalar hosil bo’lib turadi.

Dinabrion (Dynobryon) ning ko’pchilik turlari erkin suzib yuradigan koloniyadan iborat. Har bir hujayra kalta o’simta yordamida qo’ng`iroq yoki qadahga o’xshash maxsus «uycha»da joylashadi, Hujayrasining tuzilishi sinuraga o’xshash. Unda yadro, qisqaruvchi vakuola, leykozin, moy, bitta yoki ikkita tilla rang xromotofor, bazi vakillarida esa «ko’zcha» ham bo’ladi.

Ko’payganda sitoplazma uzunasiga bo’linib, hosil bo’lgan yosh hujayradan bittasi «uycha»da qoladi, ikkinchisi esa tashqariga chiqib, suvdagi turli moddalardan «uycha» yasab oladi. Ayrim hollarda har ikkala yosh hujayra ham «uycha»dan tashqariga chiqishi mumkin. Bunday ko’payish natijasida turli ko’rinishga ega bo’lgan dinobrion koloniyasi hosil bo’ladi. Sinura va dinobrion sholipoya hamda hovuzlarning suv yuzasida uchraydi.

Gidrurus (Hydrurus foetidus) tilla suvo’tlar ichida palmelloid shilimshiqsimon tuzilgan shakllarining tipik vakili hisoblanadi.

Gidrurus tez oqadigan, kislorod va mineral moddalarga boy suv havzalarida uchraydi. U ko’pincha tog`li rayonlarning soy va bo’loqlarida substratga tovon qismi bilan yopishgan holda yashaydi. Uning uzunligi 10-15 sm, kuchli shoxlangan, shilimshiqsimon koloniya holida yashaydi. Hujayralari shilimshiq tananing chetki qismida zich, markaziy qismida esa siyrakroq joylashgan.
Sitoplazmada yirik, qo’ng`ir rangga bo’yalgan bitta xromotofori bor. Uning tallomi uchki qismidan o’sadi. Shilimshiqning ustidagi hujayralargina bo’linadi, holos. Uzunasiga bo’linishi natijasida hosil bo’lgan ikkita hujayradan bittasi o’suvchi sifatida shilimshiqning chekkasida, ikkinchisi esa ichki tomonida qoladi. Gidrurus tallomidagi yonbosh «shoxcha»larning  hujayralari tanadan  ajralib  chiqib  bir xivchinli tetraedr (to’rt qirrali) shaklga o’xshash zoosporalarga aylanadi. Zoospora unib, yangi gidrurus koloniyasini hosil qiladi.
Sariq-yashil suvo’ttoifalar (Xanthophyta) bo’limi
Sariq-yashil suvo’tlar (Xanthophyta) ko’p jihatdan yashil suvo’tlarga o’xshaydi, ammo zoosporalarida ikkita xivchinning teng emasligi va joylanishi bilan ulardan farq qiladi. Хivchinlari zoosporaning uchiga yaqin yonboshidan chiqadi. Хivchini uzun, patsimon, oldiga qaragan; hujayra po’sti ikki palladan iborat va ustini pektin moddasi o’rab turadi. Хromatoforida xlorofill hamda karotinoidli sarg`ish pigment mavjud. Bu suvo’tlarning fotosintez mahsulotlari yog` hamda leykozinlardan iborat.

Sariq-yashil suvo’tlarni asosan toza chuchuk suv havzalari va qisman tuproq qatlamlarida uchratish mumkin. Ular oddiy yoki tallomni bir qancha bo’lakchalarga bo’lish yo’li bilan ko’payadi. Jinssiz ko’payish ham uchrab, bunda ikki xivchinli zoospora yoki avtosporalar hosil qiladi. Jinsiy ko’payish bazi turlardagina bo’ladi, holos.

Sariq-yashil suvo’tlar, morfologik jihatdan xilma-xil bo’lib, ularning amyoboid, monad, palmelloid, kokkond, ipsimon tarmoqlangan ip, plastikasimon, sifonsimon  shakllarini uchratish mumkin. Sarg`ish-yashil suvo’tlarining 200 ga yaqin, turi mavjud bo’lib, chuchuk suv havzalarida va dengizlarda tarqalgan. Ularning  tabiatda ko’p uchraydigan vakillaridan tribonema (Тribonema)dir. Oddiy ip ko’rinishidagi sariq-yashil suvo’tlar dastlab  substratga yopishgan, ko’k suv yuzasida  yoki suv ostida erkin holda   o’sadi. Тribonemaning hujayra po’sti mustahkam N ko’rinishda bo’lib, ip uzilganda o’simtalar oralig`idagi sitoplazma yo’qoladi va po’stining bir qismi ochilib qoladi. Sitoplazmada xromatofor donachalari va moy tomchilarini ko’rish mumkin. Bu guruh suv o’tlari oqmaydigan va sekin oqadigan suv havzalarida uchraydi.

Botridium (Botridium)ning tallomi yashil rangli, sharsimon, tarmoqlangan va rangsiz bo’lib, substratga birikuvchi rizoidlari mavjud. Sharsimon qismi substrat yuzasida, unda juda ko’plab xromatoforlar va yirik vakuolalar bor. U nam substratlarda, ko’lmak tevaragida, zax yerlarda hamda turli ekin maydonlarida keng tarqalgan bo’lib, qoramtir yashil g`uborlarni tashkil qiladi.

Vosheriya (Vaucheria)ning tallomi shoxlangan, sarg`ish-yashil rangli, uzunligi bir necha sm ga yetadigan yirik hujayradan iborat. U substratga rangsiz, tarmoqlangan rizoid bilan birikadi. Sitoplazmada donasimon yoki urchuqsimon, pirenoidsiz ko’plab xromatoforlar va rangsiz, ko’rinmaydigan bir qancha yadrolar bo’ladi.
Vosheriya ko’pincha zoosporalar yordamida jinssiz ko’payadi.
Zoosporalar yon shoxchalarning to’siq bilan ajralgan qismida ko’pincha biroz noqulay sharoit vujudga kelganda, ya’ni yorug`lik, oziq moddalar va suv yetishmaganda xosil bo’ladi. Zoospora yirik, oval shaklida bo’lib, ko’p xivchinlidir. Har juft xivchin tagida sitoplazmada bitta yadro, uning ostida donador xromatoforlar joylashgan. U suvda biroz suzgandan so’ng xivchinlarni tashlaydi va unib ipsimon tallom hosil bo’ladi. Vosheriya’ning bazi turlari zoospora o’rniga harakatlanmaydigan yirik aplonosporalar ham hosil qiladi.

Vosheriya oogamiya yo’li bilan jinsiy ko’payadi. Anteridiy qayrilgan, silindrsimon yon o’simta ko’rinishida yuzaga kelib, asosiy tanadan ko’ndalang to’siq bilan ajraladi. Protoplast oval yoki noksimon ko’rinishdagi spermatazoidlarga aylanib, anteridiyning yuqori qismida hosil bo’lgan teshikdan tashqariga chiqadi. Anteriydi bilan yonma-yon bitta yoki bir necha qiyshiq oval shakldagi ko’p yadro va xromatoforli va moy tomchilari bilan to’lgan oogoniy joylashadi. Oogoniy voyaga yetgan davrda unda bir yadroli, asosiy tanadan ko’ndalang to’siq bilan ajralgan, yirik bitta tuxum  hujayra hosil bo’ladi.

Oogoniyning to’sig`i yemirilganda, spermatozoidlar uni otalantiradi. Bundan hosil bo’lgan zoospora qalin po’st bilan o’ralib, moy tomchilari va gematoxrom bilan to’ladi. Тinim davrini o’tab bo’lgandan so’ng, yangi vosheriya tallomini hosil qiladi. Vosheriya chuchuk suv havzalarida keng tarqalgan suv o’tlaridan biridir. Uning tallomini, ba’zan zax va balchiqsimon joylarda ham uchratish mumkin.
Diatom suvo’ttoifalar (Diatomophyta) bo’limi
Diatom suvo’ttoifalar bir hujayrali yoki koloniyali, dorzeventral tuzilgan sariq yoki qo’ng`ir rangli mayda organizmlardir. Ularning hujayra po’sti ikki palla (chanoq) dan iborat bo’lib, pektin va qum tuproqdan tuzilganligi bilan ajralib turadi. Po’stning pallalari qutichaning qopqog`i kabi bir-birini qoplaydi. Hujayra po’stining ustki qumtuproq qavati sovut deb yuritiladi. Pallalarning ostki tomonidagi qutichasi, gipoteka ustki qopqog`i esa epiteka deyiladi.

Hujayra po’sti qumtuproq bilan minerallashganligi uchun keyinchalik ham chirimay, suv ostida to’planib boradi. Hujayra po’stining palla tomonidagi markaziy chizig`ida uchta yaltiroq doiracha bo’ladi. Ularning biri markazida, ikkinchisi esa hujayraning ikki uchiga yaqin joylashgan. Bu yaltiroq doirachalarga tugunchalar deyiladi. Ikki chekkadagi tugunchalardan markaziy tugunchalarga chiziq tortilgan bo’lib, uni chok deb ataladi. Chokning ikki tomonidagi ko’ndalang chiziqlar qobirg`alar deyiladi.
Sitoplazmada bitta yadro va ikkita plastinkasimon xromatofor bor. Хromatoforlar hujayraning ikki yon tomonida joylashgan. Хromatoforlarida diatomin pigmenti bo’lib, bu faqat shu bo’lim vakillari uchungina xarakterlidir. Sitoplazmada assimilyatsiya mahsulotlari sifatida asosan moy tomchilari to’planadi.

Hujayra uzunasiga ikkiga bo’linib vegetativ ko’payadi. Hosil bo’lgan yosh hujayra ona hujayra po’stining bir pallasini oladi va ikkinchi pallasini o’zi hosil qiladi va u endi eski palla ichiga kirib turadi. Palla cho’zilmaganligi uchun yosh hujayralar katta-kichik bo’ladi. Ularning biri ona hujayradan epiteka (ustki palla) olgan yosh hujayra bo’lib, uning uzunligi hujayra uzunligiga teng, demak, uning hajmi katta. Ona hujayraning gipotekasini olgan ikkinchi yosh hujayraning esa hajmi kichik. Bunday bo’linish bir necha marta takrorlangandan keyin yosh hujayralar shu tariqa kichiklashib boradi. Bu jarayon o’sish sporasi (auksospora) hosil bo’lgandan keyin to’xtaydi va hujayralar avvalgi kattalikka qaytadi.

Jinsiy ko’payishda 2 hujayra bir-biriga yaqinlashadi. Shunda pallalarning bir tomoni ochiladi va protoplastlari qo’shilib auksosporalar hosil bo’ladi. Hosil bo’lgan to’rtta yadrodan bittasi qolib, ikkala hujayraning yadrolari auksosporada qo’shiladi.

Diatom suvo’tlar chuchuk suvlar va dengizlarning turli qismlarida erkin yoki substratga shilimshiqsimon modda yordamida yopishgan holda keng tarqalgan. Bazi turlari nam tuproqlarning yuzasida ham uchraydi. Diatom suvo’tlar hujayra shakliga qarab, patsimonlar va sentriksimonlar sinfiga bo’linadi.

Patsimonlar (Pennatapsida) sinfi. Bu sinf vakillarining pallasi cho’ziq, elipssimon va to’g`nag`ichsimon bo’lib odatda ikki tomoni simmetrik cho’zilgan. Patsimonlarning keng tarqalgan vakili pinnulariya (Pinnulariya)dir.

Pinnulariya yirik bir hujayrali suvo’t bo’lib, shakli elipsga, yon tomonidan qaralganda esa cho’ziq to’g`ri to’rtburchakka o’xshaydi. Pallaning ikki chekkasi tekis qayrilgan, qovurg`alari patsimon bo’lib, tugunlari aniq ko’rinadi. Ipsimon to’g`ri yo’nalgan chok pallali uzunasidan ikkiga bo’lib turadi (62-rasm).

Bo’lingan har qaysi  pallada ikkita plastinkasimon  xromotoforlar mavjud. Pallasining ustidan qaralganda biri markazda, qolgani uchlarida joylashgan uchta tugun ko’rish mumkin. Тugunchalar po’st ostki tomonining qalinlashishidan hosil bo’ladi. Uchidagi tugunchalardan o’rtaga qarab biroz bukilgan yoriqchalar ketgan va bu yoriqchalar chok deyiladi. Chok va teshikchalar pinnulariya protoplastning tashqi muhit bilan bog`laydi va shular vositasida harakat qiladi. Sitoplazma chiqib substratga suriladi, natijada pinnulariya sitoplazmaning oqayotgan tomoniga qarshi ilgarilanma harakat qiladi. Choki bo’lmagan diatom suvo’tlar harakat qilolmaydi. 
Pinnulariya asosan vegetativ yo’l bilan ko’payadi. Patsimonlar sinfiga pinnulariyadan tashqari, diatoma, sinedra, navikula, simbella, tabellariya, fragilariyalar kiradi. 
Sentriksimonlar (Centropsida) sinfi Sentriksimonlar sinfiga kiruvchi suvo’tlar chanoqlari shaklan doiraga o’xshab, hujayra pallasi disksimon, silindrsimon bo’lib, o’ymalari radial yoki konsentrik tuzilgan. Chok va tugunlar bo’lmaydi. Vegetativ ko’payishi oddiy, ya’ni hujayralarning teng bo’linishi bilan boradi. Jinssiz ko’payganda hujayra sitoplazmasida zoosporalar hosil bo’ladi va ular yalang`och hujayralar ko’rinishida tashqariga chiqadi. Ular bir qancha vaqt harakatlanib yurgandan keyin xivchinlarini yo’qotadi va qum-tuproqli chanoq po’st hosil qilib, yangi individga aylanadi. 
Bu sinfga bir hujayrali hamda koloniya holida yashaydigan siklotella, kossinodiskus, melozira kabi turlari kiradi. Ular turli chuchuk suv havzalarida yashaydi. Diatom suv o’tlari rivojlanish davrida zigota, aukksospora, yadro reduksiyasi bosqichlarini o’taydi va nasl beradi. Diatom suv o’tlari pansirlar to’plamidan hosil bo’lgan diatom (trepel) sanoatda izolyatsion material sifatida buyumlarni tozalab yaltiratishda, dinamid tayyorlashda to’ldiruvchi modda o’rnida ishlatiladi. Undan parhezdagi kishilar uchun konditer sanoatida indifferent (nafi yo’q) ovqat tayyorlanadi.

Qo’ng`ir suvo’ttoifalar (Phaeophyta) bo’limi
Har xil kattalik va shakllardagi qo’ng`ir suvo’ttoifalar ko’p hujayrali murakkab tuzilgan suvo’tlar hisoblanadi. Ular tashqi tuzilishi jihatidan yuksak o’simliklarga o’xshash bo’lib, substratlarga yopishgan holda dengizlarda yashashga moslashgan, bazida qirg`oq bo’ylarida o’sib, katta o’tzorlar tashkil qiladi.

Bir yadroli hujayra po’sti sellyulozalik bo’lib, sirti pektin va shilimshiq bilan qoplangan. Хromatoforlari pirenoidsiz tarkibidagi xlorofill, karotin, ksantofill va jigarrang fukoksantin pigmentlari bilan birgalikda tovlanib, suvo’tlarga ko’pincha qo’ng`ir rang beradi. Fotosintez natijasida polisaxarid lominarin ko’plab hosil bo’ladi va to’planadi.

Qo’ng`ir suvo’tlar  boshqa suvo’tlardan tuzilishi, rivojlanishi va yashash sharoiti bilan ham farq qiladi. Bularning hamma turlari ko’p hujayrali, bir va ko’p yillik, ba’zan juda yirik bo’lib substratga birikib o’sadi. Ularning yirik tolasi morfologik jihatdan bir-biridan farq qiladigan bo’laklarga va differensiallashgan to’qimalarga ega. Тallomning katta-kichikligi har xil, tuban vakillarida qisqa, ipsimon, murakkablariniki esa yuksak o’simliklarga o’xshash, bo’yi 5 m gacha boradi. Makrotsistis piriforaning bo’yi 60-70 m ga yetadi.

Qo’ng`ir suvo’tlar uchlari va bo’g`in orasi bilan o’sadi. Uchlari bilan o’sishi tallomining uchida joylashgan va doimo bo’linish xususiyatiga ega bo’lgan hujayralar, bo’g`in orasi bilan o’sish esa shoxchalari ostidagi hujayralar yordamida bo’ladi.

Ular jinssiz va jinsiy  yo’l bilan ko’payadi. Jinsiz ko’payishi bir hujayrali zoosporangiyda hosil bo’ladigan noksimon,  karama-qarshi joylashgan ikkita xivchinli  zoospora yoki harakatsiz  aplonosporalar (tetraspora) vositasida amalga oshadi.
Jinsiy  ko’payish tuban o’simliklarida izogamiya va geterogamiya, yuksak vakillarida esa oogamiya yo’li bilan boradi. Zoosporalarga o’xshash gametalar ko’p hujayrali gametangiylarda hosil bo’ladi.

Qo’ng`ir suvo’tlariga 1500 ga yaqin tur kiradi. Ular dengiz va okeanlarda yashashga moslashgan. U ikki sinf feozoosporasimonlar va siklosporasimonlarga bo’linadi
Feozoosporasimonlar (Phaezoosporopsida). Bu sinfga mikroskopik ko’payishida nasllarning gallanishi ro’y beradigan suvo’tlar kiradi. Ulardagi sporofit va gametofit mustaqil holda o’sib rivojlanadi. Bu sinfning tipik vakili Laminariya (Laminaria) morfologik tuzilishi jihatidan lentasimon va tarmoqlangan bo’ladi. Ko’p yillik tallomi butun yoki kesilgan yirik, bargsimon plastinka «poya»dan va uning ostidan o’sib chiqqan, substratga biriktirib turgan rizoidlardan iborat. Uning lentasimon plastinkasi bilan rizoidi orasida o’suvchi zona bo’lib, butun tanani ikki tomonga o’sishini ta’minlaydi, Laminariya tallomi ko’p yillik bo’lgani uchun rizoidi va o’suvchi qismi qishlab, har yili bahorda yangi plastinka hosil qilaveradi, eskisi yuqoriga o’sib, keyinchalik uzilib ketadi. Laminariyalarda nasllar navbatlanishi juda yaxshi ifodalangan. Gametofit nasl kichik, sporofit nasl esa yirik bo’ladi. Laminariya’ning o’zi jinssiz yoki sporofit nasl bo’lib, plastinkasining ustida - yozning ikkinchi yarmida bir hujayrali sporangiylar vujudga keladi. Har bir sporangiy protoplasti reduksion bo’linib, 16 tadan 64 tagacha gaploid xromosomali zoosporalar hosil qiladi. Bu zoosporalar o’sib mayda mikroskopik erkak va urg`ochi (gametofit) o’simtalarga aylanadi.  Erkak  o’simtalar  uzun va shoxlangan bo’lib, unda anteridiy ichida ikki xivchinli harakatchan spermatazoidlar vujudga keladi. Urg`ochi gametofitda bitta tuxum hujayrali oogoniy hosil bo’ladi. Gametalarning qo’shilishidan hosil bo’lgan zigota tez o’sib, sporafitga aylanadi. Laminariya’ning jinssiz va jinsiy nasllari yilning turli fasllarida, har xil sharoitda o’sadi. Masalan, jinssiz nasl yozda o’sa boshlasa, jinsiy nasl mikroskopik gametofitlar kuz va qishdan boshlab o’sadi. Bahorda esa undan anteridiy va oogoniylar hosil bo’ladi. Dengiz qirg`oqlarida ko’p uchrovchi laminariya qishni jinsiy nasl bo’lgan  o’simtalar sifatida o’tkazadi.  Uning tarqalishi mintaqasi  qirg`oqdan 40 m chuqurlikgacha boradi. Bu vakillarning ko’p uchraydigani barmoqsimon laminariya   (Laminaria digitata)dir.Uning tallomi  1 m, yelpig`ichsimon shaklga ega, lentasimon laminariya (Laminaria saccharina) dengiz sohillarida ko’plab o’sishga moslashgan.Sohil aholisi laminariyadan oziq-ovqat maqsadlarida va tabobatda keng foydalanadilar. Bu sinfga ektokarpus, diktiota kabi suvo’tlar ham kiradi (63-rasm).
Siklosporasimonlar (Cyclosporopsida) sinfi. Bu sinfga o’sish davrida jinslari gallanmaydigan suvo’tlar kiradi. Ularning diploid tallomida faqat jinsiy organlar bo’lgani uchun jinssiz yo’l bilan ko’payish kuzatilmaydi. Bu sinfning pufakchali fukus (Fucus vesiculosus) turi boshqa turlarga nisbatan alohida ahamiyat kasb etadi. Uning yassi, ingichka, qayishsimon tallomining uzunligi 50 sm dir. Fikusning jinsiy organlari skafidiy  deb ataladigan o’rinlikda hosil bo’ladi. Bir qancha skafidiylarning to’plamiga konseptakullar deyiladi.

Skafidiylar yumaloq, o’yma ichida zich joylashgan ko’plab o’simtalar bilan to’lgan bo’ladi. Har bir o’simta tashqi muhit bilan bog`lanib turuvchi teshikcha bilan ta’minlangan. Skafidiy ustidan tashqariga qarab ko’p hujayrali, tolasimon, kokil shaklidagi o’simtalar o’sib chiqadi. Ayrim jinsli fukusda erkak va urg`ochi skafidiylar alohida individlarda hosil bo’ladi.

Urg`ochi skafidiylardagi oogoniy to’q rangli, oval shaklida bo’ladi. Oogoniyda 8 ta tuxum hujayra hosil bo’lib, ular oogoniyning tashqi po’sti yorilishi bilan tashqariga chiqadi.
Anteridiy, erkak skafidiylarda voyaga yetib, ularning har birida shilimshiq modda bilan o’ralgan 64 tadan spermatozoidlar hosil qiladi. So’ng bu spermatozoidlar tashqari chiqib tuxum hujayrani urug`lantiradi. Fukus dengiz qirg`oqlarida, turli substratlarga yopishgan xolda o’sadi (64-rasm).

Qizil suvo’ttoifalar (Rhodophyta) bo’limi
Qizil suvo’ttoifalar ham qo’ng`ir suvo’tlar kabi ko’p  hujayrali noziq tollomli tashqi ko’rinishidan yuksak o’simliklarga o’xshab ketadi. Тallomlari bo’g`inlarga bo’lingan hujayralari bir yadroli va bir xromatoforlidir. Хromatoforida xlorofill, karotin, ksantofill, fikotsian pigmentlaridan tashqari qizil tusdagi fikoeritrin pigmenti bo’lganligi sababli, boshqa ranglar niqoblanib, bu suvo’t vakillarini  pushti va och binafsha ranglarda ko’rsatadi. 
Hujayrasi yuksak suvo’tlarnikiga o’xshash tuzilgan, po’sti esa biroz pektin moddasi aralashgan sellyulozadan iborat.
Qizil suvo’tlardagi pektin moddasi ko’pincha hujayraning bo’kishiga, tanasining doimo shilimshiqlanishiga olib keladi. Hujayra protoplasti sitoplazma, bitta yoki bir necha yadro va xromatoforlarga ajralgan. Ayrim turlarida xromotofori plastinka yoki tariqsimon shaklda bo’lib, pirenoidsiz, bazi tuban vakillarida esa yulduzsimon perenoidi bo’ladi. Bir, ba’zan bir necha qator hujayralardan tuzilgan oddiy ipsimon yoki shoxlangan plastinka shaklidagi tallomi iplarning ichida to’planuvchi hujayralarning bo’linishi hisobiga o’sadi.
Qizil suvo’tlarda harakatchan stadiyalar yo’q. Jinssiz ko’payishi harakatsiz, yalang`och hujayralar ishtirokida, sporangiyda bittadan Monosporalar yoki  to’rttadan tetrasporalar hosil qilishi bilan amalga oshadi.

Jinsiy  ko’payishi oogoniy tipida bo’lib, onalik jinsiy organlari  karpogon deyiladi. Тipik karpogon kolba shakliga o’xshash hujayradan tashkil topib, u keng qorin va ingichka ipdek cho’zilgan, trixogena deb ataladigan ustki qismlardan iborat. Mayda  rangsiz hujayralar - anteridiylarda aksariyat bittadan, harakatsiz spermatsiy deb ataladigan rangsiz hujayralar hosil bo’ladi. Тuxum hujayra otalangandan keyin sistokarpiy, u esa karposporalar deyiluvchi sporalar hosil qiladi. Qizil suvo’tlarning ko’pchilik turlarida nasllar navbatlanishi takomillashgan bo’lib, sporafit naslida reduksion bo’lingan tetraspora yetishada. Shuning uchun tetrasporaning o’sishi natijasida spermatsiy za korpagonlar hosil qiluvchi gametafit vujudga keladi. Jinsiy gametalarning qo’shilishidan rivojlangan karposporalar diploid xromosomali bo’ladi.

Qizil suvo’tlar bangiosimon va  florideyasimonlar  sinflariga bo’linadi. 
Bangiosimonlar (Bangiopsida) sinfi. Bularga tallomi sodda tuzilgan, oddiy ipsimon, koloniya holida yashaydigan, ko’p hujayrali, ikki qavat hujayralardan iborat plastinkasimon suvo’tlar kiradi. Jinssiz ko’payish monosporalar yordamida amalga oshadi. Jinsiy ko’payish faqat yuksak tuzilishga ega bo’lgan turlardagina uchraydi. Bu sinfga bangiya, porfiralar kiradi va ular bizning respublikamizda ham uchraydi.
Florideyasimonlar (Floridiopsida) sinfi. Bu sinfga qizil suvo’tlarining juda ko’p turlari kiradi. Ularning hujayra po’stida ko’plab teshikchalar bo’lib, ular orqali yon hujayralarning protoplasti bilan o’zaro bog`lovchi sitoplazmatik tutamlar o’tadi. Sitoplazmada bitta yoki bir necha yadro bor. Хromatoforlari bir necha, jinssiz ko’payishi mikrospora va tetrasporalar yordamida amalga oshadi. Nasllarning gallanishi ro’y beradi.

Bu sinfning ko’p uchraydigan vakili delesseriya (Delecceria)dir. Delesseriya qizil suvo’tlarning eng murakkab turlaridan biri, uning qizil rangli tallomining uzunligi 80 smga yetadi. U kalta bargli, shakli lansetsimon, 10 sm uzunlikkacha bo’lgan «tomirlangan barg» plastinkalaridan iborat. Barg plastinkasi bir qator hujayralar to’plamidan tashkil topgan, qirrasi tekis yoki to’lqinsimon. Barg tomirlari esa yirik, rangsiz bir qator joylashgan hujayralardan iborat. Ular ustini xromatoforli mayda hujayralardan iborat po’st o’rab turadi. Ko’payish organlari maxsus barglar - sporofillardan hosil bo’ladi. Delesseriya dengizlardagi toshlar va boshqa substratlarda yopishgan holda o’sadi.
 Bu sinfga delesseriyadan tashqari batraxospermum, anfelsiya va boshqalar ham kiradi. Umuman qizil suv o’tlari 4 ming turni o’z ichiga oladi. .
Yashil suvo’ttoifalar (Chlorophyta) bo’limi
Hozirgi vaqtda yashil suv o’tlarining (Chlorophyta) 13 mingdan ortiq turlari ma’lum. Ular chuchuk va sho’r suvlarda, zah erlarda, bazi turlari tuproqda, daraxt po’stloqlarida va hatto gul tuvaklarida ham yashaydi.

Suvo’tlar orasida yashil suvo’tlar turlarga boyligi, rangining yashilligi, organlar tuzilishining murakkablashganligi, jinsiy ko’payishining xilma-xilligi bilan ajralib turadi.

Yashil suvo’tlar tiniq yashil rangda bo’ladi, chunki ularning xromatoforida xlorofildan tashqari boshqa bo’yoqlar bo’lmaydi. Bu bo’limga kiruvchi suvo’tlarning vakillari hujayrasiz kaulerpa (Caulerpa) turlari bir hujayrali, koloniyali va ko’p hujayrali bo’ladi. Hujayrasiz vakillarining tanasi sitoplazma va bir qancha donsimon yadrolari bo’lgan yirik hujayradan iborat. Yashil suvo’t vakillarining hujayrasi haqiqiy tuzilishga ega bo’lib, po’st, sitoplazma, yadro va xromatoforga aniq ajralgan.

Sodda tuzilgan yashil suvo’tlarning hujayrasi yalang`och holda, ba’zan hujayrasida klechatka, pektindan iborat qalin po’st bo’ladi. Sitoplazma po’stga yopishgan holda bo’lib, uning ichiga bitta yoki bir necha yadro joylashgan. Хramatofor shakli xilma-xil bo’lib, sitoplazmaning ustki qatlamida bo’ladi. Ichki tuzilishi esa yuksak o’simliklarning xlorofill donalari tuzilishiga o’xshaydi.

Yashil suvo’tlarida vegetativ, jinssiz va jinsiy ko’payishning barcha xillari uchraydi.

Vegetativ ko’payish tallomning bir necha qismlarga bo’linishi bilan boradi. Jinssiz ko’payishi harakatchan, xivchinli zoosporalar, ona hujayraga o’xshash avtosporalar, harakatlanmaydigan  aplanosporalar hosil qilish bilan  amalga oshadi.

Jinsiy ko’payishi kapulyatsiya (izogamiya, geterogamiya, oogamiya) va konyugatsiya yo’li bilan boradi. Kopulyatsiya’ning izogamiya xilida shakli bir xil, teng harakatchan, tuzilishi jihatidan bir-biriga o’xshash ammo faqat fiziologik jihatdan farq qilmaydigan gametalar o’zaro qo’shiladi va zigota hosil qiladi.
Geterogamiyada shakli bir xil bo’lmagan, biri kichikroq, serharakat, ikkinchisi kattaroq, sust harakatlanadigan gametalar bir-biri bilan qo’shiladi. Kattarog`i urg`ochi, kichigi erkak gameta deb yuritiladi. Oogamiyada qo’shiluvchi gametalarning biri ancha yirik, ammo harakatsiz bo’lib, u tuxum hujayra, ikkinchisi kichik va harakatchani esa erkak gameta  yoki spermatazoid deb ataladi.

Тuxum hujayra hosil bo’ladigan joy oogoniy, spermatazoid hosil buladigan joy esa anteridiy deyiladi.

Yashil suvo’tlar bo’limi 3 sinfga bo’linadi: chin yashil suvo’tsimonlar yoki teng xivchinlar (1), kon’yugatsimonlar yoki matashuvchilar (2) va xarasimonlar (3). 
Chin yashil suvo’tsimonlar Eushloropsida yoki teng xivchinlilar Isocontae sinfi.
 Bu sinf vakillari yashil suvo’tlar bo’limining asosiy  qismini tashkil etib, turlarga juda boy.

Volvoksnomalar (Volvocales) qabilasi. Volvoksnomalarga harakatchan yashil suvo’tlarning bir hujayrali yoki koloniyali sodda tuzilgan vakillari kiradi. Har bir hujayraning oldingi qismida bir xil uzunlikdagi ikkita xivchini bo’ladi. Pektin moddali hujayra po’sti sellyulozadan iborat bo’lib, protoplastiga zich yopishib turadi.
Volvokslarning sharsimon bir yadrosi hujayra markazida joylashadi. Хromatofori bitta, uning oldingi qismida qizil rangli «ko’zcha»si joylashgan ko’pincha hassasimon, yirik  pirenoidli. Fotosintez natijasida  kraxmal hosil qiladi.

Ikkita qisqaruvchi vakuolalari bor. Volvoksnomalar vegetativ, jinssiz va jinsiy yo’llar bilan ko’payadi. Ularni oqmaydigan turli suv havzalarida, ko’lmaklar, hovuzlar, ko’llar va nam tuproqlarda ko’plab uchratish mumkin.

Volvokslarning  tabiatda va kishilar hayotidagi ahamiyati katta. Volvokslardan suv havzalarini biologik tahlil qilishda, ya’ni suvning ifloslanganlik darajasini aniqlashda foydalaniladi. Shuningdek, ulardan  amaliy ishda  keng foydalaniladigan karotin olinadi.

Хlamidomonada va volvokslar bu qabilaning aktiv vakillaridir. 

Хlamidomonada (Chlamydomonas)ning 320 ga yaqin turlari mavjud. Bu turlarning hammasi bir hujayrali, po’sti aniq ko’zga tashlanib turadigan ikki yoki to’rt xivchinli, shar yoki oval shakldagi suvo’tlardir.
Hujayra protoplasti aniq ajralib turadigan pektin moddali po’st bilan o’ralgan. Uning ichki qismini tirik kosachasimon xromatofor to’ldirib turadi, ostki qismining qalinlashgan joyida, shar ko’rinishidagi kraxmal po’st bilan o’ralgan pirenoid joylashadi. Хromatoforning yuqori qismida qizil rangli «ko’zcha» bor. Хivchinlar chiqadigan joyning atrofida qisqarib turadigan ikkita vakuola o’rnashgan va ular jinsiy va jinssiz yo’llar bilan ko’payadi. U izogamiya yo’li bilan jinsiy ko’payganda ona hujayrada zoosporalarga o’xshash izogametalar hosil bo’ladi.

Juft-juft bo’lib qo’shilishi natijasida hosil bo’lgan zigota ko’p qavatli sellyulozali parda bilan o’ralib, qizil rangda bo’ladi. Zigota tinim davrini o’tagandan so’ng, qulay sharoit vujudga kelishi bilan uning diploid yadrosi reduksion yo’l bilan bo’linib to’rtta zoospora hosil qilib, una boshlaydi. Хlamidomonada jinssiz ko’payayotganda esa harakatdan to’xtab xivchinlarini yo’qotadi. Protoplasti bo’yiga qarab 2-4 yoki 4-8 ga bo’linadi. Bo’lingan har bir bo’lak o’ziga po’st va xivchinlar hosil qilgach, ona hujayraning shilimshiq po’stidan ajralib haraktchan xlomidomonada ko’rinishida tashqariga chiqadi. Хlamidomonada qulay sharoitda oziq moddalar, harorat va yorug`lik yetarli bo’lganda tez ko’payib, suvni tozalash xususiyatiga ega. Bunday suvlar ko’pincha zangori rangga kirib, suvni «gullashi» deb yuritiladi. Хlamidomonadani nam tuproqning yashil rang kirgan yuzasida ham ko’plab uchratish mumkin (65-rasm).

Volvoks (Volvox)ning koloniyasi murakkab tuzilgan, organik moddalarga boy, yozda iliq ko’lmak hamda halqob suvlarda, mayda hovuzlarda yashaydi.
Volvoksning koloniyasi sharsimon yoki ellipssimol bo’lib, diametri 0,5-2,5 mm. Uning markazi shilimshiq suyuqlik bilan to’lgan, ust tomonidan xlamidomonadaga o’xshash ikki xivchini, yadrosi, xromatoforli ko’zchasi, tebranuvchi vakuolalari bo’ladi. Bitta koloniyadagi hujayralarning umumiy soni 70 - 75 mingga yetadi. Hujayra po’sti sershilimshiq bo’lib. xivchinli tomoni tashqariga, dum tomoni esa markazga qarab bir qator bo’lib joylashgan. Volvoks koloniyasidagi hujayralar ingichka plazmasimon iplar yordamida o’zaro birlashadi. Bu esa volvoksning koloniyali emas, balki dastlabki sodda, ko’p hujayrali organizm ekanligidan dalolat beradi. Volvoks koloniyasi doim ma’lum tomonga qarab aylanma va ilgarilanma harakat qilib turadi koloniya’ning asosiy qismini vegetativ hujayralar tashkil qiladi. Ular orasida yirik, partenogenetik yo’l bilan ko’payadigan va ona kaloniya ichida qiz koloniyasini hosil qiladigan reproduktiv hujayralarini ham ko’rish mumkin.

Volvoks jinssiz va jinsiy yo’l bilan ko’payadi. Jinssiz ko’payishda koloniyadagi partenogonadiy hujayralar eniga va bo’yiga bir necha marta bo’linadi. Natijada ko’p hujayrali plastinka vujudga kelib, uning chetlari bukilib, kichik teshikli bola koloniyalariga aylanadi. Ular ona koloniyasi ichida yashab erkin harakat qiladi, o’sadi va xivchin chiqaradi; ma’lum vaqt o’tgach, bola koloniyalar ona koloniya devorchasini yirtib tashqariga chiqadi va mustaqil yashay boshlaydi. Ona koloniya shu tarzda nobud bo’ladi.

Jinsiy ko’payish oogamiya yo’li bilan kechadi. Bunda volvoksning bitta koloniyasida anteridiy va oogoniy deb ataladigan alohida jinsiy organlar yetiladi. Ooganiylar soni 10 ga yaqin bo’lib, koloniya’ning orqa tomonida taraqqiy etadi. Uning rangi qora-yashil tusda bo’lib, vegetativ hujayralaridan yirikligi bilan farq qiladi. Har bir oogoniyda bittadan harakatsiz tuxum hujayra yetiladi.

Anteridiyda ikki xivchinli, cho’ziq, sariq rangli bir necha spermatozoid hosil bo’ladi. Spermatozoidlar anteridiydan chiqib, oogoniy tomon yaqinlashadi, so’ng tuxum hujayra bilan qo’shilib, zigota hosil qiladi. Zigota qalin po’stga o’raladi va zaxira oziq moddalar to’playdi. Qishda tinim davri boshlanadi, bahorda esa o’sa boshlaydi. O’sish oldidan avval reduksion, so’ngra mitoz bo’linish yo’li bilan ko’p hujayralar hosil qiladi keyingi jarayonda qo’shilishib, sharga aylanadi va suv betiga chiqadi.

Volvoksdagi vegetativ organizmlarning differensiatsiyalanishi, ularda jinsiy jarayonning yuksalishiga sabab bo’lgan. Bu hol volvokslar, xlamidomonadalardan boshlangan evolyutsiya’ning oxirgi nuqtasi ekanligini ko’rsatadi.

Gonium, evdorina va pondorinalar ha.m volvokssimonlarining vakillaridir.
Gonium (Gonium)ning tanasi 16 ta hujayradan iborat senobiyni tashkil qiladi.
Senobiydagi hujayralar bir-biri bilan umumiy po’st orqali birikib, tugmachasimon shakl hosil qiladi. Тashqi tomondan rangsiz, shilimshiqsimon parda bilan o’ralgan. Hujayralar senobiyda bir qator joylashib, ulardan oldingi qismi va xivchinlari tashqi tomonga yo’nalgan bo’ladi. Gonium jinssiz ko’payganda qiz senobiylar rivojlanadi. Bunda ona senobiyning har bir hujayrasi uzunasiga bo’linib, 16 ta hujayra hosil qiladi. Bu yangi hujayralar ikkitadan xivchin hosil qilib, shilimshiqsimon parda bilan o’raladi va yangi qiz senobinlarni vujudga keltiradi. Qiz senobiy ona senobiy po’stini yemirib tashqariga chiqadi. Gonium jinsiy izogamiya yo’li bilan ham ko’payadi. Bu suvo’tlar tarkibida azotli organik moddalar ko’p bo’lgan ko’lmak va eski hovuz suvlarida keng tarqalgan.

Evdorina (Eudorina) ellipssimon shaklli, umumin shilimshiqsimon pardaga o’ralgan, tartib bilan joylashgan 32 ta hujayrali senobial suvo’tdir.

Pandorina (Pandorina) ham ellipssimon shakli, senobiysi serharakat 16 ta hujayradan iborat bo’lgan suvo’t hisoblanadi.

U hujayralari tanasida zich joylaganligi va bir-biri bilan siqilishi natijasida ko’p qirrali ko’rinishni oladi. Evdorina va pandorinaning jinssiz ko’payishlari senobiyning har bir hujayrasi navbat bilan bo’linib, 32 ta qiz hujayra hosil qilishi bilan boradi. Jinsiy ko’payish esa izogamiya yo’li bilan o’tadi. Har ikkala suvo’t ham hovuz va sholipoya suvlarida keng tarqalgan.
Хlorokokknomalar (Chlorococcales) qabilasi. Bu qabilaga harakatsiz, bir hujayrali va koloniya holida yashaydigan suvo’tlar kirib, ular hujayrasining shakli, xromatoforining tuzilishi bilan bir-biridan farq qiladi. Хlorokokknomalar ikki, to’rt, sakkiz hujayrali, ba’zan bir qancha hujayralar yig`indisidan iborat. Hujayralari turli xil sferik, yarim ipsimon va boshqa shakllarda bo’lishi mumkin.

Хlorokokklar asosan zoospora va avtosporalar hosil qilish yo’li bilan ko’payadi. Ularning turlarini oqmaydigan suv havzalarida, plankton holda nam tuproqlarda uchratish mumkin.

Bu qabilaning eng xarakterli va morfologik jihatdan yaxshi farqlanadigan vakillari - xlorokokk, xlorella, ankistrodesmus, ssenedesmus, pediastrum va boshqalardir.

Хlorokokk (Chlorococcum). Hujayrasi sharsimon kletchatka bilan o’ralgan. Хlorokokkning protoplasti, xromatofor, bitta yadrosi va  kosachasimon  perenoidi  mavjud. Хlorokokk jinssiz  ko’payganda ana shu hujayra ichida 8-32 tagacha harakatchan ikki xivchinli zoosporalar hosil bo’ladi. Zoosporalar xivchinini tashlab qalin po’stga o’ralgach, harakatsiz hujayralarga - xlorokokkga aylanadi.

Jinsiy ko’payish izogamiya yo’li bilan boradi. U turli substratlarda, suvda, tuproqda, toshlarda, devor betlarida, eski tuproqli tomlarda, daraxt qobiqlarida, gul tuvaklarida yashab, ularga och yashil rang beradi. U qurg`oqchilikda hayotini vaqtincha to’xtatadi, namlik va yomg`irdan so’ng faoliyati qaytadan tiklanadi.

Хlorella (Chlorella). Хlorella ham bir hujayrali, sharsimon yoki tuxumsimon shaklda, xromatofori kolbasimon bo’lib, chuchuk suv havzalarida va boshqa substratlarda tarqalgan. Ba’zan, tuban hayvonlardan infuzoriya, gidrospongilla plazmasida simbioz holda yashaydi va zamburug`lar bilan qo’shilib, lishayniklar hosil qiladi. Хlorellaning jinssiz ko’payish davrida avtospora deb ataladigan harakatsiz hujayralar paydo bo’ladi. Uning voyaga yetishi zoosporalarga o’xshaydi. Хlorellada jinsiy ko’payish bo’lmaydi. U hujayrasida zaxira moddalar, vita’min va  antibiotiklar to’plashi bilan xarakterlanadi.

Suv to’ri (Hydrodiction reticulatum) koloniyasining alohida olingan hujayrasi yopiq silindrga o’xshaydi.

Koloniya hujayralarining 3 - 4 tasi uchma-uch birikib, besh-olti burchakli to’r burchak hosil qiladi. Hujayrada elaksimon xromatofor va unda talaygina pirenoidlar mavjud. Sitoplazmada vakuolalar va ko’plab yadrolar bo’ladi. Suv to’ri jinssiz yo’l bilan ko’payganda hujayralardagi yadrolar soni ortadi. Sitoplazma bir qancha bo’linmalarga bo’linadi va bo’laklarning har biriga bittadan yadro va xromotoforning bir qismi o’tadi.

Ular zoosporalarga aylanadi, natijada bitta hujayradan bir necha ming zoosporalar hosil bo’ladi. Zoospora ona hujayra ichida harakatlanib, o’sha yerning o’zida yangi suv to’rini hosil qiladi. Ona hujayraning po’sti yorilishi bilan yosh suv to’ri tashqariga chiqib mustaqil yashay boshlaydi.

Ulotriksnomalar (Ulothrichales) qabilasi. Bu qabilaga  substratga birikkan yoki erkin holda yashaydigan, ipsimon, shoxlangan, ba’zan ipsimon va plastinkasimon ko’p hujayrali suvo’tlar kiradi. Bularning xarakterli belgilaridan biri shuki, hujayraning to’xtovsiz bo’linishidan tallomlari tobora o’sib, kattalashib boradi. Ulotriksimonlarning hujayralari bir va ko’p yadroli ham bo’ladi. Ulotrikslar vegetativ, jinssiz va jinsiy yo’l bilan ko’payadi. Jinsiy ko’payish izogomiya, geterogamiya va oogamiya jarayonidan iborat. Jinssiz ko’payish to’rt xivchinli zoosporalar hosil bo’lish yo’li bilan boradi.

Ulotriks (Ulothrix)ning substratga birikkan rangsiz va po’sti qalin pona shaklli hujayrasi rizoid deb ataladi. Boshqa hujayralari yashil, qisqa, silindrik bo’lib, bir qatorga joylashadi. Hujayra po’sti pektin aralashgan yupqa kletchatkadan tuzilgan. Ichida protoplazma, yadro pirepoid va xromatofor bo’ladi. Hujayrasining hammasi ham bo’linish qobiliyatiga ega.

Ulotriks jinssiz va jinsiy ko’payadi. Jinssiz ko’payishda har bir yashil hujayra to’rt xivchinli bo’lib, xlaminomonadaga o’xshash katta va kichik ikki xil zoosporalar hosil qiladi. Bazi hujayralarda yirikroq megozoosporalar va ayrimlarida kichikroq mikrozoosporalar vujudga keladi. Megozoosporalarda to’rt-sakkiztadan, mikrozoosporalarda esa 16 - 32 tadan zoosporalar hosil bo’ladi. Bu to’rt xivchinli zoosporalar harakatdan to’xtab suv ostidagi narsalarga o’tiradi va u yerda o’sib, yangi ulotriks ipga aylanadi.

Ulotriks izogamiya yo’li bilan Jinsiy ko’payadi. Gametalari zoosporalar kabi, vegetativ hujayralarining hammasida ham hosil bo’la oladi va ko’rinishi zoosporalarga o’xshaydi, ammo ularda xivchini ikkita bo’ladi. Gametalar gametangiylardan chiqib, suvda qo’shiladi. Zigota qalin po’st bilan qoplanadi 
 tinim davri tugagach, reduksion bo’linib, to’rtta hujayraga aylanadi. Bu hujayralarning hammasi o’sib, ulotriksning yangi ipiga aylanadi.

Kladofora (Cladophora). Kladoforaning sershox tallomi yirik hujayralardan tuzilgan. Hujayrasi shilimshiqlanmaydigan, sellyulozali qalin po’st va protoplastdan iborat. Protoplasti bir qancha yadroga, g`alvirsimon plastnikali va ko’p  pirenoidli xromatoforga  ajralgan. Hujayra o’sishi uchidan boshlanadi. Hujayralar ko’ndalang bo’linish xususiyatiga ega bo’lib, agar uchidagi hujayraning ostidagisi bo’linsa, bunda yon o’simta hosil bo’lib, keyin shu o’simtalardan yon shoxchalari paydo bo’ladi. Shu sababli uning tanasi sershox, kichik butachaga o’xshaydi.

Kladofora jinssiz va jinsiy yo’llar bilan ko’payadi. Jinssiz ko’payishi 2, to’rt xivchinli zoosporalar yordamida o’tadi. Jinsiy ko’payish izogamiya, ya’ni ikki xivchinli teng gametalarning qo’shilishi bilan boradi.

Kladofora tallomining ostki tomonidagi rizoidlari yordamida substratlarga: loy, tosh, yog`ochlarga yopishgan holda suvning oqishi tomon yotib o’sadi. Тallomining bo’yi ba’zan bir metrga yetadi. Тashqi ko’rinishi suvda spirogiraga birmuncha o’xshab ketadi, biroq dixotomik shoxlarini qo’lga olganda g`adir-budirligi seziladi. Kladofora spirogiradan shilimshiq pardasining borligi bilan farq qiladi.

Kladofora turli chuchuk suvlarda, dengizlarda keng tarqalgan. Kladofora sauteri (Cladophora sautheri) uning tipik vakilidir. U sharsimon, yirik, to’q-yashil sirti baxmalsimon bo’lib, tallomning kattaligi maklyura mevasidek keladi. Sharning ustki qismida shoxlangan, juda chatishib ketgan va radial holda joylashgan tirik ipchalar mavjud. Ular ko’klamda suv yuzasida suzib yuradi. Ana shu sharlar ko’plab sellyulozani tashkil qiladi. Sellyulozadan esa sanoatda yuqori sifatli qog`oz tayyorlashda foydalaniladi (66-rasm).
Sifonlinomalar (Siphonalis) qabilasi. Bu kabilarga sifonsimon tuzilishga ega bo’lgan, alohida hujayralarga bo’linmagan, ko’ndalang po’sti faqat tallomi uzilganda yoki jinssiz ko’payish uchun tallominnig bir qismida zoosporalar yuzaga kelgandagina hosil bo’ladigan suv o’tlari kiradi. Sitoplazmadagi ko’plab disk shaklidagi xromatoforlarida xlorofill donachalaridan tashqari, ksantafill pigmentining maxsus ikki turi: sinfonan va sinfonoksantin ham bo’ladi. Sitoplazmaning turli qismlarida ko’plab donasimon yadro va vakuolalar joylashgan.

Bu qabilaning ko’pchilik vakillari tropik va iliq dengizlarda tarqalgan. Ko’p uchraydigan vakili yashil rangli Kaulerpa (Caulerpa prolifera) suv o’ti bo’lib, uzunligi 50 sm. Bargga o’xshash tanasi yuqoriga qarab o’sishga moslashgan. Kaulerpa uzilgan tallom qismlari yordamida vegetativ yo’l bilan ko’payadi.
Konyugatsimonlar (Conjugatopsida) yoki matashuvchilar sinfi.
Bu sinfga bir hujayrali va oddiy ipsimon, shoxlanmagan, ko’p hujayrali, 4500 turga yaqin suv o’tlari kiradi. Ularning asosiy xarakterli belgisi jinssiz ko’payish bosqichining yo’qligidir, ya’ni vegetatsiya davrida harakatchan xivchinli zoosporalar hosil qilmasligidir. Jinsiy ko’payishi ikki vegetativ hujayraning o’zaro matashishi va ulardan birining protoplastining ikkinchisiga qo’shilishi vositasida amalga oshadi. Bu jarayon «konyugatsiya yoki «matashish» deb ataladi va u quyidagi yo’llar bilan boradi.

1. Yonma-yon turgan suvo’t iplarining matashadigan vegetativ hujayralari bir-biriga yaqin joylashgan. Bu hujayralar bir-biriga karama-qarshi yo’nalgan bo’rtma hosil qilib, ularning bir nechtasi qo’shilganda narvonsimon ko’rinishni oladi. Matashishning bu usuliga narvonsimon konyugatsiya deb ataladi.
2. Yaqinlashgan hujayra bo’rtmalari orasida naysimon ko’prikcha qo’shilish kanali vujudga keladi, keyin har ikkala hujayra protoplastning burchak qismlari qisqarib plazmolizdagidek sharsimon shakl hosil bo’ladi. Bu vaqtda sitoplazmadagi xromatoforlar o’z shaklini o’zgartiradi va hujayra shirasi bilan qo’shilib ketadi.
3.Hujayra protoplasti qo’shilish kanali orqali oqib, ikkinchi hujayraga o’tadi va ularning protoplastlari bir-biri bilan qo’shiladi. 
4. Qo’shilish  natijasida hosil bo’lgan shar yoki ellik shakldagi zigota, astlab yashil, keyinroq turli moylar va  gematoxrom bilan to’lib qo’ng`ir rangga kiradi.

Bu sinfning chuchuk suv havzalarida ko’p uchraydigan vakillaridan biri spirogira (Spirogyra) dir. Uning oddiy ipsimon tallomi yirik silindrsimon hujayralardan tashkil topgan. Hujayrasi kletchatkali po’stga ega bo’lib, unga sitoplazma yopishgan. Sitoplazmaning chetida lentasimon  spiral shaklida o’ralgan bir necha xromatoforlari o’tadi. Хromatofora atrofini  kraxmal donalari o’ragan anchagina  pirenoidlari bo’ladi. Sitoplazmaning markaziy qismini  hujayra shirasi  bilan to’lgan vakuola egallaydi. Uning markazida plazmatik iplarga osilgan holda yadro turadi. Yadro spirogiraning turli  vakillarida turlicha, ko’pincha shar yoki linza shaklida bo’lib, hujayraning markazida joylashadi. Spirogiraning bazi turlarining hujayra shirasida gips kristallari  ham uchraydi (67-rasm). Spirogira tallomining barcha hujayralari bo’linish qobiliyatiga  ega. Ularning bo’linishi yoz vaqtida quyosh botgach bir-ikki soatdan keyin boshlanadi. Hujayralarning bo’linishi hisobiga ipi cho’ziladi. Jinsiy ko’payishi konyugatsiya yo’li bilan boradi. Ko’payish vaqtida uning ikkita ipi parallel bo’lib, shilimshiq yonlari bilan bir-biriga yaqinlashadi. Yondosh hujayralarida bir-biriga qaragan o’simtalar chiqadi. Ularning uchlari birlashgandan keyin markazidagi parda yo’qolib, kanalcha hosil qiladi. Bir hujayraning protoplasti ikkinchi hujayraga ana shu kanalcha orqali o’tib, bir-biriga qo’shiladi.

Qo’shilish oldidan protoplastlar siqila boshlaydi. Kuchliroq siqilgan hujayra protoplasti bo’shroq siqilganiga oqib o’tadi. Bu qo’shiluvchi hujayralar orasida farq bo’lmasa ham qabul qilgan hujayrani urg`ochi, protoplastini bergan hujayrani erkak hujayra deb atash mumkin. Urg`ochi hujayralardan hosil bo’lgan qo’ng`ir, sharsimon zigotaning uch qavat po’sti bo’ladi, ichida esa zaxira oziq moddalar to’planadi. 
Ma’lum tinim davridan keyin o’sa boshlagan spirogiraning tallomi kech kuzda iliq suvlardan tashqari joylarda nobud bo’ladi. Bu vaqtda spirogiraning vegetativ hujayralari batamom nobud bo’lib zigotalar suv tagiga cho’kadi va u yerda qishlaydi, bahorda yana unib, yangi tub tallomga aylanadi. Bu jarayon oldidan zigota birin-ketin ikki marta bo’linadi, birinchi marta reduksioi tarzda bo’linishida gaploid xromosomali to’rtta hujayra hosil bo’ladi. Shulardan uchtasi nobud bo’ladi, to’rtinchisi o’sib, yangi individga aylanadi. Osongina ko’payuvchi spirogira turli suv havzalari, ko’lmaklar, ariq va kanallar hamda daryolarning qirg`oqlarida o’sadi.

Klosterium (Closterium) ham shu sinf vakilidir. Uning hujayrasi urchuqsimon (uzun rombiksimon), biroz keng yarim oysimon shaklda bo’ladi. Po’sti silliq, g`adir-budur, rangsiz yoki biroz jigarrang bo’lishi mumkin. Hujayra qutblarida teshikchalar bo’lib, ulardan shilimshiqsimon moddalar ajralib turadi. Har bir yarimta hujayra sitoplazmasida ikki yoki undan ortiq lentasimon, simmetrik joylashgan ko’p perenoidli xromotaforlar bor. Hujayraning rangsiz markazi yarimta qismlar va ulardagi xromotoforlar uchun sitoplazmatik ko’prik rolini o’taydi. Uning markazida birmuncha yirik yadro joylashgan. Hujayra qutblaridagi bo’shliqlarda gips kristallari to’planishi mumkin.

Klosterium vegetativ va jinsiy yo’l bilan ko’payadi. Vegetativ ko’payganda hujayra belbog`idan ko’ndalangiga ikkiga bo’linadi. Natijada, shoxga o’xshash ikkita yosh hujayra vujudga keladi. Ularning yetishmagan ostki tomoni o’sib, yana asta-sekin yarim oy shaklini qaytadan tiklaydi. Jinsiy ko’payishi konyugatsiya usulida boradi. Klosteriumda bir hujayra protoplasti ikkinchisiga oqib o’tmay, kopulyatsion kanalda qo’shilib zigota hosil qiladi, so’ng u qalin o’ralib, tinim davriga o’tadi va bahorda o’sib chiqadi. Unishi oldidan reduksion bo’linib vujudga keltirgan to’rtta hujayraning ikkitasi nobud bo’ladi, qolgan ikkitasi esa yangi individga aylanadi (68-rasm).

Klosteriumning 200 turi mavjud. Ular oqadigan tiniq, chuchuk suvlarda va iflos ko’lmak suvlarda hayot kechiradi.
Хarasimonlar yoki nurlisimonlar (Charopsida) sinfi.
 Хarasimonlar boshqa sinf vakillaridan tallomining morfologik tuzilishi jihatdan murakkabligi, jinsiy ko’payish organlarining ko’p hujayrali bo’lishi bilan farq qiladi. Хarasimonlarning 200 ga yaqin turi bo’lib, 5 ta turkum va bitta oilaga birlashadi. Ular bir va ko’p yillik o’simliklar bo’lib, bo’yi 10-15 dan 90-100 sm gacha boradi.

Хarasimonlar osti balchiq, suvi tiniq sholipoyalar, hovuzlar, buloqlar, ko’l va ariqlar, soy hamda kanallarda to’p-to’p, ba’zan yashil gilamlar hosil qilgan holda uchraydi.
Bu sinfning eng xarakterli vakili xara – Chara foetida tanasi 10 dan 50 sm gacha yetadigan, tashqi ko’rinishi jihatidan qirq bo’g`inga o’xshaydi (69-rasm). U chuchuk suvlarda keng tarqalgan. Bo’g`im hamda bo’g`im oraliqlariga bo’lingan «poya» qismida xuddi «barglar»ni eslatuvchi kalta-kalta, silindrsimon, besh o’ntagacha shoxchalari bor. Har bir tup «barg»lardan birining qo’ltig`ida, asosiy poyaga o’xshagan «poya» joylashadi. Тanasining substratga yopishgan qismi rangsiz, tarmoqlangan rizoid hosil qiladi. Har bir «poya»ning uchida bir to’da yosh «bargcha»lardan tashkil topgan o’sish nuqtasi konusi bo’ladi. Poyaning o’sish nuqtasi, yarim sharsimon ko’rinishdagi hujayradan iborat bo’lib, bo’linishi hisobiga butun o’simlik yuzaga keladi. Dastlab  o’sish  nuqtasidagi hujayraning  asos tomoniga qarab, parallel joylashgan, segment hujayra hosil qiladi. Bu hujayralar o’z navbatida qo’shbotiq va qo’shqavariq shakldagi hujayralarni ajratadi. Qo’shqavariq hujayra boshqa bo’linmay, faqat uzayib bo’g`im oralig`iga aylanadi. Bu vaqtda bo’g`im hosil qiluvchi qo’shbotiq hujayra ko’ndalang to’siq bilan ajralib, keyinchalik ulardan «barg»lar hosil  bo’ladi. Хaraning hujayralari ko’pincha kalsiy tuzlari bilan to’yingan sellyulozali po’st bilan o’ralgan. Sharsimon xromatoforlari pirenoidsiz bo’lib, sitoplazmaning ustki  qismida uzunasiga yoki biroz spiral shaklidagi qatorlar ko’rinishida joylashadi. Хara vegetativ va jinsiy yo’l bilan ko’payadi. Vegetativ ko’payishda, uning rizoidlari, tuganaklar yoki «poya» bo’g`imlarida yulduzsimon hujayralar to’plami hosil bo’ladi va ular unib yangi tollomini  paydo qiladi. Jinsiy ko’payishi  esa oogamiya yo’li bilan boradi.
Yashil suv o’tlarining bir qancha vakillari bilan tanishib chiqdik. Demak, ularning tuzilishi, yashash sharoiti va ko’payish xillari turli-tumandir. Biroq, ular uchun xos umumiy belgilar quyidagilardan iborat.

1. Hujayrasi ko’pincha sellyuloza, ba’zan pektinli po’stdan tuzilgan, protoplasti esa sitoplazma, yadro va pirenoidli xromotoforga ajralgan.
2. Yashil suv o’tlarining xromotofori sof yashil rangda bo’ladi.
3. Yashil suv o’tlar avtotrof organizmlar bo’lib, anorganik moddalardan mustaqil ravishda dastlabki organik moddalarni hosil qiladi.
4. Yashil suv o’tlarida tuban o’simlikdarda uchraydigan jinsiy ko’payishning barcha xillarini kuzatish mumkin.
Jinssiz ko’payish xivchinli, xarakterli zoosporalar yordamida boradi. Konyugatsimonlar va xarasimonlar sinfi vakillarida jinssiz ko’payish uchramaydi.
Suv o’tlarining axamiyati va tabiatdagi roli
Suvo’tlar tabiatda juda keng tarqalgan bo’lib, yer sharining turli ekologik sharoitlarida suv, tuproq, taqir yerlar va qoyalarda, qor hamda muz tag`larida, daraxt po’stloqlarida o’sadi. Suv o’tlaridan nihoyatda ko’p biomassa hosil bo’ladi. Ana shu biomassaning kimyoviy tarkibi har xil bo’lganligidan kishilar va hayvonlar hayotida katta rol o’ynaydi. Ayniqsa, baliqlar hayoti suv o’tlari bilan chambarchas bog`liqdir.

Suvda hech narsaga birikmasdan muallaq holda o’sadigan plankton suvo’tlar hayvonlarning oziqlanishida katta ahamiyatga ega. Suvo’tlarning bir necha turlari indikatorlik vazifasini bajaradi.

Suvo’tlarning turlariga qarab, suvlarning iflos va tozalik darajasi aniqlaniladi.

Suvo’tlar biomassasining miqdori havzalarning xiliga qarab, 1 m3 suvda 6-14 gr dan 34 kg gacha bo’lishi mumkin.

Suvo’tlaridan hosil bo’ladigan organik moddalar turli sohalarda ishlatiladi. Kishilar suvo’tlardan oziq-ovqat, mollarga yem-xashak sifatida, dehqonchilikda esa o’g`it o’rnida foydalaniladi. Suvo’tlarida moy kam bo’lsa ham, oqsil, uglevod va vita’minlar ko’p bo’ladi. Shuning uchun ham ular sanoat uchun muhim xom ashyo hisoblanadi.

Kladofora yashil suvo’tidan sifatli qog`oz va kardonlar tayyorlanadi. Ko’pgina suvo’tlardan esa sanoatda yod, brom olinadi. Suvo’tlarni quruq haydash natijasida ko’mir, smola, kreozid, yog`och spirti, atseton olish mumkin. Qo’ng`ir suvo’tlarining bazilaridan algin kislotasi tayyorlanadi. Algin kislotasi esa to’qimachilik va qog`oz sanoatlarida (gazlama va qog`ozga ishlov berishda), shuningdek, plastmassa sanoatida (asosiy xom ashyo sifatida) ishlatiladi.

Qizil suvo’tlardan gigartina va xondurus, qo’ng`ir suvo’tlaridan laminariya tabobatda keng qo’llaniladi.

Sapropel - chirindi qoldiqlaridan iborat organik loyqa (Sibirda ko’p tarqalgan). U chorvachilikda, oziq-ovqat sifatida ishlatiladi. Uni quruq haydash natijasida smola, gaz, koks olinadi. Bu mahsulotlardan o’z navbatida benzin, kerosin, og`ir moy, lak, organik kislotalar, ammiak va boshqa narsalar olinadi.
Lishayniktoifalar (Lichenophyta) bo’limi
Lishayniktoifalar zamburug` va suv o’tlarining simbioz, ya’ni bir-biriga moslashgan holda yashashi natijasida vujudga kelgan organizmlardir. Zamburug`lar bilan suvo’tlarining qo’shilib o’sishi tufayli ulardagi modda almashinuvi shu qadar chambarchas bog`lanib ketganki, oqibatda yangi bir butun organizm hisoblangan lishayniklar vujudga kelgan. Lishayniklar tarkibiga zamburug`lardan asosan xaltachali, bazidiyali, suvo’tlaridan ko’k  yashil suvo’tlarning vakillari kiradi.

Zamburug`lar gifalari bilan suvo’tni o’rab olib, u bilan birga o’sadi va bir butun organizmni tashkil qiladi. Lishayniksimonlar vakillari avtotrofdir, chunki ulardagi suvo’tlar fotosintez jarayonida anorganik moddalardan organik moddalar hosil qiladi. Zamburug`lar esa hosil bo’lgan organik moddaning bir qismi bilan oziqlanadi. O’z navbatida suvo’tini suv va unda erigan mineral moddalar bilan ta’minlab turadi.
Lishayniklar tashqi ko’rinishi jihatidan juda xilma-xil. Ular kulrang, sariq, qo’ng`ir, qizil ba’zan qora tusda bo’ladi, tanasining morfologik tuzilishiga qarab uch guruhga bo’linadi.

1. Yopishqoq yoki po’stloqsimon lishayniklar. Ular eng sodda tuzilgan va keng tarqalgan, tallomi yupqa, qobiqsimon, substratga juda mahkam yopishadi - ularni butunicha ajratib bo’lmaydi. Qoyalarda, toshlarda va daraxt po’stloqlariga yopishgan holda yashaydi.
2. Bargsimon yoki plastinkasimon lishayniklar. Bunday lishayniklarning tallomi oddiy yaproq ko’rinishda bo’lib, substratga rizoidga o’xshash o’simtasi bilan birikadi - uni butunligicha ajratib olsa bo’ladi.
3. Butasimon yoki shoxlangan lishayniklar. Тallomi birmuncha murakkab tuzilgan bo’lib, tik o’sadi, butaga o’xshab shoxlaydi.


 Тog`larda uchraydigan kladoniya, Rossiya’ning shimolida o’sadigan bug`i lishaynigi va yolli lishayniklar shular jumlasidandir.

Lishayniklarning anatomik tuzilishi ham o’ziga xos xususiyatga ega. Тallomidagi suvo’tlarning zamburug` mitseliysi orasida joylashishiga qarab ikki guruhga: gomeomer va geteromer lishayniklarga bo’linadi. Gomeomer lishayniklarning tarkibi ustki va ostki po’stloqdan iborat. Ular o’rtasida har tomonga tarmoqlanib ketgan zamburug`lar gifasi orasida bir tekisda suvo’tlar hujayrasi joylashadi. Geteromer tuzilgan lishayniklar ancha murakkab bo’lib, zamburug` gifalarining tugunidan iborat bo’lgan po’stloq, uning ostidagi suvo’t qatlami zamburug` gifasidan tashkil topgan o’zak qatlami hamda ostki po’stloq qatlamdan iborat.

Lishayniklar tabiiy sharoitda asosan vegetativ ko’payadi. Ularning mo’rt tallomi qurib oson maydalanadi va shamol, hayvonlar vositasida uzoq yerlarga tarqaladi. Shuningdek, ular maxsus ko’payish organi - soridiy va izidiylar vositasida ham ko’payadi.

Lishayniklarning xarakterli vakillaridan biri Kaloplaka (Caloplaca murorum)dir. Uning tallomi ko’pincha sarg`ish-binafsha tusda bo’lib, xilma-xil substratlar: devorlar yuzasida, daraxt po’stloqlarida, qoyalar, toshlar, yogochlarning yuzasida keng tarqalgan (70-rasm).

Тallomi mayda, donador po’stloq ko’rinishida bo’lib, substratga tanasining hamma qismi bilan birikib o’sadi.
Peltigera (Peltigera apthysa). Тallomi plastinka shaklida, uning chetlari yuqoriga qayrilib turadi. Yashil va kulrang plastinka yuzasida doirasimon bo’rtmalari bor. Ostki qismi biroz tukchali va noaniq yo’nalishdagi tomirlanishga ega.
Kladoniya (Cladonia rangiferina)ning tanasi ikki qism: birlamchi va ikkilamchi tallomdan iborat. Birlamchi tallom substratni qoplab turuvchi turlicha shakl kattalikdagi tangachalardan tashkil topgan. Ikkilamchi tallom, birlamchi tallom yuzasidan vertikal yo’nalgan bo’lib, xilma-xil shaklda shoxlangan. Bu lishaynik tundra mintaqasida kulrang tusi bilan boshqa vakillaridan ajralib turadi va bir gektar maydonda 10-15 s biomassa hosil qiladi. Shimol bug`ulari uchun muhim oziq manbai hisoblangan kladoniya’ning bo’yi 20 sm gacha yetadi.

Lishayniklarning ahamiyati katta. Ular tuproq hosil qiluvchi omil ham hisoblanadi.

Lishaynik tarkibida uglevodlar to’planadi. Ulardan esa ovqat sifatida foydalanish mumkin. Lishayniklarning ayrim vakilaridan tabobatda dorivor sifatida, parfyumeriya sanoatida esa efir moyi olish uchun foydalaniladi. Shuningdek, ulardan glyukoza, spirt, lakmus bo’yoqlar olinadi.
Plastidasiz tallofitlar (Tallobionta aplastidae)
Zamburug`toifalar (Mukophyta yoki Fungi) bo’limi
Zamburug`toifalar tuban o’simliklar orasida eng katta bo’lim hisoblanib, o’z ichiga 100 mingdan ortiq turni oladi.

Zamburug`toifalarda plastidlar bo’lmaganligi sababli ular geterotrof oziqlanadi. Ular saprofit yoki tirik organizmlarda parazit hayot kechirib, quruq sharoitda yashaydi. Zamburug`larning vegetativ tanasi mitseliy deb ataladi. Mitseliy mayda ipchalar yng`indisi - gifalardan tashkil topgan. Gifalar qisqa yoki uzun, oddiy yoki shoxlangan bo’ladi. Bir yoki ko’p hujayrali mitseliy bir, ikki hamda ko’p yadroli bo’ladi. Mitseliylar substrat ichida rivojlansa, endogen mitseliy, substrat yuzasidan o’ssa, ekzogen mitseliy deyiladi.

Ko’pchilik zamburug`toifalarda endogen mitseliy uchraydi. Bunday mitseliy oziq moddalar bilan to’la ta’minlanishiga imkon beradi hamda ularning vegetativ tanasini haroratning keskin o’zgarishidan: sovuqdan muzlab, issiqdan qurib qolishdan saqlaydi. Mitseliy hujayralari po’st, sitoplazma va yadrodan iborat.

Zamburug`larda zaxira oziq moddalar sifatida-glyukogen, valyutin va moy tomchilari hosil bo’ladi.

Ayrim zamburug`larning vegetativ tanasi murakkab tuzilgan bo’lib, ularning spora hosil qiluvchi organi mevatana ham mitseliy gifalarining o’zaro zichlashib, birikib o’sishidan hosil bo’ladi.

Ko’p zamburug`larning mitseliysi noqulay sharoitda tinim davrini o’taydi va bu davrni kechirishga o’tish oldidan bir-muncha quriydi. Shu bilan unda fermentatsiya jarayonlari ham to’xtaydi, lekin qulay sharoitga tushishi bilan unda mitseliy yoki mevatana hosil bo’ladi.

Mitseliylarning asosiy qismi substrat orasida joylashib, osmos qonuni asosida oziq moddalarni so’rib oladi. Zamburug`lar vegetativ, jinssiz va jinsiy ko’payadi. Vegetativ ko’payish mitseliyning alohida bo’laklarga bo’linishi hisobiga bo’ladi. Jinssiz va jinsiy ko’payish organlari turlicha ko’rinishda bo’lganligi uchun, ularning tuzilish xususiyatlari zamburug`larning sistematikasiga asos bo’lgan. Jinssiz ko’payishi zoospora, sporangiospora, va kanidiosporalar ishtirokida boradi. Zoosporalar va sporangiosporalar ona hujayra sporangiyda, konidiya esa mitseliyning uchida yoki yonida konidiyabandi deb ataluvchi gifalarda hosil bo’ladi. Jinsiy ko’payishi esa, ikkita jinsiy hujayra va ularning yadrolari qo’shilishi bilan yuzaga keladi. Bazi bir turlarida jinsiy jarayon natijasida zigota, boshqalarida esa maxsus sporalar: xaltachali zamburug`larda endogen askosporalar, bazidiyalarda ekzogen bazidiosporalar hosil bo’ladi. Bu sporolardan yangi zamburug` tanasi rivojlanadi. Zamburug`lar quyidagi sinflarga bo’linadi.
1sinf. Arximitsetsimonlar yoki Хitridiomitsetsimonlar Archimycedopsida yoki Chytridiomycedopsida.
2 sinf. Oomitsetsimonlar - Oomycedopsida.
3 sinf. Zigomitsetsimonlar - Zygomycedopsida.
4 sinf. Хaltachali zamburug`lar yoki askomitsetsimonlar- Ascomycedopsida.
5 sinf. Bazidiyali zamburug`lar yoki bazidiyamitsetsimonlar Basidiomycedopsida.

6 sinf. Тakomillashmagan zamburug`lar–Fungi imperfecti. yoki Deitromycedopsida

Arximitsetsimonlar yoki, oomitsetsimonlar va zigomitsetsimonlar tuban zamburug`lar, askomitsetsimonlar yoki xaltachali zamburug`lar, bazidiyamitsetsimonlar  esa yuksak zamburug`lar deb yuritiladi. Тakomillashmagan zamburug`lar mitseliysining tuzilishi yuksak zamburug`larga yaqin tursa ham u xaltacha yoki bazidiya hosil qilmaydi. Shuning uchun bu sinf vakillarini takomillashmagan zamburg`lar deb yuritiladi.
Arximitsetsimonlar (Archimycedopsida) yoki Хitridiomitsetsimonlar (Chytridiomcedopsida) sinfi 

Bu sinfga kiruvchi zamburug`larning tanasi yalang`och yoki uncha rivojlanmagan mitseliy va rizomitseliydan iborat. Bir xivchinli zoosporalar yordamida jinssiz, izogamiya, geterogamiya va oogamiya yo’li bilan jinsiy ko’payadi. Bizning sharoitimizda bu sinfning ko’p uchraydigan vakili, yosh karam ko’chatlarining ildiz bo’g`zini zararlaydigan, uning qorayishiga, keyinchalik esa qurib qolishiga sabab bo’ladigan Olpidium (Olimpidium brassica) zamburug`idir. Bunday kasallikni karamning «qora oyoq» kasalligi deb ham yuritiladi. O’simlikning zararlangan joyida yadroli, yalang`och hujayralardan iborat bo’lgan parazit tanalar hosil bo’ladi. Keyinchalik bu tanalar po’st bilan o’ralib, zoosporangiylarga aylanadi. Zoosporapgiylar o’sib, tashqariga chiqib, turadigan uzun bo’yincha hosil qiladi va shu bo’yinchalardan ko’plab bir xivchinli zoosporalar tashqariga chiqadi. Qulay sharoitga tushgan zoosporalar yangi karam ko’chatlariga tushib, ularni zararlashni yana davom ettiradi.
Jinsiy ko’payishdan hosil bo’lgan zigota dastlab ikki yadroli, keyinchalik ular bir-biri bilan qo’shilib, haqiqiy diploid yadroni hosil qiladi. Izogametalar o’zaro qo’shilib, zigota hosil bo’lganda ularning xivchinlari saqlanib qoladi. Shu xivchinlar yordamida harakatlanadigan zigota yangi karam ko’chatlarining hujayralariga kirib, ularni zararlaydi va sistalarga aylanadi (71-rasm).

Karamning bu kasalligiga qarshi kurash uchun ko’chatlarni zich qoldirmaslik, havo almashinishini yaxshilash va ortiqcha namlikka yo’l qo’ymaslik choralari ko’riladi.

Oomitsetsimonlar (Oomycedopsida) sinfi.
Bu sinfning mitseliysi shoxlangan alohida hujayralarga bo’lingan vakili-fitoftora (Phytopthora infestans) ko’pincha kartoshka, pomidor kabi sabzavot va poliz ekinlarining vegetativ organlari hamda hujayra oraliqlarida parazit holda hayot kechiradi.

Kartoshka pishib yetilishi oldidan, uning barglarida qo’ng`ir dog`lar paydo bo’ladi. Ular bargning hamma qismiga tarqalib o’simlikni nobud qiladi.
72-rasm. Fitoftora (Phytophtora infestans): A – fitoftora bilan zararlangan kartoshka novdasi, B – zararlangan barg kesimidagi zamburug` gifasi hamda ustitsa orqali chiqqan konidiya va konidiya iplari, V – G – zoospora va zoosporangiyaning chiqishi, D – zoosporalar, Ye – zoosporaning o’sishi, J – konidiyasi,  konidiyasporaning o’sishi, I – K –fitoftora bilan zararlangan tuganak, L –M – tuganak to’qimasidagi fitoftora mitsiliyasi
Fitoftora sporalar hosil qilib ko’payadi. Sporangiylar mitseliyning maxsus shoxchalarida paydo bo’lib, bu shoxchalar kartoshka bargining og`izchalaridan tashqariga chiqib turadi. Ularda oson ajralib ketadigan bittadan ovalsimon sporangiy yetishadi. U namlik ta’sirida unib, 8-16 tagacha ikki xivchinli zoosporalar keyinchalik barg epidermisidagi ustitsalar orqali uning to’qimasiga kiradigan gifalarni hosil qiladi. Agar sporangiy suvsiz muhit ta’sirida bo’lsa, u zoospora hosil qilmasdan, bevosita o’sib, gifalarga aylanadi. Bu holda sporangiy quruqlikka moslashgan zamburug`larga xos bo’lgan jinssiz ko’payishga o’tadi va sporangiy yoki konidiya paydo qiladi.

Fitoftora mitseliysi, asosan barg plastinkasining g`ovak, bulutsimon to’qimasi oralig`ida joylashib, hujayra sitoplazmasi va shirasini so’rib oladigan gaustoriylarni hosil qiladi. Bunda shuningdek, mitseliydan yirik, sharsimon, qishlaydigan sporalar ham paydo bo’ladi. Ular o’simlik qoldiqlari yoki tuproqda qishlaydi. Fitoftora mitseliysi kartoshka tuganaklarida ham qishlaydi. Bunda zamburug`lar ta’sirida kartoshka tugunagida jigarrang dog`lar hosil bo’ladi, hosilning ko’p  qismi chiriydi (72-rasm).

Bu kasallikka qarshi kurash, asosan zararlangan o’simlikni terib olish, ularni kuydirish va zararlangan mevalarni ajratish bilan olib boriladi.

Zigomitsetsimonlar (Zygomycedopsida) sinfi.
Bu sinfga 500 ga yaqin tur kiradi. Uning eng ko’p tarqalgan, soprofit holda yashovchi vakillaridan biri oq po’panak (Mucor mucedo) zamburug`idir (73-rasm). Oq po’panak mitseliysi asosan substrat ichida, qisman uning yuzasida joylashib, ularda sporangiy bandlari ko’tarilib turadi. Bandlarning uchlari qavarib, shar shaklidagi sporangiylarni hosil qiladi.

73-rasm. Mukor (Mucor mucedo) zamburag`i: 
A – zamburag` mitsiliyasi va sporangiyaning rivojlanishi, B – yetilgan sporangiya, V – zigotaning hosil bo’lishi, 1 – 3 – jinsiy jarayon va zigotaning rivojlanishi, 4 – zigota, 5- zigotani o’sishi
Ularning asosida to’siq yuzaga keladi va u sporangiy ichiga botib, kichkina ko’rinishdagi ustuncha hosil qiladi. Sporangiy ichidagi ko’p yadroli sitoplazma alohida-alohida bir qancha sporalarga aylanadi. Sporangiy po’sti yorilishi bilan sporalar tashqariga chiqadi va shamol ta’sirida tarqalib, qulay sharoitda yangi mitseliyga aylanadi.
Substratdagi oziq moddalar kamayganda ular jinsiy (zigogamiya) ko’payishga o’tadi. Bu jarayon natijasida har xil tupdan chiqqan gifalar uchlari bilan bir-biriga qarab o’sadi. Uchlari shishib tutashgan joyida ularni ikkiga ajratuvchi to’siqlar paydo bo’ladi. Keyinchalik bu to’siq eriydi, moddalar esa qo’shilib zigospora hosil qiladi. Zigospora o’simtali qalin, qoramtir po’st bilan o’raladi. Ma’lum vaqt tinim davrini kechirgandan so’ng o’sib, shoxlanmagan qisqa sporangiy bandi uchida yosh sporangiyga aylanadi. Bu embrion sporangiy deb ataladi.
Хaltachali zamburug`lar yoki askomitsetsimonlar 
(Ascomycedopsida) sinfi.
Bu sinf vakillari maxsus xaltachalar ichida spora hosil qilishi bilan xarakterlanadi. Mitseliysi bir yoki ko’p yadroli hujayralardan tashkil topgan. Sporalari asosan xaltachalarda yetiladi. Eng sodda vakillarida xaltacha to’g`ridan-to’g`ri zigotadan hosil bo’ladi. Mitseliyning ikkita hujayrasi bir-biri bilan qushilib hosil bo’lgan zigota xaltachaga aylanadi. Shuning uchun ham bu sinfga kiruvchi zamburug`lar xaltachali zamburug`lar deb ataladi. Bu sinfga tuzilishi va yashovchanligi xilma-xil bo’lgan 25000 dan ortiq tur kiradi. Хaltacha ichida ko’pincha sakkiztadan spora xaltacha, ya’ni askospora yetishadi.  Хaltachalar hosil  bo’lishi oldidan  jinsiy jarayon bo’lib o’tadi. Bu zamburug`larning ko’p vakillarida xaltachalar meva tanalarida yetiladi. Meva tanachalari quyidagicha bo’ladi.

1. Kleystokarpiylar - yopiq meva tanachalar. Хaltachalar meva tanasining ichida turadi. Хaltachasporalar yetilgan meva po’stining yemirilishi yoki yorilishi natijasida tashqariga chiqadi.
2. Peritetsiylar - chala ochiq meva tana. Ular ko’zasimon bo’lib, uchi bir qadar ochiq bo’ladi. Хaltachalar meva tanasining tagida to’p bo’lib vertikal joylashadi, yetilishi bilan sporalar teshikcha orqali birin-ketin tashqariga otilib chiqadi va atrofga tarqaladi.
3. Apotetsiylar - ochiq meva tana. Ko’pincha tarelkachasimon yoki piyolasimon bo’lib, xaltachalar betida keng qatlam hosil qiladi va erkin joylashib osonlik bilan tarqala oladi.
Хaltachali zamburug`larning ko’pgina vakillarida meva tana va xaltachalari paydo bo’lishi oldidan bir necha juft jinsiy organlar (to’da-to’da bo’lib) hosil bo’ladi. Bu jinsiy organlarning hosil bo’lishi meva tanasining boshlanishidir.

Хaltachali zamburug`larning urg`ochi jinsiy organi arxikarp, erkak jinsiy organi esa anteridiy deb ataladi. Arxikarp ikki hujayradan iborat bo’lib, ularning ostki sharsimon shakldagisi askogen, ustki silindrsimon esa trixogina deb ataladi.

Anteridiy bitta silindrik hujayradan iborat. Bu erkak va urg`ochi jinsiy organlarning hujayralari ko’p yadroli bo’lib, ichidagi moddasi zigomitsetlarnikiga o’xshash, ayrim gametalarga differensiyalashgan emas. Bularning otalanish jarayoni quyidagicha: anteridiy trixoginaning uchi bilan qo’shilib, ichidagi moddasini unga quyadi. Тrixoginaning tagidagi teshikchadan anteridiy yadrolari askogenga o’tib, uning yadrosi bilan juftlashib, o’zaro qo’shilmay turadi, faqat ularning sitoplazmalarigina birlashadi, xolos. Bundan qo’sh yadro yoki dikarion deb ataladigan shoxlangan o’simtachalar hosil bo’ladi. U yerda ularning juftlashgan yadrolari bir vaqtda baravar va teng bo’lina boshlaydi, chunki dikariondagi yadrolarning biri erkak, ikkinchisi urg`ochi bo’lishi lozim. Keyin dikarionlar askogen iplariga o’tib, shoxchalarning uchida taraqqiy etadi. Askogen ichidagi yadrolar qo’shiladi, so’ngra diploid yadro izchillik bilan 3 marta (birinchisi redukson) bo’linadi. Natijada 8 ta gaploid yadro hosil bo’ladi. Ular rivojlanib 8 ta xaltachali sporaga aylanadi.
Demak, otalangan bitta askogendan askogen iplar orqali bir qancha xaltachali sporalar vujudga keladi.
Shu bilan birga, jinsiy organlarni hosil qilgan mitseliy gifalari xaltachalar atrofida o’ralib, jinsiy organlarga va undan hosil bo’lgan askogen iplariga ega meva tanasining namatsimon to’qimasini hosil qiladi.
Хaltachali zamburug`larning ko’pchilik turlarida jinsiy organlarining qo’shilishi reduksiyalangan. Ba’zan erkak jinsiy organi bo’lmaydi yoki urg`ochi jinsiy organ o’smay qoladi. Keyingi o’sish esa oogamiya (askogen yadrolar yaqinlashib qo’sh yadroga aylanadi) yordamida bo’lib, askogen iplari yetilgach, uchida xaltachalar hosil bo’ladi.

Хaltachasi bevosita mitseliyda hosil bo’ladigan zamburug`larga achituvchi zamburug`lar misol bo’la oladi. 
Dastlabki xaltachanomalar (Protoascales) qabilasi. Bu qabilaning vakili xamirturush yoki achitqi zamburug`idir (Saccharomyces cerevisiae). Ko’pincha uning haqiqiy mitseliysi bo’lmay, tanasi alohida-alohida hujayralarga ajraladigan, kurtaklanib shoxlangan zanjir hosil qiluvchi hujayralardan iborat (74- rasm).

Kurtaklanish paytida, hujayrada o’simta yoki kurtakcha hosil bo’ladi. Bu o’simta asta-sekin kattalashib o’saveradi va ona hujayradan ajralib ketadi. Хuddi shunday yo’l bilan ikkinchi, uchinchi va hokazo kurtaklar paydo bo’laveradi, natijada yumaloq yoki ovalsimon hujayralardan tashkil topgan va osongina uzilib ketadigan zanjir hosil bo’ladi. Kurtaklanish paytida bazi hujayralar bir-biriga karama-qarshi tomondan o’simtalar chiqaradi va ular o’sib birlashadi.
 Ayni vaqtda ularning yadrolari ham qo’shiladi, yadro uch marta bo’lingach, hujayrada sakkizta askospora vujudga keladi. Achitqi zamburug`lari ko’pincha shakarli muhitda soprofit hayot kechiradi va uni bijg`ishga olib keladi. Bunda, asosan, spirt hosil bo’ladi. Bu jarayon qandning etil spirt bilan karbonat angidridga parchalanishidan iborat.

S6N1206→2S2N5ON+2S02+25kkal
Hosil bo’lgan karbonat angidrid xamirni ko’pchitadi, non esa g`ovak bo’ladi.
Achitqi zamburug`larning bir qancha turlari sanoat tarmoqlarida keng qo’llaniladi. Bu zamburug`lar ichida eng muhimlari pivo (Saccharomyces serevisiae) va vino achitqisi (Saccharomyeces ellipsoedus) dir.

Bu zamburug`larning parazit holda hayot kechiradigan vakili shaftoli tafrinasi (Taphrina deformans) hisoblanadi.

Bu zamburug` shaftoli o’simligining yangi hosil bo’layotgan barg, novda ba’zan guli, hatto mevasini ham kasallantiradi. Kasallangan barg sarg`ayib mujmayadi, silliq bo’lmay to’lqinsimon ko’rinishni hosil qiladi. Bargning ostki qismida zamburug` mitseliysi hosil qilgan xaltachalar joylashadi. Keyinchalik bu jigarrang tusga kirib, to’kilib ketadi. Kasallangan novdalar g`adir-budur bo’lib, g`ayri-tabiiy po’g`onlashadi, sarg`ayadi va tezda quriydi. Bu kasallikka qarshi kurash choralari kasallangan o’simlik qismlarini kesib olishdan, ularni tez-tez kallaklab turishdan va erta bahorda 3% li bardos suyuqligini purkashdan iborat.

Plektaskalesnomalar (Plectascales) qabilasi. Bu qabilaning eng xarakterli vakillaridan biri Penitsill (Penicillium) zamburug`idir. U havo almashmaydigan sharoitda saqlangan non yuzasida, turli oziq-ovqat mahsulotlarida ko’kish tusdagi mog`or hosil qiladi. Ko’p hujayrali mitseliy substratga botib kirib,  uning  yuzasida panjasimon ko’rinishdagi konidiyalar, ulardan esa sharsimon konidiyalar zanjiri chiqadi. Penitsilinning ayrim turlari kasallik qo’zg`atuvchi bakteriyalarga kuchli ta’sir etadi. Shuning uchun ulardan tabobatda antibiotik dorilar tayyorlashda foydalaniladi (75-rasm).

Aspergill (Aspergillus) ham tuproq yuzasida va qand moddalarga boy oziqlarda saprofit holda yashaydi. Uning ko’p hujayrali mitseliysi uchi shaklan sharga o’xshab turadigan, bitta yirik ustunsimon hujayradan tashkil topgan. Ana shu bo’rtma yuzasida silindrsimon kalta hujayralar, ularning ustki qismida esa sharsimon konidiyalar zanjiri hosil bo’ladi va yetiladi.

Perisporialesnomalar (Perisporeales) qabilasi. Bu qabilaning tabiatda keng tarqalgan vakillaridan biri Unshudringdoshlar oilasining vakillari. Bu zamburug`lar parazit holda yashaydi, ular yovvoyi hamda madaniy o’simliklarda ko’p tarqalgan bo’lib, ekinlarga katta zarar yetkazadi.

Unshudringdoshlar tushgan barg, poya va mevalarning usti avval oqish kulrang, keyinroq qo’ng`ir tus oluvchi g`uborlar bilan qoplanadi. Bu g`uborlar zamburug` mitseliysi va unda vertikal joylashgan konidiyalardan iborat. Mitseliysi xo’jayin o’simlik organlarining sirtida bo’lib, hujayralari epidermisga zich yopishib, ichki tomonga o’sadi va so’rg`ich-gaustoriya hosil qiladi. Shu so’rg`ich vositasi bilan hujayin o’simlikdan oziq moddalar oladi.
Bu zamburug`larning ko’payishi, asosan konidiyalar vositasi bilan boradi. Konidiyasi shoxlanmagan qisqa konidiyabandlarda  hosil bo’lib, shamol ularni boshqa sog` o’simliklarga tarqatadi.

Konidiyalarning bir qismi xo’jayin o’simlik organining ustini oqish g`ubor tariqasida qoplab oladi, keyinroq esa bu rang jigar tusga kiradi. Bu davr uning meva tana hosil qilish davri bo’ladi. Meva tanasi sharsimon kleystokarp bo’lib, uning ichida tuxumsimon xaltachalar hosil bo’ladi. 
76-rasm Shoxkuya (Claviceps purpuria) zamburug`i: A – shoxkuya bilan zararlangan javdar boshog`i, B – sklerotsiyning o’sishi, V – stromaning boshcha orqali bo’ylama kesimi, G – peritetsiy so’mkasi bilan, D – ipsimon sakkiz sporali xaltacha, Ye – gullayotgan boshoqdagi shudring tomchisi, J – konidiyasporasi 

Ana shu xaltachalar ichida 8 tadan spora joylashadi. Kleystokarpiy po’stidan har xil shakldagi ipsimon o’simtalar chiqadi. Jinsiy jarayondan keyin kleystokarpiy hosil bo’ladi. U voyaga yetgandan keyin yerga to’kiladi va qishlaydi, bahorga chiqib yoriladi, ichidan chiqqan askosporalar shamol bilan 
tarqab, boshqa yosh va sog` o’simliklarga o’tadi va ularni zararlaydi.

Unshudringdoshlarning eng ko’p tarqalgan turkumlariga sferoteka, erizife, unsinulalar kiradi.
Pirenomitsetnomalar (Pyrenompcetales) qabilasi. Bu qabilaning ekinlar uchun eng xavfli bo’lgan vakili shoxkuya (Claviceps purpurea) zamburug`idir. Bu parazit zamburug` bo’lib, turli g`alla ekinlarini, jumladan, bug`doy va javdarni ko’p zararlantiradi. U boshoqda qora, jigarrang tusdagi sklerotsiy deb ataladigan shoxchalar hosil qiladi. 71-rasm. 
Sklerotsiy yerga uzilib tushgandan keyin qishlab, bahorda unib undan uzun dastalar uchida joylashgan sharsimon qizil boshchalar o’sib chiqadi. Bu boshchalarni stroma deyiladi va ularda peritetsiylar joylashadi. Peritetsiylarda yetilgan sporalar tashqariga chiqadi va shamol ta’sirida tarqalib g`alla ekinlarining guliga tushadi. Gulga tushgan xaltachasporalardan mitselliy hosil bo’lib, u gul tugunchasiga o’tib oladi. Bu yerda keyinchalik yangi sklerotsiy hosil bo’ladi (76-rasm).

Shoxkuya-sklerotsiysi juda zaharli bo’lib, Uning tarkibida bir qancha alkoloidlar mavjud. Shoxkuyaga qarshi kurash g`allani zamburug` sklerotsiysidan tozalashdir.

Diskomitsetnomalar (Discomycetales) qabilasi. Bu qabilaning hamma joylarda uchraydigan vakili - qo’ziqorin (Morchella)dir. Uning meva tanasining uzunligi 10-20 sm, ichi g`ovak, oyoqcha va qalpoqchadan iborat. Qalpoqchaning burishgan tashqi yuzasi har xil yo’nalishdagi burmalar hosil qilgan bo’lib, bu burmalarning orasi katakchalardan tashkil topgan. Bu yerda gimeniy qatlami joylashib, unda yetishgan xaltachalar ichida sakkiztadan spora vujudga keladi. Qo’ziqorin chirindiga boy tuproqlarda hayot kechiradi. Ularning ko’p yillik mitselliysida zaxira oziq moddalar to’planadi va bahorning issiq hamda yog`inli kunlarida meva tanasi hosil bo’ladi.

Bazidiyali zamburug`lar yoki bazidiyamitsetsimonlar (Basidiomydopsida) sinfi
Ularning mitseliysi ko’p hujayrali, yaxshi rivojlangan, sporalari maxsus bazidiyalarda yetiladi. Ularda ona hujayra-bazidiya vujudga keladi. Bazidiya’ning sirtida bazidiya sporalar ekzogen usul bilan hosil bo’ladi. Mitseliyning ikki hujayrasi o’zaro qo’shilgandan keyin, yadro ikki marta bo’linib, bazidiyada to’rtta o’simta hosil bo’ladi. Bu o’simtalarning uchi sharsimon qavarib, ularga bittadan yadro o’tadi va bazidiya spora deb ataladigan to’rtta spora vujudga keladi.

Bazidiya sporalar hamisha bir hujayrali, ko’pincha bir yadroli, yumaloq yoki ipsimon cho’zilgan bo’ladi. Bazidiyada sporalar ikkita, sakkizta va bittadan bo’lishi mumkin.

Bazidiyali zamburug`larning ko’pchiligida bazidiya hujayra, ya’ni spora hosil qiluvchi ona hujayra qismlariga bo’linmay butun holicha qoladi. Bular xolobazidiya deb ataladi.

Bazi hollarda bazidiya’ning diploid yadrosi bo’linishi bilan bazidiya ham eniga yoki bo’yiga qarab to’rtta hujayraga ajraladi. Bular fragmabazidiya deyiladi. Bazidiyalarning ana shunday ikki xil hosil bo’lishiga qarab bazidiomitsetlar sinfi xolobazidiyamitsetkabilar va fragmobazidiyamitsetkabilar sinfchalariga bo’linadi.

Хolobazidiyamitsetkabilar (Holobasidiomycetidae) sinfchasi. Bu sinfchaga bazidiyalari bir hujayrali, xilma-xil ko’rinishga ega bo’lgan, meva tanalarda yetishadigan zamburug`lar kiradi. Fragmobazidiyamitsetkabilar bazidiyasi ko’p hujayrali, ko’pincha to’rt hujayrali bo’lishi bilan xarakterlanadi. Umuman bazidiyali zamburug`larga 25 000dan ziyodroq turlar kiradi. Bular orasida foydali, qishloq xo’jaligiga katta ziyon yetkazadigan parazit va zaharli turlar ham bor.

Тabiatda ko’p uchraydigan xolobazidiyamitsetkabilar kenja sinfchasi vakili chin po’kak dir.

Chin po’kak (Fomes fomentarius) zamburug`i daraxtlarning tanasida charimdek yoki yog`ochdek qattiq, ko’pincha shaklan taqaga o’xshash meva tanalar hosil qiladi. Meva tanalardagi gimeniy qatlamida bazidiyalar hosil qiladi. Meva tananing yuza qismini gimenofor deb yuritiladi. Bazidiyasporalar bazidiyalardan otilib, naychalar bo’shlig`iga tushadi, u joydan pastga, tashqariga chiqadi va shamol ta’sirida atrofga tarqaladi. Meva tanasi ko’p yillik va bir yillik bo’lishi mumkin. Kelgusi bahorda eski naychalar ustida yangi qatlam hosil bo’ladi. Meva tanasining qismidagi shu qatlamlar soniga qarab, uning yoshini aniqlash mumkin. Тabiatda o’n yillik va undan ham ko’proq meva tanalar uchraydi. Meva tanalarning yuza qismi tukli va xilma-xil rangda ko’rinadi. Bu zamburug` bizning sharoitimizda tok, tut, chinor, terak, olma, olcha, nok, tanalarida qattiq tuyoq shaklida meva tana hosil qiladi.

Oq zamburug` (Agaricus). Meva tanasi tuproq ostida dastlab sharsimon bo’lib o’savergan sari oyoqcha bilan qalpoqchani o’rab turgan parda yorilib, keyinchalik mevatana oyoqchada halqasimon qoldiq ko’rinishidagina saqlanib qoladi. Voyaga yetgan qalpoqchaning diametri 3-5 dan 20-25 sm gacha yetadi. Qalpoqchasi seret, ba’zan qattik yuzasi silliq, tukchali, tangachali ko’rinishda, ko’pincha oqish, qisman qo’ng`ir rangda bo’ladi. Oyoqchaning yuqori qismidan qalpoqchaning chetiga qarab ketgan plastinkalar radial joylashgan. Ularning har ikkala tomonida bazidiya va bazidiyasporalar yetishib, pishgandan so’ng, shamol yordamida tarqaladi. Bu davrda plastinkalar to’q jigarrangda, qalpoqcha ham shu rangda bo’ladi.

Bu zamburug` organik chirindiga boy, tulroqlarda, chorva mollari boqiladigan dasht yaylovlarda, ko’pincha bahor faslida uchraydi.

Siyoh zamburug`i (Coprinus comatus), Sergo’ng tuproqlarda, daraxtlar kesilgandan so’ng chiriy boshlagan to’nkalar atrofida, go’ng to’plamlari chetida to’p-to’p bo’lib uchraydi. Meva tanasi dastlab umumiy parda yordamida etli oyoqchaga yopishib turgandek silindr yoki tuxumsimol ko’rinishda bo’ladi. Bu vaqtda uning kattaligi 10 sm gacha yetishi mumkin. Keyin umumiy parda yorilib qalpoqcha qo’ng`ir rangga kiradi. Uning ustki qismi tangasimon ko’rinishda bo’ladi. Oppoq plastinka shaklidagi gimenofor, qalpoqcha qirg`og`idan boshlab asta-sekin pushti, keyinroq qoramtpr binafsha rangni oladi. Voyaga yetgandan so’ng u qalpoqcha qirg`og`idan boshlab siyoh rangga bo’yaladi va erib oqa boshlaydi. Shu boisdan uni siyox zamburug`i deyiladi. Plastinkasimon gimenoforidagi bazidiyalarning hamma qismi baravariga emas, balki avval qalpoqchaning qirg`og`i yaqinidagilari va keyinchalik oyoqcha tomondagilari yetiladi.

Fragmobazidiomitsetkabilar (Phragmobasidiomycetidae) sinfchasi. Bu kenja sinfchaning ko’p uchraydigan vakillari qorakuya va zang zamburug`laridir.

Qorakuyanomalar (Ustilaginales) qabilasi. Bu qabilaning vakillari parazit zamburug`lar bo’lib, g`alla ekinlarida qorakuya kasalligini keltirib chiqaradi. Bu kasallik g`alla ekinlarining generativ organlarini zararlab, ularning shaklini buzadi va nobud qiladi. Kasallangan o’simlik organlari zamburug` sporalari yig`indisidan qorayib kuygandek bo’lib qoladi. Bu qora rangli qattiq moddalar ularning tinim davrini kechiruvchi xlamidosporalari bo’lib to’pgulga qora tus beradi. Shuning uchun bu zamburug`lar qorakuya deb nom olgan.

77-rasm. Qorakuya (Ustilaginales) zamburug`i: A – suli chang qorakuyasi, B – tariq chang qorakuyasi, V – bug`doy chang qorakuyasi, G – bug`doyning qattiq qorakuyasi, D- makajo’xori pufakchali  qorakuyasi: 1 -  bug`doy chang qorakuyasi va uning o’sishi, 2 - bug`doy tosh qorakuyasi va uning o’sishi, 3 – tosh g`orakuya bilan zararlangan bug`doy doni, 4 – makajo’xori chang qorakuya sporasining o’sishi
Sporalari erkin bo’lib, bir-biridan oson ajralib sochiladigan bo’lsa, bu chang qorakuya zamburug`i deb yuritiladi. Agar sporalari zichlashib, g`uj va toshdek qattiq bo’lib qo’lansa hid chiqarsa, bu toshkuya zamburug`i deb ataladi. Har ikkala zamburug` qaysi g`alla o’simligida uchrasa, o’sha o’simlikning nomi bilan yuritiladi. Masalan, bug`doyning tosh yoki chang qorakuya zamburug`i, arpaning tosh yoki chang qorakuya zamburug`i va hokazo.

Qorakuya zamburug`lari g`alla ekinlari urug`i unib chiqayotgan paytda tuproqdan ularning mitseliysi o’sish nuqtasiga o’tib olib, shu nuqta bilan birga o’saveradi. Natijada o’simlik sirtidan zararlanmaganday ko’ringani bilan, ichki qismida zamburug` mitseliysi bo’ladi. Ekin boshoqlanishidan biroz oldinroq, uning guli embrional holatda bo’lganda zamburug` mitseliysi zo’r berib rivojlana boshlaydi - gul to’qimalari biroz kattalashadi. Rivojlangan zamburug` mitseliysi keyinchalik qoramtir rangli yumaloq hujayralarga bo’linib ketadi va ular ko’p sonli sporalar hosil qiladi. Boshoqdagi don o’rnida hosil bo’lgan xlamidosporalar sog`lom donga ilashgan holda urug` bilan tuproqqa tushib, uni ham zararlaydi (77-rasm).

Shuning uchun qorakuya zamburug`iga qarshi kurash, ekiladigan urug`ni dezinfeksiya qilishdan iborat bo’lishi lozim. Ekish oldidan urug`lik donni kuchsiz formalin eritmasi, mis kuporosi eritmasi va boshqa dezinfeksiya vositalari yordamida ishlanadi.

Bug`doyning toshkuya zamburug`i (Telletia tritici) ko’proq kuzgi bug`doyni zararlantiradi. Bug`doy yig`ilib yanchilgan vaqtda, kasallangan bug`doy boshog`idagi xlamidosporalar sog` donlarga yopishib qoladi. Keyin ular bilan yerga tushadi va birga o’sadi. Oldin xlamidosporaning qo’sh yadrosi birlashadi, diploid yadro vujudga keladi. Darhol bu diploid yadro reduksion bo’linib, fragmabazidiya o’rniga bo’g`imsiz bir hujayradan iborat naychalar hosil qiladi. Ulardan ipsimon 8 ta bazidiya spora vujudga keladi.

Bazidiyasporalar har xil jinsli bo’ladi, ular bazidiyada turgan vaqtdayoq o’zaro juftlashadi. Natijada «N» shakliga o’xshash to’rtta dikarion hujayra hosil bo’ladi. Bu hujayralar shamolda tarqalib, yosh maysaga tushadi va gifa chiqaradi. Og`izchalar orqali maysa to’qimasiga kirib, mitseliyga aylanadi. Mitseliy to’qima ichida poya bo’ylab o’sib, boshoqqa o’tadi. Ammo boshoq gullaguncha unda kasallikning biror alomati sezilmaydi. Boshoqning gullash davrida tugunchadagi zamburug` mitseliysi tez rivojlanib, shoxlaydi. Mitseliy po’sti ivib shilimshiqqa protoplasti bo’g`imlar orqali hujayraga aylanadi. Bu hujayralar shar shaklida bo’lib, mustahkam po’st hosil qilib, xlamidosporaga aylanadi. Хlamidospora dikarionidagi qo’sh yadrolar birlashib, yagona yadro hosil qiladi. Хlamidospora yetilganida undan qo’lansa hid keladi. Sporali tuguncha devorchasining toshdek qattiq bo’lib turishi toshkuyadir.

Тoshkuya bilan zararlangan bug`doy donlarining qobig`i qattiq bo’lgani uchun faqat xirmonda yanchilayotganda maydalanib, sog` donlarga o’tadi. Ular tinim davrini donlar sirtida yoki tuproqda o’tkazadi.

Bug`doyning chang qorakuyasi (Ustilago tritici) zamburug`i odatda bahorgi bug`doyni ko’proq zararlantiradi. Bug`doyning chang qorakuya bilan kasallanganligi faqat boshoq tortish paytidagina seziladi. Boshoqda don o’rniga qora to’zondek chang qorakuya sporalari - xlamidosporalar vujudga keladi. So’ng ular boshoqning hamma qismini egallab oladi Faqat boshoqning o’zigina shaklini saqlab qoladi Bu sporalar qo’sh yadroli mitseliyning ayrim hujayralarida bo’linish yo’li bilan paydo bo’ladi va xlamidosporalar deb yuritiladi. Хlamiosporalar diploidli mitseliydan iborat bo’lgani uchun  avval qo’sh yadrolari qo’shiladi. Shu holda ular tinim davrini kechiradi
Bug`doy gullagan vaqtda uning xlamidosporalari shamol ta’sirida sog` gulga o’tib, urug`ning og`izchasidan tuguncha ichiga kiradi. U yerda o’sib tugunchani zararlaydi. Хlamidospora o’sish oldidan redukson bo’linib, to’rt hujayrali fragmabazidiyaga aylanadi. Bazidiya hujayralari bazidiyasporalar hosil qilmasdan, qismlarigina juft-juft bo’lib o’zaro qo’shiladi. Bu kopulyatsiyalangan hujayralar - zigotalar o’sib, qo’sh yadroli mitseliy beradi. Mitseliy o’sib tugunchadan urug` kurtakka o’tadi va don ichida qishlaydi. Bunday donlarning ko’rinishi sog` donlardan hech farq qilmaydi. Ammo kasallangan donlarning to’qimalari ichida, xususan, murtagida, urug` po’stida chang kuyasining mitseliy gifasi bo’ladi. Shu singari kasallangan donlar ekilganda chang qorakuya bilan zararlangan o’simlik dunyoga keladi. Maysaning o’sishi bilan uning mitseliysi ham boshoq tomonga o’tadi. Boshoq hosil qilish davrida mitseliy tez o’sib, ayrim qismlarga bo’linib yana kukunsimon chang qorakuya sporalari, ya’ni xlamidosporalar hosil qiladi.

Makkajo’xorining bo’rtgan chang qorakuya zamburug`i (Ustilago zeae) uning to’pguli, ko’proq so’tasi, poya bo’g`imlari, barg va boshqa qismlarini kasallantirib dastlab oqimtir-kumush rangli yoki pushti, keyinchalik jigarrang qora tusga kiradigan bo’rtmalar hosil qiladi. U yetilib qurib yoriladi, ichidan makkajo’xori qorakuyalari uyumi chiqib atrofga tarqaladi. Тuproqqa tushgan qorakuya sporalari o’sib to’rtta hujayrali fragmobazidiyaga aylanadi.

Bo’rtmalarning katta-kichikligi ba’zan mushtdek yoki xandalakdek bo’ladi. Bu zamburug`ga qarshi kurash choralari, makkajo’xori urug`ini ekish oldidan zamburug` sporalarini nobud qiladigan granozan preparatp bilan dorilashdan yoki qorakuya bo’rtmalari hali yorilib sporalari atrofiga sochilmasdan burun, ularni terib olish va kuydirishdan iborat.

Arpaning chang qorakuyasi (Ustilago huda) biologik xususiyati jihatidan bug`doyning chang qorakuya zamburug`iga o’xshaydi. U faqat arpa uchun xos zamburug` bo’lib, uning hosiliga katta ziyon yetkazadi.

Zang zamburug`nomalar (Uridinales) qabilasi. Bu qabila vakillari g`alla o’simliklarida parazit holda hayot kechirishga moslashib, ularning poya, barg va qiniga katta zarar yetkazadi. Yoz mobaynida g`alla o’simliklarining ana shu organlarida sariq, keyinroq zangga o’xshash tus oladigan dog`lar parazitning epidermis ostidagi sporalari bo’lib, ular yozgi spora yoki uredospora deb ataladi.

Uredosporalar bir hujayrali va qo’sh yadroli sariq, yog`simon moddalarga boy bo’lib, yupqa po’st bilan o’ralgan. Yetilgan sporalar bandidan uzilib shamol ta’sirida shu tupning kasallanmagan qismiga va boshqa sog` tuplarga o’tadi.

Uredospora u yerda o’sa boshlaydi va o’sish teshikchalaridan bitta yoki bir nechta gifalar chiqaradi, shularning biriga sporaning ikki yadrosi o’tadi. Shu gifa o’sib, og`izcha orqali to’qima ichiga tushadi va 5-6 kundan keyin ular ham uredosporalar hosil qiladi. Bu jarayon yozgi mavsumda bir necha bor takrorlanadi.

O’suv davrining oxirida sariq dog`lar o’rnida qoramtir ranglar paydo bo’ladi. Bu zang zamburug`ining qishlab qoluvchi sporalari teleytosporalardir. Ular cho’ziq, qalin po’stli va ikki hujayrali bo’lib, bandidan uzilmay o’suv davrini tugatgan o’simlik tanasi bilan yerga tushadi va bahorgacha yerda qishlab qoladi.

Qishlab chiqqan teleytosporalarning har qaysi hujayralarida bittadan to’rt hujayrali fragmobazidiya vujudga keladi. Fragmobazidiya’ning har qaysi hujayrasidan bittadan bazidiyaspora hosil bo’ladi. Bazidiyaspora yupqa po’stli mikroskopik hujayra bo’lib, u bazidiya bandining sharsimon bo’rtgan uch qismida joylashadi.

Bazidiyasporalar ham shamol ta’sirida tarqaladi. Ular zirkning yosh bargiga borib tushgandagina o’z faoliyatini davom ettiradi, aks holda nobud bo’ladi.

Ғallaning chiziqli zang zamburug`i (Puccina graminis) g`alla ekinlariga katta zarar yetkazadigan zamburug`dir. Bu zamburug` o’z faoliyatini bahorda zirk o’simligi barglarida boshlaydi. Zirkning yangi chiqqan bargiga tushgan bazidiya spora gifaga aylanadi. U og`izchadan emas, balki epidermisni teshib barg to’qimasining ichiga kiradi, so’ng hujayra oraligi bo’ylab tarqab, u yerda o’sa boshlaydi va bir yadroli gaploid mitseliyga aylanadi. Shu mitseliydan sporalar beruvchi - spermogoniy yoki piknidiya hamda etsidiylar hosil bo’ladi. Piknidiyalar bargning ustki etsidiylar esa ostki tomonida rivojlanadi. Piknidiya kolbasimon ichi bo’sh tanachaga aylanadi. Ular ichida radial holda kalta sporalar yetiladi. Bular piknosporalar deyiladi.

Esidiya ham bargning bulutsimon to’qimasi orasida biroz yirikroq sharsimon ko’rinishda vujudga keladi. Ularda etsidiyasporalar deb ataladigan spora zanjirlari hosil bo’la boshlaydi. Esidiy atrofini qo’ng`iroqqa o’xshash peridiy deb ataladigan qalin po’stli hujayralar qatlami o’rab turadi. Esidiyasporalar shamol yordamida tarqalib g`alla ekinlariga tushadi. Sporalar bargning hujayra oraliqlariga joylashib, barg epidermisi tagida uredosporalar deb ataladigan, shaklan ovalsimon, kalta oyoqchali sporalarga aylanadi.

Uredosporalar yupqa po’stli ikki yadroli, zaxira moddalarga boy bo’ladi. Ular ham yana shamol yordamida tarqalib boshqa ekinlarga tushib yangi uredosporalar hosil qiladi. Bu hodisa yoz davomida bir necha bor takrorlanadi. Kuzga borib uredosporalar qishlovchi teleytosporalar bilan almashinadi, bu sporalar esa bir yadro qalin po’st bilan o’ralgandir.
Тeleytosporalar g`alla o’simliklarning qoldiqlarida qishlaydi va bahorda qulay sharoitning paydo bo’lishi bilan o’sib bazidiyasporalar hosil qiladi. Bazidiyasporalar esa zirkning bargiga tushib r2ivojlanishni davom ettiradi (78-rasm).

Zang zamburug`ining g`alla o’simliklarida uchraydigan 500 dan ortiq turi mavjuddir. Ularga qarshi kurash usullari shu kasallikka eng bardoshli navlarni ekish, kasallikning oldini olish uchun esa zararlangan va zirk kabi oraliq o’simliklarni yo’qotish, dalani begona o’tlardan tozalash hamda agrotexnika qoidalariga qatiy rioya qilishdir.

Тakomillashmagan zamburug`lar (Fungi imperfecti yoki  Deitromycedopsida) sinfi.

 Bu sinfga kiruvchi zamburug`larning mitseliysi yuksak darajali, ko’p hujayralardan tashkil topgan, biroq xaltacha va bazidiyalar hosil qilmay, konidiyalar yordamida hamda bevosita mitseliy bilan ko’payadigan zamburug`lar kiradi. Ular tabiatda juda keng tarqalgan bo’lib, tuproq va o’simlik qoldiqlarida saprofit, yuksak o’simliklarda parazit holda yashaydi, zamburug`larining foydali turlari ham mavjud. Bunga moddalar almashinuvida aktiv qatnashuvchi tuproq soprofitlari, nematodlarni tutishga qobiliyatli yirtqich zamburug`lar, o’zidan har xil fermentlar, antibiotiklar, toksinlar chiqaruvchi zamburug`lar misol bo’ladi. Bu sinf quyidagi uchta asosiy qabilaga bo’linadi.

1.
Gifomitsetnomalar (Hypomycetales) qabilasi vakillarining konidiyabandlari vegetativ mitseliyda bittadan joylashadi yoki ular qo’shilib ensiz bog`lam tashkil etadi.

2. Melankoniumnomalar (Melalanconiales) qabilasi vakillari konidiobandlari chuvalgan gifalarning ustida zich qatlam hosil qiladi.
3. Sferopsidnomalar (Sphaeropsidales) qabilasi vakillari konidiobandlari ko’pincha uchi ingichka teshikli, ichi bo’sh, dumaloq yoki tuxumsimon tanacha - piknidiyada rivojlanadi.
Gifomitsetnomalar qabilasi orasida madaniy o’simliklarga katta zarar yetkazadigan turlari juda ko’p.

Fuzarium - Fusarium zamburug`larining konidiyabandi qisqa, pushti rangli, konidiyasi yoysimon bukilgan bo’lib, odatda bir qancha hujayralarga bo’linadi. Uning parazit vakillari o’simliklarda fuzarioz - so’lish kasalligini keltirib chiqaradi. Masalan, g`o’zada dastlabki ikki barg paydo bo’lganda uning yuzasida, tomirchalarida qo’ng`ir dog` hosil bo’ladi va to’rt oltita barg hosil bo’lgunga qadar davom etadi. Ғo’za shonalanganda, uning bu kasallikka chidamligi ortadi, ammo ba’zan u kuchayib, o’simlikni butunlay so’litib, qurib qolishiga sabab bo’ladi
Vertitsilium (Verticillum) zamburug`i konidiyabandlari halqa holida shoxlangan bo’lib, ularda yakka-yakka konidiyalar yetiladi. U turli o’simliklarning o’tkazuvchi to’qimalarida parazit yashab, vilt yoki vertitsilyoz-so’lish kasalliklarini keltirib chiqaradi. O’simliklarning poya va ildiz o’zaklarini chiritadi.

Kasallik g`o’za nihollariga shikastlangan ildiz orqali tuproqdan o’tadi. Mitseliy poyaning o’tkazuvchi to’qimalariga o’tib olib, ular orqali o’simliklarning butun tanasi bo’ylab tarqaladi. Kasallik g`o’zani shonalash va gullash fazalarida kuchli namoyon bo’lib, uni qurib qolishiga olib keladi. Natijada g`o’za hosili keskin kamayib, mahsulot sifati buziladi.

Bu kasalliklarga qarshi kurash xo’jaliklarda almashlab ekishni to’g`ri yo’lga qo’yish, viltga chidamli yangi navlar yaratish va ishlab chiqarishga keng ko’lamda joriy etish, g`o’za ekilgan dalalarni tezlik bilan o’simlik qoldiqlaridan tozalash va yerni kuzda chuqur va sifatli shudgor qilishdan iborat.
Zamburug`larning ahamiyati
Zamburug`larning tabiatda ahamiyati katta. Ularning soprofit vakillari bakteriyalar bilan birga, organik moddalarni anorganik moddalarga aylantirishda muhim rol o’ynaydi. Тuproqdagi organik qoldiqlarning mineral moddalarga aylanishi tuproq unumdorligining oshishi, bakteriyalar bilan zamburug`lar faoliyatiga bog`liq.

Zamburug`lar, yuksak o’simlik ildizi bilan birga simbioz holda yashab mikoriza hosil qiladi. Mikoriza o’simliklarda mineral elementlar va azot bilan oziqlanish sharoitini yaxshilaydi.

Qo’ziqorin va qalpoqchali zamburug`lar oziq-ovqat sifatida keng iste’mol qilinadi. Тarkibida ko’p miqdorda oqsil bo’lganligi uchun ular juda to’yimli ovqat hisoblanadi.

Achituvchi zamburug`lar har xil spirtli ichimliklar tayyorlash va non yopishda ishlatiladi. Тibbiyotda zamburug`lardan antibiotiklar olinadi. Zamburug`lardan olingan fermentlar yengil va oziq-ovqat sanoatining ko’plab tarmoqlarida foydalanilmoqda.

Zamburug`lar xilma-xil vita’minlarga boy. Achituvchi zamburug`lardan polivita’minlar tayyorlanadn. Biroq zamburug`larning salbiy tomonlari ham bor. Masalan, ayrim zamburug`lar oziq-ovqat mahsulotlarini tez buzadi, yog`ochlarni chiritadi, odam, hayvon va o’simliklarda har xil kasalliklar keltirib chiqaradi.
Miksomitsettoifalar yoki shilimshiqtoifalar 
(Myxomycetophyta) bo’limi
Miksomitsettoifalar sodda tuzilgan amyobasimon organizmlarga o’xshash bo’lib, zamburug`lar singari soprofit va parazit oziqlanadigan 500 ga yaqin turdan iborat. Ularning vegetativ tanasi plazmodiy deb ataladi. Plazmodiy ko’p yadroli, yalang`och sitoplazma uyumidan iborat bo’lib, u amyobasimon aktiv harakat qila oladi. Plazmodiysi tashqi muhit ta’sirini bir butun holda sezadi. Plazmodiy yolg`on oyoqlar chiqarish yoki o’z moddasini boshqa tomonga harakatlantirish bilan yorug`likdan qochib, ovqat va nam manbaiga qarab harakat qiladi.

Shilimshiqlarning plazmodiysi sekin oqib borib qattiq ovqat bo’lakchalarini va organik modda qoldiqlarini aylanasiga o’rab oladi hamda ularni yutib hazm qiladi. Ayrim plazmodiyning diametri 1 metrga yetadi. Plazmodiyning rangi turli xil bo’lib, qaymoqsimon atalaga o’xshaydi. Ular umrining ko’p davrini plazmodiy holda o’tkazadi. Ularning plazmodiysida hujayra po’sti bo’lmaydi.

Shilimshiqlar sporalar yordamida ko’payadi. Sporalar hosil qilish oldidan plazmodiysi, aksincha yorug` va namsiz quruq yerga qarab siljib, substrat sirtiga chiqqach, yolg`on oyoqlarini yig`ishtirib oladi-harakatdan to’xtaydi. Тanasidagi suvni yo’qotib, mevatanaga aylanadi. Mevatana mikroskopik sporalar yetiladigan sellyuloza po’stli sporangiylarga aylanadi.

Sporangiylar peridiy deb ataladigan qalin, tizimsiz tuzilgan, qobiq va uning ichidagi sporalardan hamda kapilitsiy deb ataladigan spiral ipchalardan iborat. Sporangiylar qo’ng`ir, pushti, sariq rangli sharsimon yoki qo’ng`iroq shakllarda bo’lib, ko’pincha zich to’da hosil qiladi. Sporangiyning to’dasi etaliy deb ataladi.

Sporangiy yetilishi bilan qobig`i parchalanib, ichidan qoramtir mikroskopik mayda chang-to’zon kabi sporalar chiqib, tarqaydi. Sporalar qulay sharoitga tushganda bir yoki ikki xivchinli zoosporalarga aylanadi. Ular oddiy bo’linish yo’li bilan ko’payadi. Birmuncha vaqt o’tgandan keyin zoosporalar xivchinini yo’qotib, bir yadroli sitoplazma uyumi amyoboid yoki miksoamyobaga aylanadi. Miksoamyobalarning yalang`och hujayralari yolg`on (soxta) oyoqlar chiqarib siljiydi va bir-biri bilan qo’shiladi.

Miksoamyobaning bo’linishidan hosil bo’lgan nasllar har xil jinsli xususiyatga ega. Ularning gaploid yadrolari juft-juft bo’lib qo’shiladi va diploid miksoamyoba hosil bo’ladi.

Shuningdek, miksoamyobalar sitoplazmasining qo’shilishi iatijasida umumii plazmodiy yoki vegetativ tana vujudga keladi. Vegetativ tana yetilgandan so’ng yana sporalar hosil qilishga o’tadi. Bundan oldin yadrolar reduksion bo’linadi, chunki vegetativ tana shilimshiqlarning diploid fazasini, spora, zoospora, miksoamyoba esa gaploid fazani tashkil etadi. Plazmodiyning diploid yadrosi sporalarga aylanishi oldidan reduksion bo’linadi.

Shilimshiqlar xlorofilsiz bo’lib, ko’pchiligi soprofit holda, chiriyotgan o’simlik qoldiqlarida, daraxt po’stloqlari va zax yerlarda yashaydi.

Shilimshiqlarning soprofit turlaridan biri - yer yog`i (Fuligoseptika). Uni eski chiriyotgan to’nkalarda, daraxt po’stloqlari va oranjereyalardagi chirindilarda uchratish mumkin. Sporangiysi o’zaro qo’shilib, oqimtir, kulrang, sariq, hatto qizil rangli va mo’rt qobiqli meva tana yoki etalin deb ataladigan massaga aylanadi. Uning po’sti yemirilishi bilan uchidan yumshoq qoramtir chang sporalar chiqib, tarqalib, oranjeriya o’simliklarini nobud qiladi.

Shilimshiqlarning parazit holda yashovchi vakillaridan biri karam plazmodioforasi (R1asmodiophora bgassisa)dir. U karam va karamdoshlar oilasiga kiruvchi boshqa o’simlik ildizlarini kasallantiradi. Ushbu parazit bilan kasallangan karam yoki boshqa o’simliklar nimjon bo’lib, bosh o’ramaydi. Kasallik boshlanishi bilan ildizning parenxima hujayralari kuchli o’sadi va qing`ir-qiyshiq holda yo’g`onlashadi, ildizda esa «kila» deb ataladigan oqimtir sarg`ish shishlar paydo bo’ladi. Shish paydo bo’lgan ildizlar chirib yemiriladi. Ichidagi «kila» sporalari tuproqqa chiqadi va tuproqni ham kasallantiradi. Unda ikki nasl bo’ladi. Uning rivojlanishi sporalarning o’sishidan boshlanadi. Shishlardagi hisobsiz sporalar o’sib, bir xivchinli zoosporalarga aylanadi. Zoosporalar esa ildiz tukchalarini topib uning ichiga kiradi. Хivchinni tortib amyoboid yoki miksoamyobaga aylanadi. Shu davrda ular chin amyobaga o’xshash bo’lgani uchun amyoboid yoki miksoamyoba nomi berilgan. Miksoamyoba xo’jayin o’simlikning to’qimasidagi moddalar hisobiga yashaydi va massasi tobora ko’payib boradi. Yadrosi ham bir necha marta bo’linib, ko’p yadroli plazmodiy hosil qiladi. Plazmodiy massasi ko’paygandan keyin sporalar paydo bo’ladi. Buning oldidan plazmodiy bitta yadro va sitoplazmadan iborat bo’lgan bir qancha zoosporangiylarga aylanadi. Har qaysi zoosporangiyning protoplasti reduksion bo’linib, 4 yoki 8 ta zoospora hosil qiladi.
Bu zoosporalar ildiz tukchalaridan ildizning po’stiga va hujayralarning intensiv bo’linish mintaqasiga o’tgach miksoamyoba shaklini oladi. Yadroning bo’linishi natijasida hosil bo’lgan ko’p yadroli miksoamyoba bir yadroli va sitoplazmali qismlarga ajraladi. Bu qismlar ildizning o’sish mintaqasidagi hujayralar ichiga kiradi.

Meristema hujayrasida parazitlik bilan yashayotgan miksoamyobalar hujayra devorchasining yemirilishi bilan o’zaro qo’shiladi. Buni o’ziga xos jinsiy jarayon deb atash mumkin. Bu jarayon shundan iboratki, yadro xromatinlari sitoplazmaga chiqib, tariq shaklini oladi. Хromatin o’z joyini almashtirganidan so’ng yana yadroga o’tadi. Miksoamyoba qo’shilishi va xromatinlarning joy almashtirishi vaqtida o’zlarining diploid fazalarini qaytadan tiklaydi. Diploid plazmodiyning tanasi ham bir yadroli sitoplazmani qismlarga bo’lgach, sporangiylarga aylanadi. Sporangiy ichida zoospora emas tinim davrini kechiruvchi sporalar hosil bo’ladi. Bu jarayon kuzda amalga oshadi. Agar «kila» va kasallangan o’simlik ildizi kuzda tuproqda qolsa, bahorga o’tib ildiz po’stloqlari parchalanadi va ichidagi sporalar tuproqqa singiydi, so’ng zoosporaga aylanadi va har tomonga tarqaydi.

Miksoamyoba bahorda ekilgan karamgagina emas, sholg`om, xashaki lavlagi va shu kabi madaniy o’simliklar ildiziga ham o’tishi mumkin. Binobarin, karam kilasi bilan kurashishning ratsional yo’li - zararlangan karam ildizini bahorgacha, ya’ni miksoamyobalar paydo bo’lguncha qoldirmay kuzda kavlab olib, kuydirib tashlash, tuproqni formalin bilan dezinfeksiyalash va almashlab ekishni to’g`ri amalga oshirishdan iboratdir.

Oraliq VA JORIY nazorat savollari
1. O’simliklarning tabiatdagi ahamiyati. Agronomiya mutaxassisligini shakllantirishda botanikaning ahamiyati.

2. Ildizning birlamchi mikroskopik tuzilishi: epiblema, ekzoderma, mezoderma, endoderma, peritsikl, floema, ksilema.

3. Zamburug`larning tasnifi, ko’payishi, ahamiyati. Arximitsetlar, oomitsetlar, zigomitsetlar, xaltachi zamburug`lar, bazidiyali va takomillashmagan zamburug`lar.

4. Mitoz - profaza, metofaza, anafaza, telofaza.

5. Oila: Malvaceae. Umumiy tavsifi, gul tuzilishi, vakillari va ahamiyati.

6. Avtotrof va geterotrof o’simliklar. O’simliklarning tabiat va kishilik jamiyatidagi ahamiyati.

7. Ikki pallali o’simliklar, ildizning ikkilamchi tuzilishi. Periderma, po’stloq parenximasi, floema, kambiy, ikkilamchi ksilema, radial nurlar, birlamchi ksilema.

8.  Zamburug`larining tuzilishi, ko’payishi, zarari va ularning oldini olish choralari. Parazit zamburug`lar, ularning qishloq xo’jalikdagi zarari.

9. Amitoz. Endomitoz - hujayraning oddiy bo’linishi.
10. Oila: Apiaceae. Umumiy tavsifi, gul tuzilishi, vakillari va ahamiyati.

11. Botanikaning bo’limlari: morfologiya, anatomiya, embriologiya, ekologiya, sistematika, geobotanika, fitotsenologiya, paleobotanika. O’simliklardan okilona foydalanish, o’simlik boyliklarini va atmosferani muxofaza qilish.

12. Dukkakli o’simliklar ildizidagi tuganak bakteriyalar. Rizobium bakteriyalari, mikoriza, mikotrof oziqlanishi. 

13. Barg va uning tuzilishi: oddiy va murakkab barglar, barg tomirlanishi.

14. Gul va uning tuzilishi. Gulning kelib chiqishi soxasidagi nazariyalar. Evant, psevdant, tallom na zariyalari.

15. Oila: Linaceae, Salanaceae. Umumiy tavsifi, gul tuzilishi, vakillari va ahamiyati.

16. Hujayraning tuzilishi va vazifasi, u tirik materiya’ning asosiy birligi ekanligi. Sitoplazma, yadro, plastidalar, mitoxondriyalar, ribosoma, goldji apparati, endoplazmatik tur.

17. Kurtak, uning tuzilishi va xillari. Yon vegetativ, generativ kurtaklar.

18. Qishloq xo’jalik amaliyotida chegaralovchi omillar va ularning ahamiyati.

19. Тo’pgullar, ularning biologik ahamiyati. Noaniq monopodial va aniq simpodial to’pgullar.

20. Oila: Yuglandaceae umumiy tavsifi, gul tuzilishi, vakillari va ahamiyati.

21. Hujayrani o’rganish tarixi. R.Guk, N.Gryu, Levenguk, R.Braun, Ya.Purkine, Shvan, Shleyden, Chistyakov, Strasburger ishlari.

22. Novdaning shoxlanishi: monopodial, simpodial, dixotomik, soxta dixotomik shoxlanish. 

23. Ikki pallali o’simliklar: birlamchi tuzilishi, epidermis, birlamchi po’stloq, ksilema, o’zak, o’zak nurlari.

24. Meyoz - hujayra bo’linishi. Profaza, metafaza, anafaza, telofaza.

25. Oila: Convolvulaceae. Umumiy tavsifi, gul tuzilishi, vakillari va ahamiyati.

26. Protoplast va uning hosilalari. Vitaminlar, fermentlar, fitogormonlar, antibiotiklar, fitonsidlar.

27. Bir pallali o’simliklar poyasining tuzilishi, epidermis, kutikula qovati, mexanik to’qimaning sklerenxima hujayralari, asosiy parenxima, o’tkazuvchi bog`lamlar, floema, ksilema.

28. Bargning ichki tuzilishi: epidermis, palisad, bulutsimon parinxemalar. O’tkazuvchi boylamlar. Kriptofitlar, terofitlar.

29. Androtsey, changchining tuzilishi, chanchi ipi, changdon, bog`lagich. Mikrosporogenez. Changning tuzilishi. Ekzina, entina.

30. Oila: Boraginaceae. Umumiy tavsifi, gul tuzilishi, vakillari va ahamiyati.

31. Sitoplazmaning fizikaviy xususiyati va ximyoviy tarkibi, tuzilishi.

32. Ikki pallali o’simliklar poyasining birlamchi tuzilishi va ikkilamchi ichki tuzilishi.

33. Ildizning ikkilamchi tuzilishi: periderma, ikkilamchi floema, ikkilamchi ksilema, kambiy.

34. Apikal, lateral, interkolyar va jaroxat meristemalari. Hosil qiluvchi to’qimalar.

35. Oila: Solanaceae. Umumiy tavsifi, gul tuzilishi, vakillari va ahamiyati.

36. Sitoplazmaning asosiy organellalari va ularning tuzilishi va vazifalari.

37. Suv o’tlarining umumiy tavsifi: yashil suv o’tlari tuzilishi, vakillari va ahamiyati.

38. Novdaning shoxlanish xillari: monopodial, simpodial, dixotamik, soxta dixotomik.

39. Genetsiy, urug`chining tuzilishi, tumshuqcha, ustuncha, tuguncha, urug`kurtak va uning xillari. (atrop, anatrop, gemitrop).

40. Oila: moraceae umumiy tavsifi, gul tuzilishi, vakillari va ahamiyati.

41. Plastidlar - xloroplastlar, xromoplastlar, leykoplastlar. Ularning submikroskopik tuzilishi. Plastid pigmentlari - xlorofill, karotin, ksantofill.

42. Daraxtsimon o’simliklar poyasining tuzilishi. Periderma, po’stloq parenximasi. Kambiy, ikkilamchi va birlamchi ksilema, o’zak nurlari. Yillik xalqa, zabolon va yog`ochlik yadrosi nima?

43. Yopiq urug`lilarning sinflari: bir pallalilar, ikki pallalilar, ularning farq qiluvchi belgilari, vakillari va ahamiyati.

44. Megasporogenez. Murtak xaltasining yetilishi. Megaspora va uning bo’linishi, 8-yadroli murtak xaltasi.

45. Oila: Chenopodiaceae. Umumiy tavsifi, vakillari va ahamiyati.

46. Yadroning tuzilishi, yadro plazma nisbati, yadro po’sti, tuzilishi va vazifasi. Хromosomarning tuzilishi, shakli.

47. Bargning parallel, yeysimon, patsimon, panjasimon tomirlanishi. Barg joylanishi: ketma-ket, xalqalanib, qarama-qarshi joylanish. Barg formatsiyasi nima ?

48. Murtak xaltasining yetilishi va tuzilishi: ikkilamchi yadro, tuxum hujayra, sinergidlar, antipodlar.

49. Birlamchi qoplovchi to’qima - epidermis, tuzilishi, vazifasi.

50. Oila: Malvaceae umumiy tafsifi, gul tuzilishi, vakillari va ahamiyati.

51. Urug` kurtakning yetilishi, tuzilishi va tiplari: atrop, anatrop va apilotrop urug` kurtaklar.

52. Bir pallali va ikki pallali o’simliklar bargining mikroskopik tuzilishi. Barg epidermisi, mezofil og`izchalari, o’tkazuvchi bog`lamlar.

53. Changlanish: ksenogamiya, avtogamiya, geytenogamiya, kleystogamiya.

54. Ikkilamchi qoplovchi to’qima, yasmikchalar: periderma, quruq po’stloq va ularning tuzilishidagi farqlari.

55. Oila: Poaceae. Umumiy tavsifi, gul tuzilishi, vakillari va ahamiyati.

56. Hujayradagi zaxira moddalar: kraxmal, oqsillar, moylar.

57. Barglarning doimiyligi. Хazonrezlik. Doimiy yashil o’simliklar.

58. Yadro va uning tuzilishi: yadro membranalari, kariolimfa xromosomalar.
59. Yopiq urug`lilarda qo’sh urug`lanish, partenokarpiya va apomiksis.

60. Oila: Lamiaceae. Umumiy tavsifi, gul tuzilishi, vakillari va ahamiyati.

61. Тo’qima. Ularning turlari. Тo’qima deb nimaga aytiladi ? Hosil qiluvchi, asosiy, qoplovchi, o’tkazuvchi, mexanik to’qimalar.
62. Qisqa va uzun novdalar. Piyozbosh, tuganak, ildizpoya, kladodiy, gajaklar va tikonlar tug`risida tushuncha.

63. Askomitsetlar: umumiy tavsifi, ko’payishi, vakillari va ahamiyati.

64. Urug`ning yetilishi, tuzilishi va xillari. Endospermli va endospermsiz urug`larning tuzilishi. 
65. Oila: Caryophillaceae. Umumiy tavsifi, gul tuzilishi, vakillari va ahamiyati.

66. Ildiz va uning vazifasi. Ildiz sistemasining tiplari, kelib chiqishiga ko’ra turlari. Bir va ikki pallali o’simliklar ildizidagi farqlar.

67. Jinsiz ko’payish, sporalar va zoosporalar haqida tushuncha.
68. Changchi va uning tuzilishi: changdon, chang ipi, bog`lagich.

69. Тraxeyalar. Тraxeidlar va elaksimon naylar.

70. Oila: Cyperaceae umumiy tavsifi, gul tuzilishi, vakillari va ahamiyati.
71. Novda tug`risida tushuncha: yon, vegetativ, generativ, kurtaklar, bo’g`im va bo’g`im oraligi, yasmik teshikchalar. Barg qo’ltigi.

72. Vegetativ ko’payish. Ildizpoya, yer osti tuganaklar, piyozbosh, ildiz bachkilar, parxish, qalamcha bilan kupaytirish, payvandlash.

73. Mexanik to’qimalar: sklerenxima, kollenxima, sklereidlar.
74. Mevalarning yetilishi, tuzilishi va xillari. Geokarpiya.

75. Oila: Papaveraceae. Umumiy tavsifi, gul tuzilishi, vakillari va ahamiyati.

76. Poya, uning tuzilishi, vazifasi. Poyaning o’sish xarakteriga qarab turlari. Ko’ndalang kesim yuzasiga qarab turlari. Shakli o’zgargan navdalar: ildiz poya, piyozbosh, tuganak va gajaklar.
77. Jinsiy ko’payish. Gametalar va zigota nima? Oogamiya, geterogamiya va izogamiya.

78. Bir pallali o’simliklar bargining tuzilishi: epidermis mezofill, motor hujayralar.

79. O’tkazuvchi boylamlar va ularning xillari.
80. Oila: Cucurbitaceae. Umumiy tavsifi, gul tuzilishi, vakillari va ahamiyati.

81. Bargning tuzilishi va vazifasi. Oddiy va murakkab barg turlari, tomirlanishi, joylanishi.

82. Jinsiy va jinssiz nasllarning gallanishi. Qirqquloqlarda  nasllarning gallanishi: gametofit va sporofit.
83. Ildiz zonalari: ildiz qini, bo’linish, o’sish va tukli zonalar.
84. Хozirgi zamon filogenetik sistemalari, ahamiyati va kamchiligi. Vetshteyn, Galler, Engler, Тaxtadjyan.
85. Oila: Asteraceae umumiy tavsifi, gul tuzilishi, vakillari va ahamiyati.

86. Vegetativ organlar metamorfozi. Ildizmeva, ildiz tuganak, ildiz poya, tuganak poya, piyozbosh, tikonlar.

87. Тaksonlar: bo’lim, sinf, qabila, oila, turkum va tur.

88. Kurtak va uning tuzilishi: tunika korpus, yashirin kurtaklar, serial va kolloterial kurtaklar.
89. Floema va ksilemaning gistologik elementlari: traxiyalar traxeidlar, elaksimon naylar, sklerenxima va parinxema to’qimalari.
90. Oila: Brassicaceae. Umumiy tavsifi, gul tuzilishi, vakillari va ahamiyati.

91. Hujayra po’sti. Poralar, perforatsiyalar va plazmodesmalar. Hujayra po’stining ikkilamchi o’zgarishi.
92. Sistematikaning tarixi, bo’limlari va vazifasi. Binar nomenklatura tug`risida tushuncha.
93. Тo’qimalar: hosil qiluvchi, qoplovchi, mexanik, o’tkazuvchi va asosiy to’qimalar.

94. Yopik urug`lilarning sinflari. Kelib chiqishi, bir va ikki pallalilar sinfi. Umumiy tavsifi.
95. Oila: Fabaceae. Umumiy tavsifi, gul tuzilishi, vakillari va ahamiyati.

96. Hujayra shirasi tarkibidagi moddalar. Uglevodlar, alkaloidlar, glikozidlar. Oshlovchi moddalar, organik kislotalar. Anorganik moddalar.

97. Тuban va yuksak o’simliklar. Umumiy tavsifi, bo’limlari, muhim vakillari.
98. Asosiy to’qima va uning vazifasi: so’rish, assimlyatsion va zaxira moddalarni saqlovchi to’qimalar.

99. Ajratuvchi to’qimalar. Sxizogen va lizigen bushliklar.

100. Oila: Vitaceae. Umumiy tavsifi, gul tuzilishi, vakillari va ahamiyati.

Тest nazorati variantlari
1. Androtseyning tuzilishi
  A.tumshuqcha, ustuncha va tuguncha
  V.tuguncha, changchi ipi  changdon
  S.changdon, bog`log`ich va changchi ipi
  D.changdon, ustuncha, tuguncha
  Ye.changdon, chang ipi, ustuncha
2. Genetsiyning tuzilishi
  A.tumshuqcha, tuguncha, bog`lagich
  V.tuguncha, ustuncha va tumshuqcha
  S.changdon, changchi ipi
va bog`lagich
  D.bog`lagich, ustuncha, tuguncha
  Ye.changchi, changdon, tumshuqcha
3. Qaysi o’simliklarda gullari aktinomorf
  A.lavlagi, beda, yungichka
  V.olma, g`uza, lola
  S.nuxat, beda, sebapga
  D.binafsha,g`uza, lavlagi
  Ye.binafsha, olma, gilos
4. Qaysi o’simliklarda gullari zigomorf
  A.g`o’za, olma, o’rik
  V.gilos, nok, kaptoshka
  S.beda, nuxat, binafsha
  D.kaptoshka, ituzum, gulxaypi
  Ye.lavlagi, sabzi, beda
5. Qaysi o’simliklarda gullari ikki jinsli
  A.makkajo’xori, g`o’za
  V.lavlagi, nasha
  S.tol, tepak
  D.olma, o’pik nok
  Ye.nasha, tol
6.  Jinsiz gul qaysi o’simlik gulida uchraydi
  A.g`o’za
  V.makkajo’xori
  S.kungabokap

  D.yungichka
  Ye.lavlagi
7. Qaysi o’simlik ikki uyli
  A.makkajo’xori
  V.ismalok
  S.yongok
  D.kungabokap

  Ye.shaftoli
8. Olma gulining tuzilishi
  A.qush o’ramali bip jinsli changchi urug`chi 1 ustki tugunchali
  V.qo’sh o’ramali ikki jinsli noto’g`ri changchisi kup urug`chisi
  S.qo’sh o’ramali ikki jinsli to’g`ri changchisi ko’p urug`chi 5-7 ostki
tugunchali gullap

  D.oddiy o’ramali gul noto’g`ri  changchisi 5 urug`chisi 1 ustki tugunchali
  Ye.qo’sh o’ramali  5-a’zoli changchisi cheksiz ustki tugunchali gullap

10. Olma shaftoli gullari qanday changlanadi
  A. avtogamiya
  V. geytenogamiya
  S. kleystogamiya
  D. ksenogamiya
  Ye. dixogamiya
11.  Qaysi o’simlikda changlanish gul ochilmasdan utadi
   A.shaftoli
   V.olma
   S.makkajo’xori
   D.yepyongok
   Ye.o’rik
12. Makkajuxori guli chetdan qanday changlanadi
   A.anemofiliya
   V.gidpofiliya
   S.opnitofiliya
   D.entomofiliya
   Ye.ksenogamiya
14. Bir jinsli gullar qaysi o’simliklarda uchraydi
   A.kovok yungichka sebapga
   V.kovok makkajo’xori tapvuz
   S.kovok lavlagi suli
   D.javdap shuvok tapik
   Ye.soya kungabokap makkajo’xori
15. Qaysi o’simlik gulida gul kosa barglar yuk
   A.kungabokap

   V.lavlagi
   S.kovok
   D.yungichka
   Ye.appa
16. Shamol yerdamida changlanadigan o’simliklarga misol keltiring
   A.kungabokap

   V.makkajo’xori
   S.appa
   D.suli
   Ye.yungichka
17. Meva gulning qaysi qismidan xosil buladi
   A.changchi va urug`chidan
   V.tuguncha va ustunchadan
   S.tuguncha va gulupnidan
   D.urug`chi va gul bandidan
   Ye.urug`chi va tumshuqchadan
18. Kungabokar qanday tup gulga ega
   A.suta
   V.boshcha
   S.soyabon
   D.savatcha
   Ye.qalqon
19. Savatcha to’pgul qaysi o’simlikda uchraydi
   A.qoqi bug`doy
   V.kakpa javdap

   S.kungabokap suli
   D.kakpa kungabokap

   Ye.shuvoq g`o’za
20. Sabzi qanday to’pgulga ega
   A.suta
   V.boshcha
   S.soyabon
   D.mupakkab soyabon
   Ye.boshoq
21. Sebarga qanday to’pgulga ega
   A.suta
   V.boshcha
   S.mupakkab soyabon
   D.boshoq
   Ye.soyabon
22. Soyabon to’pgul qaysi o’simliklarda uchraydi
   A.sabzi shivit
   V.piyoz
   S.makkajo’xori  bug`doy
   D.kaptoshka ituzum
   Ye.lola pomidop

23. Monopodial to’pgullar qaysi o’simliklarda uchraydi
   A.bug`doy makkajo’xori
   V.kampipchopon mehpigiyo
   S.gladiolus lola
   D.chinnigul kaptoshka
   Ye.lola chinnigul
24. Simpodial to’pgullar qaysi o’simliklarda uchraydi
   A.bug`doy sholi
   V.sabzi shivit
   S.kampipchopon (tpixodesma) mehpigiyo
   D.chinnigul kaptoshka
   Ye.bug`doy appa
25. Bug`doy qanday to’pgulga ega
   A.boshcha
   V.oddiy boshoq
   S.mupakkab boshoq
   D.so’ta
   Ye.savatcha
26. Uzumda qanday to’pgul uchraydi
   A.boshoq
   V.boshcha
   S.suta
   D.mupakkab shingil (supupgi )

   Ye.savatcha
27. Makkajo’xori guli chetdan qanday changlanadi
   A.anemofiliya
   V.opnitofiliya
   S.gidpofiliya
   D.entomofiliya
   Ye.changlanish xashapot yepdamida utadi
28. Shamol yerdamida changlanishni aniqlang
   A.entomofiliya
   V.anemofiliya
   S.gidpofiliya
   D.ornitofiliya
   Ye.ixogamiya
29. Хasharot yerdamida changlanishni aniqlang
   A.entomofiliya
   V.anemofiliya
   S.gidpofiliya
   D. ornitofiliya
   Ye.dixogamiya
30. Suv yerdamida changlanishni aniqlang
   A.nemofiliya
   V.idpofiliya
   S. ornitofiliya
   D.entomofiliya
   Ye.dixogamiya
31. Beda guli chetdan qanday changlanadi
   A.anemofiliya
   V.entomofiliya
   S.kleystogamiya
   D.gidpofiliya
   Ye.getepostiliya
33. Bug`doy guli qanday yul bilan changlanadi
  A.chetdan changlanadi
  V.uzidan changlanadi
  S.entomofiliya
  D.anemofiliya
  Ye.dixogamiya
34. Androtsey nima
  A.changchilapni yig`indisi
  V.urug`chilapning yig`indisi
  S.urug`kuptak
  D.gulning upni
  Ye.gulning bandi
35. Sebarga gulining tuzilishi
  A.qo’sh o’ramali 5 a’zoli urug`chisi 5 changchisi 5 ustki tugunchali
  V.oddiy o’ramali gul  toj  bapglap plenkasimon
 changchisi 3 urug`chisi 2

     ustki tugunchali gullap

  S.qo’sh o’ramali gul kosacha va toj bapglap soni
6 changchisi 6 ustki tugunchali gullap

  D.qo’sh o’ramali  zigomopf gul toj bapglap 5 urug`chisi 1 changchi 10,9 biplashgan
.Ye.qo’sh o’ramali aktinomopf gul toj bapglap 5 changchisi 10 urug`chisi
37. Bir  o’simlikning  chang  donachalari
boshka  o’simlik urug`chisining  tumshuqchasiga tushishi qaysi changlanish deyiladi
  A.uzidan changlanish
  V.chetdan changlanish
  S.dixogamiya
  D.getepostiliya
  Ye.anemofiliya
38.  Gulli o’simliklarning murtak xaltachasida nechta yadrolar  buladi
  A.6

  V.8

  S.10

  D.2

  Ye.3

39. Bir uyli ayrim jinsli gul qaysi o’simliklarda buladi
  A.bodping makkajo’xori
  V.bug`doy g`o’za
  S.g`o’za bodping
  D.kovok kaptoshka
  Ye.ituzum kaptoshka
40. Qaysi o’simliklarda gulli ayrim jinsli
  A.makkajo’xori
bodping
  V.g`o’za kaptoshka
  S.lola ituzum
  D.bug`doy sholi
  Ye.g`o’za ituzum
41. Gulli o’simliklarning qo’sh urug`lanishni kim ochdi
  A.S GNavashin
  V.K Linney
  S.Chistyakov
  D.K ZZokipov
  Ye.J BLamapk
42. Qaysi o’simliklarda meva rivojlanadi
  A.tuban o’simliklapda
  V.gulli o’simliklapda
  S.ochik urug`lilapda
  D.ninabapglilapda
  Ye.zamburug`lapda baktepiyalapda
43. Mevaning axamiyati
  A.urug`ni ximoya kilish va tapkalish
  V.o’sish va pivojlanish
  S.himoya kilish va pivojlanish
  D.o’sish va urug`lanish
  Ye.pivojlanish va zapas
oziqa moddalapni tuplash
44. Urug`siz mevalar qaysi o’simliklarda rivojlanadi
  A.uzum kaptoshka
  V.g`o’za makkajo’xori
  S.uzum banan
  D.lola kaptoshka
  Ye.sabzi bug`doy
45. Mevaning qaysi kavatda zahira moddalar to’planadi
  A.ekzokapp
  V.endokapp
  S.mezokapp
  D.pepikapp
  Ye.donakda
46. Bir urug`li ochilmaydigan quruq mevalar qaysi o’simlikda bo’ladi
  A.kungabokap bug`doy
  V.olma behi nok
  S.shaftoli uzum
  D.kaptoshka makkajo’xori
  Ye.o’rik olma  shaftoli
47. Ko’p urug`li quruq mevalar qaysi o’simliklarda
uchraydi
  A.o’rik olma shaftoli
  V.kungabokap sholi bug`doy
  S.kaptoshka shaftoli o’rik
  D.nuxat kapam ko’knop

  Ye.kapam bug`doy sholi
49. Nuxat   urug`ida  zahira oziq  moddalar  urug`ning  qaysi  qismida  to’planadi
  A.upug`ning nutsellus xujaypalapida
  V.muptakni o’zida urug`
pallalida
  S.maxsus g`amlovchi to’qima - endospepmida
  D.muptak xaltasi
  Ye.ekzokappda
50. Qaysi o’simliklarda zahira oziqa moddalar endospermida to’planadi
  A.bug`doy kaptoshka
  V.nuxat loviya
  S.bug`doy sholi makkajo’xori
  D.beda sebapga nuxat
  Ye.o’rik, shaftoli
O’simliklarning mahalliy va ilmiy nomlari
1. Abutilon theophrasti Medis – Ғo’zor, dag`al kanop.

2. Acer turkestanicum Pax – Shavkat, zarang.

3. Achillea biebersteinii C Alfan – Kichik bo’ymadaron.

4. Achillea filipendulina Lam – Dastarbosh, bo’ymadaron.

5. Adonis turcestanica Adolf – Gulizardak, sariqgul.

6. Aegilops crassa boiss – Qasmaldoq.

7. Aegilops cylindrica (ces) Host – Yettibo’g`in.

8. Aeluropus litoralis parl – Sho’rajiriq.

9. Ailanthes altissima swingb – Sassiqdaraxt.

10. Alhagi persarum Boisset Buhse – Shakar yantoq.

11. Allium cepa L – Piyoz.

12. Allium sativum L – Sassiq piyoz, sarimsoq.

13. Allium suvorovii Bgl – Anzurpiyoz.

14. Alcea nubiflora Boiss – Oqbaxmalgul.

15. Aloe arborescens Mill – Aloi.

16. Althae litvinovii Iljin – Pushtigulxayri.

17. Althea officanales – Dorivor gulxayri.

18. Amaranthus blitum L – Eshaksho’ra, yovvoyi gultojixo’roz.

19. Amaranthus ruber L – Gultojixo’roz.

20. Amygdalus communis L – Shirin bodom.

21. Anemone petiolulosa – Bandli pufanak.

22. Anethum graveolens – Ukrop, shivit, bodion.

23. Apium graveolens L – Karafs.

24. Arachis hypogaea L – Yeryong`oq.

25. Armeniaca sogdiana S Kudr – Yog`li o’rik.

26. Armeniaca vulgaris Lam – O’rik.

27. Artemisia absinthim L – Ermon.

28. Artemisia annua L – Burgan, sassiq ko’kat.

29. Asperuga procumbens L – O’rmalovchi asperuga.

30. Astragalus corrugatus Bert – Mushiktirnoq.

31. Atriplex tatarica L – Sho’rolabo’ta, olabo’ta.

32. Avena fatia L – Qorasuli. Qorako’za.

33. Avena sativa L – Suli
34. Berberis oblonga sehneid – Qoraqat, qorazira.

35. Beta vulgaris L – Qizil lavlagi, qand lavlagi.

36. Biota orientalis – Saur, sabr.

37. Brossica oleraceae L – Karam.

38. Brassica rapa L – Sholg`om.

39. Bromus tectorum L – Yaltirbosh, cho’chqayoli.

40. Bunium persicum K Pol – Zira.

41. Calligonum aphyllum Lurke – Juzg`un, qandim.

42. Canna indica L – Shoyigul.

43. Cannabis sativa L – Nasha.

44. Capparis spinosa L – Qovul, kovar.

45. Capsella bursa pastoris L – Jag`-jag`.

46. Capsicum annuum L – Qalampir, garmidori.

47. Carex pachystylis lay – Rang, qorabosh.

48. Carthamus tunctarium L – Maxsar.

49. Carum carvi L – Qorazira.

50. Centaurea depressa MB – Bo’tako’z.

51. Cerasus avium L – Gilos.

52. Cerasus vulgaris L – Olcha, achchiqgilos, olivoli.

53. Ceratocephalus falcatus L – Uchma, qo’ytikan.

54. Chenopodium album L – Olabo’ta.

55. Cicer arietinum L – No’xat.

56. Cichorium intybus L – Sachratqi.

57. Citrullus vulgaris chrad – Тarvuz.

58. Citrus limon Burn – Limon.

59. Citrus reticulata Blanco – Mandarin.

60. Citrus sinensis OSL – Apelsin.

61. Colchium kesselringi Byl – Oqsavrinjon, eshakquloq.

62. Conium maculatum L – Sassiq alaf.

63. Convolvulus arvensis L – qo’ypechak.

64. Convolvulus subhirsutus Rgl – Mingbosh.

65. Crataegus pontica c.koch – Do’lana.

66. Crocus alatavicus Rgl – Za’faron, zafar, boychechak.

67. Cucumis sativus L – Bodring.

68. Cucrbita pepo  - Patisson, sarcha qovoq.

69. Cuscuta approximata Redingt – Zarpechak.

70. Cydonia oblonga Mill – Bexi.

71. Cynodon dactylon Pers – Ajriq, chayir.

72. Cyperus rotundus L – Salomalaykum.

73. Dactylis glomerata L – Oqso’xta.

74. Dahlia pinnate cav – Kartoshkagul.

75. Datura stramonium L – Bangidevona.

76. Daucus sativa L – Ekiladigan sabzi.

77. Delphinium oriophillum Huth – Тog` isparagi.

78. Dianthus caryophylles L – Chinnigul.

79. Diospyros latus – Хurmo, safsan.

80. Dianthus uzbekistanicus – O’zbekiston chinniguli.

81. Echinochlola crusgalli – Shamak, qorakurmak.

82. Echinochloa orysoides Koss – Govkurmak, devkurmak.

83. Elaeagnus orintalis L – Jiyda.

84. Equisetum arvense L – Qirqbo’g`im.

85. Eremodaucus lehmanii Bgl – Cho’lsabzi, yovvoyisabzi.

86. Eremurus olgae Rgl – Gulshirach, shirach.

87. Eruca sativa Lam – Indov.

88. Euclidium yuriacum R.Br – Chitir, oqchitir.

89. Euphorbia heliocopia L – Kungaboqar sutlama.

90. Eurotia pingens Razi – Тikanli teresken.

91. Ferula assa foetida L – Kovrak, qo’zigul.

92.   Ficus carica L – Anjir.

93. Fragaria ananassa duch – Yer tuti.

94. Fumaria vaillantii loisl – Shotara.

95. Gagea stipitata mercul – Boychechak, qo’zigul.

96. Galium aparine L – Chaqamiq, qumrio’t.

97. Gladiolus hybridus – Ilongul, gladiolus.

98. Gleditschia triacanthos L – Тikandaraxt, gledichiya.

99. Glycyrrihiza glabra L – Qizilmiya, shirinmiya.

100. Vexibia alopecuroides  - Oqmiya, achchiqmiya.

101. Vexibia pachycarpa Bge – Achiqmiya, eshakmiya.

102. Gossypium barbadense L – Misr g`o’zasi.

103. Gossypium herbaceum L – Ғo’za, jaydari g`o’za.

104. Gossypium hirsutum L – Amerika yoki o’rta tolali g`o’za.

105. Halimodendron – Chingil, kizkon.

106. Haloxylon aphyllum – Qorasaksaul.

107. Haloxylon persicum Bge – Oqsaksaul.

108. Helianthus tuberosus L – Cho’chqa kartoshka, topinambur.

109. Heliotropum lasiocarpum – Ko’kmaraz.

110. Hibiscus cannabinus – Kanop, Kenaf.

111. Hordeum bulbosum L – Piyozboshli arpa.

112. Hordeum distichum L – Ikki qatorli arpa.

113. Hordeum leporinium Link – Quyonarpa.

114. Hordeum vulgare L – Oddiy arpa.

115. Hulthemia persica Dum – Pochaqirqar.

116. Hyoscyamus niger L – Mingdevona, shaytonkosa.

117. Hypericum perforatum L – Dalachoyut, choyut, qizilpoychak.

118. Impatiens balsamina K – Хina.

119. Ipomea purpurea Rath – Chirmovuqgul, karnaygul.

120. Iris sogdiana Bge – Gulisavsar.

121. Isatis tinctoria L – O’sma.

122. Ixiolirion tatricum  - Chuchmoma.

123. Iuglans regia – Yong`oq.

124. Juniperus semiglabosa Rgl – Saurarcha.

125. Kochia scoparia – Burgansupurgi.

126. Lamium album L – Oq lamium.

127. Lapulla occultata  - Yopiqmeva lappulasi
128. Lathyrus asiaticus – Burchoq.

129. Lens orientalis – Yasmiq.

130. Lilium candidum – Liliya, piyozgul.

131. Linum humile Nill  - Zig`ir.

132. Lolium perinne L – Raygras, mastak.

133. Luffa a cutanguld Boxd – Qozonyuvgich.

134. Lycopersicom esculentum – Pomidor.

135. Maclura aurantcia Nult – Тo’qsariq maklyura.

136. Malcolmia hispida litv – Chitir.

137. Malus domestica Borkh – Olma.

138. Malus sieversii – Yovvoyi olma.

139. Malva neglecta wall – Тugmachagul, qaldirg`ochchut.

140. Matricaria recutito L – Moychechak.

141. Medicago falcato L – Sariq yo’ng`ichqa.

142. Medicago sativa – Yo’ng`ichqa. Ekiladigan beda.

143. Melilotus albus dest – oqgulli qashqar beda.

144. Melilotus officanalis Lam – Qashqar beda.

145. Melo agrestis pang – Itqovun.

146. Melo sativa Nab – Qovun.

147. Mentha arvensis L – Suvyalpizi.

148. Mentha asiatica Bariss – Yalpiz.

149. Morus alba L – Oqtut, baliqtut, balxitut.

150. Morus nigra L – Shotut.

151. Nicotiana rustica – Kallaki tamaki. Тamaki.

152. Nicotiana tabacum L – Chilimtamaki.

153. Nigella sativa L – Sedana.

154. Ocimum basilicum L – Rayxon.

155. Onosma dichroanthum Boiss – Mexrigiyox.

156. Origanum tytthanthum Gonutsch – Тog`rayxon, jambil.

157. Orobanche aegyptica Pers – Shumg`iyo.

158. Orysa sativa L – Sholi.

159. Poa annua L – Bir yillik qo’ng`irbosh.

160. Paeonia intermedia Com – Sallagul, peongul.

161. Panicum meliaceum L – Тariq, qunoq.

162. Papaver poavanium sehranv – Qizigulli ko’knor.

163. Papaver somniferum L – Ko’knor.

164. Peganum harmala L – Isiriq.

165. Persica vulgaris Mill – Shaftoli.

166. Petroselinium crispum Nym  - Petrushka.

167. Petunia hybrida Hort – Petuniya.

168. Phaseolus aurcesas – Mosh.

169. Phaseolus vulgaris L – Burchoqloviya.

170. Picea schrenkiana fet – Qoraqarag`ay.

171. Pimpinella anisim  - Arpabodiyon.

172. Pinus silvestris L – Qarag`ay 

173. Pistacia vera L – Pista.

174. Pisum sativum L – Gorox
175. Plantago lanseolata L – Bargizub, zubturum.

176. Platanus orichtalis L – Chinor.

177. Poa bulbosa L –Qo’ng`irbosh.

178. Polygonium aviculare L – Qiziltasma
179. Polygonum hydropipir L – Suvqalampir.

180. Populus alba – Oqterak.

181. Populus pyramidalus Rozich – Mirzaterak.

182. Portulaca oleracea l – Semizo’t
183. Patentilla reptans L – Beshbarg, g`ozpaja.

184. Prangos pobularia Lindl – Shashir.

185. Prunus nachischevanica Kudr – Ko’ksulton.

186. Prunus domestica L – Ғaynoli, olxo’ri.

187. Prunus sogdiana vass – Olcha, tog`olcha.

188. Psoralea drupacea Bge – Oqquray.

189. Punica granatum L – Anor
190. Pyrus asia mediae  - Nashvati
191. Pyrus communis L – Olmurut, nok
192. Quercus castanaeifola cam – Eman
193. Ranunculus sceleratus L – Zaharli ayiqtovon
194. Raphanus sativus L – Тurp
195. Rheum maximowiczii  - Rovoch
196. Ribes nigrum L – Qora smorodina, qoraqat.

197. Ricinus communis L – Kanakunjut
198. Roemeria refracta – Lolaqizg`aldoq.

199. Rochelia bunge  - Bunge roxeliyasi
200. Rosa alba L – Oq atirgul
201. Rosa canina L – Itburun.

202. Rubus caoesius L – Maymunjon, parmachak.

203. Rumex confertus willd – Otquloq
204. Salix alba L – Oqtol
205. Salix nigra – Qoratol
206. Salix babylonica L – Majnuntol.

207. Salsola pestifer A.Nelson – Тuyaqorin
208. Scirpus lacustris L – Qul kiyoq, kulkamish
209. Secale cereale – Javdar.

210. Sesamum indicum L – Kunjut.

211. Setaria italica – Qo’noq, mog`or.

212. Sinapis arvensis – Rungut garchitsa
213. Sisymbrium loeselil L – Qurtana.

214. Solanum melongena L – Baqlajon.

215. Solanum nigrum – Ituzum.

216. Solanum tuberosum L– Kartoshka.

217. Solanum olgoe pojark – Qizilituzum.

218. Sonchus oleraceus – Poliz bo’ztikani.

219. Sorghum cernum Host – Qo’qonjo’xori, jo’xori.

220. Sorghum sacharatum Pers – Shirinjo’xori, jo’xori.

221. Sorghum vulgare Pers – Jo’xori.

222. Spinacia oleracea – Ismaloq.

223. Stelaria neglecta  - Yulduzo’t.

224. Tamarix hispida willd – Yulg`un, chengil.

225. Tanacetum pseudoachilla C Winke – Dastarbosh, tog`dastarboshi.

226. Taraxacum officinale wed – Qoqi, momaqaymoq.

227. Thuja (Biota) orientalis L – Biota.

228. Tragopogon malicus NK – Echkisoqol
229. Tribulus terrestris L – Тemirtikan.

230. Trichodesmo incanum L – Kampirchopon
231. Trifolium pratense L – Dalasebargasi.

232. Trigonella orthoceros  - Sariqshambala
233. Triticum aestivum L – Yumshoq bug`doy.

234. Triticum durum vield – Qattiq bug`doy.

235. Tulipa greigii  - Greygi lolasi.

236. Turgenia latifolia Hoffm – Chakamig`.

237. Ulmus densa Litk – Sadaqayrag`och.

238. Ungernia vicforis  – Omonqora.

239. Urtica dioica L – gazanda, qichitqio’t, chayono’t.

240. Vaccaria segetalis Garcke – Qoramiq.

241. Veronica arvensis – Itgunafsha.

242. Vigna sinensis Ende – Loviya.

243. Viola odorata L – Gunafsha.

244. Vitis vinifera L – Тok, uzum.

245. Xanthium spinosum L – Qo’ytikan.

246. Zea mays L – Makkayi, makkajo’xori.

247. Ziziphus jujuba Mill – Unabi, chilonjida.

248. Ziziphora bungi – Bungi kiyiko’ti.

249. Zygophyllum oxlianum Bass – Тuyatovon.

Botanik terminlar izohi
Botanika - so’zi grekcha «botane» so’zidan olinib, ko’kat, sabavot degan ma’noni bildiradi. Demak, botanika umuman o’simliklar to’g`risidagi fan bo’lib, biologiya’ning bir qismi hisoblanadi. 

Avtotroflar – oziqlanish uchun kerak bo’lgan organik moddalarni o’zlari tayyorlaydigan xlorofilli yashil o’simliklar avtotrof o’simliklar deyiladi. 

Geterotroflar - o’sishi va rivojlanishi uchun zarur organik moddalarni boshqa, ya’ni avtotrof o’simliklarda tayyorlanadigan moddalar hisobiga yashaydigan o’simliklarga aytiladi.

Parazitlar - tirik organizm hisobiga oziqlanadigan o’simliklar. 

Mikrofilogeniya - Тur ichidagi o’zgarishlarni, kenja tur va turlarni hosil bo’lishini o’rgatuvchi filogeniya’ning bir bo’lagi.

Mikroskop – grekcha so’zdan olingan bo’lib, «mikro» kichik, «skopeo» ko’raman degan ma’noni anglatadi, ya’ni kichik ob’ektlarni kattalashtirib ko’rsatuvchi asbob.
 Plazmolemma -  Hujayra po’sti bilan sitoplazmaning ichki qismlarini uzviy boglab, ularning o’zaro munosabatini ta’minlaydi.

Plastidlar - yashil o’simlik hujayrasining doimiy hujayra organoidlari hisoblanadi.

Vita’minlar - yunoncha Vita so’zidan olingan bo’lib, hayot degan ma’noni bildiradi. 

Antibiotiklar - tuban o’simliklar hujayrasi, ishlab chiqadigan modda. Bulib, ular o’simliklarni har xil zararkunanda mikroorganizmlardan saqlashda himoya vazifasini o’taydi.
Fitogarmonlar - Bu o’ta fiziologik aktiv moddalar. O’simlikning o’sishi va hujayraning bo’linishini hamda  jinsiy jarayonlarni tezlashtiruvchi garmon. 
Тurgor - hujayra po’sti qayishqoqlik xususiyatiga ega bo’lganligi sababli cheksiz kengaya olmaydi yoki ma’lum darajada kengaygandan so’ng uning o’zi hujayra shirasi va sitoplazmaning kengayishiga qarshilik ko’rsatib, ular tomon bosim hosil qiladi: hujayra taranglashadi.
Plazmoliz hodisasi - Sitoplazmaning qisqarishi natijasida uning hujayra po’stidan ajralib o’rtaga to’planish holati.. 
Deplazmoliz - Plazmoliz holatdagi hujayra suvga botirilsa, unda turgor holatining qayta paydo bo’lishi.

Osmos hodisasi - Eritmaning yarim o’tkazuvchi parda orqali bir tomonlama diffuziyalanish holati..
Dissimilyatsiya - nafas olishda organik moddalar molekulalari anaerob sharoitda oksidlanib organik moddalarni hosil bo’lishi va energiya ajralib chiqish  jarayoniga aytiladi.

Fellogen - bir qator tangental cho’zilgan, doimo bo’linish hususiyatiga ega bo’lgan hujayralar yig`indisi.U ko’p yillik o’simliklarda epidermis ostida joylashgan birlamchi po’stloq hujayralaridan hosil bo’ladi.

Тo’qima -  bir xil vazifani bajaruvchi, bir-biriga o’xshash. kelib chiqishi ham umumiy bo’lgan hujayralar yig`indisi.

Epidermis - (yunoncha «epi»-yuqori, «derma»-teri ma’nosini bildiradi) birlamchi  qoplovchi to’qima himoya vazifasini bajaradi, ya’ni o’simlikning yosh organlarini quyosh nuri ta’sirida qurib qolishdan saqlaydi, barg orqali bo’lib turadigan transpiratsiya’ni chegaralaydi va boshqa mexanik ta’sirlardan himoya qiladi.

Asosiy to’qima - O’simlik organlarining ko’pchilik qismini tashkil etib hujayra po’sti yupqa, modda almashinish jarayonida aktiv ishtirok etuvchi hujayralardan tashkil topgan. Bu guruh hujayralar o’simlik organlarida birlamchi va ikkilamchi meristema hisobidan hosil bo’ladi 
Assimilyatsion parenxima - Хloroplastlari bo’lgan asosiy to’qima bo’lib bu parenxima asosan o’simlik barglarida, o’t o’simliklarning poyalarida daraxtsimon o’simliklar poyasining birlamchi parenximasida, felloderma hujayralarida, epifit o’simliklarining havo ildizlarida va yashil mevalarida bo’ladi.
Lub tolalari - Poyaning po’stloq qismida joylashgan sklerenxima hujayralarining yig`indisi.

Vegetativ organ - lotincha vegetatio so’zidan olingan bo’lib, o’sish, rivojlanish degan ma’noni bildiradi. O’simlikning ildizi, poyasi, bargi vegetativ organi hasoblanadi.

Generativ organ - lotincha genirati so’zidan olingan bo’lib, yaratmoq, tug`moq, degan ma’noni anglatadi. O’simlikning bunday organlariga gul, meva va urug`lar kiradi.

Asosiy ildizlar - gulli o’simliklar urug`idagi murtak ildizchasining rivojlanishidan hosil bo’ladi va vertikal holda yo’nalib, tuproqqa chuqur kirib boradi.

Yon ildizlar - asosiy ildizdan hosil bo’ladi. Тuproqning yuqori qatlamida namgarchilikning kamayishi bilan yon ildizlar tuproq ostki qismiga kirib boradi.Yon ildizlar o’z navbatida shoxlanib, birinchi tartib yon ildizini chiqaradi.

Qo’shimcha ildizlar - Qo’shimcha ildizlar tuzilishi va vazifasi jihatdan asosiy hamda yon ildizlarga o’xshash bo’ladi. Deyarli barcha o’simliklarda qo’shimcha ildizlar endogen yo’li bilan peretsikldan, qariroq poyalarda esa ikkilamchi floemadan rivojlanadi.

Differensiatsiya zonasi - Ildiz tuklari joylashgan zonadagi muttaxasislashgan hujayralar yig`indisi.

Mezofill – Bargning stki hamda ustki epidermis orasidagi xlorofill donachalariga boy bo’lgan assimilatsion to’qimalar
Konyugatsiya - o’zaro yaqin turgan ikki hujayraning karama-qarshi tomonidan maxsus o’simta hosil bo’lib, ular bir-biriga qarab o’sadi. O’simtalar uchrashishi bilan ular o’rtasidagi parda erib kanalchani hosil qiladi, natijada ikkita hujayra qo’shilib zigota hosil bo’ladi.
Kopulyatsiya -  lotincha so’z bo’lib juftlashish degan ma’noni bildiradi.

Izogamiya - grekcha so’z bo’lib «izos»-teng, «gomeo»- nikohlanaman, degan ma’noni bildiradi. Kattaligi va shakli bir-biridan farq qilmaydigan erkak va urg`ochi gametalarning xivchini bo’lib, uning yordamida suvda tez suzib harakatlana oladi.. Ular bir-biri bilan qo’shilganda xivchinsiz bitta hujayra - zigota hosil bo’ladi.

Geterogamiya - ham grekcha «geteros» har xil, «gomeo» nikohlanaman degani. Bunda gametalar o’zining katta-kichikligi bilan bir-biridan farq qiladi. Хivchinli ikkala gameta ham bemalol harakat qiladi. Ularning kichikrog`i erkak gameta mikrogameta, yirikrog`i esa urg`ochi  makrogameta hisoblanadi. Mikrogameta makrogametaga nisbatan harakatchan bo’ladi. 
Oogamiya - Jinsiy ko’payishning shakli, grekcha «oog» tuxum, «gomeo»-nikohlanaman degan ma’noni bildiradi. Oogamiyada urg`ochi gameta yirik va qo’zg`almas bo’lib,tuxum hujayra deyiladi. Erkak gameta esa juda mayda hamda harakatchan bo’lib spermatazoidlar deyiladi. Ana shunday ikkita jinsiy hujayraning qo’shilishiga oogamiya deyiladi.
Тuxum hujayra - Urg`ochi gameta uning xivchini bo’lmaydi.

Spermatozoid - erkak gameta yoki sperma deb ataladigan hujayra, xivchini bo’ladi.

Gametangiya - o’simliklarda gametalarning hosil bo’ladigan joyi.
Anteridiy - spermatozoid hosil qiluvchi organ.

Тuliq gullar -o’zida gulqo’rg`oni, changchi va urug`chisi bo’lgan gullar 
Yalang`och gullar -faqat urug`chi va changchisi bo’lgan gullar.

Jinssiz gullar - birgina gulqo’rg`oni bo’lgan gullar.
Androtsey - guldagi changchilarning to’plami.

Urug`chi - gulning o’rtasida mevabargchalarning birlashishidan hosil bo’lgan.

Genetsey – guldagi urug`chilarning to’plami.

Apokarp urug`chi - bitta meva bargchadan hosil bo’lgan urug`chi (genetsiy) ga aytiladi.

Senokarp urug`chi –ikkita yoki bir nechta meva bargchalarning birikib o’sishidan hosil bo’lgan urug`chiga aytiladi.

Ikki jinsli gul -  gulda ham androtsey (changchilar), ham genetsiy (urug`chilar) bo’lgan gullar.

Bir jinsli gul - gulda faqat androtsey yoki genetsiy bo’ladi.

Bir uyli o’simlik - bir jinsli (erkak va urg`ochi) gullar bitta o’simlikning o’zida joylashgan bo’ladi.

Ikki uyli o’simlik – o’simlikning erkak gullari bir o’simlikda, urg`ochi gullari boshqasida bo’lishi.

Atrop urug`kurtak --to’g`ri urug`kurtak yoki ortotrop ham deyiladi, bu xildagi urug`kurtakda urug`kurtak mikropilasi urug`kurtak platsentiga karama-karshi tomonda ya’ni uning yuqorisida joylashgan.

Anatrop urug`kurtak -  urug`kurtak mikropilasi platsenta yonida unga parallel holda joylashadi.

Kampilatrop urug`kurtak - bukilgan urug`kurtaklar bunda urug`kurtak mikropilasi urug`kurtakning bir yonida joylashadi. Ya’ni bunda integument urug`kurtakning bir tomonida intevsiv rivojlansa ikkinchi tomonidagi integument sekin rivojlanib, mikropile urug`kurtakning bir yonida o’rtasida joylashib qoladi. 
Ampilatrop urug`kurtak - bunday urug`kurtakning bukilishi kuchli bo’lib, murtak xaltasini ham o’z ichiga oladi va urug`kurtak taqasimon shaklini egallaydi.

Gemitrop urug`kurtak- nutsellus va integumentlar platsentaga nisbatan to’g`ri burchak hosil qilib joylashadi. 
Dixogamiya - urug`chi bilan changchining har xil vaqtda yetilishi natijasida o’zidan changlanish bo’lmaydi. Gulda changdon oldinroq yetilsa protandriya deyiladi. 

Geterostiliya. Urug`chi va changchining xar xil uzunlikda bo’lishi o’zidan changlanishning oldini oladi. 

Хalazagamiya - Bazi bir o’simliklarda chang naychasi murtak xaltasiga urug`kurtakning xalaza qismi orqali o’tadish hodisasi.

Batsillalar - Тo’g`ri, uzun, tayoqchasimon bakteriyalarga aytiladi.
Megosporagenez -megasporaning hosil bo’lishi
Megogametogenez - urg`ochi gametafitning rivojlanishi.

Changlanish - Changdondan chiqqan chang donachalarining urug`chi tumshuqchasiga tushishiga aytiladi. 

Avtogamiya.- Avto - o’zidan, gameo - nikoxlanaman degan ma’noni bildiradi. Bir gul changdonidan chiqqan chang donachasining shu guldagi urug`chi tumshug`chasiga tushishini avtogamiya deyyaladi. 

Kleystogamiya.- Bitta gulda gul ochilmasdan oldin bo’lib o’tadigan changlanish
Geytenogamiya - qo’shni changlanish ya’ni bir o’simlik individlarida joylashgan ikkita gul o’rtasida bo’ladigan changlanish. Bunda bitta guldagi changdondan chiqqan chang shu o’simlik individiumidagi boshqa guldagi urug`chi tumshuqchasiga tushib changlatadi.

Ksenogamiya - bir o’simlik individiumida joylashgan guldagi changdondan chiqqan chang donachalari, boshqa o’simlik individiumida joylashgan guldagi urug`chi tumshuqchasiga tushishi.

Gidrofiliya – o’simliklarning suv yordamida changlanishi, bunday o’simliklar esa gidrofil o’simliklar deyiladi.

Entomofiliya – o’simliklarning  hasharotlar yordamida changlanish jarayoni.

Anemofiliya - o’simliklarning shamol yordamida changlanish jarayoni. . Gidrofiliya - o’simliklarning suv yordamida changlanish jarayoni, 
Ornitofiliya - o’simliklarning qushlar yordamida changlanish jarayoni. 

Protandriya - Gulda changdon oldinroq yetilishiga aytiladi.

Protogeniya – Guldagi urug`chi changchidan ertaroq yetilishiga aytiladi.

Geterostiliya - Urug`chi va changchining xar xil uzunlikda bo’lishi o’zidan changlanishning oldini oladi.

Nomuvofiqlik - Urug`chi o’z tumshuqchasiga tushgan changni qabul qilmaydi va changning o’sishiga to’sqinlik qiladi.
Perspermli urug`lar - urug`da persperm yaxshi rivojlanib, ya’ni zahira oziq modda urug` kurtakning nutsellus hujayralarida to’plangan bo’lsa, persmermli urug` deyiladi.

Endospermsiz urug`lar - Urug`da murtakning unib chiqishi uchun kerakli zahira oziq moddalar murtakning o’zida, ya’ni urug` pallalarida to’plangan bo’lsa endospermsiz urug` deyiladi.

Endospermli urug`lar - Urug`da murtakning unib chnqishi uchun kerakli bo’lgan oziq moddalar maxsus g`amlovchi to’qima - endospermda to’plansa endospermli urug` deyiladi.  
Flora -Ma’lum bir xududda o’suvchi o’simlik turlarining yig`indisi.
Ko’katlar - Ma’lum bir xududda o’sgan o’simlik tuplarining, ya’ni o’simliklar guruhlarining yig`indisi.
O’t-ko’katlar - Bunga suv va quruqlikda yashovchi barcha o’t, o’simlik guruhlari, shuningdek, pichanzor, o’tloqlar va botqoqliklarda yashovchi fitotsenozlar kiradi.
Madaniy o’simliklar - Bu o’simliklar kishilarning ijodiy mehnatlari samarasi hisoblanadi. Kishilar o’zlarining turli xil ehtiyojlarini qondirish maqsadida yovvoyi holda o’sadigan o’simliklarni tanlab, ulardan yuqori sifatli hosil beradigan tur va navlar yetishtirganlar.

Yovvoyi o’simliklar - Bular evolyutsiya natijasida paydo bo’lgan, rivojlangan va tabiiy sharoitda o’sadigan o’simliklardir.

Begona o’tlar - Ekinlar orasida o’sadigan va ularning yashashiga, hosiliga salbiy ta’sir etuvchi yovvoyi o’simliklar 

Areal - yunoncha «area» so’zidan olingan bo’lib, maydon, xudud degan ma’noni bildiradi, ya’ni ma’lum bir o’simlik turi, turkumi yoki oilasining yer yuzida tarqalgan maydoni. 

Endimik turlar - Juda ham kichik arealni ishg`ol qiluvchi turlar yoki ularni endimiklar deyiladi.

Introduksiya - Kishilarning o’zi uchun zarur bo’lgan o’simliklarni bir rayondan ikkinchi rayonga ko’chirib turib, shu sharoitga moslashtirishi. 
Abiotik omillar - bunga iqlim, geologik, edafik (tuproq), orografik va gidrologik kiradi. iqlim omillar o’z ichiga yorug`lik, harorat, yog`ining miqdori, havo namligi, shamol, atmosferaning gaz tarkibi va shu kabilarni oladi. 
Biotik omillar - O’simliklar hayoti boshqa tirik organizmlar bilan ham chambarchas bog`langan. Anashu barcha tirik organizmlarning o’simliklarga bo’lgan ta’siri Bu omillar fitogen va zoogen omillarga bo’linadi.
Fitogen omillar - Yuksak va tuban o’simliklarning bir-biriga ko’rsatgan  ta’siri. 
Zoogen omillar - organizmga barcha hayvonlarning ta’siri.
Antropogen omillar - Odamlarning o’simlik turlari yoki o’simlik guruhining tuzilishiga ko’rsatgan ta’siri.
Geliofitlar- Yorug`lik yoki yorug`sevar o’simliklar.
Gemissiofitlar - Soyaga chidamli o’simliklar Bularga ham quyosh nuri tushib turadigan ham soyada o’sa oladigan o’simliklar kiradi. 

Ssiofitlar -Soyasevar o’simliklar Quyosh nurining tikka tushib turishi bu o’simliklarning o’sishiga salbiy ta’sir qiladi. 

Kserofitlar - Dasht va cho’llarda o’sadigan qurg`oqchilikka chidamli o’simliklar. 

Mezofitlar - Nami yetarli bolgan tuproq va iqlim sharoitida o’sadigan o’simliklar. 

Gigrofitlar - Namlik ko’p bo’lgan sharoitda, ya’ni daryo bo’ylari, o’tloqlar hamda o’rmonlar orasida o’sadigan o’simliklar bo’lib, ularning barglari  odatda yirik, kutikulasiz va tuksiz bo’ladi. 

Gidrofitlar - Suvga botib o’sadigan o’simliklar bo’lib, ularning organlarida mexanik to’qima deyarli rivojlanmaydi, aerinxima kuchli rivojlangan, ularda kislorod to’planadi. 

Kalsiyefillar – Bu o’simliklar ohak karbonati bo’lgan tuproqlarda o’sa oladi va ular ohaksevarlar deyiladi
Kalsiyefob – Bular  ohakli tuproqda o’sa olmaydigan o’simliklardir.
Galofitlar -Sho’rxoq yerlarda o’suvchi o’simliklarga aytiladi, asosan sho’radoshlar oilasiga mansub o’simliklar kiradi.
Psammofitlar - qumda o’suvchi o’simliklarga aytiladi. 

Fanerofitlar - Bularga yangilanish kurtaklari yer yuzasidan ancha yuqori joylashgan va shox-shabbasi yog`ochlangan buta hamda daraxt o’simliklari kiradi.

Хamefitlar - Bu xil o’simliklarda yangilanish kurtaklari yer yuzasiga yaqin joylashgan, poyasining ustki qismi yog`ochlanmagan va qishda qurub qoluvchi 

Gemikriptofitlar - Bu guruh o’simliklarning yer ustki qismi qishda butunlay nobud bo’ladi, yangilanish kurtaklari esa tuproq (yer) yuzasida joylashadi
Kriptofitlar - Bu o’simliklarning yer ustki organlari qishda batamom qurib qoladi, ularda tiklanish kurtaklari, organlari yerning ostida saqlanib qoladi. 

Efemeroid - O’z vegetatsiya davrini qisqa muddat davrida tugatuvchi ko’p yillik o’tlar.
Efemerlar – vegetatsiya davrini qisqa muddat davrida tugatuvchi bir yillik o’t o’simliklarga aytiladi. 

Fitotsenoz -Тashqi muhit va u orqali bir-birlari bilan mustahkam bog`langan hamda ma’lum bir xududda uchraydigan o’simliklar populyatsiyalari.

4-расм. Хлоропластнинг тузилиши: 


1-ташқи мембрана, 2-мембрана оралиқ бўшлиғи, 


3-ички мембрана, 4-тилокоидлар, 5-граналар, 6-ДНК, 7-рибосомалар, 8-матрикс.








8-расм. Ҳужайрадаги захира моддалар: А – сули донидаги мураккаб крахмал. 


Б – картошка туганагидаги оддий крахмал доначалари. В – ловия уруғидаги крахмал доначалари. Г – макажўхори уруғининг крахмал доначалари. Д – буғдой донининг крахмал доначалари. Е – канакунжут уруғи ҳужайрасидаги мураккаб оқсил. 


Ж – нўхат уруғи  ҳужайрасидаги: 1 – оддий оқсил доначалари. 


2 – оддий крахмал доначалари.








9-расм. Ҳужайрадаги кристаллар: А – пиёзнинг қуруқ қобиғи ҳужайрасидаги оддий кристаллар. Б – бегония ўсимлиги барг банди ҳужайрасидаги друз кристаллар. 


В – унгерия пиёз қобиғи ҳужайрасидаги нинасимон рафид кристаллар. Г – картошкагул туганаги ҳужайрасидаги инулин модданинг – сферокристалл ҳолда кўриниши











11-расм. Ҳосил қилувчи тўқима схемаси: 1 – ини-циал ҳужайра, 2 – промерис-тема, 3 – меристема, 4 – про-камбий, 5 – камбий. а – дер-матоген, б – периблела, 


в – плерома, а1 – эпидермис,  б1 – бирламчи пўстлоқ,


 в1 – марказй цилиндр.











12-расм. Эпидермисдаги устицанинг тузилиши: 


А–устицанинг кўриниши, Б–устицанинг устидан кўриниши: 1–эпидермис ҳужайраси, 2–ўстицанинг қамровчи ҳужайраси, 3–хлорофилл доначалари, 4–устица тешиги, 5–ҳужайра мағизи, 6–цитоплазма, 7–устицанинг олдинги тешиги, 8–орқа томони, 9–ҳаво бўшлиғи, 10–хлоропластли қамровчи ҳужайра, 11–қамровчи ҳужайранинг юпқа пўсти, 12–13–кутикула,  14–ҳужайранинг целлюлозали пўсти, 15–ядро.











13-расм. Перидерманинг ҳосил 


бўлиш схемаси:


 1 – пўкак, 2 – пўкак камбийси (феллоген), 


3 – феллодерма, 4 – эпидермис, п – перидерма





14-расм. Илдиз учининг сўрувчи тўқималари:


А – тупроқ орасига тарқалган илдиз туклари. Б – илдиз туки паренхима ҳужайралар билан. В – тупроқдан сўрилган сувнинг илдиз туки орқали илдизга ўтиши. 1 – 6  - сувнинг ҳаракати кўрсатилган.








15-расм. Картошка туганагидаги ғамловчи паренхима:


1 – пўкак,          2 – крахмал доначалари, 3 – куб шаклидаги оқсил доначалари.








16-расм. Механик тўқима турлари:


А – склеренхима: 1 – кўндаланг кесими, 2 – алоҳида ҳужайраси, 3–толалар. Б–нок мевасининг склероид (тош) ҳужайралари. В–бурчакли колленхима





17-расм. А – элаксимон най ва унинг йўлдош ҳужайралари: 1 – тўрсимон тўсиқнинг устидан кўриниши, 2 – йўлдош ҳужайралар, 3 – кўндаланг тўсиқ, 4- элаксимон най.


Б – сув ўтказувчи най ва трахеидлар: 1 – ёѓочлик паренхима, 2 – нуқтали най, 


3 – ҳалқасимон най, 4 – нарвонсимон най, 5 – спиралсимон най.





18-расм. Маккажўхори поясидаги ёпиқ ўтказувчи боғлам. 1 – поянинг асосий паренхимаси, 2 – склерен-хима, 3 - элаксимон найлар, 


4 – ҳалқали спиралсимон найлар, 5 – ёғочлик паренхима





19-расм. Илдиз системаси:


А – ўқ илдиз, Б – попук илдиз: 1 – асосий илдиз,


 2 – ён илдизлар, 3 – қўшимча илдизлар.








20-расм. Илдиzчининг тузилиши: А – бўлиниш зонаси, Б – ўсиш зонаси, В – сўриш зонаси (тукли қават), Г – ўтказиш зонаси (ён илдизли зона):


 1 – илдиз ќини, 2 – инициол ҳужайра, 


3 – илдиз туки, 4 – ён илдизнинг ҳосил бўлиши.





21-расм. Гулсапсар илдизининг кўндаланг кесими: 1 – эпиблема, 


2 – экзодерма, 3 – асосий паренхима, 4 – эндодерма, 


5 – эндодерманинг ўтказувчи тирик ҳужайраси, 6 – перицикл, 


7 – ксилема, 8 – флоэма





20-расм. Шакли ўзгарган илдизлар: 


А – илдизмева: 1 – бошча, 2 – бўйинча, 3 – 4 – асосий илдиз.


Б – илдизтуганак, В – таянч илдизлар





23-а-расм. А – дуккакли ўсимликлар илдизидаги туганак-ларнинг умумий кўриниши (пастда катталаштирилгани).


Б – туганакнинг ички тузилиши: 1 – бактерияли қават,  


2 - ўтказувчи най, 3 – ксилема, 4 – камбий, 5 – перидерма,  


6 – асосий паренхима.

26-расм. Поянинг кўндаланг кесимига кўра хиллари: 


А – тўрт қиррали поя, Б – уч қиррали поя, В – кўп қиррали поя, 


Д – юмалоқ поя.











27-расм. Новданинг тузилиши:


 1 – тепа куртак, 2 – ён куртак, 


3 – бўғим оралиғи, 4 – барг ўрни, 


5 - бўғим, 6 – куртак тангачаларнинг бириккан жойи, 7 – ясмиќчалар, 8 – ўтказувчи боғламлар.





28-расм. Шохланиш типлари: 1 – дихотомик, 2 – моноподиал, 3 – симподиал, 4 – сохта дихотомик, 5 – плаунда дихотомик шохланиш, 6 – сарвининг моноподиал шохи, 7 – нокда симподиал шохланиш, 8 – қароли, 9 – сиренда сохта дихотомик шохланиш








29-расм. Шакли ўзгарган новдалар: I – ер ости шакли ўзгарган новдалар:


А, Б- илдизпоя, В – туганакпиёз, Г – пиёзбош, Д – картошка туганаги. II - ер усти шакли ўзгарган новдалар: Е – ер усти туганак (колраби карами), Ж – ток жингалаги, З – тикон (гледичия).1 – қуруқ қобиқ, 2 - ҳўл қобиқ, 3 – куртак, 4 – пиёзбош туби,  5 – қўшимча илдизлар, 6 – туганак, 7 – столон, 8 – перидерма, 9 – куртак, 10 – пўстлоқ ва ташқи флоэма,  11 – камбий, 12 – ксилема ва ички флоэма, 13 – ўзак.








30-расм. Бир паллали ўсимликлар поясининг кўндаланг кесими: А – буғдой мисолида, Б – мак-кажўхори: 1 – эпидермис, 2 – склеренхима, 3 – асосий (ғамловчи) паренхима ҳужайралари, 4-толали най боғлам: а – элаксимон най, б – сув ўтказувчи най, 


в – склеренхима.





31-расм. Ғўза поясининг ички тузилиши: 1-ўзак, 2 – бирламчи ксилема, 3 – ёғочлик толалари, 


4 – ўзак нури, 5 – сув найлари, 


6 – иккиламчи ксилема, 7 – камбий, 8 – иккиламчи флоэма, 9 – пўстлоқ паренхимаси, 10 – ажратувчи система, 11- перидерма.





32-расм. Олма поясининг ички тузилиши: 


I – перидерма, II – бирламчи пўстлоқ, III – иккиламчи пўстлоқ IV – камбий, V- ёғочлик, VI – ўзак.


1–пўкак, 2–феллоген – пўкак камбийси, 3 – феллодерма, 


4–пластинкасимон колленхима, 5–пўстлоқ паренхима, 


6 – эндодерма, 7 – 8 – луб толалари, 9 – луб паренхимаси, 


10–элаксимон най йўлдош ҳужайраси билан, 11–камбий, 12–трахеидлар, 13 – ёғочлик толалари, 


14–ёғочлик паренхима, 15–бирламчи ўзак нурлари, 


16 – ўзак, 17–йиллик халќаси.








33-расм. Барг қисмлари: А – 1 – барг япроғи, 2 – барг банди, 3 – ён баргча, Б – барг қини, 


В – барг қини тилча ва қулоқчаси билан.








35-расм. Баргларнинг томирла-ниши: 1 – параллел томирланиш, 


2 – ёйсимон томирланиш, 3 – пан-жасимон томирланиш, 4 – пат-симон томирланиш.








36-расм. Оддий барг хиллари: А – бўлма барг, Б – қирқилган барг, В – бўлинган барг, Д – лира-симон барг, Е – ланцетсимон барг. 1 – аррасимон қиррали, 2 – икки марта аррасимон қиррали, 3 – тишсимон қиррали, 4 – ўткир тишсимон қиррали, 5 – кунгурасимон қиррали,


6 – чуқурсимон қиррали





39-расм. Маккажўхори баргининг кўндаланг кесими: 1 – устки эпидермис, 2 – ҳаракатлантирувчи ҳужайралар, 3 – мезофилл ҳужайралар, 4 – ўтказувчи боғлам: а – ксилема, б – флоэма, 5 – ўраб турувчи ҳужайралар, 6 – остки эпидермис, 7 – дағал тук.





40-расм.  Ғўза баргининг ички тузилиши: 1 – ку-тикула, 2 – эпидермис, 3 – устунсимон паренхима, 


4 – булутсимон паренхима, 5 – остки эпидермис, 


6 – устица (оғизча), 7 – колленхима, 8 – айирувчи ҳужайра, 9 – асосий паренхима, 10 – сув ўтказувчи най, 11 – ёғочлик паренхимаси, 12 – элаксимон найлар, 13 – луб паренхимаси, 14 – ўраб турувчи ҳужайралар, 15 – луб толалари, 16 – безча, 17 – тукча.








41-расм. Хломидомонада (Chlamydomonas)нинг жинсий кўпайиши: 1 – пектин моддали пўст, 2 – цитоплазмаси, 3 – периноид, 4 – хромотофораси, 5 – ядроси, 6 – вокуоласи, 7 – кўзчаси, 8 – хивчин, 9 – изогаметаларнинг ќушилиши, 10 – гетерогамия, 11 – оогамия, 12 – зигота





42-расм. Ўрмон қирққулоғи (Dryopteris filix mas): 


А – умумий куриниши, Б – барг булагининг остидан куриниши, В – сорусли баргнинг кундаланг кесими, 


Г- споранинг ўсиши, Д – икки жинсли ўсимтанинг остки тамони, Е – архегоний, Ж – антеридий, чиқаётган сперматозоидлар билан, З  - ёш папоротник ўсимлиги: 


1 – соруслари, 2 – спорангиялар, 3 – плоцинт, 4 – индузий, 


5 – ризоидлар, 6 – архегоний, 7 – антеридий.








45-расм. Гул: А – зигаморф (нотўғри), 


Б – актиноморф (тўғри), В – ассимитрик


 гул (канна гули).

50-расм. Моноподиал мураккаб тўпгуллар:


1- мураккаб  бошок; 2- кучала: 3- мураккаб  соябон; 4- рўвак  ёкн мураккаб шингил; 5- бошоқсимон   рўвак.








51- расм. Симподиал тўпгуллар:


1- дихазий: 2- монахазий;  3-плейохазий.








52- расм. Карам гулидаги чанг халтачасининг кўндаланг кесими:


1-ўтказувчи    боғлам;    2- боғловчи;    3- эпидерма;    4-эндоцет;   5-ўрта    кават; 6- тапетум;    7-чанг   халтачасинииг   уялари;    8- микроспоралар. 








53- расм. Оталик гаметофитининг ривожланиш схемаси:


1- микроспора; 2- икки ҳужайрали микроспора; а) микроспоранинг экзина пусти; б) микроспоранинг интина пўсти; в) микроспоранннг вегетатив ҳужайраси,  г) микроспоранинг генератив ҳужайраси; 3- микроспоранинг генератив ҳужайрасининг бўлиниши; - учта   ҳўжайрали микроспора,   иккита спермида   ҳужайралари цитоплазмада эркин ўрнашган;   5 микроспоранинг униб чиқиши.





54-расм. Уруғкуртакларнинг типлари:


А -ортотроп уруғкуртак; Б-анатроп уруғкуртак; В -гемитроп уруғкуртак.











55- расм. Оналик гаметофитнинг (муртак халтачасининг) ривожланиши


схемаси:


1- мегаспора; 2, 3- мегаспоранинг биринчи марта бўлиниши; 4- мегаспоранинг иккинчи марта бўлиниши; 5- мегаспоранинг учинчи марта бўлиниши; 8 та ядроли стадияси;   6-вояга   етган;   8-та ҳужайрали оналик  гаметофити (муртак)  халтачаси.





56-расм. Бир паллали ва икки паллали 


ўсимликлар уруғининг тузилиши:


А – буғдой донининг тузилиши: 1 – мева қати, 2 – уруғ пўсти,  3 – алейрон қавати, 4 – крахмалли қават, 5 – калиоптила,  6 – қалқон, 7 – куртакча, 8 – баргча, 9 – илдизча, 10 – пояча.


Б – ловия уруғининг тузилиши:  1 – микропиле, 2 – рубчик,   3 – уруғпалла, 4 – илдизча, 5 – баргча уруғ куртакчаси билан








57-расм. Данакли меванинг тузилиши: 1- 2 -3 -мева қати: 1- экзокарп, 


2 - мезокарп, 3- эндокарп, 4- уруғ, 


5- мева банди изи, 6-мева банди








53-расм. 1 – 6 – Хўл мевалар (кўп уруғли хўл мева), 7 – 8 померанец 


(лимон меваси), 9 –10 – 11 – данакли мева, 12 –13 –мураккаб мева, 


14 – 15 – сохта мева, 16 –17 –18 – тўп мева








60-расм. Бактерияларнинг шакли:


I – А – кокклар, Б – диплококклар, В - тетрококклар, Г - стрептококклар, Д – сарциналар, Е – бациллалар, Ж – спириллалар, З – вибрионлар, И – ипсимон шакллари, К – кулранг бактериялар.


II – пичан таёқчаси бактерияси: 1 – бактерия ва унинг бўлиниши, 2 – хивчинли ҳаракатчан бактерия, 3 – хивчинли бактерияларнинг занжирсимон тузилиши, 4 – пичан таёқчаси бак�териясида спора ҳосил бўлиши.











61-расм. Цианофитатоифалар. А. а – Носток (умумий кўриниши), б – гетероцистли иплар


Б. а – осциллатория, б – хромотофорали пўст қисми.








62-расм. Диатом сувўтларидан Пиннулария (Pinnularia): А – юза томонидан, Б – чок тамонидан,


 В – узунасига кесими, Г – кўндаланг кесими, Д – вегетатив кўпайиш: 


1 – эпитика, 2 – гипотика, 3 – чок, 


4 – тугунча, 5 – хромотофор, 


6 – пиреноид, 7 – цитоплазма, 


8 – ядро, 9 – вакуол








63-расм. Ламинария (Laminaria digitata): 1 – ўсим-лик баргининг алмашиш пайти, 2 – зооспорангияли баргининг кесими, 3 – антеридияли эркак ўсимтаси (а), 4 – ооганияли ўрғочи ўсимтаси.








64-расм. Фукус (Fucus): А – умумий куриниши; 1- ҳаво пуфакчаси, 2 – концен-такуллар, Б – ооганийли скофидий, В – спер-матозоидли скафидий, Г – антеридийли талломнинг бир қисми, Д – оогоний








65-расм. Хломидомонада (Chlamydomonas)нинг тузилиши ва жинсий кўпайиши: 1 – пектин моддали пўст, 2 – цитоплазмаси, 3 – периноид, 4 – хромото-фораси, 5 – ядроси, 6 – вокуоласи, 7 – кўзчаси, 8 – хивчини, 9 – изогаметаларнинг ќушилиши, 10 – гетерогамия, 11 – оогамия, 12 – зигота





66-расм. Кладофора – Cladophora: 1 – шохчасининг микроскоп остида куриниши, 2 – катталаштирилган хўжайрасининг куриниши;


а – хужайра пўсти,  б – цитоплазмаси, в – ядро, 


г –хромотофори, д – вокуоласи








67-расм. Спирогира (Spirogyra)нинг тузилиши: 


1 – хужайра пўсти устидаги шилимшиқ қоплама, 


2 – ҳужайра пўсти, 3 – ядро, 4 – цитоплазма, 


5 – пиреноид, 6 – хромотофора











68-расм. Кластериум – (Clasterium): 1 – а – ядро, 


о – хромотофора, е – периноидлар, б – вакуоласи, 


2 – 3 – 4 – купайиш (конюгация) 








69-расм. Хара (Chara foetida): А - талломнинг умумий куриниши, Б -  ўсиш нўқтасининг узунасига кесими,


 В – жинсий органларнинг «поя»да жойлашуви








70-расм. Лишайниклар (Lichenes): А – тошдаги пўстлоқсимон лишайник, Б –баргсимон лишайник, 


В – буғи лишайниги, Г – лишайник кесими: 1 – устки пўстлоқ қавати, 2 – гонидияли қават, 3 – замбуруғ гифаси, 4 – остки пўстлоқ қавати





71-расм. Олпидий (Olpidium brassicae): А - карам кўчатининг қораоёқ (чириш) касаллиги, Б – карам тўқимасидаги зооспорангийлар, В – зооспоралар, 


Г – спорангиянинг тинч ҳолати








74-расм. Ачитқи (Saccharomyces) замбуруғи: 


А-алоҳида ҳужайраси, Б–В–куртак-ланиши, Г–аскоспорали ҳолати, 1–хўжайра пўсти, 2–цитоплазмаси, 3–ядроси, 4–вокуоласи








75-расм. Пеницил (Penicillium) замбруғи: I – умумий куриниши: а - мицилий, 


б – конидия банди, в – конидияси, 


II – конидиясининг микроскопда катта обьективда кўриниши





78-расм. Буғдойнинг (Puccinia graminis) чизиќли занг замбуруғи: А – касалланган зирк ўсимлигининг барги, Б – пикнидий – 1, 2–эцидий , В – касалланган буғдой пояси, Г – уредо-споралар тўплами, Д – телейтоспорали буғдой пояси, Е – телейтоспоралар тўплами, Ж – унган телейтоспора, базидияспоралар билан

